
Brollach

Tá na hábhair acmhainní a thugtar anseo bunaithe ar an gCuraclam Eatramhach agus
Treoirlínte don Oideachas Caidrimh agus Gnéasachta a d’ullmhaigh an Chomhairle
Náisiúnta Curaclaim agus Measúnachta agus a d’fhaomh an Roinn Oideachais agus
Eolaíochta. Ní saintreoracha iad, ach soláthraíonn siad clár roghanna le haghaidh
ceachtanna ranga ónar féidir le múinteoirí roghnú de réir Pholasaí OCG a scoile féin.

D’ullmhaigh múinteoirí le taithí na hábhair faoi threoir na Seirbhíse Tacaíochta
Oiliúna OCG do Scoileanna. Tá pearsanra ón Roinn Oideachais agus Eolaíochta, an
tSeirbhís Tacaíochta Oiliúna OCG do Scoileanna agus múinteoirí ranga sna Scoileanna
Réamh-Thástála i ndiaidh iad a mheas. Chuathas i gcomhairle leis an gComhairle
Náisiúnta Curaclaim agus Measúnachta fad a bhí na hábhair seo á bhforbairt agus
measadh iad a bheith comhoiriúnach don Churaclam Eatramhach agus Treoirlínte.

Tá sé mar chúram ar na daoine sin atá chun tarraingt as na hacmhainní seo iad féin a
shásamh go bhfuil clár ábhair na n-acmhainní a úsáideann siad oiriúnach do
riachtanais na ndaltaí agus de réir Pholasaí agus Chlár OCG a scoile.

Tá fíorbhuíochas ag dul dóibh sin ar fad a chuir le forbairt agus cnuasach na n-ábhar
acmhainní seo. Gan dabht beidh siad ina gcabhair mhór dóibh sin a bhíonn ag plé le
hoideachas sóisialta, pearsanta agus sláinte daoine óga.

Buíochas

Is í an tSeirbhís Tacaíochta Oiliúna OCG do Scoileanna a rinne forbairt na n-ábhar seo
a chomhordú. Bunaíodh an tseirbhís seo i Lárionad Oideachais Droim Conrach i
nDeireadh Fómhair 1995, seirbhís a bhfuil an fhreagracht uirthi tacaíocht a thabhairt
chun an OCG a chur i ngníomh i mbunscoileanna agus iar-bhunscoileanna ar fud na
tíre. Faigheann an tSeirbhís Tacaíochta Oiliúna OCG do Scoileanna maoiniú ón Aonad
Forbartha Ionghairme, ón Roinn Oideachais agus Eolaíochta agus ó Chiste Sóisialta na
hEorpa.

Tá an Roinn Oideachais agus Eolaíochta buíoch den mhórchuid daoine a chuir le
Lámhleabhar seo an Mhúinteora a scríobh. Mar thoradh ar a ndúthracht agus a
gcabhair fhíorluachmhar le linn an tionscadail ar fad d’éirigh linn na hábhair a
chríochnú. Tá buíochas ag dul do:

Réamhrá

Cúlra
Is príomheilimintí den fhorbairt shláintiúil shóisialta agus phearsanta i saol gach
duine iad an Caidreamh agus an Ghnéasacht, go háirithe i saol ógánaigh. Tosaíonn an
ógántacht nuair a thosaíonn an aibíocht ghnéasach fhisiceach. Sa chéim forbartha
seo chomh maith bunaítear an chéad chaidreamh tábhachtach buachalla/cailín, an
chéad mhothú den mhealladh gnéasach agus den titim i ngrá, agus as grá. Is mó an
tsaoirse agus an fhreagracht agus an nochtadh a bhíonn ann don iliomad
teachtaireachtaí mearbhlacha faoin ngnéasacht, ceisteanna faoin gclaonadh gnéasach
agus ionad na gnéasachta sa saol pearsanta agus sóisialta. Don fhorbairt ghnéasach
tá gá le meas criticiúil a dhéanamh ar an réimse leathan eolais, tuairimí, meonta agus
luachanna a mbáitear ógánaigh leo.

Ag tógáil ar an obair a rinneadh sa bhunscoil, déanann an tOideachas Caidrimh agus
Gnéasachta (OCG) ag leibhéal an iar-bhunoideachais iarracht deiseanna a sholáthar
do dhaoine óga foghlaim faoi chaidreamh agus gnéasacht ar bhealaí a chuirfidh ar a
gcumas smaoineamh agus gníomhú ar bhealach morálta, comhbhách agus freagrach.

Aidhmeanna agus Cuspóirí OCG
Aidhmeanna
� cabhrú le daoine óga cairdeas agus caidreamh a thuiscint agus a fhorbairt,
� tuiscint ar an ngnéasacht a chur chun cinn,
� meon dearfach i leith do ghnéasachta féin agus i do chaidreamh le daoine eile a

chur chun cinn,
� eolas agus meas ar an atáirgeadh a chur chun cinn,
� an cumas a thabhairt do dhaoine óga meonta agus luachanna i leith a

ngnéasachta i bhfrámaíocht mhorálta, spioradálta agus shóisialta a fhorbairt.

Cuspóirí
� an tuiscint agus na scileanna a fháil atá riachtanach chun cairdeas agus caidreamh

sláintiúil a fhoirmiú
� mothú dearfach féinfheasachta a fhorbairt, in éineacht leis na scileanna chun

féinmheas a thógáil agus a chothú
� fios a fháil faoin iliomad bealaí ina bhfásann agus ina n-athraíonn daoine aonair le

linn na hógántachta agus meas ar an éagsúlacht idir daoine a fhorbairt
� fiseolaíocht an duine a thuiscint le tagairt ar leith don timthriall atáirgthe,

torthúlacht an duine agus ionfhabhtuithe gnéas-tarchurtha
� forbairt agus féinaithne ghnéasach a thuiscint agus gnéithe den ghnéasacht a

scrúdú lena n-áirítear buanchruthú gnéasach, ceisteanna inscní agus tionchair
chultúrtha ar ghnéasacht

� meas a bheith acu ar shaol an teaghlaigh agus freagrachtaí tuismíochta a thuiscint
� straitéisí a fhorbairt le haghaidh cinntí agus gníomhaíochtaí atá ag teacht le

hionracas morálta agus atá measúil ar chearta agus dínit daoine eile
� scileanna a fhorbairt chun déileáil le piarbhrú, coinbhleacht agus bagairtí don

tsábháilteacht phearsanta.

Tacóidh eilimintí eile den Oideachas Sóisialta, Pearsanta agus Sláinte (OSPS), an
curaclam níos leithne agus atmaisféar iomlán na scoile le cuid de na cuspóirí seo.

(Oideachas Caidrimh agus Gnéasachta, Curaclam Eatramhach agus Treoirlínte do
scoileanna iar-bhunoideachais, lch. 10)

Cuspóir na nÁbhar Acmhainní OCG seo
Cuireadh na hacmhainní seo le chéile leis an aidhm raon modheolaíochtaí agus an
iliomad acmhainní a sholáthar do mhúinteoirí ar féidir leo iad a úsáid chun clár OCG
a chur i ngníomh i scoileanna. Táthar i ndiaidh na hacmhainní seo a chur le chéile ag
baint úsáide as trí théama a leagtar amach sa Churaclam Eatramhach agus
Treoirlínte: fás agus forbairt an duine; gnéasacht an duine; agus caidreamh an duine.
Braithfidh an chaoi a n-úsáidfear na hacmhainní seo ar:
� polasaí na scoile ar OCG mar a leagann an fhoireann, an príomhoide, na

tuismitheoirí, an bord bainistíochta, amach é;
� soláthar atá cheana ann don OCG sa scoil;
� na riachtanais OCG laistigh den scoil, ag cuimhneamh ar chomhthéacs culúrtha na

scoile;
� meastóireacht leanúnach ar láidreachtaí agus laigeachtaí chlár OCG na scoile.

An Caidreamh idir an Múinteoir agus na Daltaí
Agus an t-atmaisféar foghlama á eagrú ag an múinteoir, ní mór dó/di a bheith
cúramach atmaisféar a chruthú ina léirítear meas ar phríobháideachas gach dalta
aonair agus a chaitheann le gach dalta le tuiscint agus cúram ceart. Bheadh sé
tábhachtach cuimhneamh ar:
� an méid muiníne agus measa ar na daltaí agus an méid urraime dearfaí dóibh;
� an caidreamh idir an múinteoir agus an dalta agus i measc na ndaltaí féin;
� an gá le hionchais, spriocanna agus cuspóirí foghlama atá soiléir.

Tá sé tábhachtach go bpléifí bunrialacha agus cóid chleachtais agus go n-aontófaí
orthu leis an rang. Laistigh den chomhthéacs seo, mar sin, a sholáthródh an múinteoir
atmaisféar spreagthach agus tacaíochta. Má dhéantar é sin cabhrófar le agus
feabhsófar múinteoireacht agus foghlaim éifeachtach sa ghrúpa ranga. Ar leathanach
11 agus 12 den réamhrá seo leagtar amach roinnt moltaí chun bunrialacha i gcoitinne
a shocrú, agus go háirithe don phlé grúpa. Chomh maith le bunrialacha a shocrú,
b’fhéidir go mbeadh sé úsáideach chomh maith scileanna maithe cumarsáide agus
éisteachta a bhunú i measc an ghrúpa daltaí sula n-úsáidtear na hacmhainní OCG seo
(féach Ceacht 2: Cumarsáid agus Meas).

Ról an Mhúinteora
Príomhghné de ról an mhúinteora san OCG is ea cabhrú leis an bhfoghlaim ó thaithí.
Ba chóir a laghad ‘Cainte Múinteora’ a dhéanamh, cé go mbíonn gá léi uaireanta. Tá
oiliúint múinteora san OCG nó i ngnéithe eile den OSPS riachtanach chun úsáid
éifeachtach agus oiriúnach a bhaint as na hacmhainní seo. Tríd na hacmhainní,
soláthraítear nótaí ar na topaicí agus eolas cúlra do mhúinteoirí. Tá sé i gceist go
n-úsáidfear an t-eolas sin mar nótaí treoracha do mhúinteoirí, agus mar sin níl sé i

gceist go nochtfaí do na daltaí go díreach é. Pé uair is féidir, moltar modhanna
rannpháirtíochta ionas gur féidir leis na daltaí idirghníomhú go cruthaitheach le
hábhar, agus mar sin bíonn an fhoghlaim níos fírinní agus níos ábhartha do shaol na
ndaltaí anois agus sa todhchaí.

An Comhthéacs Morálta
Is léir ón gCuraclam Eatramhach agus Treoirlínte gur chóir go mbeadh na luachanna i
gclár OCG de réir croíluachanna agus ethos na scoile (lch. 9). Sna hábhair acmhainní a
roghnaítear chun tacú le clár OCG na scoile ba chóir go léireofaí na luachanna sin
chomh maith.

Ullmhaíodh na hábhair acmhainní seo ag cuimhneamh ar na ráitis luacha seo a
leanas:
� tá gach duine aonair uathúil agus tá a luach féin ag baint leis/léi;
� is neacha gnéasacha sinn ar fad ó bhroinn go bás;
� ní cúram príobháideach agus pearsanta amháin atá sa chinnteoireacht faoi iompar

gnéasach - tá impleachtaí sóisialta agus pobail ann chomh maith;
� léiriú dlúthchaidrimh atá sa chaidreamh collaí - níl sé oiriúnach do chaidreamh

ócáideach;
� is comhthéacs dearfach don chaidreamh collaí é ceangal an phósta;
� is éigniú ar dhuine é aon teagmháil chollaí le forneart nó brú;
� tá cearta agus freagrachtaí comhionanna ag fir agus mná i gcúrsaí collaíochta.

B’fhéidir gur mhian le scoileanna cur leis na hábhair seo nó iad a leasú chun
luachanna ar leith a leagtar amach i bpolasaí na scoile a léiriú. Mar shampla, b’fhéidir
gur mhian le scoil a threisiú gur tíolacadh ó Dhia í an ghnéasacht, agus mar sin
d’áireofaí ábhar breise acmhainní chun an toise sin a léiriú. B’fhéidir gur mhian le
scoileanna eile béim a chur ar chearta agus freagrachtaí agus leasófaí na hábhair
acmhainní dá réir sin.

Atmaisféar Cothroime Inscní laistigh den Scoil
Tá sé fíorthábhachtach go léirítear sa scoil ina hiomláine an chothroime a chuirtear
chun cinn idir na cailíní agus buachaillí i gcomhthéacs an OCG, agus go bhfeictear go
soiléir í. A mhéad is féidir, ba chóir do mhná is fir ról comhionann a ghlacadh chun an
OCG a chur chun cinn agus a éascú sa scoil. Ba chóir go mbeadh comhroinnt na
freagrachta seo soiléir do thuismitheoirí agus daltaí araon i gcónaí.

Cur i láthair i bhfoirm Roghchláir
Laistigh de gach ceacht soláthraítear raon roghanna ionas go spreagtar an
t-uasmhéid solúbthachta de réir shainriachtanais agus chéim forbartha na ndaltaí.
Leis na roghanna do gach topaic ciallaíonn sé gur féidir leis an múinteoir modh a
roghnú ar fearr a oireann sé do riachtanais na ndaltaí agus a bhfuil scil aige ann. Leis
an raon leathan ábhar chomh maith aithnítear agus dírítear ar na comhthéacsanna
cultúrtha éagsúla ina múinfear an OCG. B’fhéidir go n-oibreodh ábhar amháin le
grúpa daltaí i seomra ranga áirithe agus nach n-oibreodh sé do ghrúpa eile i suíomh
eile. Mar sin, tá an rogha agus an tsolúbthacht riachtanach do gach grúpa daltaí chun
an uastairbhe a bhaint as clár OCG a scoile.

Raon Ceachtanna
Soláthraítear níos mó ceachtanna sna hacmhainní ná mar a d’fhéadfaí a chlúdach i
gClár OCG don tSraith Shóisearach. Braithfidh roghnú na n-acmhainní ar pholasaí na
scoile. Ina theannta sin, ní mór cuimhneamh ar an eolas atá ag na daltaí ar na topaicí
a chlúdaítear san OCG. Cad tá clúdaithe ag na daltaí cheana agus nach gá a
dhéanamh arís? Cad tá clúdaithe acu cheana a bhféadfaí tógáil air? B’fhéidir go
mbraithfeadh roghnú na gceachtanna chomh maith ar leibhéal na nasc
traschuraclaim a dhéantar le réimsí ábhar eile sa scoil. Mar shampla, má tá córais
atáirgthe an fhir is na mná clúdaithe acu sa rang eolaíochta b’fhéidir nár ghá é a
dhéanamh arís san OCG.

Tairbhí na Nasc Tras-Churaclaim
Mar atá luaite faoin gceannteideal deireanach, is féidir leis an nascáil le réimsí ábhar
eile a bheith an-úsáideach go deo chun an éifeacht is fearr a bhaint as an tréimhse
OCG. Ina theannta sin, tugann sé réimse an OCG isteach i gcomhthéacs leathan na
scoile ina hiomláine. Níor chóir go mbeadh OCG ann díreach sé huaire sa bhliain
amháin. Ba chóir go bhfeicfeadh daltaí agus múinteoirí araon é mar chuid leanúnach
d’fhás agus forbairt na ndaltaí agus mar rud a bhaineann le gach réimse d’oideachas
na ndaltaí. Agus úsáid á baint as naisc traschuraclaim go héifeachtach feabhsaítear
an fhéidearthacht le hacmhainní múinteoireachta a chomhthiomsú. B’fhéidir go
mbeadh roinnt múinteoirí ann le sainspéiseanna i roinnt réimsí a chlúdaítear san OCG.
Más ann dóibh, d’fhéadfadh na múinteoirí sin foghlaim na ndaltaí a éascú do na
topaicí sin. B’fhéidir go mbraithfeadh roinnt múinteoirí, thar mhúinteoirí eile, níos
compordaí le topaicí ar leith. Arís, d’fhéadfaí na fachtóirí sin a chur san áireamh agus
clár OCG na scoile á dhéanamh amach agus á chur i ngníomh.

Nasc idir Baile is Scoil
Aithnítear gurb iad na tuismitheoirí na príomhsholáthróirí OCG dá bpáistí. Is í feidhm
na scoile ról tacaíochta a sholáthar sa réimse seo.
Chun deimhin a dhéanamh de go mbíonn tuismitheoirí páirteach i dtabhairt isteach,
forbairt agus feidhmiú chlár OCG, cinnteoidh an Bord Bainistíochta:
� go dtéitear i gcomhairle le gach tuismitheoir faoi fhorbairt polasaí don OCG;
� go dtugtar deiseanna do na tuismitheoirí súil a chaitheamh ar chlár ábhair an

chláir atá le múineadh ag gach leibhéal;
� go moltar do dhaltaí topaicí agus ceisteanna ar leith a phlé ag baile.

Is féidir leis an ógántacht a bheith ina am dúshlánach don tuismitheoir agus dalta
araon. Tá ról fíorthábhachtach le glacadh ag an scoil chun an teannas agus an imní a
ghabhann leis an gcéim seo i bhforbairt duine óig a mhaolú. B’fhéidir go mbeadh
ceisteanna aonair agus íogaire ann do dhaoine óga nach féidir ach le tuismitheoir iad
a fhreagairt go cuí. Nuair a oireann, luaitear na naisc fhéideartha idir baile is scoil sna
ceachtanna. Ba chóir na naisc mholta idir baile is scoil a úsáid ionas go mbíonn na
teachtaireachtaí a thagann ón mbaile agus ón scoil, do na daltaí, comhlántach agus
comhfheabhsaithe.

Méid Idéalach na nGrúpaí
Tá tábhacht bhunúsach leis an uasmhéid grúp-pháirtíochta i ngach ceacht a chur
chun cinn. Sa chuid is mó cásanna, bíonn sé idéalach a laghad daoine is féidir a chur i
ngrúpa mór. Cuireann na ceachtanna seo san áireamh, áfach, go mbeidh formhór na
múinteoirí a bheidh ag úsáid an ábhair seo ag déileáil le líon grúpa de thart ar 22-30
dalta. Má tá do ghrúpa fíormhór, beidh obair grúpa, rólghlacadh agus cluichí
insamhlaithe an-úsáideach mar mhodheolaíocht ionas go n-uasmhéadófar páirtíocht
iomlán na ndaltaí.

Ag úsáid na n-acmhainní seo le grúpa measctha/aonghnéis
I bpolasaí na scoile ní mór machnamh a dhéanamh faoi roinnt ceachtanna OCG a
bheith níos oiriúnaí le húsáid le grúpa aonghnéis. B’fhéidir go mbainfí tairbhe níos
fearr as topaicí má roinntear na daltaí i ngrúpaí ar leith baineannach agus fireannach
más suíomh comhoideachais é. B’fhéidir go mbeadh sé úsáideach bunrialacha a
shocrú agus a choinneáil chun aon náire a shárú agus chun comhroinnt dháiríre idir
cailíní agus buachaillí a chur chun cinn i gcomhthéacs an OCG.

An Cur Chuige Cruthaitheach do Mhúineadh an OCG
Ba chóir go mbeadh modhanna chur chuige na múinteoireachta mar chuid de
pholasaí iomlán na scoile ar OCG. Beidh eolas ag na múinteoirí ar chuid mhaith de na
modhanna chur chuige a mholtar. Nuair a roghnaíonn múinteoirí úsáid a bhaint as cur
chuige nach bhfuil eolas acu air: le ham, cleachtadh agus foighne leo féin gheofar
luach a saothair maidir le forbairt scileanna an mhúinteora agus gluaiseacht an dalta
i dtreo cuspóir an cheachta a bhaint amach. Seo a leanas roinnt modheolaíochtaí a
mholtar sna hacmhainní seo:
� Obair grúpa
� Rólghlacadh
� Léirshamhlú
� Scéal
� Bileoga Saothair
� Cás-Staidéir
� Tobsmaointeoireacht
� Obair Tionscadail
� Díospóireachtaí
� Cuairteoirí/Aoichainteoirí

Chun cur síos níos mine a fháil ar na modheolaíochtaí thuas tagair don Churaclam
Eatramhach agus Treoirlínte.

B’fhéidir go mbeadh an méid seo a leanas úsáideach agus plé le grúpa mór á éascú.

Plé le Grúpa Mór
Is eilimint riachtanach é an plé seo den mhodheolaíocht a úsáidtear sa chlár. Tá
réamhullmhúchán riachtanach chun go n-éireoidh le modheolaíocht plé. Ní
cathaoirleach neodrach é/í an múinteoir. Úsáidtear an plé le grúpa mór mar mhodh
chun sprioc nó aidhm oideachais a bhaint amach. Chun na críche sin is minic a
áireofar i gceachtanna sna hacmhainní seo liosta cuimsitheach ceisteanna/treoracha
le haghaidh plé sa seomra ranga.

Beidh ar an múinteoir deimhin a dhéanamh de chomh maith nach mbíonn ceannas ag
dalta amháin nó grúpa daltaí ar an bplé ranga. Ag an am céanna ní mór meas a léiriú
ar phríobháideachas agus ar cheart an dalta ‘gan labhairt’. Beidh gá le tacaíocht, agus
soiléiriú, ón múinteoir, go háirithe i ngrúpaí laga nuair a d’fhéadfadh deacracht a
bheith ag daltaí a bpointe a chur i bhfocail go cuí.

Is gnách go mbíonn a luas féin ag gach plé le grúpa mór, ag brath ar spéis na ndaltaí
san ábhar agus cabhair an mhúinteora. B’fhéidir go mbeadh sé úsáideach duit eolas a
mhealladh ó na daltaí ar na pointí a dhéanann siad. I measc na leideanna a
d’fhéadfadh an múinteoir a thabhairt tá:

� Cad tá i gceist agat leis sin?
� An bhféadfá níos mó a rá liom faoi sin?
� An aontaíonn/easaontaíonn aon duine leis an méid atá ráite ag?
� An dóigh libh go bhfuil dhá thaobh an scéil clúdaithe - cad faoi…

(taobh eile an scéil)?
� An dóigh libh go mbraitheann grúpaí eile daoine mar a bhraitheann sibh féin

faoin gceist seo, mar shampla, tuismitheoirí, buachaillí/cailíní, daoine
clúiteacha, srl.?

Ceachtanna Bunrialacha
[Sliocht as Poverty in Focus, Forlíonadh na hIdirbhliana do “Fair Shares?”, an
Ghníomhaireacht do Chomhrac na Bochtaineachta agus Cumann na Meánmhúinteoirí,
Éire, 1995]

Chun bunrialacha a bhunú don obair grúpa, treoraíonn an múinteoir an rang tríd na
ceachtanna seo a leanas:

1. Samhlaigh go bhfuil do ghrúpa ar an trá fholamh ar oileán tréigthe agus go
gcaithfidh sibh teacht ar bhealach chun maireachtáil go sona i dteannta a
chéile;

2. Ina n-aonar - liostaigh cúig bhealach ina bhféadfaidís saol deacair a
dhéanamh dá chéile;
Ina n-aonar - liostaigh cúig bhealach ina bhféadfaidís saol níos taitneamhaí
a dhéanamh dá chéile;

3. Faigheann an múinteoir aiseolas agus liostaíonn ar chlár an tseomra ranga
iad le haghaidh plé ghinearálta agus soiléiriú, má bhíonn gá lena leithéid sin;

4. I ngrúpaí de cheathrar, ag baint úsáide as an liosta mar threoir, cum cúig
riail ar mór le gach duine cloí leo má tá siad chun maireachtáil le chéile ar
bhealach comhthairbheach. Déan iarracht teacht ar chomhaontú ar na
rialacha a roghnaítear. Cuir na cúig riail in ord tosaíochta.

5. Tugann ball amháin ó gach grúpa aiseolas don ghrúpa mór agus scríobhtar gach
riail ar chlár an tseomra ranga chun go bhfeicfidh agus go bpléifidh gach duine
iad.

Chun scrúdú a dhéanamh ar an gcaoi ar oibrigh na grúpaí le chéile, cuir na ceisteanna
seo a leanas orthu:
� An raibh sé éasca tús a chur leis an bplé?
� Cén chaoi ar chuir mise leis?
� Cén chaoi ar chuir daoine eile leis?
� Ar éist mé?
� Ar éisteadh liom?
� Ar oibrigh ár ngrúpa go maith le chéile?
� Ar bhraith éinne gur fágadh amuigh é/í?
� Má bhraith, cad a d’fhéadfaimis a dhéanamh chun iad a áireamh amach anseo?

Nó

Léigh agus pléigh ‘Bunrialacha don Phlé Grúpa’

Bunrialacha don Ghrúp-phlé
Rúndacht Aontaigh nach bhfuil sonraí agus eolas pearsanta le plé

lasmuigh den ghrúpa. Féadfaidh tú labhairt fút féin, do chuid
foghlama agus faoi ábhar an chúrsa.

Meas ar an Tá an ceart agat a bheith éagsúil mar atá ag gach ball den
éagsúlacht ghrúpa.

Ná cuir isteach ar Tabhair am do gach duine chun a smaointe a shoiléiriú agus a
dhaoine chur i bhfocail. Fan go dtí go mbíonn an duine romhat

críochnaithe sula labhraíonn tú.

Am comhionann Glac freagracht as a mhinice a labhraíonn tú sa ghrúpa agus
Spás comhionann as ligean do dhaoine eile an méid céanna ama agus spáis a

bheith acu.

Ná comhairligh Labhair ó do thaithí féin agus ná tabhair comhairle do
dhaoine eile nach n-iarrann í e.g. Dá mba mise tusa
dhéanfainn …

Éist Tabhair aird ar leith ar a bhfuil á rá ag gach duine, seachas
cad ba mhaith leat a chloisteáil.

Labhair sa chéad Labhair go díreach ó do thaithí féin agus úsáid ‘mé’ nó ‘mise’
phearsa in áit ‘gach duine’ nó ‘an chuid is mó dínn’.

Freagracht Glac freagracht as an méid a smaoiníonn, a dhéanann, a deir
agus a bhraitheann tú i ngach seisiún. Ar an dul céanna glac
freagracht as an méid nach ndeir tú i ngach seisiún.

Nochtadh Ná habair ach an méid atá compordach duit, is cuma cad a
nochtann daoine eile.

Ábhar Acmhainní OCG na Sraithe Sóisearaí
Tá sé i gceist go n-úsáidfí na hacmhainní seo sa Chéad Bhliain, sa Dara Bliain agus sa
Tríú Bliain. Má oireann, d’fhéadfaí iad a úsáid le daltaí na hIdirbhliana. Tógann agus
forbraíonn na hábhair seo ar na téamaí a chlúdaítear sa bhunchuraclam ar an OCG.
Scríobhadh na hacmhainní seo leis an raon agus rogha ábhair agus modheolaíochta is
leithne do gach topaic a chlúdaítear. Tá sé i gceist go ndíreoidh na hábhair seo ar
riachtanais na ndaltaí de réir a n-aibíochta fisicí, mothúchánaí, sóisialta agus
spioradálta. Roghnóidh an múinteoirí na hacmhainní, áfach, de réir pholasaí OCG a
scoile don tSraith Shóisearach ar an gcéad dul síos agus, ar an dara dul síos, ag
cuimhneamh ar an ngrúpa daltaí ar leith a bheidh á múineadh. Ní mór don
mhúinteoir/fhoireann aibíocht agus ullmhacht na ndaltaí do na hábhair a úsáidtear i
ngach ceacht a mheas agus na hábhair a chur in oiriúint más gá.

Tosaíonn na hábhair seo le ceacht a leagann comhthéacs chun na téamaí a ndéileáltar
leo san OCG a scrúdú trí fhéachaint ar thimthriall na beatha ó bhreith go seanaois.
Iarrann an ceacht seo ar na daltaí díriú ar an dúshlán dearfach a bhíonn roimh gach
duine againn agus sinn ag fás agus ag forbairt ó óige go haosacht, ó mheánaois go
seanaois. Ar an mbealach sin tugtar an cumas do na daltaí céim an fháis agus na
forbartha atá ag tarlú dóibh a fheiceáil ina ceart.

Tugann an dara ceacht sna hacmhainní seo na topaicí ‘Cumarsáid agus Meas’ isteach.
Ag tús aon OCG ba chóir dea-scileanna cumarsáide agus meas ort féin agus ar
dhaoine eile a bhunú. Níl sna topaicí seo ach réamhrá, áfach, ag leagan comhthéacs
cuí chun labhairt ar chaidreamh agus gnéasacht. Clúdófar níos cuimsithí, agus níos
doimhne, iad i míreanna eile den Oideachas Sóisialta, Pearsanta agus Sláinte.

Díríonn an dá cheacht a leanann ar mhothúcháin agus ar an ógántacht. Le linn na
céime seo den fhás agus den fhorbairt, féadfaidh na mothúcháin a bheith láidir agus
coimhthíoch. Iarrann na ceachtanna seo ar na daltaí an raon mothúchán a
mhothaíonn siad a aithint agus iarrann orthu bealaí agus suímh oiriúnacha a scrúdú
chun iad a léiriú.

Díríonn na ceachtanna ‘Corpfheasacht - Cúram Coirp’, ‘Leideanna Sláinteachais’ agus
‘Céadfaí Coiteanna’ ar na hathruithe a tharlaíonn inár gcoirp agus ar an gcaoi a
gcaithfimid níos mó airde a thabhairt ar riachtanais ár gcoirp. Cuirtear an gá breise le
sláinteachas pearsanta, a ghabhann leis an gcaithreachas, i gcomhthéacs dearfach. Tá
béim chomh maith ann ar ár bhfeasacht a mhéadú faoin gcaoi a n-úsáidimid ár gcúig
céadfaí: radharc, tadhall, éisteacht, blas agus boladh.

Uaidh sin leanann ceacht ar íomhá choirp. Iarrtar ar na daltaí na teachtaireachtaí a
fhaigheann siad óna dteaghlaigh, óna gcairde, ó na meáin, ón bhfógraíocht, srl. faoi
íomhá choirp a aithint. Cuirtear béim ar dhéanamh coirp gach duine leis an aidhm an
cumhacht a thabhairt do na daltaí glacadh lena gcorp mar atá sé. Sa cheacht ‘Na
focail a úsáidimid’ aithnítear an teanga agus na focail is fearr a oireann agus a
úsáidtear san OCG.

Táthar i ndiaidh ceachtanna ar na hathruithe a tharlaíonn le linn an chaithreachais
agus atáirgeadh an duine a áireamh sna hacmhainní seo chun a chinntiú go bhfuil
gach dalta ar an eolas faoi fhiseolaíocht fhás, fhorbairt agus atáirgeadh an duine.
B’fhéidir go mbeadh na topaicí seo clúdaithe go maith cheana féin faoi ábhair eile ar
chlár ama na ndaltaí. Má tá, b’fhéidir gur leor dul siar go hachomair ar eolas na
ndaltaí ar athruithe caithreachais agus ar an atáirgeadh.

Sa dá cheacht a leanann áirítear scrúdú mionsonraithe agus sainiúil ar ghiniúint,
toirchiú, toircheas agus breith. Ní mór eilimintí fisiceacha an OCG, cé go bhfuil siad
tábhachtach ag leibhéal eolais, a chúpláil le meonta freagracha, luachanna agus
scileanna cinnteoireachta aibí a fhorbairt.

Leanann cúig cheacht ina dhiaidh sin a dhíríonn ar théama an chaidrimh le daoine. Le
cineál agus comhthéacs an chaidrimh a thugtar an topaic isteach do na daltaí.
Leantar ansin le ceachtanna ar chaidreamh leis an teaghlach, cairdeas, agus
caidreamh buachaillí/cailíní. Cuireann gach ceacht ar chumas na ndaltaí díriú ar
chineál athraitheach a gcaidrimh le daoine agus soláthraíonn siad deis dóibh
caidreamh sláintiúil a fhorbairt sa todhchaí. Áirítear ceacht ar bhuanchruthú anseo ar
a dtugtar ‘Ná haonraigh mé’. Díríonn an ceacht seo ar an ngá le himeacht ó
bhuanchruthuithe ar féidir leo teorainn a chur lenár n-acmhainneacht indibhidiúil.

Áirítear ceacht ar ‘Fhéinmheas’ chomh maith le ceacht ar ‘Phiarbhrú’. Le linn fhás
agus fhorbairt an duine óig féadfaidh an piarghrúpa a bheith ina fhoinse tacaíochta
agus/nó struis, go háirithe sna réimsí caidrimh agus gnéasachta. Beidh tionchar ag an
gcaoi a mbraithimid fúinn féin ar an gcaoi a bhfreagraímid don phiarbhrú. Éascaíonn
na ceachtanna seo scrúdú domhain a dhéanamh ar na brúnna is féidir le piaraí a chur
ar dhaoine óga ar nós an bhrú chun ól, caitheamh nó drugaí a thógáil.

Sa cheacht ‘Bí Cúramach’ tugtar aghaidh ar an ngá breise atá ag na daltaí a bheith
freagrach as a sábháilteacht phearsanta féin. De réir mar a fhásann saoirse agus
suimeanna na ndaltaí, feicfidh siad go bhfuil siad ag déileáil le suímh nua agus
choimhthíocha níos mó ná rialta. Cuirtear béim sa cheacht seo ar an ngá le haire a
thabhairt, go háirithe istoíche, in áiteanna iargúlta agus i suímh aon le haon.

Áirítear na chéad trí cheacht eile ‘Am Machnaimh’, ‘Toircheas sna Déaga’ agus ‘Meas
agus Tuiscint ar an Éagsúlacht’ mar fhreagairt ar riachtanais na ndaltaí sa todhchaí sa
réimse caidrimh agus gnéasachta agus mar aitheantas go bhfuil daoine óga ag éirí
níos gníomhaí go gnéasach le linn bhlianta an déagóra.

Is ceacht é ‘Am Machnaimh’ ina n-iarrtar ar na daltaí roinnt ama a thógáil anois,
seachas nuair a bhíonn siad i suíomh fíor faoi bhrú, chun machnamh ar a luachanna,
creidimh agus roghanna maidir leis an gcinneadh staonadh ó ghníomhaíocht
ghnéasach, nó páirt a ghlacadh inti.

Scrúdaíonn an ceacht ‘Toircheas sna Déaga’ an tionchar is féidir a bheith ag toircheas
ar shaol daoine óga nuair atá siad fós ag freastal ar scoil. Arís, tugann sé an deis do
na daltaí am a ghlacadh chun machnamh ar an méid a theastaíonn uathu a
dhéanamh dhá bhliain, cúig bliana, deich mbliana níos faide anonn.

Is ceacht é ‘Meas agus Tuiscint ar an Éagsúlacht’ a scrúdaíonn topaic an chlaonta
ghnéasaigh. Iarrtar ar na daltaí scrúdú a dhéanamh ar an gcaoi a ndéanfaimid talamh
slán de rudaí faoi dhaoine a bhfuil claonadh gnéasach éagsúil acu leis an aidhm go
mbeadh na daltaí in ann féachaint ar an éagsúlacht le meas in áit na claontachta.

Acmhainní Úsáideacha Eile
I gcuid mhaith áiteanna ar fud na n-acmhainní seo luaitear foinsí eile ábhair a
d’fhéadfadh a bheith úsáideach don mhúinteoir. Braithfidh an gá a bhíonn ag an
múinteoir úsáid a bhaint as foinse eile ábhair agus méid na húsáide sin ar
shainriachtanais agus spéiseanna an mhúinteora agus na ndaltaí. An bhfuil gá le
topaic a chlúdach níos doimhne? An bhfuil gá le díriú ar ghné eile de thopaic? Agus
foinsí úsáideacha eile á n-áireamh tugtar le fios an tsolúbthacht nádúrtha a
bhaineann leis na hacmhainní seo. Nuair a bhraitheann múinteoir gur oiriúnaí
acmhainní eile, ba chóir iad a úsáid in áit na n-acmhainní anseo.

15

An tSraith Shóisearach

Ábha i r Acmha inn í don Oideachas Ca idr imh agus Gnéasachta

Introduction/irish:Introduction/irish  14/07/2009  09:36  Page 15



16

Introduction/irish:Introduction/irish  14/07/2009  09:36  Page 16



17

An tSraith Shóisearach Ceacht 1 Timthriall na Beatha

Ábha i r Acmhainn í don Oideachas Ca idr imh agus Gnéasachta

Ceacht 1

Timthriall na Beatha

Lesson 1CIR.OF LIFE/irish:Lesson 1CIR.OF LIFE/irish  14/07/2009  09:37  Page 1



Ceacht 1
Timthriall na Beatha

Aidhm: An cumas a thabhairt do na daltaí feasacht agus inghlacthacht níos doimhne
a fhorbairt maidir leis na hathruithe a tharlaíonn trí shaolré an duine.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� in ann na céimeanna difriúla i saolré an duine a aithint;
� in ann na hathruithe a tharlaíonn ag gach céim a aithint;
� dearfach i leith na céime dá bhfás agus forbairt féin;
� ar an eolas faoi chuid de na deacrachtaí a ghabhann le haon chéim idirthréimhse

sa saolré.

Aois-oiriúnacht mholta: An chéad bhliain, an dara bliain

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 1.

Naisc fhéideartha idir baile is scoil: D’fhéadfadh na daltaí labhairt lena
dtuismitheoirí/seanaithreacha/ seanmháithreacha faoin méid seo a leanas:
� Conas tá an chéim sa saolré atá anois acu?
� Cad iad na buntáistí/míbhuntáistí?
� An cuimhin leo conas a bhí sé agus iad ina n-ógánaigh? An raibh sé difriúil ‘ina ré

féin’ leis an gcaoi a bhfuil sé anois?

Acmhainní a theastaíonn don cheacht seo:
� Cailc-chlár/osteilgeoir agus scáileán/smeach-chairt agus marcóirí.
� Cóipeanna de Bhileog Dhalta 1 do gach rannpháirtí.
� Rogha a hAon: Cóipeanna den athmhachnamh ar Bhileog Dhalta 2. Peann agus

páipéar le haghaidh aiseolais ó ghrúpaí beaga.
� Rogha a Dó: Cóipeanna de chártaí rólghlactha ar Bhileog Dhalta 3.

Nós imeachta mionsonraithe:
1. Ceacht Roghnach Tosaigh
Taispeáin roinnt cruthanna éagsúla ar an gcailc-chlár, mar shampla, ciorcal, cearnóg,
líne, triantán, srl. Iarr ar na daltaí cruth a roghnú a léiríonn an saol dóibh féin. Iarr
orthu a rogha cruth(anna) a mhíniú ansin.

Réamhrá/Tobsmaointeoireacht
Tabhair isteach ‘timthriall na beatha’ tríd na céimeanna éagsúla de shaol an duine ó
bhreith go bás a liostú ar osteilgeoir/smeach-chairt. B’fhéidir gur mhian leat na
céimeanna a léiriú i bhfoirm amlíne. Iarr ar na daltaí cur síos a dhéanamh ar na
suáilcí, deacrachtaí, roghanna agus freagrachtaí a d’fhéadfadh a bheith ag duine ag
gach céim, dar leo. Cuir a gcuid freagraí le liosta na gcéimeanna éagsúla. B’fhéidir gur
mhian leat leideanna a thabhairt má bhraitheann tú go bhfuil pointí tábhachtacha á
bhfágáil ar lár acu.

2. Saolré an Duine
Tabhair cur síos ar na céimeanna éagsúla de shaolré an duine ar Bhileog Dhalta 1 do
na daltaí. B’fhéidir gur mhian leat deis a thabhairt do na daltaí dul siar ar an seisiún
tobsmaointeoireachta ag cuimhneamh ar an gcur síos a thugtar.

3. ‘Ógántacht - céim idirthréimhseach i saolré an duine’
(A) Léigh an t-athmhachnamh dar teideal ‘Ba mhaith liom filleadh’ ar Bhileog Dhalta
2. Scrúdaigh na pointí plé seo a leanas leis an ngrúpa ranga.

Pointí Plé:
� Cad a thaitin leis an mbabaí faoin áit a raibh sé/sí?
� Cén fáth go gcaithfidh an babaí broinn na máthar a fhágáil?
� Cén cur síos a thabharfá ar an eachtra fágala broinne?
� Tá sé riachtanach broinn na máthar a fhágáil chun go n-iontrálfaidh an babaí

sa domhan. An féidir leat smaoineamh ar aon eachtra deacair eile sa saol atá
riachtanach chun go dtarlóidh fás agus forbairt?

� Cén chaoi a ndéanfá comparáid idir breith agus an fás is an fhorbairt a
tharlaíonn le linn na hógántachta?

Mar mhalairt, d’fhéadfá an rang a roinnt ina ghrúpaí beaga de cheathrar nó cúigear
agus iarraidh orthu na pointí a phlé. Tugann duine amháin ó gach grúpa aiseolas don
ghrúpa mór. Glac leis an aiseolas ó gach grúpa. B’fhéidir gur mhian leat an t-aiseolas
a thaifeadadh ar osteilgeoir/smeach-chairt.
Nuair atá na grúpaí ar fad i ndiaidh a n-aiseolas a thabhairt iarr ar an ngrúpa mór
conclúidí a cheapadh ó thorthaí na ngrúpaí aonair.

NÓ

(B) Déan rólghlacadh leis na daltaí leis na suímh a gcuirtear síos orthu ar Bhileog
Dhalta 3. Roinn na daltaí ina bpéirí agus dáil na cártaí rólghlactha ar Bhileog Dhalta 3
amach, sraith cártaí do gach péire. Iarr ar gach páiste an ról a thugtar ar an gcárta a
ghlacadh. Tá sé tábhachtach go dtógann na daltaí roinnt ama chun machnamh ar a
ról agus carachtar an duine a ghlacadh. I ndiaidh an rólghlactha, ceistigh na
rannpháirtithe agus úsáid na pointí seo a leanas chun tús a chur le plé.

Pointí Plé:
� Iarr ar an mbreathnóir cur síos ar a tharla i ngach suíomh rólghlactha.
� Iarr ar gach duine a raibh ról le glacadh aige/aici insint faoin gcaoi a raibh sé.
� Iarr ar na daltaí na róil éagsúla a glacadh a mheaitseáil leis na céimeanna

éagsúla de shaolré an duine.

4. Conclúid
Sa cheacht seo táimid i ndiaidh:

� foghlaim go bhfuil cuid mhaith céimeanna difriúla i saolré an duine;
� machnamh a dhéanamh ar gach céim mar scaoileadh leis an rud a bhfuil eolas

againn air agus glacadh le dúshlán an ruda nach bhfuil eolas againn air;
� foghlaim gur céim idirthréimhseach í an ógántacht ina scaoileann daoine óga

lena n-óige agus ina nglacann siad le dúshlán na haibíochta gnéasaí agus na
haosachta.

Aguisín I
Bileog Dhalta 1

Timthriall na Beatha

An Chéim Athruithe fisiceacha/mothúchánacha/spioradálta/
Forbartha sóisialta ag tarlú

Féatas Cumascann speirm an fhireannaigh agus ubhán
0-40 seachtain an bhaineannaigh chun beatha nua a fhoirmiú.

Scoiltfidh an chill nua seo arís is arís eile, go dtí
go mbíonn téarma iomlán an bhabaí curtha isteach,
sin daichead seachtain de ghnáth.

Breith - 4 bliana Forbraíonn an babaí go fisiceach de réir a chéile.
Foghlaimíonn sé/sí conas suí, snámh, siúil, srl.
Braitheann sé/sí ar a t(h)uismitheoirí chun
grá, compord, athdhearbhú agus cion a fháil.
Bíonn a c(h)aidreamh le daoine eile teoranta
do theaghlach, siblíní, gaolta agus cairde
an teaghlaigh.

5-11 bhliain Leantar d’fhorbairt fhisiceach an pháiste.
Téann sé/sí in airde, i dtroime agus éiríonn
aclaí. Leathnaíonn a d(h)omhan chun grúpaí
nua daoine a áireamh - múinteoir, páirtithe
ranga, srl. De réir a chéile éiríonn sé/sí níos
muiníní agus siúráilte in áiteanna mar an scoil.

12-16 bliana Tapaíonn forbairt fhisiceach an duine óig le
teacht an chaithreachais. Bíonn sé/sí in ann
a bheith ina t(h)uismitheoir go fisiceach. Éiríonn
cairde an-tábhachtach i rith na céime seo. Cé go
bhfuil sé/sí muiníneach go maith as/aisti féin,
bíonn sé/sí ag brath ar chairde agus ar an teaghlach
le haghaidh tacaíochta agus athdhearbhaithe. Bíonn
na mothúcháin thuas seal thíos seal le linn na tréimhse
fáis agus forbartha seo - bítear sona nóiméad amháin
agus faoi lionn dubh nóiméad eile.

17-25 bliana Sa chéim seo, moillíonn an ráta forbartha fisicí.
Faoin tráth go sroicheann duine 25 bliana
bíonn sé/sí aibí go fisiceach. Go sóisialta,
bíonn a c(h)airde an-tábhachtach fós.
B’fhéidir go bhforbródh sé/sí dlúthchaidreamh
seasta chomh maith. Leanfaidh sé/sí ag fás
go mothúchánach, go sóisialta agus go spioradálta.

Bileog Dhalta 1 ar lean

An Chéim Athruithe fisiceacha/mothúchánacha/spioradálta/
Forbartha sóisialta ag tarlú

Líon isteach cad a d’fhéadfaí a áireamh do na céimeanna seo a leanas, dar leat:

26-40 bliana _____________________________

_____________________________

_____________________________

_____________________________

_____________________________

_____________________________

41-65 bliana _____________________________

_____________________________

_____________________________

_____________________________

_____________________________

_____________________________

66 bliana-bás _____________________________

_____________________________

_____________________________

_____________________________

_____________________________

_____________________________

Bileog Dhalta 2

Athmhachnamh gearr atá sa mhéid seo a leanas bunaithe ar thaithí babaí ag fágáil
broinn a m(h)áthar.

Ba mhaith liom filleadh

Féach…cad is féidir liomsa a dhéanamh!
Ciceálaim…agus…casaim timpeall mar seo díreach.

Tá sé seo iontach.
Is maith liom an áit the theolaí chompordach seo.

Táim anseo ó thosaigh mo shaol.

Fan nóiméad, cad tá ag tarlú dom.
Táim ag gluaiseacht síos, mo cheann chun tosaigh.

Ó, ní, ní, ní maith liom é seo.
Ní maith liom é seo in aon chor in aon chor.

Stop.
Ba mhaith liom stopadh, anois díreach!

Ba mhaith liom filleadh.
Ciceáil agus casadh - sin atá uaim.

Aaaah.
Cad é sin?
Solas láidir.

Ó, nach fuar atá sé, nach geal atá sé.
Táim fliuch is fuar.

Ba mhaith liom filleadh.
Thaitin an áit eile níos mó liom.

Le Helena Browner

Pointí Plé:
� Cad a thaitin leis an mbabaí faoin áit a raibh sé/sí?
� Cén fáth go gcaithfidh an babaí broinn na máthar a fhágáil?
� Cén cur síos a thabharfá ar an eachtra fágala broinne?
� Tá sé riachtanach broinn na máthar a fhágáil chun go n-iontrálfaidh an babaí

sa domhan. An féidir leat smaoineamh ar aon eachtra deacair eile sa saol atá
riachtanach chun go dtarlóidh fás agus forbairt?

� Cén chaoi a ndéanfá comparáid idir breith agus an fás is an fhorbairt a
tharlaíonn le linn na hógántachta?

Bileog Dhalta 3
Cártaí Rólghlactha

Nóta: Tosaíonn Cárta a hAon gach rólghlacadh.

24

Rólghlacadh
A

Cárta a hAon

Rólghlacadh
A

Cárta a Dó

Rólghlacadh
B

Cárta a hAon

Rólghlacadh
B

Cárta a Dó

Rólghlacadh
C

Cárta a hAon

Rólghlacadh
C

Cárta a Dó

Is é ról an linbh (3 bliana d’aois) atá agat agus níl tú
ag iarraidh scarúint leis an suaimhneas a thugann an
gobán súraic duit.
‘Nílim chomh mór sin. Ní theastaíonn uaim a bheith
i mo bhuachaill mór.’

Is é an ról atá agat gur máthair thú atá ag iarraidh
a leanbh a bhaint dá g(h)obán súraic.
Buachaill mór is ea anois thú, i bhfad rómhór le bheith
ag iarraidh gobán súraic…’

Is seanmháthair (80 bliain d’aois) thú agus caithfidh tú
roinnt siopadóireachta a dhéanamh. Ní theastaíonn uait
a bheith i d’ualach ar éinne.
‘Is fuath liom iarraidh ar dhaoine ach caithfidh mé
cúpla rud a fháil.’

Is tusa Tomás (20 bliain d’aois). Teastaíonn uait a bheith
cabhrach le do sheanmháthair gan an mothú a thabhairt
di go bhfuil sí ag brath ort.
‘Tá a fhios agat go bhfuilim toilteanach é a dhéanamh duit.’

Athair is ea thú a cheapann go bhfuil a iníon ró-óg le
smideadh a chaitheamh.
‘An smideadh é sin atá á chaitheamh agat?
Is dóigh liom go bhfuil tú beagán óg le bheith ag
caitheamh smididh.’

Is tusa Sinéad (15 bliana d’aois). Teastaíonn uait smideadh
a chaitheamh agus braitheann tú go bhfuil tú aosta do
dhóthain déanamh amhlaidh.
‘Caitheann na cailíní ar fad ar comhaois liom smideadh.’

Aguisín II

Bileog Thagartha 1
Eolas Cúlra
don Mhúinteoir

Bíonn thuas seal agus thíos seal ag gach céim i saolré an duine. Mar shampla, ag
deireadh na chéad chéime i saolré an duine, giniúint agus breith, ní mór don bhabaí
dul trí thráma na breithe, ag fágáil slándáil agus compord bhroinn na máthar laistiar,
chun dul isteach sa domhan amuigh. Ansin tugann sé/sí ar thuras fáis fhisicigh,
síceolaíochta agus shóisialta a thabharfaidh é/í go haosacht, go seanaois agus ansin
go bás ar deireadh.

I ngach céim d’fhás an duine ní mór an rud atá sábháilte agus a bhfuil eolas air a
fhágáil laistiar agus tabhairt faoi eachtraí agus dúshláin nua sa saol. Bíonn méid
áirithe imní agus eagla ann go nádúrtha agus tá siad mar chuid riachtanach
d’eispéireas an fháis agus na forbartha.

Le linn chéim na hógántachta cuirtear béim ar an bhfás agus forbairt leis na
hathruithe fisiceacha a tharlaíonn i gcoirp an fhireannaigh agus an bhaineannaigh.
Leis na hathruithe sin tagann athruithe síceolaíochta agus sóisialta atá nádúrtha san
idirthréimhse chéimseach ó óige go haosacht. Le cineál céimseach agus
idirthréimhseach na céime seo cothaítear an-chuid mearbhaill, frustrachais agus imní
do dhaoine óga. B’fhéidir go mbeadh drogall orthu slándáil a spleáchais ar
thuismitheoirí a fhágáil laistiar díobh, agus éirí freagrach astu féin. Ag an am céanna,
bíonn siad ar bior chun a bhféiniúlacht féin a bhunú, a neamhspleáchas nua a léiriú, a
gcumas roghanna freagracha a dhéanamh a úsáid agus réasúnú ar bhealaí níos aosaí.

Bileog Thagartha 2
Ionchur Múinteora
Saolré an Duine

An Féatas - giniúint go 40 seachtain ar an meán
Tarlaíonn giniúint nuair a chumascann speirm an fhireannaigh le hubhán an
bhaineannaigh chun cill nua a fhoirmiú ar a dtugtar an siogót. Nuair a bhíonn an chill
seo foirmithe bíonn sí chomh mór le lánstad. Sa chill seo tá comhcheangal de ghéinte
nó tréithe an athar agus na máthar. Tá inscne agus ceannaithe fisiceacha an fhéatais
beartaithe cheana féin. Tarlaíonn an ghiniúint i gceann de na tiúba fallópacha. I
ndiaidh seacht lá gluaiseann an féatas síos an tiúb fallópach agus socraíonn san
útaras. Foirmítear mála leachta, ar a dtugtar an phlacaint, timpeall ar an bhféatas.
Cosnaíonn an phlacaint an babaí le linn an fháis sa bhroinn. Nascann sreang an
imleacáin an babaí leis an máthair. Tugann sreang an imleacáin ocsaigin agus cothú
chuig an mbabaí agus tugann aon fhuíollábhar amach. Le linn na chéad 40 seachtain
eile scoiltifidh an chill arís agus arís eile cuid mhaith babhtaí go dtí go mbeidh
téarma iomlán an bhabaí curtha isteach. Nuair a bhíonn an téarma iomlán curtha
isteach tosóidh an t-útaras ag crapadh. Tagann an babaí isteach don domhan mór
ansin trí chanáil na faighne, a c(h)eann chun tosaigh de ghnáth.

Ó bhreith go ceithre bliana
I dtosach ní bhíonn de shaol ag an leanbh ach cothú is codladh. Braitheann sé/sí go
hiomlán ar na haosaigh timpeall air/uirthi chun a riachtanais fhisiceacha ar fad a
chomhlíonadh. Bíonn riachtanais mhothúchánacha ag an leanbh chomh maith - grá,
compord agus cion fisiceach a fháil. Arís, is iad na tuismitheoirí a fhreastalaíonn ar na
riachtanais sin. De réir a chéile, forbróidh sé/sí go fisiceach ionas go mbeidh sé/sí in
ann suí suas, snámh ar an urlár, an chéad chéim a thógáil, foghlaim conas siúl agus
rith. Déanann sé/sí na rudaí seo ar fad le spreagadh agus grá a t(h)uismitheoirí.
Foghlaimíonn sé/sí conas rudaí a dhéanamh trína c(h)éadfaí a úsáid. Tadhlaíonn,
bolaíonn agus braitheann sé/sí rudaí agus teastaíonn spreagadh leanúnach
uaidh/uaithi chun forbairt agus fás.

Cúig bliana go haon bhliain déag
Ag aois a ceathair nó a cúig nó mar sin tosaíonn an páiste ar scoil. Is céim
thábhachtach í seo don pháiste agus tuismitheoir(í) araon. Tá an domhan ag leathnú
chun aosach nua a áireamh ann - múinteoir, cairde - na buachaillí agus cailíní sa
rang. Le linn na céime seo beidh an páiste in ann ceangal a dhéanamh idir samplaí
coincréiteacha agus samplaí teibí. De réir mar a fhásann sé/sí agus a théann sé/sí in
aibíocht tosóidh sé/sí ag forbairt déchairdis. I dtreo dheireadh na céime seo, éireoidh
sé/sí níos freagraí as/aisti féin laistigh agus lasmuigh den bhaile araon. Is féidir
muinín a chur ann/inti dul go háiteanna áirithe lena c(h)airde, a bheith ar ais ag
amanta ar leith, srl.

Dhá bhliain déag go sé bliana déag
Seo í an chéim ina dtarlaíonn athruithe fisiceacha agus mothúchánacha an
chaithreachais. Bíonn coirp na mbuachaillí agus na gcailíní ag forbairt agus ag dul in
aibíocht - tá an óige á fágáil laistiar acu go fisiceach agus go mothúchánach. Leantar
de na hacmhainní intleachtúla a fhorbairt. Beidh sé/sí in ann réasúnú níos soiléire,
argóintí agus tuairimí neamhspleácha ar cheisteanna a nochtadh. Is tráth ceistithe

agus cuardaigh ‘Cé mé?’ é seo. Is mó an tionchar a bheidh ag a p(h)iaraí air/uirthi.
Bíonn cairdeas an-tábhachtach le linn na céime seo. Beidh níos mó príobháideachais
phearsanta uaidh/uaithi. Éireoidh sé/sí níos neamhspleáiche ar thuismitheoirí nuair a
bhíonn cinntí le déanamh. Triailfidh sé/sí caidreamh le daoine ar bhonn cairdis nó
platónach.

Seacht mbliana déag go cúig bliana is fiche
Le linn na céime seo beidh an duine óg i ndiaidh teacht chun réitigh leis na
hathruithe fisiceacha agus mothúchánacha a tharla le linn an chaithreachais. Beidh
sé/sí i ndiaidh oiriúnú d’athruithe an choirp agus beidh sé/sí i ndiaidh foghlaim conas
mothúcháin agus gníomhaíochtaí a rialú an chuid is mó den am. Fágfaidh sé/sí an
scoil agus gheobhaidh sé/sí post nó freastalóidh ar choláiste. Leanfaidh sé/sí dá
c(h)uardach le haghaidh a f(h)éiniúlachta uathúla féin. Léiríonn sé/sí é sin uaireanta
tríd na héadaí a chaitheann sé/sí, an teanga a úsáideann sé/sí, an ceol a n-éistíonn
sé/sí leis, srl. Éireoidh sé/sí neamhspleách ar thuismitheoirí, agus bogfaidh amach as
teach an teaghlaigh i gcásanna. B’fhéidir go bhforbrófaí caidreamh ‘dáiríre’ le linn na
céime seo.

Sé bliana is fiche go daichead bliain
Le linn na céime seo éireoidh an duine óg neamhspleách go hiomlán. B’fhéidir go
socródh sé/sí síos i ngairm bheatha. B’fhéidir go mbunódh sé/sí caidreamh fadtéarma.
B’fhéidir go gcinnfeadh sé/sí ar phósadh, teach a cheannach, clann a thosú. Is aosach
freagrach é/í. Má dhéantar tuismitheoir de/di beidh sé/sí ina rólchuspa dá p(h)áistí.
Tabharfaidh sé/sí aire dóibh go fisiceach, go mothúchánach, go sóisialta agus go
spioradálta. Cothóidh sé/sí iad ó thaobh airgid de agus cuirfidh tús lena saol sóisialta.
Samhlaítear fuinneamh agus díograis don bheatha leis an gcéim seo den saol.

Aon bhliain is daichead go cúig bliana is seasca
Le linn na céime seo stopann cuid mhaith daoine chun a saol a mheas arís.
‘Géarchéim lár saoil’ a thugtar go minic air. An bhfuil sé/sí i ndiaidh gach ar
theastaigh uaidh/uaithi a bhaint amach? Mar thoradh, b’fhéidir go n-athródh sé/sí
roinnt rudaí ina s(h)aol - post, caitheamh aimsire agus suimeanna. B’fhéidir go
mbeadh fonn air/uirthi níos mó taistil a dhéanamh, rudaí difriúla a dhéanamh.
Féadfaidh sí a bheith ina céim chorrthónach agus chomhlíontach den saol. B’fhéidir
go mbeadh laghdú ar cheangaltais teaghlaigh le linn na céime seo. B’fhéidir go
mbeadh na daltaí níos neamhspleáiche. Féadfaidh an t-am ‘scaoilte’ a bheith ina
thráth deacair agus domheanmnach do thuismitheoirí. Ar an taobh eile, féadfaidh sé a
bheith ina thráth saoirse nua do thuismitheoirí. Le linn na céime seo tosaíonn an corp
ag moilliú. Go fisiceach, iontrálann mná céim an tsosa mhíostraithe nuair a stopfaidh
a bhfuil mhíosta. Bíonn an corp lán de hormóin ag an gcéim seo agus féadfaidh
taghdanna, lionn dubh, deargadh te, laigeachtaí, srl. iad a bhualadh. Laghdaítear an
dóchúlacht go mbeidh leanbh ag bean le linn na céime seo. Nuair a stopann an fhuil
mhíosta ar fad ar fad ní féidir leanbh a bheith ag bean a thuilleadh.

Cúig bliana is seasca go Bás
Seo céim ina n-éiríonn tú as rudaí a dhéanamh. B’fhéidir go n-éireodh an duine as a
p(h)ost chun saol bog a chaitheamh. Beidh níos lú fuinnimh aige/aici chun na rudaí a
dhéanadh sé/sí a dhéanamh. Bainfidh sé/sí taitneamh as comhluadar, fuinneamh agus
beogacht daoine óga. Bainfidh sé/sí taitneamh as cuimhneamh siar ar an am atá
caite. Braithfidh sé/sí ar a c(h)lann le haghaidh tacaíochta. D’fhéadfadh gur tacaíocht
fhisiceach, airgeadais nó mhothúchánach í sin.

27

Cumarsáid
agus Meas

Ceacht 2

An tSraith Shóisearach Ceacht 2 Cumarsáid agus Meas

Ábha i r Acmhainn í don Oideachas Ca idr imh agus Gnéasachta

2 Commun. & respect/irish:2 Commun. & respect/irish  14/07/2009  09:38  Page 13



30

Ceacht 2
Cumarsáid agus Meas

Aidhmeanna:
1. Tuiscint agus cleachtadh na ndaltaí ar scileanna cumarsáide a mhéadú.
2. Tuiscint níos doimhne a fhorbairt ar an tábhacht le meon measúil agus

comhbhách ina leith féin agus i leith daoine eile maidir le caidreamh
agus gnéasacht a bheith acu.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� i ndiaidh a n-eolas faoi na cineálacha éagsúla éisteachta a mhéadú;
� i ndiaidh scil na héisteachta le meas a chleachtadh;
� i ndiaidh na bealaí inar féidir leo a bheith níos measúla agus comhbháiche i leith a

chéile a scrúdú;
� in ann an gá le meas in éineacht leis na fachtóirí a éascaíonn meas agus dea-chu-

marsáid sa rang OCG a aithint.

Aois-oiriúnacht mholta: An chéad bhliain - an tríú bliain

Am: Rang amháin nó dhá rang

Acmhainní úsáideacha eile:
� Ar Mo Dhá Chos Féin - Clár um Chosc ar Mhí-Úsáid Substaintí (CCMÚS)
� Oideachas Sóisialta agus Sláinte - Clár Bliana do Dhaltaí na Sraithe Sinsearaí
� Beatha Shláintiúil, Ré Shláintiúil, Roghanna Sláintiúla

Acmhainní a theastaíonn don cheacht seo:
� Cártaí Rólghlactha
� Cailc-chlár/Smeach-Chairt
� Cóipeanna de Bhileog Dhalta 4 agus Bileog Dhalta 5

An tSraith Shóisearach Ceacht 2 Cumarsáid agus Meas

Ábha i r Acmha inn í don Oideachas Ca idr imh agus Gnéasachta

1. Ceacht tosaigh
2. Ionchur Múinteora
3. Rólghlacadh
4. Cumarsáid gan Labhairt
5. Bileog Dhalta 5
6. Conclúid

Plean
Ceachta

Nós imeachta mionsonraithe:
1. Ceacht tosaigh
Cogar Síneach: Abair leis na daltaí go bhfuil tú chun teachtaireacht a thabhairt i
gcogar do dhuine de na daltaí agus go gcuirfidh sé/sí ar aghaidh chuig an gcéad
duine eile í agus mar sin go mbíonn an teachtaireacht dulta timpeall an ranga ar fad.
Nuair a fhaigheann an duine deireanach an teachtaireacht, iarr air/uirthi an
teachtaireacht a rá os ard. Inseoidh tú do na daltaí ansin cad a bhí sa teachtaireacht
bhunaidh. Má tá an teachtaireacht i ndiaidh athrú déan machnamh ar chaighdeán na
héisteachta feadh an bhealaigh.

(Teachtaireacht fhéideartha: Rinne Eilís dearmad ar a mála spóirt sa taisceadán scoile
agus ní raibh an t-am aici dul ar ais chuig an scoil chun é a bhailiú sular thosaigh an
traenáil ag a seacht a chlog.)

2. Ionchur Múinteora. Féach Aguisín II, Bileog Thagartha 3.

3. Rólghlacadh
Roinn an rang ina bpéirí. Tabhair ról A agus ról B do gach péire. Dáil rólchárta (1) ó
Bhileog Dhalta 4 ar Dhalta A ag cur síos ar an ról a ghlacfaidh Dalta A. Níor cheart do
na daltaí an cárta a phlé ná a thaispeáint dá bpáirtí. Roghnaíonn Dalta B topaic ón
liosta agus tosaíonn an rólghlacadh. Tabhair 3 nóiméad ar an meán do gach
rólghlacadh.

I measc na dtopaicí d’fhéadfaí iad seo a áireamh:
� An clár teilifíse is ansa liom…
� Saoire le mo theaghlach a thaitin liom…
� An chaoi a dtagaim ar scoil gach maidin…
� An scannán is fearr dá bhfaca mé riamh…
� An spórt is ansa liom…

Nuair a bhíonn deireadh leis an rólghlacadh, tabhair am do na daltaí a dtaithí sa
rólghlacadh a phlé lena bpáirtí.

Pointí Plé don chéad rólghlacadh:
� Cad a thug tú faoi deara faoi iompar Dhalta A?
� Conas a bhraith Dalta B nuair nár éisteadh leis/léi?
� Cad a rinne Dalta B nuair nár éisteadh leis/léi?
� Conas a bhraithimid nuair nach n-éistear linn?
� Conas is eol dúinn nach bhfuil duine ag éisteacht?

Déan nóta ar smeach-chairt/chailc-chlár/osteilgeoir de na bacainní ar chumarsáid a
léiríodh sa rólghlacadh. D’fhéadfaí an méid seo a leanas a áireamh: siústráil,
fíorbheagán teagmhála súl nó gan aon teagmháil súl, iompú ón duine.

Dáil rólcharta (2) ó Bhileog Dhalta 4 ar Dhalta B agus iarr ar Dhalta A topaic a roghnú
le plé. Tabhair dóthain ama do na péirí an ról a ghlacadh mar a rinneadh cheana. Arís,
nuair a bhíonn deireadh leis an rólghlacadh, tabhair am do na daltaí a dtaithí sa
rólghlacadh a phlé lena bpáirtí.

An tSraith Shóisearach Ceacht 2 Cumarsáid agus Meas

Pointí Plé don dara rólghlacadh:
� Cad a thug tú faoi deara faoi iompar Dhalta B?
� Conas a bhraith Dalta A nuair a éisteadh leis/léi?
� Cad a rinne Dalta A nuair a éisteadh leis/léi?
� Conas a bhraithimid nuair a éistear linn?
� Conas is féidir linn a dhéanamh chun a léiriú go bhfuilimid ag éisteacht go

gníomhach?

Déan nóta ar smeach-chairt/chailc-chlár/osteilgeoir de na príomhphointí faoi
éisteacht éifeachtach. D’fhéadfaí an méid seo a leanas a áireamh: d’aird iomlán a
dhíriú ar an duine eile; éisteacht lena bhfuil á rá aige/aici go fiú nuair nach n-
aontaíonn tú leis/léi; ceisteanna oiriúnacha a chur chun cabhrú leis an duine eile a
d(h)earcadh a léiriú; gan comhairle gan údarás a thabhairt ná do thaithí féin a roinnt.

4. (Roghnach) Cumarsáid gan Labhairt
Iarr ar na daltaí fanacht ina bpéirí. Iarr ar Dhaltaí A an méid seo a leanas a dhéanamh
fad atá siad ag labhairt ar thopaic a roghnaíonn siad: a) suigh ar do lámha; b) dún do
shúile; c) seas suas; d) tabhair do chúl le do pháirtí. Iarr ar Dhalta B an rud céanna a
dhéanamh.

Pointí Plé:
� An raibh an ceacht seo éasca/deacair? Cén fáth?
� Ar chuir aon rud iontas ort nuair a bhí tú ag déanamh an cheachta?
� Cad iad na bealaí eile ina ndéanaimid cumarsáid gan labhairt?

5. (Roghnach) Bileog Dhalta 5
Dáil Bileog Dhalta 5 ar an rang. Iarr ar na daltaí a bhfreagraí ar na ceisteanna a
líonadh isteach. Nuair atá an ceacht seo críochnaithe acu, roinn an grúpa mór ina
ghrúpaí beaga de thriúr nó ceathrar. Iarr ar gach grúpa sraith chomhaontaithe
freagraí don bhileog a chumadh. Faigh aiseolas ó na grúpaí beaga. Taifid freagraí na
ngrúpaí ar smeach-chairt/osteilgeoir. (B’fhéidir go mbeadh sé úsáideach é seo a chur i
dtaisce le haghaidh úsáide amach anseo.) Fiafraigh an cheist seo a leanas ar an
ngrúpa mór:
� An féidir linn aontú ar chúig rud a chuirfeadh meas agus dea-chumarsáid chun

cinn sa rang OCG?

6. Conclúid
Sa cheacht seo táimid i ndiaidh:

� dea-éisteacht agus drochéisteacht a aithint;
� cumarsáid gan labahairt a scrúdú;
� féachaint ar bhealaí inar féidir linn meas agus dímheas ar dhaoine eile a léiriú;
� bealaí a aithint inar féidir linn meas agus dea-chumarsáid a chothú sa rang

OCG.

An tSraith Shóisearach Ceacht 2 Cumarsáid agus Meas

Aguisín I

Bileog Dhalta 4

An tSraith Shóisearach Ceacht 2 Cumarsáid agus Meas

Ábha i r Acmhainn í don Oideachas Ca idr imh agus Gnéasachta

Níl tú ag éisteacht lena bhfuil á rá ag do pháirtí agus
taispeánann tú é sin i d’iompar. Tá tú ag siústráil, ag
féachaint amach an fhuinneog nó ar d’uaireadóir, osclaíonn
tú do mhála nó ceanglaíonn tú iallacha do bhróg, ligeann tú
méanfach, srl. Seachnaíonn tú teagmháil súl le do pháirtí.

Rólghlacadh
A

Cárta a hAon

Tá tú ag éisteacht go cúramach lena bhfuil á rá ag do pháirtí
agus taispeánann tú é sin i d’iompar. Tá teagmháil mhaith súl
agat ach ní stánann tú air/uirthi. Tá tú ar do shuaimhneas i
do chathaoir, ag claonadh chun tosaigh beagán. Léiríonn tú
suim sa mhéid atá á rá ag do pháirtí agus go bhfuil aird á
tabhairt agat air le geáitsí mar chlaonadh an chinn, freagra ó
am go ham, srl.

Rólghlacadh
A

Cárta a Dó

Bileog Dhalta 5

1. Liostaigh cúig bhealach inar féidir meon measa agus dea-chumarsáide
a chur chun cinn sa rang OCG:

a) ________________________________________________________

b) ________________________________________________________

c) ________________________________________________________

d) ________________________________________________________

e) ________________________________________________________

2. Liostaigh cúig bhealach inar féidir meon measa agus dea-chumarsáide
a bhacadh sa rang OCG:

a) ________________________________________________________

b) ________________________________________________________

c) ________________________________________________________

d) ________________________________________________________

e) ________________________________________________________

3. Cathain a bhraitheann tú easpa measa ó dhaoine eile? Tabhair samplaí:

a) ________________________________________________________

b) ________________________________________________________

c) ________________________________________________________

d) ________________________________________________________

e) ________________________________________________________

4. Conas a d’fhéadfaí an easpa measa seo a sheachaint, dar leat? Tabhair
samplaí:

a) ________________________________________________________

b) ________________________________________________________

c) ________________________________________________________

d) ________________________________________________________

e) ________________________________________________________

An tSraith Shóisearach Ceacht 2 Cumarsáid agus Meas

Aguisín II

Bileog Thagartha 3
Ionchur Múinteora

Ceann de na bealaí is bunúsaí chun cumarsáid a dhéanamh agus meas ar a chéile a
léiriú is ea éisteacht. Nuair a thaispeánaimid go bhfuilimid ag éisteacht le chéile,
tuigeann an duine eile go bhfuil suim againn ann/inti. Braitheann siad tábhachtach
mar go bhfuil ár n-am agus ár n-aird tugtha againn dóibh. Beidh a fhios ag an gcuid
is mó dínn conas a bhraitheann sé nuair nach n-éistear leat ag céim éigin inár saol.
Ar an dul céanna, beidh taithí againn ar an tslándáil agus ar an gcompord a
bhaineann le daoine a bheith ag éisteacht leat chomh maith. Tá forbairt na scileanna
éisteachta ina cuid thábhachtach den oideachas caidrimh. Nuair a éistímid go cruinn,
cothaímid muinín agus léirímid meas ar a chéile agus gur mór againn a chéile.

An tSraith Shóisearach Ceacht 2 Cumarsáid agus Meas

Mothúcháin agus
Ógántacht

Ceacht 3

An tSraith Shóisearach Ceacht 3 Mothúcháin agus Ógántacht

An tSraith Shóisearach Ceacht 3 Mothúcháin agus Ógántacht

Ábha i r Acmha inn í don Oideachas Ca idr imh agus Gnéasachta

Plean
Ceachta

Ceacht 3
Mothúcháin agus Ógántacht

Aidhm: Feasacht ar an réimse mothúchán agus giúmar a ghabhann leis an ógántacht
a mhéadú.

Torthaí:
Mar thoradh ar pháirt a ghlacadh sa cheacht seo, ba chóir:
� go mbeadh tuiscint níos doimhne ag na daltaí ar mhothúcháin;
� go mbeadh na daltaí níos eolaí ar mhothúcháin daoine eile;
� go mbeidís in ann a aithint cad iad na hamanta atá oiriúnach chun mothúcháin a

léiriú;
� go mbeidís in ann suímh a chothaíonn taghdanna a aithint.

Aois-oiriúnacht mholta: An chéad bhliain - an tríú bliain

Am: Dhá rang nó trí rang

Eolas Cúlra don mhúinteoir: Féach Aguisín II, Bileog Thagartha 4.

Acmhainní úsáideacha eile:
� Ceacht a Ceathair: Ag insint faoin gcaoi a mothaím
� Ar Mo Dhá Chos Féin - Mothúcháin
� Oideachas Sóisialta agus Sláinte - Clár Bliana do Dhaltaí na Sraithe Sinsearaí:

Seisiúin 7 agus 8, lgh. 49-61
� Roghanna Sláintiúla - lgh. 109-121.

Acmhainní a theastaíonn don cheacht seo:
� Spás le gluaiseacht - an halla scoile, mar shampla
� Cailc-chlár nó smeach-chairt
� Cóipeanna de Bhileoga Dalta 6 agus 7.

1. Roghanna: A) Ceacht nó B) Obair grúpa bhig
2. Rólghlacadh: An chaoi a mothaíonn daoine eile
3. Ionchur Múinteora: Ag smachtú do mhothúchán /

Rólghlacadh
4. Conclúid

3 feelings & adolescence/irish:3 feelings & adolescence/irish  14/07/2009  09:39  Page 22



Nós imeachta mionsonraithe:
1. (A) Ceacht: An chaoi a mothaíonn tú
Ainmnigh limistéar sa seomra le haghaidh mothúchán ‘éadrom’ agus ceann eile le
haghaidh mothúchán ‘trom’. Iarr ar na daltaí gluaiseacht chuig an limistéar a measann
siad é a bheith oiriúnach do gach ceann de na suímh seo a leanas:

a) Is é lá deiridh an téarma é. Tá do chuid scrúduithe díreach críochnaithe agat
agus tá laethanta saoire an tsamhraidh romhat amach.

b) Tá sé beartaithe agat ionadh a chur ar do thuismitheoirí nó caomhnóirí agus
an teach a ghlanadh. Agus fuadar ort ag iarraidh é ar fad a dhéanamh sula
dtagann siad abhaile titeann an vása is ansa leo agus briseann ina smidiríní
ar an urlár.

c) Tá tú i scuaine óna hocht a chlog ar maidin chun ticéid a fháil do cheol-
choirm an bhanna is ansa leat. Gan ach triúr romhat anois, faigheann tú
amach go bhfuil an cheolchoirm díolta amach.

d) Is é do lá breithe é. Tagann tú ar scoil agus feiceann tú nach bhfuil dearmad
déanta ag do chuid cairde air. Tugann siad cártaí agus féiríní duit.

e) Tá an-fhonn ar do chara ionad a fháil i bhfoireann sacair na scoile. Téann tú
leis/léi chun comhluadar a dhéanamh. Faigheann tusa áit agus ní fhaigheann
seisean/sise.

f) Tá an deartháir is ansa leat i ndiaidh tairiscint iontach poist sa Ghearmáin a
fháil - ciallaíonn sé sin go mbeidh air an baile a fhágáil.

I ngach suíomh:
� Iarr ar na daltaí a shamhlú conas a mhothóidís. Scríobh na mothúcháin sin ar an

gcailc-chlár.
� Iarr ar na daltaí a gcomharthaíocht choirp agus a ngothaí gnúise a bhreathnú.
� Fiafraigh de na daltaí cén fhrithghníomhaíocht a bheadh acu dá mothúcháin.

Ionchur Múinteora 1: Féach Aguisín II, Bileog Thagartha 4.

NÓ

(B) Obair grúpa bhig: Ag aithint foinsí na mothúchán
Ionchur Múinteora 2 (Roghnach): Féach Aguisín II, Bileog Thagartha 4.
Ón taithí atá agat ar bheith i d’ógánach, pléigh, i ngrúpaí de thriúr nó ceathrar, cén
fáth go measann tú gur féidir leis an ógántacht a bheith ina tráth lán de
mhothúcháin agus giúmair éagsúla. Liostaigh cúig fháth. Tuairiscíonn gach grúpa don
mhórghrúpa agus liostaítear na fáthanna ar an gclár. I measc fáthanna molta tá:
� na hathruithe sna hormóin a tharlaíonn le linn caithreachais;
� éilimh choirp atá i mbéal fáis ar bhia, scíth agus codladh;
� an gá le grá agus muintearas;
� an gá le héirí neamhspleách;
� an gá le fios agus tuiscint a fháil;
� an méid mór athraithe agus oiriúna a theastaíonn, mar shampla, scoil nua, cairde,

ábhair scoile, athruithe sa chorp;
� éilimh na sochaí - aosaigh, múinteoirí, cairde, dlí, srl.

Nóta don mhúinteoir: Déan comhghairdeas leis na daltaí ar na hoiriúintí ar fad atá á
ndéanamh acu - féadfaidh siad féinmholadh a thabhairt. Ní dhéanfaidh siad fás,
foghlaim agus forbairt ag ráta chomh pras sin ag aon am eile, taobh amuigh den
naíonacht agus luathóige.

2. Ceacht: An chaoi a mothaíonn daoine eile
Sa dara cuid den cheacht seo dírímid ar an gcaoi a mothódh daoine eile. Tá sé
tábhachtach a bheith tuisceanach do mhothúcháin daoine eile. Dáil Bileog Dhalta 6 ar
na daltaí. Iarr ar na daltaí léamh tríd na suímh a gcuirtear síos orthu ar an mbileog.
Roinn an rang ina dhá ghrúpa: A agus B. Le haghaidh gach suímh a thugtar, tabhair
ról do gach grúpa. Tabhair dóthain ama do gach grúpa a mheas conas a mhothódh an
duine sin. Díreach ar nós an cheachta i gCéim 1, iarr ar na daltaí gluaiseacht go taobh
trom/éadrom an tseomra de réir mar a mheasann siad é a bheith oiriúnach.

Nóta don mhúinteoir: Athdhearbhaigh don ghrúpa go n-athraíonn agus go
bhforbraíonn daoine éagsúla ag rátaí éagsúla. Cuir béim ar an normáltacht le bheith
féin-chomhfhiosach faoi athruithe sa chorp, mar shampla, goiríní, fás sna cíocha agus
sna cromáin.

Pointí Plé:
� Conas a ionannaíonn na daltaí leis na suímh?
� An fusa dóibh ionannú lena ról féin nó an féidir leo tuiscint do mhothúcháin an

duine eile go comhionann?

3. Ag smachtú do mhothúchán
(A) Rólghlacadh / Bileog Dhalta 7
Iarr ar na daltaí rólghlacadh gairid a dhéanamh ar na suímh a gcuirtear síos orthu ar
Bhileog Dhalta 7. Mar mhalairt, b’fhéidir gurbh fhearr leat iarraidh ar na daltaí léamh
tríd na suímh ina n-aonar nó i ngrúpaí beaga. D’fhéadfaidís na ceisteanna a
sholáthraítear i ndiaidh gach suímh a fhreagairt ansin.

4. Conclúid
Sa cheacht seo táimid i ndiaidh:

� réimse mothúchán a aithint;
� a aithint conas a léirítear mothúcháin;
� a mheas conas a mhothódh daoine eile;
� a fhoghlaim conas ár mothúcháin a smachtú;
� mothúcháin láidre a aithint agus na hamanta nuair atá sé oiriúnach agus mí-

oiriúnach iad a léiriú;
� a fhoghlaim gur fearr a bheith nádúrtha;
� a fheiceáil go n-athraíonn ár mothúcháin go pras.

Ceacht a leanann a d’fhéadfaí a dhéanamh ag baile:
Iarr ar na daltaí litir a scríobh chucu féin ag aois a deich, ag insint dóibh féin cad is
cóir a bheith ar eolas acu faoi na hathruithe sa luath-ógántacht agus faoin gcaoi a
mothóidh siad fúthu. B’fhéidir gur mhian leat iarraidh ar roinnt daltaí a litir a léamh
amach don rang, as a stuaim féin, sa chéad cheacht eile OCG.

Aguisín I

Bileog Dhalta 6

Suíomh 1 - Sorcha agus Mamaí

Tá Sorcha i ndiaidh deich nóiméad a chaitheamh ag féachaint uirthi féin sa scáthán
sula dtéann sí amach. Socraíonn sí a cuid gruaige mar seo is mar siúd. Cuireann sí
lámh ar a ceannéadan chun goirín a chlúdach. Tarraingíonn sí ar gheansaí spraoi a
dearthár mhóir chun go mbeidh sé níos scaoilte fós. Tagann máthair Shorcha ar an
bhfód agus déanann meangadh gáire: ‘Níl aon bhuairt agat, a Shorcha. Tá tú go
hálainn.’

Pointí Plé:
� Conas a mhothaíonn Mamaí agus cén fáth?
� Conas a mhothaíonn Sorcha agus cén fáth?
� An gceapann tú go bhfuil mothúcháin Shorcha normálta?
� An mothóidh Sorcha mar sin i gcónaí?
� An féidir libh ionannú leis an gcaoi a mothaíonn Sorcha?
� Cad a bheadh buachaill, i suíomh comhchosúil, féin-chomhfhiosach faoi, dar leat?

Suíomh 2 - Dáithí agus Brian
Is dlúthchairde iad Dáithí agus Brian. Ag trí bliana déag d’aois, tá guth Dháithí briste
cheana féin. Tá a chorp tosaithe ar líonadh. Tá sé an-sásta go deo faoin gcuma
fhearúil atá ag teacht air. Ar an taobh eile, níl aon athrú tagtha ar ghuth ná corp
Bhrian, cé go bhfuil sé bliain níos sine ná Dáithí. Braitheann sé an-mhíshuaimhneach
go háirithe nuair a bhíonn sé in éineacht le Dáithí. Beartaíonn Dáithí agus Brian ar
dhul chuig an bpictiúrlann sa bhaile mór tráthnóna Dé Sathairn amháin. Lorg Dáithí
dhá thicéad leathphraghais chuig an mbaile mór. Déanann fear an bhus gáire agus
deir: ‘Féadfaidh do chara leathphraghas a íoc maith go leor ach ná bí tusa ag iarraidh
dallamullóg a chur orm. Tá tú sé bliana déag d’aois agus breis!’

Pointí Plé:
� Conas a mhothaíonn Dáithí?
� Conas a mhothaíonn Brian?
� Cén tionchar a d’fhéadfadh a bheith ag an eachtra seo ar Dháithí níos faide

anonn?
� Cén tionchar a d’fhéadfadh a bheith ag an eachtra seo ar Bhrian níos faide anonn?
� Cad a d’fhéadfadh Dáithí a rá le Brian chun é a chur ar a shuaimhneas?
� Cad iad na buntáistí/míbhuntáistí a bhaineann le caithreachas luath/déanach, dar

leat?

Bileog Dhalta 7
A. Bhí athrú mór inti féin tugtha faoi deara ag Lís. Gach uair a dhíreodh

duine éigin comhrá uirthi dheargódh sí agus bheadh sí stadach ag
caint. D’iarr an tUasal Ó Nualláin uirthi léamh sa rang agus tharla sé
arís. Bhraith sí go raibh an rang ar fad ag féachaint uirthi, ag féachaint
ar gach rud a rinne sí. Ní raibh sí in ann aon fhocal a rá agus thug an
tUasal Ó Nualláin amach di as gan aird a thabhairt sa rang.

B. Tháinig Bean Uí Chatháin, múinteoir mata Phroinsias, isteach don rang
go luath. D’iarr sí air a obair bhaile a thaispeáint di. D’inis Proinsias di
nach raibh an obair bhaile déanta aige. D’fhéach Bean Uí Chatháin air
le hiontas. Lean sí uirthi ansin ag rá nach raibh sé sin maith go leor -
an raibh a fhios aige go raibh scrúdú acu an Aoine ina dhiaidh sin ar na
ceithre chaibidil dheireanacha a chlúdaigh siad sa rang? Bhí Proinsias
ar tí a rá léi nach raibh a Mhamaí ar fónamh aréir agus go raibh air
aire a thabhairt dá beirt deirféar óga, ach d’éirigh sé chomh feargach le
Bean Uí Chatháin, ag smaoineamh nár dhána an mhaise di labhairt leis
mar sin nuair a bhíonn a chuid oibre déanta aige in am i gcónaí.

C. Tá beirt dlúthchairde, Áine agus Nóirín, ag labhairt ar scoil lá amháin
nuair a thagann Liam, buachaill a bhfuil lé ag Áine leis le tamall maith,
chucu agus iarrann ar Nóirín teacht chuig an bpictiúrlann leis ag an
deireadh seachtaine. Deir Nóirín leis gur bhreá léi. Ní chreideann Áine
go ndéanfadh a cara a leithéid seo uirthi. Faoin tráth go bhfuil Liam
bailithe leis tá sí ar tí spléachadh.

D. Iarrann Treasa (máthair) ar Mháire (iníon) aire a thabhairt do Lorcán, an
páiste is óige, ar feadh uair an chloig fad a dhéanann sí an
tsiopadóireacht. Éiríonn Máire an-fheargach mar go mbraitheann sí go
n-iarrtar uirthi aire a thabhairt do Lorcán i gcónaí, agus lena chois sin
bhí sé beartaithe aici bualadh isteach chuig teach a cara don uair an
chloig sin.

E. Iarrann Sinéad (deirfiúr) ar Rónán (deartháir) iasacht téipe le seinm ar a
steiréisheinnteoir pearsanta. Éiríonn Rónán feargach, an uair dheire-
anach a thóg Sinéad téip ar iasacht chaill sí í agus ní bhfuair sí aon rud
ina háit.

Pointí Plé:
� Conas a mhothaigh tú sa ról a bhí agat? Nó: Conas a mhothaigh Lís, Proinsias,

Áine, Máire agus Rónán sna suímh thuas, dar leat?
� Conas a chuir tú do chuid mothúchán in iúl? Nó: Conas a chuirfidís a mothúcháin

in iúl, dar leat?
� Cad iad na hiarmhairtí a bhí ann nuair a léirigh tú do mhothúcháin? Nó: Cad iad

na hiarmhairtí a bheadh ann dóibh sin thuas dá léireoidís a mothúcháin?
� An bhféadfá/bhféadfaidís do/a mothúcháin a léiriú ar bhealach níos fearr? Dá

bhféadfadh, conas?
� An mbeadh na hiarmhairtí difriúil dá léireofá/léireoidís do/a mothúcháin ar

bhealach difriúil?
� Iarr ar na daltaí cur síos ar an gcaoi a bhféadfadh gach duine sa rólghlacadh a

bheith mar dhlúthchara aige/aici féin.

Aguisín II

Bileog Thagartha 4
Eolas Cúlra
don Mhúinteoir

Ionchur Múinteora 1
Ón gceacht seo cuirtear i gcuimhne dúinn:
� gurb éard atá inár mothúcháin frithghníomhaíocht ar na cúinsí ina bhfuilimid;
� go mbraitear ár mothúcháin inár bpearsain ina hiomláine - inár n-aigne agus inár

gcorp;
� go léirítear ár mothúcháin i ngothaí gnúise, comharthaíocht choirp agus san fhocal

labhartha;
� go spreagann ár mothúcháin chun gnímh sinn - damhsa, béicíl, léim, screadaíl,

bualadh, rith, barróg a thabhairt, amhrán a rá. Mothú a thugtar ar ghníomhartha
seo na mothúchán.

Ionchur Múinteora 2
Tá an ógántacht cosúil leis na chéad bhlianta den saol - is tráth athraithe, foghlama
agus fáis mhóir é. Is idirthréimhse í an ógántacht, nuair nach páiste a thuilleadh thú
ach nach aosach fós thú ach an oiread. Thar thréimhse seacht mbliana nó mar sin
athraíonn tú ó bheith spleách go mothúchánach, go fisiceach agus ó thaobh airgid de
ar aosaigh le haghaidh cúraim agus tacaíochta go dtí a bheith neamhspleách ó
thaobh smaointeoireachta agus beart de agus a bheith in ann cuimhneamh ar
mhothúcháin agus cúinsí daoine eile. Mar go bhfuil sé ar fad chomh nua sin, bíonn an
luí ann go mbíonn na mothúcháin an-díochra agus neamhbhuan go minic. Braitheann
tú ‘ar mhuin na muice’ nóiméad amháin, agus tarlaíonn mioneachtra ansin agus bíonn
tú bailithe nó tagann deora chugat. Is iad na hathruithe sna hormóin a tharlaíonn le
linn caithreachais agus tú ag fás ó pháiste i d’fhear nó i do bhean is cúis leis sin i
bpáirt. Is mór an fuinneamh a chaitear agus an fás fisiceach ar siúl. Cothaítear
teannas agus strus sa chorp leis na forbairtí meabhrach a chuireann ar do chumas
coincheapanna agus tuairimí casta a fhoirmiú, in éineacht leis an bhfás spioradálta. Is
mór an chuid é do dhuine amháin déileáil leis agus níl anseo ach cuid de na
cúiseanna! Cabhróidh an chéad cheacht eile leat níos mó díobh a aithint.

Eolas Cúlra don mhúinteoir
Is furasta trácht fada a dhéanamh ar ár mothúcháin agus féadfaimid a bheith báite
iontu dá bharr sin, go dtí an pointe go gcaillimid smacht ar ár mothúcháin fiú. Ní mór
dúinn a bheith in ann déileáil lenár mothúcháin agus iad a léiriú ar bhealaí
oiriúnacha.

Ceacht Úsáideach
Féach ar gach mothúchán mar uirlis dhifriúil i gceoldráma. Is tusa an stiúrthóir.
Beartaíonn tú ar an gcaoi a bhfuiltear chun an ceol a sheinm - tapa nó mall, ard nó
séimh. Ní mór duit réimse agus áille gach uirlise a thuiscint go hiomlán chun an ceol
is fearr a dhéanamh. Mar sin, nuair a fheiceann tú clár teilifíse ar léirscrios na
bhforaoisí báistí, teastaíonn uait an plainéad a shlánú agus nóiméad ina dhiaidh sin
teastaíonn uait do dheartháir beag a thachtadh mar gur athraigh sé an cainéal -
cuimhnigh gur tusa an stiúrthóir agus gur féidir leat an tachtadh sin a threorú agus a
rialú, tóg go bog é mar sin!

Féadfaidh mothúcháin a bheith láidir nó séimh. Féadfaidh mothúcháin dhíochra sinn a
spreagadh chun gnímh go díreach. Cá mhinice atá an frása seo cloiste agat ‘Níor
cheap mé …’. Ní mór duit cuimhneamh gur tú an stiúrthóir nuair atá mothúcháin
láidre i bhfeidhm.

[Tóg sos anseo chun samplaí de mhothúcháin láidre a fháil ó na daltaí, mar shampla,
fearg, doicheall, grá, fuath, áthas.]

Oireann sé uaireanta ár mothúcháin a chur i bhfoirm gníomhartha agus ní oireann sé
uaireanta eile. Agus sinn ag ligean scíthe leis an teaghlach ag féachaint ar scannán
coiméide tá sé an-oiriúnach racht gáire a scaoileadh. Níl sé oiriúnach scaoileadh le
taom sciotaíola gáire fad atá do mhúinteoir ag míniú eolas nua!

[Tóg sos anseo chun samplaí a fháil cathain a oireann sé agus nach n-oireann sé
mothúcháin a léiriú.]

Féadfaidh mothúcháin ghnéasacha a bheith ar na mothúcháin is pléisiúrtha agus is
fuinniúla ar fad. Is é bealach an nádúir é seasamh an chine dhaonna a chinntiú. Sa
luath-ógántacht músclaítear na mothúcháin sin agus is minic a bhíonn fócas
sábháilte leo ar nós a bheith ‘splanctha’ i ndiaidh duine. Is éard atá i mothú mar sin
mothúchán aontaoibh. Dírítear ar dhuine éigin nach féidir a fháil de ghnáth mar
réalta scannáin nó íol popcheoil. Is bealach sábháilte é chun an ghluaiseacht i dtreo
duine eile a chleachtadh agus taithí a fháil ar mhothúcháin dhíochra agus
chumhachtacha. Is féidir le duine a bheith splanctha i ndiaidh duine den ghnéas
céanna - múinteoir scoile, réalta na foirne sacair - duine éigin níos sine de ghnáth atá
ceaptha ar bhealach a bhfuil meas agat air. Níos minice ná riamh, is éard atá ag tarlú
anseo go bhfuil rólchuspa á bhunú agat chun a s(h)ampla a leanúint agus tú ag
gluaiseacht ó óige go haosacht.

Sa luath-ógántacht, faightear an-chompord nuair a bhíonn tú mar chuid de ghrúpa.
Ag an gcéim seo, tá sé an-tábhachtach a bheith mar ‘dhuine den bhuíon’ agus ní fiú
aon ní ach tuairimí agus mianta do chairde. I sábháilteacht bhaill an ghrúpa is fusa
gluaiseacht ó rialú na hóige agus tosú ar an turas go haosacht. Sa teannas seo is
minic a bhíonn tú ó theagmháil le do riachtanais féin agus tú ag iarraidh go
nglacfaidh daoine eile leat. Forbraíonn tú blasanna, suimeanna, modhanna gléasta
agus iompair nach n-oirfeadh duit dáiríre, b’fhéidir. Fírinne nach gcreidimid go minic
san ógántacht (agus níos faide anonn sa saol) ná gur fearr a bheith nádúrtha. Chun
d’fhód féin a ghearradh amach i suaitheadh na dtaghdanna agus na n-athruithe sna
mothúcháin a tharlaíonn le linn na hógántachta, ní mór duit an méid seo a leanas a
dhéanamh:

� Bí nádúrtha
� Tuig tú féin
� Bí cineálta leat féin
� Bí i do dhlúthchara leat féin

B’fhéidir go bhfuil cuma féinlárnach ar an dearcadh seo. A mhalairt atá ann, dáiríre.
Nuair atá tú diongbháilte ionat féin ní phléann tú le daoine chun mothú maith fút
féin a fháil a thuilleadh. Tá an caidreamh a bhíonn agat le daoine éirithe níos
ionraice. Ón mbonn níos daingne seo, is fusa an disciplín a fhorbairt chun rialú do
mhothúchán a fhoghlaim.

Is tráth eachtraí díochra í an ógántacht, tráth an athraithe ó óige go haosacht. Mar
go bhfuil sé ar fad chomh nua sin, bíonn an luí ann go mbíonn na mothúcháin an-
díochra agus neamhbhuan go minic. Braitheann tú ‘ar mhuin na muice’ nóiméad
amháin agus tagann deora chugat an chéad nóiméad eile, mar shampla, nuair a
fhaigheann tú amach go bhfuil do Dhaidí i ndiaidh an seaicéad a bhí uait le tamall
maith a fháil duit agus ansin go bhfaigheann tú amach go bhfuil sé gorm, ní dubh ar
nós na seaicéad atá á gcaitheamh ag do chuid cairde.

Iarr ar an ngrúpa samplaí a thabhairt d’athruithe tapúla inár mothúcháin.

Ní mór dúinn cuimhneamh go dtagann agus go n-imíonn na mothúcháin. Ba chóir
dúinn ligean dóibh dul trínn ar nós uisce agus scaoileadh leo. Déanaimid é sin trínár
mothúcháin a aithint agus a ligean amach i suíomh sábháilte. Cuimhnigh gur tusa
stiúrthóir an cheoldráma mhothúchánaigh - le dóthain tuisceana chun a fheiceáil cad
tá ag tarlú agus é a rialú. Dá mhéad feasachta a fhaigheann tú air seo is ea is fearr a
bheidh tú in ann do chuid mothúchán a láimhseáil.

Plean
Ceachta

Ceacht 4
An chaoi a mothaím á cur in iúl

Aidhm: An cumas a thabhairt do na daltaí an teanga a fhorbairt chun a mothúcháin
a léiriú.

Torthaí:
Mar thoradh ar pháirt a ghlacadh sa cheacht seo, ba chóir:
� go mbeadh focail na ‘mothúchán’ foghlamtha ag na daltaí;
� go mbeadh na daltaí daingean faoi normáltacht na mothúchán a ghabhann leis an
luath-ógántacht;

� go mbeidís in ann a mothúcháin a aithint gan breithiúnas a thabhairt.

Aois-oiriúnacht mholta: An chéad bhliain - an tríú bliain

Am: Dhá go trí rang

Naisc fhéideartha idir baile is scoil: Deintear cur síos sa cheacht seo ar na
mothúcháin a ghabhann leis an luath-ógántacht. D’fhéadfá a mholadh do na daltaí go
bpléifidís na topaicí a chlúdaítear sa cheacht seo lena dtuismitheoirí/gcaomhnóirí.

Acmhainní úsáideacha eile:
� Ar Mo Dhá Chos Féin - Mothúcháin
� Oideachas Sóisialta agus Sláinte - Clár Bliana do Dhaltaí na Sraithe Sinsearaí:
Seisiún 9, lgh. 63-69

� Roghanna Sláintiúla - lgh. 109-121

Acmhainní a theastaíonn don cheacht seo:
� Cóipeanna de na Bileoga Dalta
� Cailc-chlár / clár bán / osteilgeoir

1. Bileog Dhalta 8: ‘Mothúcháin á Léiriú’
2. Bileog Dhalta 9: ‘An chaoi a mothaím á cur in iúl’
3. Roghanna: A) Bileog Dhalta 10: ‘Ainmnigh - Ná

Lochtaigh’ nó B) Nuair nach leor focail
4. Conclúid

Nós imeachta mionsonraithe:
1. Bileog Dhalta 8: Mothúcháin á Léiriú
Dáil amach na suímh ghearrtha amach agus ullmhaithe ar Bhileog Dhalta 8:
Mothúcháin á Léiriú, aghaidh síos. Iarr ar na daltaí suí go ciúin agus guaim a chur
orthu féin agus, ar ordú uaitse, na bileoga a iompú aghaidh aníos. Iarr ar na daltaí
stopadh ar feadh nóiméid chun iad féin a shamhlú sa suíomh sin agus ansin an raon
mothúchán, gníomhaíochtaí agus céadfaí fisiceacha a d’fhéadfadh a bheith acu mar
fhrithghníomhaíocht.

Nuair atá an ceacht seo críochnaithe ag na daltaí, iarr orthu casadh ar an duine in
aice leo agus cur síos ar a bhfrithghníomhaíocht don suíomh a tugadh dóibh.
Fiafraigh de na daltaí conas a bhí sé ag cur síos ar mhothúcháin na suíomh éagsúil.
An raibh sé éasca focail a aimsiú chun cur síos orthu?

Nóta don mhúinteoir: B’fhéidir go bhféadfadh an grúpa obair a dhéanamh lena
múinteoir Gaeilge chun a réimse teanga a leathnú agus iad ag cur síos ar
mhothúcháin.
� Fiafraigh de na daltaí an raibh a bhfrithghníomhaíocht fisiceach?

Ionchur Múinteora:
Cuir i gcuimhne do na daltaí gurb éard atá sa mhothú ná gluaiseacht mothúchán
agus go mbraitear é sin go comhfhiosach agus go fisiceach. Mar pháistí ligimid dár
mothúcháin gluaiseacht gan bhac agus b’fhéidir go nochtfaí iad mar racht mothúchán
ar nós taighd nó léiriú ollmhór ceana. De réir mar a théimid in aois bítear ag súil go
rialóimid ár mothúcháin agus go scaoilfimid iad ar bhealach inghlactha. B’fhéidir go
séanfaimis ár mothúcháin uaireanta agus go smachtóimis iad (go háirithe mothúcháin
mar fhearg, eagla, éad, brón). Má iompaíonn sé sin ina nós chun déileáil le
mothúcháin nach maith linn, féadfaidh sé strus a chothú.
� Iarr ar na daltaí cur síos a dhéanamh ar an gcaoi a léiríonn siad mothúcháin láidre
ina bhfrithghníomhaíocht do na suímh éagsúla a thugtar (e.g. béicíl, caoineadh,
labhairt le cara, gníomhaíocht fhisiceach, rud éigin a bhualadh).

� Cé acu frithghníomhaíocht a bheadh oiriúnach nó mí-oiriúnach?

2. Bileog Dhalta 9: ‘An chaoi a mothaím á cur in iúl’
Iarr ar na daltaí oibriú trí Bhileog Dhalta 9: ‘An chaoi a mothaím á cur in iúl’. Má
mheasann tú go mbeadh na focail ródheacair le léamh do na daltaí, d’fhéadfá na
focail a rá amach dóibh. Tá sé mar aidhm ag an mbileog na daltaí a chur ar a
suaimhneas i dtaobh roinnt mothúchán a d’fhéadfadh a bheith acu sa luath-
ógántacht agus a bhfoclóir a fhairsingiú chun na mothúcháin sin a léiriú. Nuair atá an
tasc críochnaithe acu, iarr orthu an réimse focal a úsáidtear chun cur síos ar
mhothúcháin éagsúla a bhreathnú. An raibh aon mhothúchán ann nach raibh eolas ag
na daltaí air? Ar úsáid na daltaí aon fhocal breise chun cur síos ar a mothúcháin?

Nóta don mhúinteoir: Cuir béim ar normáltacht na mothúchán sin. Mínigh go
n-athróidh na mothúcháin sin de réir mar a théann na daltaí in aois agus i dtaithí ar
a gcoirp agus a róil aosacha.

3. (A) Bileog Dhalta 10: ‘Ainmnigh - Ná Lochtaigh’
Ionchur Múinteora:
Tá sé tábhachtach a bheith in ann ár mothúcháin a ainmniú agus cur síos a
dhéanamh orthu. Tá sé tábhachtach chomh maith a fhios a bheith againn conas iad a
léiriú. Scrúdaíonn Bileog Dhalta 10: ‘Ainmnigh - Ná Lochtaigh’ bealaí inar féidir linn
ár mothúcháin a ainmniú. Seo a leanas suíomh samplach a d’fhéadfadh a bheith
úsáideach chun tús a chur leis an gceacht.

Tá sé leathuair tar éis a sé tráthnóna dorcha fliuch geimhridh agus tá tú ag feitheamh
le do Dhaidí chun síob a thabhairt abhaile duit. Tá lá fada curtha isteach ar scoil agat,
agus i ndiaidh seisiún dian traenála tá tú traochta agus fuar. Tá do Dhaidí breis is
leathuair an chloig déanach - arís! Nuair a thagann sé deir tú: ‘Bíonn tú déanach i
gcónaí. Is cuma leat faoi aon duine eile ach fút féin agus do chuid oibre!’

� Conas a d’fhreagródh d’athair do thaghd dá leithéid, dar leat?
� An bhféadfá an chaoi a mothaíonn tú a chur in abairtí ag úsáid na chéad phearsa,
‘mé’? Conas a d’fhreagródh d’athair dó sin, dar leat?

Ionchur Múinteora:
I suímh lán mothúchán bíonn an cathú ann ginearálú: “Bíonn tú déanach i gcónaí”. Go
fiú má tá fírinne sa ghearán, is fearr a bheith níos sainiúla agus díriú ar an suíomh
áirithe sin amháin agus ar an gcúis go mothaíonn tú mar seo. Dá ndéarfá ‘A Dhaidí, is
fuath liom go raibh tú déanach anocht. Táim fuar, traochta agus tá ocras orm agus níl
uaim ach an baile a shroicheadh” b’fhéidir go bhfaighfeá freagairt dhifriúil!

NÓ

(B) Nuair nach leor focail
Féadfaimid ár mothúcháin a léiriú ar mhórán bealaí. Níl sa chaint ach teanga amháin.
Úsáid ceann nó níos mó de na moltaí thíos chun cabhrú leis na daltaí a mothúcháin a
léiriu.

� Roimh an gceacht seo, iarr ar na daltaí téipeanna ceoil a léiríonn mothúcháin
éagsúla a thabhairt isteach.

� Cruthaigh mím a chuireann síos ar mhothúcháin a roghnaítear.
� Tabhair isteach rogha pictiúr a léiríonn giúmair éagsúla. Ansin iarr ar na daltaí
úsáid a bhaint as ‘dathanna’ chun a mothúcháin a léiriú.

� Cruthaigh cruthanna mothúchán (criadóireacht, páipéar maché, adhmad, taos
súgartha, srl.).

� Tabhair isteach rogha ceoil le luasanna éagsúla agus iarr ar na páistí a bhfreagairt
mhothúchánach a léiriú trí theanga an damhsa.

4. Conclúid
Sa cheacht seo táimid i ndiaidh:

� iarracht a dhéanamh cur síos ar mhothúcháin;
� a aithint cé chomh tábhachtach atá sé a bheith ar an eolas faoinár mothúcháin
agus iad a léiriú go hoiriúnach;

� ár bhfoclóir mothúchán a leathnú;
� ár mothúcháin faoi ghnéithe den ógántacht a aithint agus táimid i ndiaidh a
fheiceáil go bhfuil siad normálta;

� a rá gur fearr an cur chuige ‘ainmnigh - ná lochtaigh’ nuair a labhraíonn tú faoi
do mhothúcháin.

Aguisín 1

Bileog Dhalta 8
Mothúcháin á Léiriú

Tá tú díreach i ndiaidh an Crannchur Náisiúnta a bhuachan.

Táthar i ndiaidh a iarraidh ort dul chuig oifig an phríomhoide.

Tá tú i ndiaidh cur isteach ar chomórtas le haghaidh dhá thicéad shaora do
Disneyworld, Florida, leis na costais ar fad glanta. Faigheann tú litir le lógó

na cuideachta ar an gclúdach.

Is í oíche do chéad choinne le buachaill/cailín í. Cúpla uair an chloig sula bhfuil sé
in am dul amach, feiceann tú goirín mór ar do shrón.

Tá tú i ndiaidh dul isteach don bhaile mór chun dul ag siopadóireacht nuair a
bhuaileann duine éigin i do choinne agus teitheann le do chuid airgid.

Glaonn an buachaill/cailín a bhfuil tú splanctha ina d(h)iaidh le tamall maith
agus iarrann ort dul amach leis/léi.

Téann tú chuig an dioscó áitiúil ag caitheamh do sheaicéid nua agus faigheann tú
amach go bhfuil beirt eile romhat ag caitheamh an tseaicéid chéanna.

Tá tú ar an mbealach abhaile nuair a fheiceann tú an maistín ón taobh eile
den tsráid ag sá do dhearthár agus ag tógáil a mhilseán.

�

�

�

�

�

�

�

�

�

Bileog Dhalta 9
An chaoi a mothaím á cur in iúl

Aithin an mothúchán a ghabhann leis na suímh seo a leanas, dar leat.

Cuir ciorcal timpeall do rogha nó scríobh do mhothúchán féin sa spás bán.

1. Anois agus mé ag éirí níos mó, mothaím:

2. Nuair a fheicim goiríní ar m’aghaidh, mothaím:

3. Dá mbeimis chun an fhuil mhíosta a phlé sa rang, bheadh a leithéid seo orm:

4. Dá mbeimis chun aislingí collaí a phlé sa rang, mhothóinn:

5. Nuair a smaoiním ar chaidreamh collaí, bíonn a leithéid seo orm:

6. Nuair a fheicim an buachaill/cailín a bhfuilim ‘splanctha’ ina d(h)iaidh, mothaím:

7. Nuair a fhéachaim orm féin sa scáthán, mothaím:

8. Nuair a smaoiním ar mo thuismitheoirí, mothaím:

9. Nuair a smaoiním ar mo dheartháir/dheirfiúr óg, mothaím:

10.Nuair a smaoiním ar mo chairde, mothaím:

Ciotach Níos láidre Sásta Cumhachtach Fásta suas

Bailithe Scaollmhar In ísle brí Ciaptha Faic

Spéis Ionadh Sástacht Bailitheacht Suaimhneas

Náirithe Compordach Aerach Muiníneach Sona

Fiosracht Déistin Éiginnteacht Sceitimíní Neamhshuim

Sceitimíneach Sona Aerach Mearbhlach Tinn

Sásta In ísle brí Ar fheabhas Sáraithe Muiníneach

Fiúntach Corraithe Ciaptha Grách Faoi chois

Cumhachtach Feargach Spórtúil Doicheallach Náireach

Thar barr Ceart Trína chéile Áthasach Bailithe

Bileog Dhalta 10
Ainmnigh - Ná Lochtaigh

Agus do mhothúcháin á gcur i bhfocail ní mór duit roinnt céimeanna a thógáil.

1. Ainmnigh an mothúchán - tóg sos chun a aithint cad tá á mhothú agat go díreach
agus tabhair ainm air.

2. Más féidir, tuig foinse an mhothúcháin - cén fáth go mothaíonn tú mar sin? Mura
dtuigeann tú cén fáth go mothaíonn tú mar sin, an bhfuil sé sin ceart go leor?
B’fhéidir nach mbeadh a fhios againn uaireanta cad é an chúis go mothaímid mar
seo nó mar siúd.

3. Bíodh a fhios agat gur leat an mothúchán. Is linn ár mothúcháin - ní féidir linn an
milleán a chur ar éinne faoin gcaoi a bhfreagróimis dóibh i suímh dhifriúla.

4. Léirigh gur leat na mothúcháin nuair a labhraíonn tú. Úsáid an chéad phearsa,
‘mé’, i ráitis. ‘Tá mé sona.’ ‘Tá brón orm.’ Ní ‘Cuireann tú áthas orm.’ ‘Cuireann tú
brón orm.

5. Labhair san aimsir láithreach. Athraíonn mothúcháin. Nuair a thugann tú le fios
conas a mhothaíonn tú, bí sainiúil - seachain an ginearálú. In áit “Tá tusa gránna,
déanann tú dearmad ar mo lá breithe i gcónaí” a rá abair “Táim trína chéile mar
go ndearna tú dearmad gur inniu mo lá breithe”

Ceachtanna molta:
� Leathnaigh d’fhoclóir mothúchán - féach cé mhéad focal atá ar eolas agat chun

cur síos ar mhothúcháin éagsúla - foghlaim cúpla ceann nua.
� Déan cleachtadh ag baint úsáide as an modh ‘Ainmnigh - Ná Lochtaigh’ chun a rá

conas a mhothaíonn tú.

Ceacht 5
Corpfheasacht - Cúram Coirp

Aidhm: Feasacht a mhéadú faoin iliomad bealaí inar féidir linn tuiscint dár gcorp
agus faoin gcaoi inar féidir linn níos mó aire a thabhairt dó.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� níos eolaí ar an gcaoi a dtuigeann siad dá gcorp;
� in ann a gcaidreamh leis a fheabhsú;
� in ann athruithe a aithint ar féidir leo iad a dhéanamh chun níos mó aire agus

measa dá gcorp a thaispeáint.

Aois-oiriúnacht mholta: An chéad bhliain - an tríú bliain

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 5.

Naisc fhéideartha idir baile is scoil:
D’fhéadfadh na daltaí tús a chur le seachtain teaghlaigh ar ‘Chúram Coirp’. D’fhéadfaí
itheachán sláintiúil, aclaíocht teaghlaigh, srl. a áireamh ann.

Acmhainní úsáideacha eile:
� Ar Mo Dhá Chos Féin - Féiniúlacht agus Féinmheas, Tionchair a Thuiscint

Acmhainní a theastaíonn don cheacht seo:
� Cóipeanna de Bhileog Dhalta 11
� Criáin agus páipéar ealaíne (roghnach)

An tSraith Shóisearach Ceacht 5 Corpfheasacht-Cúram Coirp

1. Bileog Dhalta 11: Corp Cruógach
2. Ionchur Múinteora
3. Rogha: Ag éisteacht le do chorp
4. Ciorcal Ranga
5. Conclúid

Plean
Ceachta

Nós imeachta mionsonraithe:
1. Dáil amach cóipeanna de Bhileog Dhalta 11: Corp Cruógach. Mínigh do na páistí
go gcaithfidh siad tic a chur le bosca amháin do gach ráiteas agus gach ráiteas a
fhreagairt. B’fhearr dá ndéanfaidís an ceacht seo ina dtost. Treisigh nach gá gurb í an
chéad fhreagairt uathu a bhfreagairt deiridh. Spreag na daltaí chun roinnt ama a
chaitheamh ag machnamh ar a bhfreagraí. Iarr ar na daltaí a bhfreagraí ar na
ceisteanna ar an mbileog a roinnt leis an duine in aice leo. Nuair atá sé sin déanta
acu d’fhéadfá na ceisteanna seo a leanas a úsáid chun plé grúpa mhóir a threorú.

Pointí Plé:
� Cé acu ráiteas díobh seo a bhí ar an ráiteas ba dheacra/ba fhusa le freagairt,

dar leat?
� Cé acu freagra uait a bhí ar an bhfreagra ba dheacra/ba fhusa le roinnt le do

pháirtí?
� An bhfuil aon cheann de na gníomhaíochtaí, a luaitear ar an mbileog, ina

ngníomhaíochtaí nach dtaitníonn leis an tsochaí ina mairimid? Má tá, cad iad
na suímh ina measann tú agus cén fáth go measann tú gur mar sin atá?

� Cad a d’fhoghlaim tú fút féin agus do ghaol le do chorp mar thoradh ar an
gceacht seo a dhéanamh?

Nóta don mhúinteoir: Déan iarracht na daltaí a chur ag aithint má tá siad róchriticiúil
nó neamartach lena gcorp.

2. Ionchur Múinteora, Aguisín II, Bileog Thagartha 5

NÓ

3. Ceacht: Ag éisteacht le do chorp

Iarr ar na daltaí a súile a dhúnadh agus iad a chur ar a gcompord ar an gcathaoir. Iarr
orthu an dá chos a chur ar an urlár agus a lámha a chur ina luí go réidh ar a n-ucht.
(Nuair atá na daltaí ina dtost agus ar a suaimhneas, féadfaidh tú na treoracha seo a
leanas a thabhairt.) ‘Táimid chun ceacht gairid a dhéanamh a chabhróidh linn
éisteacht lenár gcoirp. Ar an mbealach sin, féadfaimid éirí níos tuisceanaí faoi
riachtanais ár gcorp agus faoinár meon ina leith.

‘Is féidir lenár gcoirp labhairt linn agus rudaí nach mór a bheith ar eolas againn a
insint dúinn … nuair atá ocras nó tart nó tuirse ort, insíonn do chorp duit faoi …
b’fhéidir nach n-éistímid lenár gcoirp uaireanta agus nach gcloisimid a bhfuil á rá
aige mar sin …
Bí ar an eolas faoi d’análú. Tabhair d’anáil faoi deara agus í ag gluaiseacht isteach
don chorp agus amach uaidh. Lig do do ghuaillí titim agus lig do do lámha suí go
réidh ar d’ucht …
Sos
Lig d’íomhá nó pictiúr samhlaíochta teacht isteach i do shamhlaíocht ag léiriú do
choirp. Déan iarracht gan fócás a dhéanamh ná breithiúnas a thabhairt ar an íomhá
seo … díreach lig don íomhá samhlaíochta teacht. Nuair a fheiceann tú an íomhá seo,
lig di éirí soiléir ionas gur féidir leat a dathanna agus a cruth a fheiceáil i gceart …
tabharfaidh an íomhá nó an pictiúr rud éigin le fios duit faoi do chorp. Samhlaigh gur
féidir leis an íomhá labhairt leat … cad tá le rá aici? Éist ar feadh nóiméid agus lig di
labhairt leat … b’fhéidir go dteastaíonn uaithi a rá leat conas a mhothaíonn sí … cad
tá uaithi … (sos)

Nuair atá an méid atá le rá ag an íomhá leat cloiste agat, lig don íomhá imeacht.
Cuimhnigh go bhfuil tú sa seomra arís, tabhair na fuaimeanna faoi deara … nuair atá
tú ullamh, oscail do shúile.’

Tóg roinnt crián agus páipéar agus tarraing pictiúr den íomhá. (B’fhéidir gur mhian
leat a chur i gcuimhne do na daltaí nach comórtas ealaíne é seo! Is éard atá
tábhachtach go bhfeictear an íomhá ar pháipéar.) B’fhearr dá n-oibreodh na daltaí ina
dtost ag an gcéim seo.

Roinn na daltaí ina ngrúpaí de thriúr agus iarr orthu a mhéad nó a laghad dá n-
íomhá, de réir mar is mian leo, a roinnt. (B’fhéidir gur mhian leat a chur i gcuimhne
dóibh gur deis í seo chun éisteacht le chéile le meas agus go bhfuil sé tábhachtach nach
dtugtar aon bhreithiúnas ar íomhánna.) Nuair atá sé seo déanta acu, is féidir na
ceisteanna seo a leanas a úsáid don phlé ghrúpa mhóir.

Pointí Plé:
� Cad a bhí éasca/deacair faoin gceacht seo, dar leat?
� Ar fhoghlaim tú aon rud nua faoin gcaoi a mothaíonn tú faoi do chorp?
� Ar chuir aon rud iontas ort?
� An raibh sé cabhrach/míchabhrach duit an íomhá a tháinig isteach i d’aigne le

linn an mhachnaimh a tharraingt? Mínigh d’fhreagra.
� Cad a d’inis an íomhá duit faoin ngaol atá agat le do chorp?

Ionchur Múinteora:
B’fhéidir gur mhian leis an múinteoir tagairt d’Aguisín II chun cabhrú chun coimriú a
dhéanamh ar an gceacht.

4. Críochnaigh le Ciorcal Ranga … luaigh go dteastaíonn uait go gcuimhneoidís ar rud
éigin coincréiteach agus sainiúil is féidir a dhéanamh laistigh den tseachtain.

‘Rud amháin a dhéanfaidh mé sa tseachtain romhainn,
chun aire a thabhairt do mo chorp, is ea …

5. Conclúid
Sa cheacht seo táimid i ndiaidh:

� plé a dhéanamh ar na meonta agus na mothúcháin a bhaineann lenár gcoirp;
� scrúdú a dhéanamh ar chuid de na tionchair a bhíonn ag an tsochaí ar ár n-

íomhá choirp;
� scrúdú a dhéanamh ar an gcaoi ar féidir linn éisteacht lenár gcorp chun aire a

thabhairt dó.

58

An tSraith Shóisearach Ceacht 5 Corpfheasacht-Cúram Coirp

Ábha i r Acmha inn í don Oideachas Ca idr imh agus Gnéasachta

5. body awareness/irish:5. body awareness/irish  14/07/2009  09:40  Page 42



Aguisín I

Bileog Dhalta 11
Corp Cruógach

Nuair a saolaíodh tú bhí tú spleách ar do thuismitheoirí nó caomhnóirí chun aire a
thabhairt do do chorp. Faoin tráth seo beidh tú níos neamhspleáiche agus is fút féin
atá sé anois aire a thabhairt do do chorp le cúram agus meas.

Sa cheacht seo a leanas, cuir ciorcal timpeall ar an litir is fearr a oireann do d’iompar,
dar leat.

(R = riamh; A = go hannamh; U = uaireanta; M = go minic; I = i gcónaí)

1. Ním mo chorp R A U M I

2. Deirim nuair atá pian i mo chorp R A U M I

3. Ithim réim shláintiúil bia R A U M I

4. Ní thugaim aird ar mo chorp R A U M I

5. Déanaim gáire faoi mo chorp R A U M I

6. Táim bródúil as mo chorp R A U M I

7. Éistím le mo chorp R A U M I

8. Léim faoi mo chorp R A U M I

9. Bím buartha faoi mo chorp R A U M I

10. Déanaim cumarsáid le mo chorp R A U M I
(barróga/póga/croitheadh lámh)

11. Tadhlaím mo chorp R A U M I

12. Caithim toitíní R A U M I

13. Tá meas agam ar mo chorp R A U M I

14. Caithim anuas ar mo chorp R A U M I

15. Folaím mo chorp R A U M I

16. Cleachtaím mo chorp R A U M I

17. Tugaim scíth do mo chorp R A U M I

Aguisín II

Bileog Thagartha 5
Ionchur Múinteora

Tá ár gcoirp ar na rudaí is luachmhaire atá againn agus tá an fhreagracht orainn meas
agus cúram a léiriú dóibh. Féadfaimid é sin a dhéanamh trí aire a thabhairt dár sláinte
agus trí éisteacht lena bhfuil le rá ag ár gcoirp linn.

Bíonn an cathú ann uaireanta caitheamh leis an gcorp amhail is gur meaisín é.
Rithfidh an chuid is mó de na meaisíní go maith má thugann tú breosla agus
seirbhísiú dóibh ó am go ham. Teastaíonn i bhfad níos mó ná breosla amháin ónár
gcoirp agus teastaíonn an aire bhreise sin ó am go ham. Tógann sé cuid mhaith ama,
aire agus scile chun aire a thabhairt dár gcoirp i gceart, go fisiceach agus go
mothúchánach araon. Is furasta riachtanais ár gcorp a chur ar an méar fhada fad
atáimid ag déanamh rudaí eile a measaimid iad a bheith níos tábhachtaí ag an am
ach is í an fhírinne í ná má dhéanaimid é sin ar bhonn leanúnach, beidh cliseadh ann
luath nó mall. Mar shampla, nuair nach ndéantar aon aclaíocht féadfaidh rómheáchan
agus fadhbanna gaolmhara a bheith mar thoradh air sin, nuair nach ligtear don chorp
scíth a ligean féadfaidh traochadh a bheith mar thoradh air sin, nuair a bhítear
róchriticiúil faoi do chorp féadfaidh fonn míréalaíoch a bheith caol a bheith mar
thoradh air sin.

Tá an-bhéim inár sochaí ar an ‘gcorp álainn’. Agus iarracht á déanamh chun boladh ar
leith a bheith ón gcorp, caitheann daoine an-chuid airgid ar ionlaigh iarbhearrtha,
cumhráin, díbholaígh, seampúnna bolaithe, srl. (B’fhéidir gur mhian leat fiafraí de na
daltaí an gcaitheann siad aon táirge scéimhe, cad iad na cúiseanna go n-úsáidtear
iad, srl.)

Féadfaidh tú coimriú trí thagairt a dhéanamh don ghá le héisteacht leis na
teachtaireachtaí a thugann ár gcoirp dúinn agus don ghá le haire a thabhairt dár
gcoirp.

Ceacht 6
Leideanna Sláinteachais!

Aidhm: Feasacht a mhéadú faoi thábhacht an tsláinteachais phearsanta don tsláinte,
don dea-bhail agus don fhéinmheas le linn caithreachais.

Torthaí:
Mar thoradh ar pháirt a ghlacadh sa cheacht seo, ba chóir:
� go mbeadh na daltaí in ann tairbhí nósanna dea-shláinteachais dá bhféinmheas a

aithint;
� go mbeidís in ann an tábhacht le dea-shláinteachas le linn caithreachais a aithint;
� go dtabharfaí spreagadh dóibh chun aire a thabhairt dá sláinteachas pearsanta.

Aois-oiriúnacht mholta: An chéad bhliain - an tríú bliain

Am: Rang amháin nó dhá rang

Eolas Cúlra don mhúinteoir:
Teastaíonn scileanna maithe teanga don Bhileog Dhalta. D’fhéadfadh an múinteoir an
Bhileog Dhalta seo a chur in oiriúint nó a shimpliú dá g(h)rúpa féin. Sula n-úsáidtear
an ceacht seo b’fhéidir go mbeadh sé úsáideach ceachtanna a deich is a haon déag a
chlúdach ina bhféachtar ar an gcaithreachas agus ar atáirgeadh an duine.

Acmhainní úsáideacha eile:
� Beatha Shláintiúil: Mír ar Scileanna Sláinteachais
� Tráthanna Sláintiúla: Mír ar Chothú an Choirp
� An tSraith Foghlama chun Beatha
� Téacsleabhair Eacnamaíochta Baile / Eolaíochta

Acmhainní a theastaíonn don cheacht seo:
Cóipeanna de Bhileog Dhalta 12.

Nós imeachta mionsonraithe:
1. Réamhrá
Sula dtosaítear ar an gceacht seo cinntigh go dtuigeann na daltaí cad is brí leis an
bhfocal ‘sláinteachas’. Tabhair le fios dóibh go mbraitheadh na rannpháirtithe, agus
iad ina bpáistí, ar dhaoine eile chun aire a thabhairt dá riachtanais. San áireamh ansin
bhí glaine agus sláinteachas. Is orthu féin atá an fhreagracht sin anois. Is féidir leis a
bheith níos deacra uaireanta caighdeáin dea-shláinteachais a choinneáil de bharr na
n-athruithe a tharlaíonn le linn caithreachais. Le dea-shláinteachas pearsanta
cabhraítear linn a bheith dearfach fúinn féin agus mothú go maith faoinár gcoirp.

2. Ceacht aonair
Iarr ar na daltaí imlíne de chorp duine a tharraingt. Iarr orthu na codanna sin a
mbíonn gá acu le cúram speisialta sláinteachais a dhathú. Nuair atá an ceacht
críochnaithe ag na daltaí, déan deimhin de go bhfuil gach dalta i ndiaidh gach
limistéar a áireamh a mbíonn gá acu le dea-chleachtas sláinteachais le linn
caithreachais.

3. Leideanna Sláinteachais
Dáil cóip de Bhileog Dhalta 12 ar gach dalta. Léigh tríd an mBileog Dhalta leis an
ngrúpa. Tabhair deis dóibh aon phointe inspéise a phlé nó aon deacracht a
d’fhéadfadh a bheith ag na daltaí le hábhar na bileoige a phlé, ina bpéirí (le duine a
roghnaíonn tú féin nó iad féin), nó i ngrúpaí beaga nó, má mheasann tú go ndéileálfaí
go tuisceanach leis, sa ghrúpa ranga ina iomláine.

NÓ

(B) Grúpa beag oibre. Roinn na daltaí ina ngrúpaí beaga de thriúr nó ceathrar. Iarr ar
gach grúpa smaoineamh ar liosta fadhbanna sláinteachais féideartha nó guaiseanna
sláinte a d’fhéadfadh tarlú de bharr gach eisfheartha nó cailliúna. Iarr orthu, ar an
dara dul síos, treoirlínte a dhéanamh amach ar an gcaoi a seachnóidís fadhbanna a
chothú leis na heisfhearthaí nó cailliúintí. Nuair a bhíonn an ceacht sin críochnaithe
ag na daltaí, iarr ar dhuine amháin ó gach grúpa beag aiseolas a thabhairt don ghrú-
pa mór ar na fadhbanna agus moltaí a bhí acu. Léirigh moltaí gach grúpa go mion
agus líon na bearnaí, ag tagairt do Bhileog Dhalta 12 más gá. B’fhéidir gur mhian leat
a mhíniú do na daltaí go n-iompraíonn an duine an-chuid geirmeacha leis/léi agus
gur mó a fhaightear iad i limistéir thaise an choirp mar go dteastaíonn taise uathu
chun maireachtáil. Féadfaidh na geirmeacha sin maireachtáil lasmuigh den chorp sna
leachtanna sin chomh maith. B’fhéidir go mbeadh sé úsáideach a lua gur galar í an
eitinn is féidir a scaipeadh trí sheile a chaitheamh, agus go raibh an tráth ann go
mbíodh fógraí le feiceáil ar bhusanna ag rá nach raibh cead seile a chaitheamh ar
bord.

NÓ

(C) Ceacht indibhidiúil
Iarr ar na daltaí a gcód féin 10 bpointe le haghaidh sláinteachais le linn caithreachais
a dhréachtadh. Nuair a bhíonn sé sin déanta acu iarr orthu a gcuid moltaí a chur in
ord tábhachta.

4. Nuair atá fadhb sláinteachais ag duine a bhfuil aithne agat air/uirthi:
Cuir críoch leis an gCeacht seo trí aird na rannpháirtithe a dhíriú ar an gcaoi nach
mbíonn daoine ar an eolas uaireanta go bhfuil fadhb sláinteachais acu nó go mbíonn
náire orthu ceist a chur cad ba chóir dóibh a dhéanamh. Uaireanta eile, b’fhéidir nach
mbeadh daoine ag mothú i gceart iontu féin, nó b’fhéidir nach mbeadh aon
mhúineadh tugtha dóibh faoi na scileanna chun tú féin a choinneáil glan. Uaireanta
eile chomh maith, is amhlaidh go mbíonn earraí mar dhíbholaígh róchostasach. Ní
leigheasfar an scéal in aon chor má dhéantar gáire nó cúlchaint faoi na daoine sin
laistiar dá ndroma. Is amhlaidh go ndéanann sé sin iad a leithlisiú. Má mheasann tú
go bhfuil sé oiriúnach, iarr ar na rannpháirtithe comhrá a scríobh a bheadh acu le
duine dá gcairde dá mbeadh fadhb sláinteachais aige/aici.

Suíomh: Tá cara maith leat sa rang i ndiaidh fadhb sláinteachais shoiléir a fhorbairt. Ní
theastaíonn uait é/í a ghortú ach tá a fhios agat go bhfuil daoine eile sa rang ag caint
faoi/fúithi. Conas a tharraingeofá an scéal anuas?

Nóta tábhachtach don Mhúinteoir:
Féadfaidh an ceacht seo a bheith ina bhealach úsáideach chun béim a chur ar an
luach le haire, meas agus tuiscint ar a chéile sa rang OCG.

5. Conclúid
Sa cheacht seo táimid i ndiaidh:

� na príomhchúiseanna le fadhbanna sláinteachais le linn caithreachais a aithint;
� treoirlínte a fhorbairt chun fadhbanna sláinteachais agus guaiseanna sláinte a

chosc;
� scileanna a fhorbairt chun cabhrú le daoine a bhféadfadh fadhbanna sláin-

teachais a bheith acu, gan olc a chur orthu.

Aguisín I

Bileog Dhalta 12
Nósanna Sláinteachais

Na baill ghiniúna a ní: Tá sé tábhachtach go nitear na baill ghiniúna i
mbaineannaigh agus fireannaigh araon go rialta.

Baineannaigh: Is rud comónta i gcailíní é, go háirithe ag am an chaithreachais, go
dtosaítear le sileadh ón bhfaighean. Féadfaidh cuma bhán is uachtair a bheith ar an
sileadh seo agus bíonn sé gan bholadh. Bíonn an méid a scaoiltear éagsúil le linn an
timthriaill mhíosta agus ó dhuine go duine chomh maith. Le linn an mhíostraithe, a
mhaireann trí go cúig lá de ghnáth, cailltear fuil. Tá sé tábhachtach go ndéileáltar leis
an gcailliúint fola go sláinteach chun bolaithe míthaitneamhacha agus aon éalú a
sheachaint. Mar go n-iompraítear geirmeacha san fhuil ní mór fáil réidh léi go
cúramach. Tá dea-shláinteachas pearsanta riachtanach agus ba chóir cosaint
sláintíochta a athrú go rialta.

Fireannaigh: Le linn caithreachais is minic a bhíonn ‘aisling chollaí’ ag fireannaigh. Is
éard atá ansin scaoileadh seamhain i rith na hoíche fad atá an buachaill ina chodladh.
Ní bhíonn aon smacht ag an mbuachaill ar aisling chollaí. Ba chóir an t-éadach leapa
agus an línéadach a choinneáil glan trí níochán rialta. Tá sé tábhachtach chomh
maith d’fhireannaigh nach bhfuil timpeallghearrtha ní faoina bhforchraiceann go
rialta.

Geir/Substaint olúil: Déanann faireog sa chraiceann faoin bhfalacail ghruaige
substaint olúil ar a dtugtar geir, rud a chabhraíonn chun an ghruaig a choinneáil
uiscedhíonach agus bog. Le hathrú sna leibhéil hormón le linn caithreachais cuirtear
na faireoga seo ag déanamh an iomarca geire uaireanta, rud a mbíonn gruaig úscach
mar thoradh air. Cailltear cealla craicinn ón gceann chomh maith. Mura nitear an
ghruaig go rialta beidh boladh uaithi agus féadfaidh sí éirí stothallach. Ba chóir an
ghruaig a ní dhá uair sa tseachtain ar a laghad le linn caithreachais agus ba chóir í a
scuabadh go rialta.

Cealla craicinn: Cailltear seanchealla craicinn i gcónaí. Le linn caithreachais,
féadfaidh an ola bhreise é sin a chosc agus mar sin féadfaidh na póireacha a bheith
blocáilte. Le níochán rialta cabhraítear chun goiríní a chosc tríd na cealla marbha
craicinn agus an ola a bhlocálann na póireacha a bhaint. B’fhéidir nach leigheasfadh
sé sin go hiomlán iad, áfach. Féadfaidh aiste shláintiúil bia, lena n-áirítear an-chuid
uisce, cabhrú chun goiríní a chosc.

Allas: Ní dhéanann an t-allas féin a chuirtear aon dochar, mar a tharlaíonn is é an
bealach atá ag an gcorp é chun coinneáil fionnuar. Nuair a imoibríonn an t-allas le
geirmeacha, áfach, éiríonn boladh gránna ón gcorp.
Chun é sin a sheachaint:
� Nigh gach cuid de do chorp go laethúil, go háirithe na hascaillí agus na baill

ghiniúna.
� Úsáid díbholaíoch ascaille a chabhróidh chun an boladh a sheachaint. Is ábhar

frithallais iad cuid de na díbholaígh chomh maith, rud a laghdaíonn an méid allais
a chuirtear.

� Ná measc éadaí spóirt le gnáthéadaí agus nigh iad i ndiaidh duit iad a úsáid.
� Caith éadaí cnis agus stocaí cadáis mar go gcabhraíonn an cádas chun galú a

dhéanamh den allas.
� Tabhair aird ar leith ar na cosa. Déan deimhin de go mbíonn do chosa agus méara

na gcos tirim go maith sula gcuireann tú ort stocaí agus bróga. Athraigh do chuid
stocaí gach lá agus ná caith na bróga céanna an t-am ar fad.

Ceacht 7
Céadfaí Coiteanna

Aidhm: Feasacht chéadfach na ndaltaí a ardú.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� níos eolaí faoina gcúig céadfaí;
� i ndiaidh scrúdú a dhéanamh ar an gcaoi ar féidir leo iad féin a chur in iúl bealach

na gcéadfaí.

Aois-oiriúnacht mholta: An chéad bhliain - an tríú bliain

Am: Rang amháin

Eolas Cúlra don mhúinteoir: Féach Aguisín II, Bileog Thagartha 6.

Naisc fhéideartha idir baile is scoil: D’fhéadfadh na daltaí na ceachtanna a
úsáidtear sa rang a dhéanamh lena dteaghlach féin. Tabharfaidh sé sin deis spraoi,
idirchaidrimh agus foghlama sa teaghlach.

Acmhainní úsáideacha eile:
� Ceacht 6: Leideanna Sláinteachais.
� Ceacht 8: Íomhá Choirp.

Acmhainní a theastaíonn don cheacht seo:
� Ilchnuasach torthaí agus glasraí.
� Cóipeanna de Bhileoga Dalta 13 agus 14.

Nós imeachta mionsonraithe:
1. Réamhrá
Féach Aguisín II, Bileog Thagartha 6: Eolas Cúlra don Mhúinteoir.

2. (A) Ceacht: Ag baint úsáide as do Chéadfaí
Roinn na daltaí ina bpéirí (Dalta A agus Dalta B). Iarr ar A a s(h)úile a dhúnadh agus
análacha doimhne a tharraingt. Roghnaíonn Dalta B toradh nó glasra.
Treoracha do Dhalta A: Cuir do lámh amach agus fág amuigh í go dtí go bhfaigheann
tú earra ó do pháirtí. Coinnigh do shúile dúnta agus úsáid do lámha agus méara chun
insint duit cén t-earra atá ann. Tóg d’am chun gach cruth agus mionsonra faoin earra
a scrúdú le do lámha. Nuair atá tú ullamh, oscail do shúile agus inis do Dhalta B
conas a mhothaigh tú agus an t-earra á scrúdú agat le do thadhall.

Ansin, tóg an t-earra i do lámha arís agus bolaigh gach ball de. Conas a chuirfeá síos
ar an mboladh? … An bhfuil an boladh céanna ó gach ball de? … Tóg am chun an
boladh a scrúdú. Nuair atá tú ullamh, cuir an t-earra síos agus inis do do pháirtí
conas a mhothaigh tú agus do bholadh á úsáid agat.

Ardaigh an t-earra arís agus an uair seo, féach air go mion. Cad a insíonn do shúile
duit faoi? … Dath? … Cruth? … Méid? … Marcanna? … Bí ar an eolas faoi gach rud a
thugann tú faoi deara nuair a fhéachann tú ar an earra. Lean den phróiseas agus inis
don dalta faoi eispéireas an radhairc an uair seo. Anois, dún do shúile agus bain greim
as an earra. Tóg d’am chun é a chogaint agus a bhlaiseadh. Cad a bhlaiseann tú? …
An bhfuil sé milis nó searbh? … Cén uigeacht atá aige? … Cén fhuaim a dhéantar
nuair a bhaineann tú greim as nó nuair a chognaíonn tú é? … Lean den phróiseas
agus inis don dalta faoi eispéireas an bhlais agus na héisteachta.

Athraigh áit le do pháirtí, ag baint úsáide as earra éagsúil, ionas gur féidir le Dalta B
eispéireas a c(h)éadfaí a fháil.

Pointí Plé:
� Ar bhain tú taitneamh/míthaitneamh as an gceacht seo? Cén fáth?
� Cad iad na bealaí, dar leat, nuair is mó/lú an úsáid a bhainimid as ár gcéadfaí?
� Agus an ceacht seo á dhéanamh, cén chéadfa a bhraith an mothú is

coitianta/aite/compordaí?
� Cén iad na bealaí inar mhaith leat do chéadfaí a úsáid níos mó?

(B) Ceacht: Tadhall Coirp
Iarr ar an ngrúpa seasamh i gciorcal. Mínigh go bhfuil tú chun ceacht ar na céadfaí a
dhéanamh ach go gcaithfidh siad comhoibriú má tá rath le bheith air. Iarr ar na daltaí
greim scaoilte láimhe a bhreith ar a chéile agus a súile a dhúnadh (roghnach). Mínigh
dóibh nuair a dhéanaimid tadhall coirp go bhfaighimid teachtaireacht de ghnáth. Iarr
ar rannpháirtithe machnamh ar an teachtaireacht atá á fáil acu ón mbeirt ar gach
taobh díobh.

Iarr ar na daltaí cur síos a dhéanamh ar an gcaoi ar mhothaigh siad agus an ceacht
seo á dhéanamh:
Compordach/Míchompordach/Tacúil/Ionsaitheach? Srl.
Iarr ar na daltaí filleadh ar a suíocháin.

3. Ionchur Múinteora
Féach Aguisín II, Bileog Thagartha 6: Eolas Cúlra don Mhúinteoir.
Tá cúig céadfaí againn: radharc nó an méid a fheicimid, tadhall nó an méid a
mhothaímid, blas, boladh agus éisteacht. Is trínár gcéadfaí a bhíonn an chéad bhaint
againn leis an ngnéas eile. B’fhéidir go dtaitneodh an chuma atá ar dhuine, fuaim a
g(h)utha, linn, srl.

4. Leideanna Tarraingthe
Roinn an rang ina ghrúpaí de thriúr nó ceathrar agus dáil amach Bileog Dhalta 13.
Iarr ar na rannpháirtithe smaoineamh ar chuid de na teachtaireachtaí a fhaigheann ár
gcéadfaí a chuireann in iúl dúinn go bhfuil tarraingt ag duine éigin orainn. Seiceáil le
gach grúpa go dtuigeann siad cad tá le déanamh sa tasc. Nuair a bhíonn gach grúpa
críochnaithe, faigh aiseolas ó na grúpaí. Is féidir Bileog Dhalta 14 a úsáid chun a
chinntiú go léirítear gach pointe nó féadfaidh an múinteoir tagairt bhéil a dhéanamh
dóibh. Is féidir tagairt a dhéanamh do theachtaireachtaí a thugann orainn gan
taitneamh a thabhairt do dhaoine má tá a leithéid oiriúnach, mar shampla, fadhbanna
sláinteachais phearsanta ar nós drochbholaidh.

Pointí Plé:
� Conas a chuireann tú tú féin in iúl mar bhuachaill/chailín?
� Cad iad na tréithe dearfacha a bhaineann le bheith i do bhuachaill/chailín ar

mhaith leat béim a chur orthu?
� Cad iad na tréithe diúltacha a bhaineann le bheith i do bhuachaill/chailín ar

mhaith leat béim a chur orthu?
� An dóigh leat go mbíonn an t-eispéireas céadfach céanna ag buachaillí is

cailíní? Más dóigh, conas agus cén fáth?

5. Conclúid
Sa cheacht seo táimid i ndiaidh:

� féachaint ar cad a thaitníonn leat faoi bheith i do bhuachaill/chailín;
� féachaint ar an gcaoi a gcuireann tú tú féin in iúl tríd na céadfaí;
� féachaint ar an gcaoi a n-úsáidtear ár gcéadfaí chun comharthaí coiteanna a

thabhairt a thugann le fios go bhfuil tarraingt againn ar an ngnéas eile.

Aguisín I

Bileog Dhalta 13
Leideanna Tarraingthe

Nuair a bhíonn tarraingt ag duine éigin orainn, tugann siad leideanna dúinn de
ghnáth. Ní fios don chuid is mó dínn go bhfuil na leideanna sin á dtabhairt ach bíonn
roinnt daoine an-chúramach gan aon leid a thabhairt in aon chor. An féidir libh aon
leid a lua a fheicimid, a mhothaímid, a bhlaisimid, a bholaímid nó a chloisimid a
insíonn dúinn gur maith le duine éigin sinn?

Feicimid (Radharc) ___________________________________

___________________________________

___________________________________

Mothaímid (Tadhall) ___________________________________

___________________________________

___________________________________

Blasaimid (Blas) ___________________________________

___________________________________

___________________________________

Bolaímid (Boladh) ___________________________________

___________________________________

___________________________________

Cloisimid (Éisteacht) ___________________________________

___________________________________

___________________________________

Bileog Dhalta 14
Leideanna Tarraingthe

Radharc
� Déanann daoine teagmháil súl ar feadh tamaill níos faide ná mar is gnách.
� Déanann daoine meangadh gáire le chéile.
� Féachann daoine orainn níos minice.
� B’fhéidir go ndéanfadh daoine a ndícheall gléasadh go deas.

Tadhall
� B’fhéidir go bhfágfadh duine a lámh ar chorp an duine eile ar feadh tamaill níos

faide ná mar is gnách.
� B’fhéidir go ndéanfadh duine tadhall d’aon turas, mar shampla, lámha a bhreith ar

a chéile nó lámha a chuimilt.
� B’fhéidir go seasfadh duine an-ghar nó go ndéanfadh duine teagmháil choirp.

Blas
� B’fhéidir go bpógfaí a chéile.
� Is minic a bhíonn bia agus deoch ann le linn cúirtéireachta.

Boladh
� B’fhéidir go n-úsáidfí roinnt ionlach iarbhearrtha nó cumhrán chun taitneamh a

thabhairt.
� Glactar leis go dtugann corp an duine bolaithe uaidh go nádúrtha.
� Meastar go bhfrithghníomhaíonn daoine dóibh sin cé nach féidir leo iad a bholú

dáiríre.
� Déantar bolaithe a dhó uaireanta chun atmaisféar a chruthú.

Éisteacht
� Braithfidh an méid a chloisimid ar an spéis atá againn ach b’fhéidir go dtabharfá

faoi deara go bhfuil duine i ndiaidh gach mionsonra a luaigh tú a choinneáil i
gcuimhne.

Aguisín II

Bileog Thagartha 6
Eolas Cúlra
don Mhúinteoir

Faighimid taithí ar an domhan agus ar a chéile trínár gcéadfaí. Boladh báistí ag titim,
mothú craicinn linbh, tadhall síoda, fuaim an cheoil, duilleoga an fhómhair … tugann
siad seo ar fad mothúcháin phléisiúir dúinn. Is tallanna speisialta iad ár gcéadfaí agus
tá sé tábhachtach go dtugaimid aire dóibh. Is rómhinic a dhéanaimid talamh slán dár
gcéadfaí. B’fhéidir go bhfuilimid níos compordaí le roinnt céadfaí ná mar atáimid le
céadfaí eile, mar shampla, croitheann roinnt teaghlach lámha le chéile nuair a
bhuaileann siad le chéile cé go dtugann teaghlaigh eile póg nó barróg dá chéile.
Cnagann roinnt teaghlach ar dhoirse na seomraí leapa sula n-iontrálann siad, ní
chnagann teaghlaigh eile. Ní hann d’aon ‘bhealach ceart’ ná ‘bealach mícheart’ inár
dteaghlaigh; tá gach ceann difriúil.

Cinnfidh an fheasacht atá againn ar ár gcéadfaí, ar an mórchóir, ár bhfeasacht ar ár
ngnéasacht féin agus bíonn tionchar ag tuismitheoirí, ag cairde agus ag an tsochaí i
gcoitinne uirthi. Nasctar an focal ‘collaíocht’ le caidreamh collaí go minic cé nach
ionann ceann amháin is an ceann eile. Mar shampla, tá pléisiúr agus collaíocht ag
baint le cith a thógáil cé nach bhfuil aon bhaint aige le caidreamh collaí. B’fhéidir gur
mhaith leat iarraidh ar na daltaí machnamh a dhéanamh ar fhógraí ina ndéantar nasc
dlúth idir collaíocht agus caidreamh collaí, mar shampla, fógraí le haghaidh seacláide,
alcóil, srl.

Is iad ár gcéadfaí an bealach atá againn nascadh le daoine eile agus leis an gcruinne.
Tugann siad an deis dúinn grá a thabhairt agus glacadh leis, iontráil i gcaidrimh le
daoine eile agus caidreamh collaí a bheith againn le duine eile i gcomhthéacs
caidrimh bhuan ghrách. Tá ár gcollaíocht agus gnéasacht féin againn go léir. Tá an
cumas againn pléisiúr fisiceach agus mothúchánach a thabhairt agus a fháil, bíodh
páirtí againn nó ná bíodh.

Ceacht 8
Íomhá Choirp

Aidhm: Cabhrú le daltaí machnamh cruthaitheach a dhéanamh ar íomhá a gcoirp
féin agus a dtréithe dearfacha a aithint.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� níos eolaí ar íomhá a gcoirp;
� in ann na daoine/rudaí a mbíonn tionchar acu ar íomha a gcoirp a aithint;
� in ann na tairbhí a aithint a bhaineann le híomhá dhearfach a bheith acu ar a

gcorp.

Aois-oiriúnacht mholta: An chéad bhliain - an tríú bliain

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 7.

Acmhainní úsáideacha eile:
� Ar Mo Dhá Chos Féin - Féiniúlacht agus Féinmheas, Níl Saoi gan Locht
� Oideachas Sóisialta agus Sláinte - Clár Bliana do Dhaltaí na Sraithe Sinsearaí:

Seisiún 6: ‘Áille an Choirp’ (Ag glacadh lenár gcorp mar atá)
� ‘Íomhánna Dúshlánacha’: An Bord Náisiúnta Athshlánúcháin, Baile Átha Cliath.

Acmhainní a theastaíonn don cheacht seo:
� Osteilgeoir/smeach-chairt.
� Páipéar agus pinn luaidhe le haghaidh obair grúpa.
� Cóip de Bhileog Dhalta 15: ‘Míchumas agus Íomhá Choirp’.
� Dathanna, péinteanna, cré, srl. - roghnach.

Nós imeachta mionsonraithe:
1. Réamhrá/Tobsmaointeoireacht - Cad a chuirtear i gcuimhne duit nuair a
chloiseann tú na focail ‘íomhá choirp’? Scríobh síos freagairtí tosaigh na ndaltaí ar an
smeach-chairt/osteilgeoir gan trácht orthu. Tabhair cur síos i bhfoirm sainmhínithe ar
íomhá choirp: pictiúr samhlaíoch nó coincheap de bheith fhisiceach agus ceannaithe
duine.

Déan comparáid idir freagairtí na ndaltaí agus an sainmhíniú molta?

2. Ionchur Múinteora - Féach Aguisín II, Bileog Thagartha 8.

Mínigh gurb éard atá i gceist sa cheacht seo ná go smaoineofaí ar an gcorp ar
bhealach teibí. D’fhéadfá an sampla seo a leanas a úsáid: ‘B’fhéidir gurb é an t-ainmhí
a ndéanfainn comparáid idir é agus mo chorp ná madra mar go bhfuil sé bog,
muirneach, dílis agus beoga.’ Iarr ar na daltaí smaoineamh i dtéarmaí íomhánna díobh
féin.
‘Da mba _______ mé, bheinn i mo ________.’
Dá mba ainmhí mé, bheinn i mo ____________.

Moltaí eile: bia, crann, lá, dath, focal, gné gheografach, leabhar, bláth, deoch, carr.

Coinnigh an ghníomhaíocht seo líofa ionas go roghnaíonn na rannpháirtithe an chéad
rud a thagann isteach ina gceanna. Ag baint úsáide as na ceisteanna próiseála seo a
leanas, iarr ar na rannpháirtithe torthaí a machnaimh a roinnt le chéile i ngrúpaí
beaga, ag míniú cén fáth go bhfaca siad iad féin mar gach ceann de na híomhánna sin.

Pointí Plé:
� Ar bhain tú taitneamh as an gceacht? Cén fáth?
� Ar fhoghlaim tú aon ní nua fút féin fad a bhí an ceacht á dhéanamh?

Liostaigh na tréithe difriúla ar fad a luadh sa cheacht seo trí mholtaí a fháil ón rang.
Mínigh go dtaispeánaimid ar fad eilimintí difriúla dár dtréithe do dhaoine difriúla
agus ag amanta difriúla agus go mbíonn tarraingt againn ar dhaoine le tréithe ar leith
agus nach mbíonn tarraingt againn ar dhaoine eile. Is é an rud speisialta faoi gach
duine againn ná go bhfuilimid difriúil.
Críochnaigh an ceacht seo trí iarraidh ar gach duine tréith amháin a lua atá acu
féin/ag dlúthchara/ag tuismitheoir srl. agus ar mór acu é.

3 (A). ‘Is é/í … mo Bhuachaill/Chailín Idéalach.’ Ceacht
Iarr ar na daltaí an ceacht seo a leanas a chríochnú:
D’íomhá de chailín ‘idéalach’ (le críochnú ag buachaillí agus cailíní araon)
D’íomhá de bhuachaill ‘idéalach’ (le críochnú ag cailíní agus buachaillí araon)
B’fhéidir gur mhian leat na ceannteidil seo a leanas a úsáid sa chur síos:
� pearsantacht
� acmhainn grinn
� tréithe fisiceacha
� suimeanna

Aiseolas: Ar osteilgeoir nó ar smeach-chairt taifid buachaill ‘idéalach’ na gcailíní agus
cailín ‘idéalach’ na mbuachaillí.

Pointí Plé:
� Cad deir na buachaillí faoin mbuachaill ‘idéalach’ a roghnaigh na cailíní? An

mbraitheann siad scanraithe, feargach, mearbhlach, an mbraitheann siad go
bhfuil sé greannmhar, srl.?

� Cad deir na cailíní faoin gcailín ‘idéalach’ a roghnaigh na buachaillí? An
mbraitheann siad scanraithe, feargach, mearbhlach, an mbraitheann siad go
bhfuil sé greannmhar, srl.?

� Cad as a dtagann idéil na gcailíní, dar leo féin? Taithí ar bhuachaillí - deartháir,
athair, gaolta, cairde, scoil, teilifís, irisí, cláir fhógraíochta, srl.

� Cad as a dtagann idéil na mbuachaillí, dar leo féin? Taithí ar chailíní - deirfiúr,
máthair, gaolta, cairde, scoil, teilifís, irisí, cláir fhógraíochta, srl.

� Cad iad na himpleachtaí, dar leat, faoi ‘idéal’ nach féidir a chomhlíonadh a
bheith agat faoi dhuine den ghnéas eile sna suímh seo a leanas:
(a) seomra ranga;
(b) nuair a shiúlann tú amach le buachaill/cailín;
(c) ag baile;
(d) cairdeas le buachaill/cailín;
(e) dá mbeifeá i do thuismitheoir ar bhuachaill/chailín.

NÓ

(B) Dáil amach Bileog Dhalta 15: ‘Míchumas agus Íomhá Choirp’

Pointí Plé:
� Cad iad na focail a d’úsáidfeá chun cur síos ar dhearcaí na mban seo ar íomhá

choirp? Dúshlánach, aibí, uathúil, srl.
� Cén fáth go bhfuil sé tábhachtach dea-íomhá choirp a bheith agat, dar leat?
� Bain triail as na focail a úsáid sa ráiteas seo a leanas: ‘Is maith liom mo chorp …

Tá mo shaol caite agam sa chorp seo. Saolaíodh leis mé agus gheobhaidh mé bás
leis. Is cuid díom féin mé, agus ba dhuine eile ar fad mé mura mbeadh mo chorp
díreach mar atá sé anois,’ mar chur síos ar do chorp féin.

� Conas a mhothaíonn tú nuair a deir tú na focail sin? An raibh tú dáiríre nuair a
dúirt tú iad?

� An ann d’aon chosúlacht/éagsúlacht san íomhá choirp idir duine le míchumas
agus duine láidir?
Cad a imríonn tionchar orthu beirt?

Céim Roghnach:
Gníomhaíocht Mholta
� Má fheiceann tú fógra ina léirítear íomhá choirp fhireannaigh nó bhainneanaigh

atá bréagach, dar leat, scríobh chuig an gcuideachta teilifíse, eagarthóir irise,
cuideachta fógraíochta. Cruinnigh tacaíocht ó do ghrúpa cairde, chun breis táb-
hachta a thabhairt do do ghearán.

� Nuair a éiríonn tú ar maidin, féach sa scáthán agus abair rud éigin dearfach fút
féin. Fiú más deacair duit é sin a dhéanamh i dtosach lean ort ag déanamh iar-
rachta. Éiríonn sé níos fusa taitneamh a thabhairt duit féin nuair a fhoghlaimíonn
tú glacadh leis an gcuma atá ort. Murar féidir leat smaoineamh ar aon ní mar thús,
iarr ar chara leat cén rud go díreach ar maith leis/léi fút.

� Déan iarracht cuma fhisiceach cara a dhearbhú - inis dóibh rud éigin is maith leat
fúthu. Nuair nach dtugann tú breithiúnas ar dhaoine eile, bíonn an luí ann gan
breithiúnas a thabhairt fút féin.

� Bí ar an eolas faoi na híomhánna coirp a léirítear i do thimpeallacht féin, ar scoil,
ag baile, srl. Téigh i dtreo an athraithe.

4. Conclúid
Sa cheacht seo táimid i ndiaidh:

� a aithint gur sinne na criticí is measa a bhíonn againn i gcúrsaí íomhá coirp
uaireanta;

� a fhoghlaim go bhfuil ár n-íomhá choirp foirmithe agus curtha ar an eolas ag
fachtóirí mórthimpeall orainn, .i. teaghlach, cairde, scoileanna, teilifís, irisí,
fógraíocht, srl.;

� a fhoghlaim go bhfuil sé tábhachtach dár bhféinmheas go bhfuil íomhá choirp
dhearfach againn.

Aguisín I

Bileog Dhalta 15
Míchumas agus Íomhá Choirp

Míchumas agus Íomhá Choirp
[Aistriúchán ar shleachta ó Our Bodies, Ourselves - for the New Century, The Boston
Women’s Health Book Collective, Nua Eabhrac, Simon agus Schuester, 1998]

‘Agus míchumas agam thuig mé go maith ag aois bheag cad iad na teachtaireachtaí a
bhí á bhfáil agam ón tsochaí mhór faoin gcaoi ar chóir dom a bheith agus faoin
gcuma ba chóir a bheith orm … Ba é meon mo theaghlaigh go siúlann cailín amach le
buachaill díreach ar mhaithe le fear céile a bheith aici sa todhchaí. Ó bhí pairilis
cheirbreach orm, ghlac siad leis nach bpósfainn go deo. Cén fáth go siúlóinn amach le
buachaill mar sin? Agus nílim ach díreach i ndiaidh tosú ag caitheamh gúna i
mbliana, mar go spreagtaí mé bríste a chaitheamh i gcónaí. Ní raibh aon chúis agam
gléasadh mar bhean mar nár bhean mé. Ní raibh sé sin mar chuid den fhéiniúlacht a
bhí agam.’

‘I ndiaidh gur baineadh na teanntáin (choise) díom agus mé dhá bhliain déag d’aois,
rinne mé mo dhícheall mo chosa colmnacha caola a fholú - chiallaigh sé sin stocaí
glúine nó bríste fada a chaitheamh san aimsir is teo. Mhéadaigh ar an bhfearg a
bhíodh orm leis na sriantachtaí a rabhas ag glacadh leo. Le cúnamh ó mhná eile faoi
mhíchumas, i bpáirt, chonaic mé an bunmhothú a bhí agam dá bhfeicfeadh daoine mo
chosa nach amháin go ndiúltóidís mé toisc mé a bheith gránna, ach go bhfeicfidís ar
bhealach éigin na blianta ar fad a bhí caite san ospidéal agam nó chomh spleách agus
chomh scanraithe a bhí mé. Thosaigh mé ag meas na n-eispéireas sin mar rudaí simplí
a tharla, ní mar mise mé féin. Caithim bríste gearr nuair is mian liom anois, agus is
maith liom mo chosa mar atá siad.’

‘Is maith liom mo chorp, agus mar gheall ar mo mhíchumas tá tábhacht bhreise ag an
abairt sin … Tá an corp seo agam feadh mo shaoil. Saolaíodh ann mé agus
gheobhaidh mé bás leis. Tá sé mar chuid díomsa, agus ba dhuine eile mé dá mbeadh
mo chorp difriúil ar aon bhealach.’

Pointí Plé:
� Cad iad na focail a d’úsáidfeá chun cur síos ar dhearcaí na mban seo ar íomhá

choirp? Dúshlánach, aibí, uathúil, srl.
� Cén fáth go bhfuil sé tábhachtach dea-íomhá choirp a bheith agat, dar leat?
� Bain triail as na focail a úsáid sa ráiteas seo a leanas: ‘Is maith liom mo chorp …

Tá mo shaol caite agam sa chorp seo. Saolaíodh leis mé agus gheobhaidh mé bás
leis. Is cuid díom féin mé, agus ba dhuine eile ar fad mé mura mbeadh mo chorp
díreach mar atá sé anois,’ mar chur síos ar do chorp féin.

� Conas a mhothaíonn tú nuair a deir tú na focail sin? An raibh tú dáiríre nuair a
dúirt tú iad?

� An ann d’aon chosúlacht/éagsúlacht san íomhá choirp idir duine le míchumas
agus duine láidir? Cad a imríonn tionchar orthu beirt?

Aguisín II

Bileog Thagartha 7
Eolas Cúlra
don Mhúinteoir

Bheadh sé tábhachtach a threisiú ag tús an cheachta seo gur chóir go mbeadh meas
ag na daltaí ar uathúlacht agus áille gach duine, agus go léirítear an uathúlacht agus
áille sin inár gcoirp.

Is tráth i saol duine óig é caithreachas agus ógántacht nuair a ardaítear an fheasacht
ar a n-íomhá choirp. Tarlaíonn sé seo, ar an gcéad dul síos, mar gheall ar na
hathruithe fisiceacha a tharlaíonn agus ar an dara dul síos, mar gheall ar a
bhfeasacht ardaithe, agus tarraingt, ar dhaoine eile ar bhealach gnéasach.

Tá baineannaigh agus fireannaigh araon, le linn na céime seo dá saol, níos eolaí ná
riamh ar, agus íogair do, chruth agus méid a gcoirp. Do chailíní, le teacht an
chaithreachais b’fhéidir go mbeadh a gcromáin leathnaithe amach agus a gcíocha
méadaithe. Do bhuachaillí, b’fhéidir go mbrisfí a nguth agus go méadódh méid a
gcoirp. Do chailíní agus buachaillí araon, b’fhéidir go mbeadh náire agus ciotaí ann i
dtosach báire. B’fhéidir go ndéanfaidís iarracht a bhforbairtí caithreachais a fholú ar
bhealaí an-fhéin-chomhfhiosach.

Má tá moill ar an gcaithreachas, féadfar foinse mothúchán diúltach faoin íomhá
choirp a chothú. Is dóichí gur mó an meas a bheidh ag piaraí fireannacha agus
baineannacha ar bhuachaillí a fhorbraíonn go luath. Ag cuimhneamh ar an am atá
acu oiriúnú dá bhforbairt chaithreachais, b’fhéidir go mbeidís ní ba chompordaí lena
n-íomhá choirp ná buachaillí eile dá n-aois.

Ar an láimh eile, féadfaidh tionchar diúltach a bheith ag luath-theacht an
chaithreachais i gcailíní ar a n-íomhá choirp. B’fhéidir go n-éireodh a gcoirp níos mó
agus go mbeadh a gcíocha níos feiceálaí ná cíocha cailíní eile ar comhaois leo.
Féadfaidh siad a bheith míchompordach le neamhaibíocht fhisiceach a bpiaraí
baineannacha agus fireannacha.

Go ginearálta, tá sé mar chuid den phróiseas aibíochta a leanann go haoscht go
nglacann siad lena n-íomha choirp uathúil féin. Ní rud é an glacadh sin a tharlaíonn
thar oíche. Mar is eol do chuid mhaith aosach, is rud é a mbímid ag déileáil leis i
gcónaí tríd an gcuid is mo de chéimeanna shaolré an duine. Féadfar cabhrú le daoine
óga, áfach, a bheith níos eolaí ar an gcaoi a bhfeiceann siad a gcoirp agus coirp a
bpiaraí, agus ar an gcaoi a bhfoirmítear agus a nochtar an íomhá sin.

81

An tSraith Shóisearach Ceacht 8 Íomhá Choirp

Ábha i r Acmhainn í don Oideachas Ca idr imh agus Gnéasachta
L
e
h
a
g
h
a
id
h
ú
sá
id

m
ú
in
te
o
ra

a
m
h
á
in

8. The image of me/irish:8. The image of me/irish  14/07/2009  09:41  Page 65



Bileog Thagartha 8
Ionchur Múinteora

Is sinne na criticí is measa a bhíonn againn uaireanta. Tá ár ngruaig róchasta nó
ródhíreach, tá an dath nó cruth mícheart súl againn, tá ár srón rómhór, tá ár n-ucht
róbheag nó rómhór, tá ár gcosa róramhar nó róchaol …

Nuair a insíonn duine éigin dúinn go bhfuil cuma mhaith orainn, b’fhéidir go
ndéanfaimis beagthábhacht den mholadh nó go mbeadh náire orainn. Bíonn an luí
ann go measaimid sinn féin i gcomhthéacs mná ‘idéalaí’ nó fir ‘idéalaigh’. Is í an
fhadhb atá leis sin go bhfuil an bhean nó fear ‘idéalach’ léirithe ag tionscail a
dhéanann cuid mhaith airgid trí dhíolacháin táirgí maisíochta agus íomhánna a chur
chun cinn. Cuireann siad a dteachtaireacht in iúl ar bhealaí soiléire agus ar bhealaí
nach bhfuil chomh soiléir sin (b’fhéidir gur mhian leat samplaí a lorg ó na daltaí). Is
beag duine a ‘oireann’ don ‘idéal’ cúng sin agus, fiú má oireann, féadfaidh siad cuid
mhaith ama a chaitheamh ag déanamh imní faoin uair nach mbeidh siad mar sin a
thuilleadh, nó faoina n-áille a choinneáil, srl. Is an-annamh a léiríonn an t-idéal sin
go bhfuil an iliomad méideanna agus cruthanna againn mar dhaoine, go bhfuilimid ar
fad difriúil agus uathúil.

Is rud nádúrtha é a bheith ag iarraidh go mbeadh cuma mhaith ort agus go mothófá
go maith, ach nuair a dhírímid ar an gcuma amháin, le híomhá chúng den idéal,
féadfaimid a bheith sáraithe nó éadóchasach.

Mar shampla, san am atá caite ba í an bhean idéalach an bhean mhór, bean a
dtabharfaí an focal ‘ramhar’ uirthi i gcaighdeáin an lae inniu. Féachadh ar a toirt mar
chomhartha go raibh sí torthúil, sláintiúil agus saibhir. Is í teachtaireacht an lae inniu
ná: ‘an chaoile is áille’. Níl ach cuid againn caol ó nádúr. Iad sin nach bhfuil caol ó
nádúr b’fhéidir go mbeadh orthu a bheith ar aiste bia bhuan. Nuair nach dtógtar
dóthain calraí isteach sa chorp féadfar mórghuais sláinte a chothú. Leis an struchtúr
cnámh atá againn ciallaíonn sé nach mbeidh cuma thréigthe ag cuid mhaith dínn go
deo. Ní chiallaíonn sé in aon chor nach bhfuil tú ‘álainn’ toisc nach bhfuil tú caol. Le
cur chuige sláintiúil agus measartha i leith bia agus aclaíochta cinnfidh ár gcorp ar ár
meachán nádúrtha; meáchan ar sláintiúla agus ar sona a bheimis leis.

Ceacht 9
Na focail a úsáidimid

Aidhm: Fachtóirí soch-chultúrtha a mbíonn tionchar acu ar an teanga agus foclóir a
ghabhann le caidreamh agus gnéasacht a scrúdú.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� níos tuisceanaí ar an mbealach ina léiríonn téarmaíocht éagsúil ár meon, luach

agus creideamh i leith gnéasachta;
� in ann na fachtóirí a aithint a mbíonn tionchar acu ar ár rogha teanga gnéasaí.

Aois-oiriúnacht mholta: An dara bliain - an tríú bliain

Am: Rang amháin

Eolas Cúlra don mhúinteoir: Féach Aguisín II, Bileoga Tagartha 9 agus 10.

Acmhainní a theastaíonn don cheacht seo:
� Cóipeanna de Bhileog Dhalta 16

84

An tSraith Shóisearach Ceacht 9 Na focail a úsáidimid

Ábha i r Acmha inn í don Oideachas Ca idr imh agus Gnéasachta

1. Na Nithe a Deir Daoine
2. Aicmí béarlagair / béarlagair i gcomhthéacs
3. Ionchur Múinteora
4. Conclúid

Plean
Ceachta

9. the words we use/irish:9. the words we use/irish  14/07/2009  09:41  Page 68



Nós imeachta mionsonraithe:
1. Tobsmaointeoireacht: Na Nithe a Deir Daoine
Seachnaíonn daoine an teanga cheart a bhaineann le gnéasacht uaireanta agus
úsáideann siad focail eile ina háit. I ngrúpa beaga de thriúr nó ceathrar iarr ar na
daltaí na fáthanna a d’fhéadfadh a bheith leis an téarmaíocht cheart a sheachaint.
Faigh aiseolas ó gach grúpa agus liostaigh na fáthanna ar an gclár dubh.
Féidearthachtaí molta:
� náire;
� braitheann siad go bhfuil na focail chearta róchliniciúil/ródheacair;
� ionsaí/cion a léiriú;
� easpa eolais/níl an téarma ceart ar eolas;
� mar nach spreagtar sinn le suim a léiriú inár mbaill ghiniúna agus bíonn an luí ann

téarmaí doiléire a úsáid agus sinn ag caint orthu;
� chun an tuairim a thabhairt go bhfuil taithí agus eolas againn;
� chun náire agus déistin a chothú;
� chun cuma/cruth/comhdhéanamh na mball giniúna a léiriú.

2. Aicmí Béarlagair:
Mínigh do na daltaí nuair a úsáidtear béarlagair gnéis gur minic a chuireann siad
mothúcháin nó ciall ar leith in iúl. B’fhéidir go mbeadh brí folaigh acu chomh maith.
Is minic atá daoine cloiste againn ag labhairt faoi dhébhrí focail.

Béarlagair i gComhthéacs:
Cuir na haicmí a luaitear ar Bhileog Thagartha 10 (Aguisín II) i láthair na bpáistí.
Tabhair an tasc do na rannpháirtithe na haicmí focal is dóichí a úsáideann daoine
agus grúpaí daoine liostaithe ar Bhileog Dhalta 16 a mheaitseáil.

3. Ionchur Múinteora:
Mínigh do na daltaí go gcothaítear mothú le gach focal béarlagair. Féadfaidh sé
mothúcháin dhifriúla a chothú i ndaoine éagsúla. Féadfaidh an bhrí a bhaintear as
focal béarlagair a athrú ó dhuine go duine uaireanta. Gan dabht, féadfaidh focal cur
isteach ar dhuine amháin cé gur gnáthfhocal don chéad duine eile é. Má bhaintear
úsáid as na focail chearta, áfach, seachnaítear aon bhrí folaigh nó mothúcháin a
chothú (cé go mb’fhéidir go mbeadh náire ar roinnt daoine nuair a úsáideann nó nuair
a chloiseann siad iad). Mar sin, san OCG, is fusa i bhfad na focail chearta a úsáid mar
go bhfuil a fhios ag gach duine cad tá i gceist agus go bhfuil an rud céanna i gceist
ag gach duine. B’fhéidir go mbeadh sé úsáideach a lua nach bhfuil náire orainn srón a
thabhairt ar shrón, mar sin cén fáth gur chóir náire a bheith orainn nuair a úsáidimid
an teideal ceart ar bhaill ghiniúna an choirp.

4. Conclúid
Sa cheacht seo táimid i ndiaidh:

� na cúiseanna go n-úsáideann daoine béarlagair a scrúdú;
� na haicmí focal a úsáidtear a aithint;
� an comhthéacs ina n-úsáidtear téarmaíocht ghnéis a scrúdú.

Ceacht a leanann a d’fhéadfadh daltaí a dhéanamh lasmuigh d’am an cheachta:
Luaigh mar cheacht dóibh go gcomhairfidís an líon uaireanta a úsáideann siad focail
chun rud éigin eile a thabhairt le fios agus smaoineamh ar an méid atá siad a rá
dáiríre.

Aguisín I

Bileog Dhalta 16

Conas is fearr a chuirtear síos ar an teanga is mó a úsáideann na daoine/grúpaí seo a
leanas:

� Babaithe/páistí an-óga;

� Daoine óga (roimh chaithreachas) agus a dtuismitheoirí;

� Daoine óga (i ndiaidh caithreachais) agus a dtuismitheoirí;

� Scannáin fhoréigneacha/ghnéis;

� Lánúin i ngaol grámhar;

� Nuachtáin thabhlóideacha;

� Comhrá ógánta idir fireannaigh;

� Comhrá ógánta idir fireannach agus baineannach;

� Comhrá ógánta idir baineannaigh;

� Comhrá idir dochtúir is othar;

� Rapcheol;

� Cineálacha eile ceoil, tabhair sampla;

� Filíocht, tabhair sampla.

Aguisín II

Bileog Thagartha 9
Eolas Cúlra
don Mhúinteoir

Ní mór cúram ar leith a dhéanamh nuair a úsáidtear an ceacht seo ionas go
mbaintear aidhm an cheachta amach go héifeachtach. Tá sé tábhachtach nach ar
bhéarlagair gnéis amháin a bhíonn an ceacht, ach go ngluaiseann sé ar aghaidh go
focail níos measúla agus cirte nuair atáthar a labhairt ar ghnéasacht. Nuair is féidir
leis an múinteoir a aithint go n-úsáidtear focail bhéarlagair uaireanta, b’fhéidir go
bhféadfaí aon teannas a scaoileadh má thugtar sampla, agus go gcabhrófaí leis na
daltaí dul thar an gcéim sciotaíola.

Bileog Thagartha 10
Aicmí Téarmaíochta Gnéis

Liostaithe anseo thíos tá aicmí téarmaíochta gnéis:

Focail ionsaitheacha

Focail a thugann cruth nó comhdhéanamh le fios

Focail mhuirneacha

Focail dhoiléire

Ainmneacha ceana

Focail a thugann foréigean le fios

Gan aon fhocal más féidir

Focail a chaitheann anuas ar mhná

Focail áthasacha

Focail mheidhreacha

Plean
Ceachta

Ceacht 10
Caithreachas

Aidhm: Níos mó tuisceana agus measa ar na hathruithe fisiceacha, síceolaíocha agus
sóisialta a tharlaíonn i gcailíní agus buachaillí le linn caithreachais a fhorbairt.

Torthaí:
Mar thoradh ar pháirt a ghlacadh sa cheacht seo, ba chóir:
� go mbeadh eolas níos doimhne ag na daltaí ar na hathruithe fisiceacha a thar-

laíonn i gcailíní agus buachaillí le linn caithreachais;
� go mbeadh tuiscint níos fearr forbartha ag na daltaí ar na hathruithe sna moth-

úcháin a tharlaíonn i gcailíní agus buachaillí le linn caithreachais;
� go mbeidís in ann a thuiscint go bhforbraíonn cailíní agus buachaillí go fisiceach,

go síceolaíoch agus go sóisialta ag rátaí difriúla agus i gcéimeanna difriúla.

Aois-oiriúnacht mholta: An chéad bhliain - an dara bliain

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 11.

Acmhainní úsáideacha eile:
� Trialacha Eolaíochta/Eacnamaíochta Baile.
� Religion for Living, Leabhar Oibre 2. Aonad IV ‘Caithreachas’.
� Oideachas Sóisialta agus Sláinte - Clár Bliana do Dhaltaí na Sraithe Sinsearaí:

Seisiún 6: ‘Áille an Choirp’ (Ag glacadh lenár gcorp mar atá).
� Beatha Shláintiúil, Ré Shláintiúil.

Acmhainní a theastaíonn don cheacht seo:
� Osteilgeoir/smeach-chairt.
� Bileog Dhalta 17 (a) agus (b) a thugann mionchuntas ar chorp an fhireannaigh

agus an bhaineannaigh agus ar na hathruithe fisiceacha a tharlaíonn le linn
caithreachais.

� Rogha (A): Cóipeanna den scéal ‘Gnéaschomhrá’ ar Bhileog Dhalta 18.

1. Na hathruithe fisiceacha a tharlaíonn le linn caithreachais
2. Cuirtear lipéid ar na léaráidí
3. Scéal
4. Ciorcal Ranga
5 Conclúid

Nós imeachta mionsonraithe:
1. Caithreachas - na hathruithe fisiceacha atá ag tarlú
Ag baint úsáide as osteilgeoir/smeach-chairt agus marcóirí/bileoga dalta mar áiseanna
oideachais, tabhair léacht ghairid ionchuir ar dhéanamh fisiceach coirp chailín agus
bhuachalla. Tabhair cur síos gairid ar na hathruithe fisiceacha a tharlaíonn i gcorp
cailín agus buachalla le linn caithreachais. Féach Bileog Dhalta 17 (b).

2. Cuirtear lipéid ar na léaráidí
Roinn na daltaí ina ngrúpaí beaga de thriúr nó ceathrar. Iarr ar na daltaí iad féin a
chur ar an eolas faoi na codanna difriúla den chorp agus faoi na hathruithe fisiceacha
a tharlaíonn le linn caithreachais. Tabhair léaráid gan lipéid de chorp an
bhaineannaigh agus an fhireannaigh, Bileog Dhalta 17 (a). Iarr orthu na spásanna a
líonadh. Iarr ar na daltaí, ina ngrúpaí, lipéid a chur ar a léaráidí ag taispeáint na n-
athruithe a tharlaíonn i gcorp an bhaineannaigh agus na hathruithe a tharlaíonn i
gcorp an fhireannaigh le linn caithreachais.

Tabhair deis do na páistí ceisteanna a chur.
D’fhéadfadh gur deis an-tráthúil í seo, má oireann sé dar leat, chun fiafraí de na páistí
go tuisceanach cad iad na hathruithe atá tugtha faoi deara acu ina gcorp féin. Conas
a bhraitheann siad faoina meáchan, airde, aicne, piaraí, srl? An bhfuil a n-íomhá
choirp éirithe níos tábhachtaí dóibh le blianta beaga anuas? Cén fáth atá leis sin, dar
leo? (Féadfar an téama seo a fhorbairt níos mó i gCeacht 8: Íomhá Choirp, a scrúdaíonn
an tábhacht le híomhá choirp dhearfach.)

3. Caithreachas - na hathruithe síceolaíocha agus sóisialta
Scéal - Plé ranga / Obair grúpa bhig
Tabhair cóipeanna den scéal ‘Gnéaschomhrá’ ar Bhileog Dhalta 18 do na daltaí. Léigh
tríd an scéal leis na daltaí. Mar mhalairt, b’fhéidir gur mhian leat an scéal a léamh do
na daltaí má mheasann tú go bhfuil an teanga ródheacair don ghrúpa. Scrúdaigh na
pointí plé leis an ngrúpa ranga. Mar mhalairt, d’fhéadfá an rang a roinnt i ngrúpaí
níos lú de cheathrar nó cúigear agus iarraidh orthu na pointí a phlé. Rogha eile atá
ann ná iarraidh ar na daltaí na ceisteanna a fhreagairt ina n-aonar agus a bhfreagraí
a thabhairt mar aiseolas don ghrúpa mór.

Pointí Plé:
� Cad iad na hathruithe fisiceacha a bhraith Eoin le bliain anuas?
� Cén fáth gur chuir na hathruithe seo Pól ar a mhíchompord?
� Cá bhfuair Pól an chuid is mó dá eolas ar chaidreamh agus gnéasacht?
� An dóigh leat go raibh tionchar ag a fhoins(í) ar a dhearcadh faoi chaidreamh

agus gnéasacht?
� Cad a cheap tú faoi dhearcaí na ndaoine seo a leanas faoi labhairt faoi

chaidreamh agus gnéasacht: (A) Eoin? (B) Pól? (C) Stiofán? (D) Sorcha?
� Cén fáth, dar leat, a raibh Eoin míchompordach agus é timpeall ar dhaoine fásta

nuair a bhí caidreamh agus gnéasacht á bplé?
� Cén míniú a bhí ag Eoin do na cailíní a bheith níos compordaí ná buachaillí

nuair a bhí caidreamh agus gnéasacht á bplé sa rang? An dóigh leat gur fíor
sin?

� Cé leis ar mó a bheifeá ar do chompord agus tú ag caint faoi chaidreamh agus
gnéasacht?

Tugann duine amháin ó gach grúpa aiseolas don ghrúpa mór. Faigh an t-aiseolas ó
gach grúpa. B’fhéidir gur mhian leat an t-aiseolas a thaifeadadh ar
osteilgeoir/smeach-chairt.

4. Ciorcal Ranga
D’fhéadfaí críoch a chur leis an gceacht seo leis an gciorcal ranga seo a leanas. Is
féidir abairtí molta a scríobh ar an gclár dubh. Mar shampla:

� Is é an rud is measa faoin aois atá agam ná …
� Is é an rud is fearr faoin aois atá agam ná …
� Sa cheacht seo d’fhoghlaim mé …
� Nuair a labhraím ar chaithreachas braithim …

5. Conclúid
Sa cheacht seo táimid i ndiaidh:

� a fhoghlaim go n-athraíonn corp cailín agus buachalla go fisiceach le linn
caithreachais;

� a aithint go bhfuil tús agus ráta an athraithe fhisicigh difriúil do gach duine;
� glacadh leis gur gnáthchuid den fhás fisiceach iad na hathruithe sin;
� a fhoghlaim go mbraitheann daoine óga athruithe síceolaíocha agus sóisialta le

linn caithreachais, athruithe atá mar chúis le cuid den mhearbhall, frustrachas
agus athruithe tobanna i ngiúmar a ghabhann leis an gcéim seo de shaolré an
duine.

92

An tSraith Shóisearach Ceacht 10 Caithreachas

Ábha i r Acmha inn í don Oideachas Ca idr imh agus Gnéasachta

10. Puberty/irish:10. Puberty/irish  14/07/2009  09:42  Page 76



Aguisín I

Bileog Dhalta 17 (a)

93

An tSraith Shóisearach Ceacht 10 Caithreachas

Ábha i r Acmhainn í don Oideachas Ca idr imh agus Gnéasachta

10. Puberty/irish:10. Puberty/irish  14/07/2009  09:42  Page 77



Bileog Dhalta 17 (b)

� Tiubhaíonn balla
na faighne agus
tálann fliuchras

� Caithir

� Fás sna
hubhaduchtanna,
san útaras agus
san fhaighin

� Tosaíonn an míostrú

� Éiríonn na guaillí
níos leithne agus
níos troime

� Méadaíonn na huiríocha
agus déanann speirm

� Clúmh ascaille

� Clúmh ascaille

� Caithir

� Forbraíonn na cíocha

� Fásann an péineas i
bhfad agus i leithne

� Bailíonn méathras os cionn na gcromán

� Aicne ar chraiceann na haghaidhe

� Aicne ar chraiceann
na haghaidhe

� Téann
an guth i dtoille

Bileog Dhalta 17 (b) ar lean

Tabhair cur síos ar na hathruithe a tharlaíonn le linn caithreachais.

Sa dá ghnéas
Méadú in airde agus i meáchan.

Athrú i gcruth an choirp.

* Don chéad bhliain i ndiaidh go dtosaíonn an guth ag briseadh, ní bhíonn téada
íochtaracha an ghutha forbartha ina n-iomláine agus mar sin is deacair an guth a
rialú.

** Tarlaíonn sé seo i gcás roinnt ógánach ach ní i ngach cás. Faigheann cuid mhaith
ógánach níos mó goiríní ach ní fhaigheann siad aicne.

Nóta: Tá athrú mór idir an t-am a thosaíonn caithreachas i measc cailíní agus
buachaillí éagsúla.

I gcailíní
(9 - 18 mbliana d’aois de ghnáth)

Forbraíonn na cíocha.

Éiríonn an limistéar peilbheach
níos leithne.

Bailíonn méathras os cionn
na gcromán.

Tosaíonn an míostrú (9 - 16 bliana).

Fásann na hubhaduchtanna, an t-útaras
agus an fhaighin.

Caithir agus clúmh ascaille.

Tiubhaíonn balla na faighne
agus tálann fliuchras.

Aicne ar an aghaidh agus
ar an muineál. **

I mbuachaillí
(11 - 18 mbliana d’aois de ghnáth)

Téann na huiríocha i méid.

Éiríonn na guaillí níos leithne
agus níos troime.

Méadaíonn na matáin sna guaillí,
lámha agus cosa.

Déantar speirm sna huiríocha.

Fásann an péineas i bhfad
agus i leithne.

Caithir, clúmh ascaille agus aghaidhe.

Téann an guth i dtoille. *

Aicne ar an aghaidh agus
ar an muineál. **

Bileog Dhalta 18
Gnéaschomhrá

Níorbh é nár thaitin comhrá a dhéanamh faoi ghnéas le hEoin, a mhalairt a bhí ann
dáiríre. Is amhlaidh go raibh sé míchompordach labhairt air timpeall ar dhaoine fásta.
Labhraíodh a thuismitheoirí go hoscailte faoi ghnéas ón uair a chuir sé an cheist: ‘Cad
as a dtagann babaithe?’, ag sé bliana d’aois. Nuair a bhí sé i rang a cúig sa bhunscoil
chuir siad ina shuí é agus thug an pictiúr iomlán dó ag líonadh na mbearnaí a bhí san
eolas aige. Nuair a d’fhiafraigh siad de an raibh aon cheist aige, dhearg sé agus dúirt:
‘Níl, aon cheist in aon chor!’ Bhí a thuismitheoirí an-oscailte faoi gach rud ach níor
stop sé sin an náire a bhíodh air.

Bhí cara ag Eoin darbh ainm Pól. Bhí a thuismitheoirí siúd difriúil ar fad ar fad. D’inis
Pól d’Eoin gur thug a athair i leataobh é oíche amháin agus gur thug sé leabhar dó
dar teideal ‘Na hÉin is na Beacha’. Dúirt sé leis é a léamh agus dá mbeadh aon cheist
aige í a chur ar a dheartháir mór, Stiofán, a bhí ceithre bliana déag d’aois ag an am.
Gan dabht, bhí Stiofán ar bior Pól a chur ar an eolas faoi gach rud a bhí ar eolas aige
féin i bhfad roimhe sin. Níor chuir Pól aon cheist ar Stiofán riamh mar nár theastaigh
uaidh a aineolas ar an ábhar a thabhairt le fios. Bhraith sé go hiomlán ar an méid a
theastaigh ó Stiofán a insint dó. Labhraíodh Stiofán ar chailíní den chuid ba mhó.
D’inis sé dó go raibh cailíní ann le haghaidh ruda amháin agus sin eile. Bhí Eoin
cinnte go mbeadh a cuid féin le rá ag a dheirfiúr Sorcha dá ndéarfadh Stiofán a
leithéid sin os a comhair. Ach gan dabht ní raibh sé de mhisneach ag Stiofán
déanamh amhlaidh. Dúirt sé le Pól go gcaithfeá plámás a dhéanamh le cailíní,
tabhairt le fios go bhfuil siad speisialta, agus ansin go ndéanfaidís aon rud duit. Is
faoi shamhlaíocht Phóil a bhí sé déanamh amach cad ba bhrí le ‘haon rud’.

Bhí tamall maith ann ó labhair Eoin agus Pól le chéile faoi ghnéas. Bhí guth Eoin
briste an bhliain roimhe, d’fhás sé airde sé orlaí sa tréimhse chéanna. Bhí a fhios aige
gur chuir sé sin Pól, a bhí fós ag feitheamh le haon chomhartha caithreachais, ar a
mhíchompord. Bhí Pól an-chiotach timpeall ar chailíní, go fiú timpeall ar na cailíní sin
a raibh aithne aige orthu ón mbunscoil. Bhí an chuma air go raibh glas ar a bhéal
agus go raibh náire air nuair a d’iarrfadh cailín iasacht pinn air fiú.

An t-aon duine ar bhraith sé ar a chompord ag labhairt léi ná Sorcha, deirfiúr mhór
Eoin. Bhí Sorcha sé bliana déag d’aois agus an-chailín a bhí inti. Mar dheirfiúr, bhí
Sorcha an-oscailte agus cabhrach. D’inis máthair Eoin dó nuair a bhí an fhuil mhíosta
ar Shorcha den chéad uair. D’inis sí dó gur ócáid cheiliúrtha í, go raibh Sorcha
tosaithe ar bhóthar na banúlachta. D’inis Sorcha dó ina dhiaidh sin gur dheacair
smaoineamh air mar ócáid cheiliúrtha mar go raibh ort crampaí boilg a fhulaingt!

Ní gá a rá ach go raibh teoiric ag deartháir Phóil, Stiofán, faoin bhfuil mhíosta. D’inis
sé do Phól go raibh saol bog ag na cailíní - nár lean an fhuil mhíosta ach ar feadh
cúpla lá sa mhí ach go raibh ar fhir iad féin a bhearradh gach uile lá! ‘Is maith le
cailíní a bheith ag gearán. Ná cuiridís dallamullóg ort!’ a d’fhógair sé. Mheas Eoin
gurbh é an chúis go ndéarfadh Stiofán rud chomh hait sin ná nach raibh aon deifiúr
aige. Níor ghearán Sorcha riamh ach bhí a fhios aige go raibh tréimhse na fola míosta
pianmhar uaireanta.

Mheas Eoin gur chabhraigh sé le Pól a bheith timpeall ar Shorcha. Ar a laghad ba í an
t-aon chailín í nach mbíodh náire air léi agus seachas sin thaispeáin sé dó go raibh
teoiricí Stiofáin amaideach.

Níorbh fhéidir le hEoin éalú ón ngnéaschomhrá. Ar scoil bhí an córas atáirgthe
clúdaithe acu sa rang eolaíochta agus anois bhí modúl á dhéanamh acu anois ar
chaidreamh agus gnéasacht san oideachas sóisialta, pearsanta agus sláinte. Bhí a
fhios ag Eoin go raibh sé deacair ar Phól a bheith sa seomra céanna leis na cailíní
nuair a bhí aon rud a bhain le caidreamh agus gnéasacht á phlé. Bhí Eoin féin beagán
míshuaimhneach, is cinnte nach raibh an misneach aige páirt a ghlacadh sa phlé
ranga. Chuir cuid de na cailíní sa rang ionadh air. Bhí siad in ann labhairt ar aon ní.
Mheas Eoin go mb’fhéidir gurbh é an chúis a bhí leis sin ná go raibh siad i ndiaidh
labhairt le chéile faoi ghnéas agus mar sin lasmuigh den seomra ranga. Ní fhéadfadh
Eoin é féin, Pól agus na leaideanna eile a shamhlú ag plé na n-athruithe ina gcorp le
déanaí. Ba shábháilte i bhfad labhairt ar pheil agus ceol!

Pointí Plé:
� Cad a cheap tú faoi dhearcaí na ndaoine seo a leanas faoi labhairt faoi

chaidreamh agus gnéasacht: (A) Eoin? (B) Pól? (C) Stiofán? (D) Sorcha?
� Cén fáth, dar leat, a raibh Eoin míchompordach agus é timpeall ar dhaoine fásta

nuair a bhí caidreamh agus gnéasacht á bplé?
� Cad iad na hathruithe fisiceacha a bhraith Eoin le bliain anuas?
� Cén fáth gur chuir na hathruithe seo Pól ar a mhíchompord?
� Cá bhfuair Pól an chuid is mó dá eolas ar chaidreamh agus gnéasacht?
� An dóigh leat go raibh tionchar ag a fhoins(í) ar a dhearcadh faoi chaidreamh

agus gnéasacht?
� Cén míniú a bhí ag Eoin do na cailíní a bheith níos compordaí ná buachaillí

nuair a bhí caidreamh agus gnéasacht á bplé sa rang? An dóigh leat gur fíor
sin?

Aguisín II

Bileog Thagartha 11
Eolas Cúlra
don Mhúinteoir

Le linn caithreachais, athraíonn corp cailín agus buachalla go fisiceach. Spreagann na
hormóin ghnéis, éastraigin i gcailíní agus téististéarón i mbuachaillí, na hathruithe
sin.

Is tréimhse mór-oiriúna do dhéagóirí í tréimhse an chaithreachais. Go príomha ní mór
dóibh oiriúint do na hathruithe fisiceacha atá ag tarlú ina gcorp. Tá aibíocht
fhisiceach ghnéis á sroicheadh acu. Ó thaobh mothúchán de agus go sóisialta tá siad
ag oiriúint don idirthréimhse chéimseach ó óige go haosacht. Go spioradálta, measann
déagóirí a nóisean faoi Dhia agus an chiall atá lena saol.

Leis na hathruithe fisiceacha a tharlaíonn le linn caithreachais is féidir céimeanna
éagsúla imní i measc déagóirí a chothú. Tá sé tábhachtach a threisiú gur gnáthrud iad
na hathruithe caithreachais. Féadfaidh na hathruithe a tharlaíonn ina gcorp, go
fisiceach agus go hormónach, a bheith mearbhlach - mothúcháin nua meallta
ghnéasaigh mar shampla. Féadfaidh na hathruithe sin sa chorp agus sna hormóin
tionchar síceolaíoch a imirt ar dhaoine óga. Mar shampla, féadfaidh siad éirí
róbhuartha faoin gcuma atá orthu, rud a chothaíonn iompar agus cuma chiotach.
D’fhéadfadh gurb éard atá sa chiotaí sin ná freagairt ar bhéim chultúrtha ar idéal nó
buanchruth baineannach nó fireannach. Mar sin, bheadh sé tábhachtach a threisiú
nach ann d’aon chorp idéalach ar féidir ár gcorp a thomhas leis. Tá cruth agus méid
gach duine difriúil. Is í ar n-uathúlacht fhisiceach ceann de na nithe sin atá
fíorluachmhar ionainn.

Ceacht 11
Atáirgeadh an Duine

Aidhm: Eolas agus tuiscint na ndaltaí ar chórais atáirgthe an fhir agus na mná a
mhéadú.

Torthaí:
Mar thoradh ar pháirt a ghlacadh sa cheacht seo, ba chóir:
� go mbeadh na daltaí i ndiaidh a n-eolas ar fhiseolaíocht chórais atáirgthe an fhir
agus na mná a neartú, chun an bonn a chur le haghaidh tuilleadh eolais;

� go mbeifí i ndiaidh soiléiriú a thabhairt ar aon cheist a bheadh ag na daltaí i
dtaobh chórais atáirgthe an fhir agus na mná.

Aois-oiriúnacht mholta: An chéad bhliain - an dara bliain

Am: Rang amháin nó dhá rang. Má roghnaíonn tú an ceacht a roinnt ina dhá
thréimhse ranga, bheadh sé tábhachtach a chinntiú go gcaitear méideanna
comhionanna ama i ngach rang ag foghlaim faoi chórais atáirgthe an fhir agus na
mná.

Eolas Cúlra don mhúinteoir: Féach Aguisín II, Bileog Thagartha 12.

Naisc fhéideartha idir baile is scoil: D’fhéadfadh an múinteoir moladh do na
daltaí na bileoga dalta a thabhairt abhaile leo chun an t-ábhar iontu a phlé lena
dtuismitheoir(í)/gcaomhnóir(í).

Acmhainní úsáideacha eile:
Roghanna Sláintiúla, lgh. 171-182.

Acmhainní a theastaíonn don cheacht seo:
� Póstaer / pictiúr aicéatáite /pictiúr cailc-chláir de chóras atáirgthe na mná (amharc

aghaidhe agus taoibh) agus de chóras atáirgthe an fhir.
� Bileoga móra páipéir líníochta.
� Pinn luaidhe nó pinn.
� Cóipeanna de Bhileoga Dalta 19 (a), (b) agus (c), 20, 21, 22 (a) agus (b), 23 agus 24.

2. Gníomhaíocht grúpa bhig
3. Aiseolas
4. Ceisteanna coitianta i dtaobh chóras atáirgthe na mná
5. Córas Atáirgthe an Fhir
6. Seisiún aiseolais agus eolais
7. Ceisteanna coitianta i dtaobh chóras atáirgthe an fhir
8. Conclúid

Plean
Ceachta

11 human reproduction/irish:11 human reproduction/irish  14/07/2009  09:43  Page 100



Nós imeachta mionsonraithe:
1. Córas Atáirgthe na Mná
Cuir tús leis an ábhar agus fiafraigh de na daltaí an eol dóibh na hainmneacha cearta
ar aon cheann de bhaill ghiniúna/atáirgthe an fhir agus na mná (b’fhéidir go mba ghá
an téarma ‘atáirgeadh’ a mhíniú). Taispeáin léaráid de chóras atáirgthe na mná. Ag an
gcéim seo níl cead ag na daltaí aon rud a scríobh síos. Mínigh gach cuid de chóras
atáirgthe na mná mar a thugtar ar Bhileog Dhalta 19 (b) (le lipéid). B’fhéidir gur
mhian leat osteilgeoir nó póstaer a úsáid mar áis amhairc. Ná scríobh síos ach
ainmneacha na gcodanna ar an gclár dubh. Nuair a bhíonn deireadh agat leis an
ionchur seo, cuir an bhileog aicéatáite / an póstaer i leataobh.

2. Roinn an grúpa mór ina ghrúpaí beaga de thriúr nó ceathrar daltaí. Tabhair pinn
agus páipéir do gach grúpa. Inis do na grúpaí go bhfuil deich nóiméad acu chun
léaráid de chóras atáirgthe na mná a tharraingt. Ní mór dóibh a mhéad eolais is féidir
leo a thabhairt ar a mbileoga faoi fheidhm gach coda. Mar mhalairt, b’fhéidir gur
mhian leat iarraidh ar na daltaí úsáid a bhaint as an léaráid ar Bhileog Dhalta 19 (a)
agus na codanna de chóras atáirgthe na mná a lipéadú.

3. Aiseolas
Nuair a bhíonn na deich nóiméad caite taispeánann gach grúpa a líníochtaí i lár an
tseomra. Téigh trí léaráid gach grúpa ag plé cad tá tarraingthe acu agus ag díriú airde
ar cheartúcháin is gá a dhéanamh. Dáil amach Bileog Dhalta 19 (b) (le lipéid).
B’fhéidir gur mhian leat úsáid a bhaint as Bileog Dhalta 19 (c) chun córas atáirgthe
na mná a fheiceáil ón aghaidh.

4. Dáil Bileog Dhalta 20 ar na rannpháirtithe. Tabhair am dóibh chun léamh tríd na
ceisteanna. Téigh trí na ceisteanna leis an ngrúpa mór, ag iarraidh ar na daltaí
freagraí a thabhairt as a stuaim féin. Ag baint úsáide as Bileog Dhalta 21 soiléirigh
freagraí na ndaltaí agus cuir leo.

5. Córas Atáirgthe an Fhir
Roinn an rang ina ghrúpaí de thriúr nó ceathrar. Dáil cóipeanna de Bhileog Dhalta 22
(A) ar gach grúpa. Iarr ar gach grúpa aon cheann de na codanna den léaráid atá ar
eolas acu a lipéadú. Mar mhalairt, má tá an córas atáirgthe clúdaithe ag na daltaí
cheana féin, iarr orthu obair a dhéanamh ina n-aonar agus na codanna ar fad ar an
léaráid a ainmniú.

6. Seisiún aiseolais agus eolais
Ceap duine amháin ó gach grúpa chun aiseolas a thabhairt don ghrúpa mór. Ag baint
úsáide as cóip póstaera/aicéatáite/cailc-chláir den léaráid, bailigh an t-aiseolas ó gach
grúpa, ceartaigh aon lipéad míchruinn agus aon lipéad a fágadh ar lár. Ag baint
úsáide as Bileog Dhalta 22 (b), ainmnigh agus cuir síos ar gach cuid de chóras
atáirgthe an fhir. Má tá na daltaí ag lipéadú na léaráide ina n-aonar, próiseáil a
bhfreagraí ar an gcaoi chéanna. Dáil amach na léaráidí lipéadaithe ag baint úsáide as
Bileog Dhalta 22 (b).

7. Bileog Dhalta 23: Ceisteanna agus Freagraí
Iarr ar na daltaí filleadh ar a ngrúpaí beaga. Dáil cóip de Bhileog Dhalta 23 ar gach
grúpa beag. Iarr ar na daltaí staidéar a dhéanamh ar na ceisteanna agus smaoineamh
ar fhreagraí le haghaidh gach ceiste. Nuair a bhíonn a mhéad is féidir den bhileog
dhalta críochnaithe ag na grúpaí, iarr ar dhuine amháin ó gach grúpa aiseolas ar
fhreagraí a g(h)rúpa a thabhairt don ghrúpa mór. Arís, ag baint úsáide as Bileog
Dhalta 24 ceartaigh aon eolas mícheart. Mar mhalairt, b’fhéidir gurbh fhearr leat
iarraidh ar na daltaí na ceisteanna ar Bhileog Dhalta 23 a fhreagairt ina n-aonar, agus
ansin, ag úsáid Bileog Dhalta 24, dul tríd na freagraí leis an ngrúpa ranga ionas gur
féidir le gach duine aonair aon eolas mícheart a cheartú. Tá sé tábhachtach go
gcinnteodh an múinteoir go bhfuil deis ag na daltaí aon cheist atá acu a chur maidir
le córas atáirgthe an fhir.

8. Conclúid
Sa cheacht seo táimid i ndiaidh:

� an téarmaíocht cheart a fhoghlaim le haghaidh na gcodanna de chórais
atáirgthe an fhir agus na mná;

� plé a dhéanamh ar fheidhm na gcodanna éagsúla den dá chóras atáirgthe;
� freagra a thabhairt ar na ceisteanna is coitianta a chuirtear faoi chórais
atáirgthe an fhir agus na mná.

Aguisín I

Bileog Dhalta 19 (a)
Córas Atáirgthe na Mná

Bileog Dhalta 19 (b)
Córas Atáirgthe na Mná

1. Cnámh Phúbasach: ar tosach bhall atáirgthe na mná.

2. Pit: an limistéar seachtrach nó na baill ghiniúna sheachtracha.

3. Brillín: limistéar fíormhothálach ar tosach an bhealaigh isteach don fhaighin.

4. Labia: fillteacha craicinn a chlúdaíonn oscailt na faighne den chorp.

5. Lamhnán: cruinnítear fual anseo go dtí go scaoiltear ón gcorp é.

6. Ubhagán (2): déantar na hubháin anseo.

7. Tiúba Fallópacha: Iompraíonn siad seo na hubháin i dtreo an útarais nó na
broinne. Teagmhaíonn an t-ubhán agus an speirm ó fhear dá chéile i gceann de na
tiúba fallópacha nuair atá babaí á dhéanamh.

8. Útaras (broinn): coinnítear an babaí anseo le linn toirchis.

9. Faighin: an pasáiste trína dtagann an babaí nuair a bhítear á s(h)aolú. Má
úsáideann cailín súitín sláintíoch le linn na fola míosta aici coinnítear anseo iad. Is
anseo chomh maith a choinnítear an péineas le linn caidrimh chollaí.

10. Cnámh an Droma.

Bileog Dhalta 19 (c)
Córas Atáirgthe na Mná

1. Ubhagán
2. Tiúb Fallópach (ubhaducht)
3. Útaras
4. Ceirbheacs (muineál na broinne)
5. Faighin
6. Inmheitriam (líneáil na broinne)

NB: Ní thaispeántar an lamhnán sa léaráid seo. Bheadh sé ar tosach an útarais agus na
faighne.

I gcorp na mná tá trí oscailt chuig dromchla an limistéir ghiniúna. Scaoiltear fual tríd
an oscailt chun tosaigh agus scaoiltear faecas tríd an oscailt chun deiridh. Sa lár tá
an fhaighin. Is tríthi seo a sheolann an babaí le linn breithe agus scaoiltear fuil tríthi
le linn na fola míosta.

Bileog Dhalta 20
Córas Atáirgthe na Mná

Ceisteanna

1. Cad is fuil mhíosta ann?

2. Cén fáth go gcuireann bean fuil le linn tréimhse an mhíostraithe?

3. An mbíonn tréimhse na fola míosta pianmhar?

4. Cé mhéad ubhagán atá ag bean?

5. Cá fhad a mhaireann ubhán na mná i ndiaidh go scaoiltear ón ubhagán é?

6. Cé mhéad ubhán is gá do speirm a thoirchiú chun babaí a dhéanamh?

7. Cad é an brillín?

8. An gcuireann mná fuil nuair a bhíonn caidreamh collaí acu den chéad uair?

Bileog Dhalta 21
Córas Atáirgthe na Mná

Freagraí
1. Tosaíonn an fhuil mhíosta (nó tréimhsí an mhíostraithe) ag aois dhifriúil do gach
cailín, ag tosú idir 10-16 bliana d’aois. Le linn an mhíostraithe scaoiltear fuil tríd
an bhfaighin ón útaras ar feadh thart ar 3-5 lá. Sula n-ubhsceitheann baineannach
(sin an uair a scaoileann an t-ubhagán ubhán), ullmhaíonn líneáil an útarais
(inmheitriam) chuige tríd an soláthar fola chuig an limistéar a mhéadú.

2. Mura dtoirchíonn speirm an fhireannaigh cill ubháin briseann an líneáil seo síos
agus scaoiltear ón gcorp í. Féadfaidh an fhuil a scaoiltear a bheith éagsúil ó
thaobh datha; ó dhearg neamhlonrach go glédhearg, agus athraíonn an méid fola a
scaoiltear ó dhuine go duine. Go ginearálta, tarlaíonn an míostrú gach mí nó 28 lá
cé go n-athraíonn sé seo ó dhuine go duine agus is gnách go mbíonn sé
neamhrialta do na chéad mhíonna i ndiaidh don mhíostrú tosú.

3. Fulaingíonn roinnt cailíní pianta míostraithe, nuair a bhraitheann siad mothú láidir
tarraingthe ina mbolg. B’fhéidir go dtiocfadh breoiteacht, laige nó mearbhall orthu
chomh maith uaireanta. Is éard is cúis leis na pianta seo go príomha ná crapadh an
útarais agus an líneáil á sceitheadh. Féadfaidh airíonna comhchosúla tarlú chomh
maith sula dtosaíonn an míostrú, in éineacht le tinneas cinn, brollaigh thinne,
ceangailteacht, tinneas droma, dúlagar agus greannú. Téann na hairíonna i
bhfeabhas de ghnáth de réir mar a théann na cailíní in aois, ach má tá fíor-
mhíchompord á fhulaingt acu b’fhearr comhairle a lorg ón dochtúir teaghlaigh.

4. Dhá cheann. Faightear na mílte ubhán sna hubhagáin a luíonn ag barr na dtiúb
fallópach.

5. Gach mí i gcorp mná aibíonn ubhán, atá chomh mór le lánstad nó mar sin, i
gceann (nó sa dá cheann) dá hubhagáin. Scaoiltear ansin é agus seolann sé anuas
an tiúb fallópach i dtreo an útarais. Beidh an t-ubhán aibí ar feadh 2-3 lá. Mura
mbuaileann sé le speirm fir le linn an dá lá sin faigheann sé bás.

6. Ceann amháin.

7. Is limistéar beag é an brillín ar tosach an bhealaigh isteach don fhaighin a bhfuil
cuid mhaith néarcheann ann. Tá sé clúdaithe ag cochall craicinn. Atann sé le linn
spreagadh gnéis. Féadfaidh súnás a theacht mar thoradh ar spreagadh an limistéir
seo.

8. Nuair a bhíonn caidreamh collaí ag bean den chéad uair féadfar an tseicin
chosanta ag balla na faighne a stróiceadh, rud a bhféadfadh fuiliú beag a chothú.
Tugtar an himéin ar an tseicin seo. Bíonn sí seo briste cheana ag gnáthimeachtaí
laethúla mar rothaíocht, marcaíocht chapaill nó trí shúitín sláintíoch a úsáid, mar
sin is gnáthrud é mura dtarlaíonn an fuiliú seo.

Bileog Dhalta 22 (a)
Córas Atáirgthe an Fhir

Bileog Dhalta 22 (b)
Córas Atáirgthe an Fhir

1. Cnámh Phúbasach: ar tosach an pheilbhis.

2. Lamhnán: cruinnítear fual anseo go dtí go scaoiltear ón gcorp é.

3. Úiréadra: tiúb a iompraíonn leacht amach ón gcorp (tabhair le fios cad as a
dtagann an leacht: fual ón lamhnán agus seamhan ina mbíonn speirm ó na
huiríocha agus ón saicín seamhnach.

4. Uirí - uimhir uathu, uiríocha - uimhir iolra: déanann siad speirm.

5. Vas deferens: tiúb a iompraíonn speirm ó na huiríocha chuig an bpéineas.

6. Saicín seamhnach: déanann leacht a chabhraíonn chun an speirm a iompar agus
stóráltar an speirm ann.

7. Péineas: tiúb trína seoltar seamhan agus fual.

8. Forchraiceann: filleadh craicinn ag barr an phéinis.

9. Cadairne: púitse craicinn i bhfoirm máilín a gcoinnítear na huiríocha ann.

10. Faireog Phróstatach: faireog a thálann leacht isteach sa saicín seamhnach.

Bileog Dhalta 23
Córas Atáirgthe an Fhir

Ceisteanna

1. Cad is adharc ann, cathain a tharlaíonn sí agus cén fáth go dtarlaíonn sí?

2. Cad is timpeallghearradh ann?

3. Cad is seadadh ann?

4. Cén fáth go gcoinnítear na huiríocha sa chadairne?

5. An seadann buachaillí gach uair a thagann adharc orthu?

6. Cá fhad a mhaireann speirm?

7. Cé mhéad speirm a bhíonn i seadadh?

8. Cé mhéad seamhain a bhíonn i seadadh amháin?

9. Cá dtéann an seamhan a luaithe a bhíonn sé i gcorp na mná?

10. Cén chuma atá ar speirm?

Bileog Dhalta 24

Bileog Freagraí

1. Tagann adharc ar fhireannach nuair a fhaigheann soithí fola an phéinis níos mó
soláthair fola ná mar is gnách. Sin an chúis go n-ardaíonn an péineas. Tarlaíonn
adharca nuair a spreagtar an buachaill go gnéasach. Féadfaidh siad tarlú chomh
maith gan choinne; nuair nach bhfuil sé spreagtha go gnéasach agus fad atá sé
ina chodladh. Is tarlú an-ghnách é adharc ainneonach, go háirithe le linn
caithreachais.

2. Is próiseas é an timpeallghearradh ina mbaintear an forchraiceann den phéineas.
Déanann roinnt réiligiún fireannaigh óga a thimpeallghearradh go traidisiúnta.
Creideann roinnt daoine go bhfuil sé níos sláintí an fireannach óg a
thimpeallghearradh. Níl aon bhuntáiste sa timpeallghearradh, áfach, má
choinnítear sláinteachas ceart.

3. Is éard atá i seadadh ná scaoileadh seamhain. Tarlaíonn sé i steancanna de ghnáth
agus a luaithe a thosaíonn sé tarlaíonn sé ainneonach, is é sin nach féidir é a
stopadh. Is éard atá i seamhan leacht ina bhfaightear speirm.

4. Faightear na huiríocha i bpúitse craicinn ar a dtugtar an cadairne. Ní féidir speirm
a dhéanamh i gceart ná ní féidir léi maireachtáil ag gnáth-theochtaí an choirp.
Coinníonn an cadairne na huiríocha lasmuigh den chorp, áit a bhfuil an teocht
níos fionnuaire agus inar féidir leis an speirm maireachtáil.

5. Ní sheadann.

6. Meastar gur féidir le speirm maireachtáil 24-36 uair an chloig i ndiaidh iad a
sheadadh.

7. Tá 50 go 150 milliún speirm in aghaidh gach millilítear seamhain. Féadfaidh an
figiúr sin a bheith difriúil ó dhuine go duine.

8. Scaoiltear idir 2-6 mhillilíotar seamhain i seadadh.

9. Tá an méid seamhain a scaoiltear éagsúil ag brath ar aois agus rialtacht na
dteagmhálacha collaí. Le linn caidrimh chollaí, scaoiltear an seamhan ar fhíorbharr
na faighne, gar don útaras, de ghnáth. Scaoilfear méid áirithe de ar ais tríd an
bhfaighin agus b’fhéidir go nglanfaí chun siúil é. A luaithe a scaoiltear speirm san
fhaighin tosaíonn siad ag gluaiseacht, snámhann siad isteach san útaras agus
isteach sna tiúba fallópacha. As na milliúin speirm a snámhann, ní thoirchíonn ach
speirm amháin an t-ubhán de ghnáth chun beatha nua a chruthú (dhá speirm i
gcás cúpla neamh-chomhionann, srl.).

10. Ní féidir speirmeacha aonair a fheiceáil leis an tsúil fhornocht, ach faoin
micreascóp tá cuma torbáin orthu sa chaoi go bhfuil corp agus eireaball acu, iad
úsáideach don snámh suas isteach sna tiúba fallópacha.

Aguisín II

Bileog Thagartha 12
Eolas Cúlra
don Mhúinteoir

Sa cheacht seo tá méid mór eolais ar chórais atáirgthe an fhireannaigh agus an
bhaineannaigh. Má nascann tú leis an rang Eolaíochta é agus má úsáideann tú an
ceacht seo i ndiaidh don ábhar seo a bheith clúdaithe ansin, b’fhéidir go bhféadfaí an
chuid fhíorasach den cheacht seo a chlúdach go tapa. Ar an taobh eile, má mheasann
tú go bhfuil gá leis na hábhair síceolaíochta a sholáthraítear sa cheacht seo a
chlúdach go mion ní mór duit dhá rang a úsáid chun a chinntiú go scrúdaítear an
t-ábhar ar fad.

Pé bealach a roghnaíonn tú chun an ceacht acmhainní seo a úsáid, tá sé tábhachtach
go dtugtar an t-am céanna sa cheacht céanna do chórais atáirgthe an fhir agus na
mná, go háirithe i rang measctha. Mura ndéantar amhlaidh, d’fhéadfadh go mbeadh
ar na cailíní dul trí rang daichead nóiméad ag clúdach córas atáirgthe an
bhaineannaigh, tarlú a d’fhéadfadh a bheith ina ábhar náire agus féin-chomhfhiosach
os comhair a bpiaraí fireannacha, nuair nach ndéantar aon trácht ar chóras atáirgthe
an fhireannaigh. Ní gá gur mar sin a bheadh. Má roghnaíonn tú dhá rang chun na
topaicí a chlúdach sa cheacht seo déan iarracht deimhin a dhéanamh de go gcaitear
50% de gach rang ar chóras atáirgthe an fhir agus 50% de ar chóras atáirgthe na
mná.

Ceacht 12
Míorúilt Beatha Nua

Aidhm: Cabhrú leis na daltaí eolas agus tuiscint ar thorthúlacht agus giniúint a fháil.

Torthaí:
Mar thoradh ar pháirt a ghlacadh sa cheacht seo, ba chóir:
� go mbeadh eolas níos doimhne ag na daltaí ar an gcaoi a dtarlaíonn toirchiú agus
giniúint;

� go mbeidís níos eolasaí ar na téarmaí agus na focail a úsáidtear chun cur síos ar
thoirchiú agus giniúint;

� go mbeadh eolas níos doimhne acu ar an timthriall míosta;
� go mbeadh feasacht agus tuiscint níos doimhne acu ar róil chomhlántacha na
bhfear agus na mban i bpróiseas an toirchithe agus na giniúna.

Aois-oiriúnacht mholta: An chéad bhliain - an tríú bliain

Am: Rang amháin nó dhá rang

Eolas Cúlra don mhúinteoir: Bheadh sé riachtanach go mbeadh Ceacht 11
clúdaithe ina gcuirtear síos ar atáirgeadh an duine sula n-úsáidfí an ceacht seo, ionas
go mbeadh na daltaí ar an eolas faoi bhaill atáirgthe chorp an fhir agus na mná agus
a bhfeidhmeanna. Ní gá ach gur forbhreathnú gairid ar na ceachtanna é seo má
mheasann tú go bhfuil eolas na ndaltaí iomlán go maith.

Naisc fhéideartha idir baile is scoil: D’fhéadfá a mholadh do na daltaí go
bpléifidís na topaicí a chlúdaítear sa cheacht lena dtuismitheoirí/gcaomhnóirí.

Acmhainní a theastaíonn don cheacht seo:
� Cóipeanna de na Bileoga Dalta do gach dalta.
� Más gá, cóipeanna de na Bileoga Dalta ó Cheacht 11.

Nós imeachta mionsonraithe:
1. Réamhrá
Déan babhta tobsmaointeoireachta ar eolas reatha na ndaltaí ar thoirchiú agus
giniúint. Más gá, téigh siar ar eolas na ndaltaí trí úsáid a bhaint as na Bileoga Dalta ó
Cheacht 11.

2. Ionchur Múinteora ar Thoirchiú agus Giniúint
Dáil cóipeanna de Bhileoga Dalta 25 agus 26 ar gach dalta. Tabhair ionchur gairid i
bhfoirm léachta ar thopaic an toirchithe agus na giniúna. I ndiaidh na bileoga dalta a
mhíniú, iarr ar na daltaí cur síos a thabhairt ina bhfocail féin ar an méid a tharlaíonn
le linn toirchithe agus giniúna.

3. (A) Na focail agus téarmaí a úsáidtear chun cur síos ar thoirchiú agus giniúint
Dáil cóip de Bhileog Dhalta 27 ar na daltaí ar fad. Iarr ar na daltaí léamh tríd na
sainmhíniúcháin agus míniúcháin ar na téarmaí nuair atá cur síos á thabhairt ar
thoirchiú agus giniúint. Tabhair deis do na daltaí ceisteanna a chur maidir le haon
eolas ar an mbileog dhalta. Le haghaidh tuilleadh eolais ar bhaill atáirgthe an fhir
agus na mná, tagair do na Bileoga Dalta i gCeacht 11.

NÓ

(B) Crosfhocal
Dáil cóipeanna de Bhileog Dhalta 28 ar gach dalta. Tabhair dóthain ama do na daltaí
chun na freagraí ar leideanna an chrosfhocail a chomhlánú. Seiceáil freagraí na
ndaltaí (féach Bileog Thagartha 13). Tabhair deis do na daltaí ceisteanna a chur maidir
le haon eolas ar an mbileog dhalta. Le haghaidh tuilleadh eolais ar bhaill atáirgthe an
fhir agus na mná, tagair do na Bileoga Dalta i gCeacht 11.

4. Ceacht: Cathain a Gineadh Thú?
Dáil cóip de Bhileog Dhalta 29 ar gach dalta. Mínigh an timthriall míosta do na daltaí
ag baint úsáide as an mbileog dhalta. Nuair atá tú sásta go bhfuil dóthain eolais ag
na daltaí ar an timthriall míosta, b’fhéidir gur mhian leat iarraidh orthu a dhéanamh
amach cathain a gineadh iad lena dtuismitheoirí/gcaomhnóirí. Nuair atá an ceacht sin
críochnaithe ag na daltaí iarr ar na daltaí cur síos ar an gcaoi ar oibrigh siad amach
dáta a nginiúna. Ceartaigh aon eolas mícheart.

5. Conclúid
Sa cheacht seo táimid i ndiaidh:

� cur síos ar an bpróiseas ar a dtugtar toirchiú agus giniúint;
� cuid de na focail agus téarmaí a úsáidtear chun cur síos ar an bpróiseas seo a
fhoghlaim;

� éirí níos eolaí ar an timthriall míosta;
� scrúdú a dhéanamh ar róil chomhlántacha na bhfear agus na mban sa phróiseas
ar a dtugtar toirchiú agus giniúint.

115

An tSraith Shóisearach Ceacht 12 Míorúilt Beatha Nua

Ábha i r Acmhainn í don Oideachas Ca idr imh agus Gnéasachta

12. The miracle of......./irish:12. The miracle of......./irish  14/07/2009  09:43  Page 99



Aguisín 1
Bileog Dhalta 25

Toirchiú agus Giniúint

Tá an ceacht seo faoi do ghiniúint, nó an chaoi ar tháinig tú ar an bhfód.

Toirchiú agus Giniúint - cad a tharlaíonn?
Le linn caidrimh chollaí iontrálann péineas an fhir faighin na mná. Nuair a sheadann
an fear scaoiltear síol/speirm isteach san fhaighin. Snámhann speirm an fhir suas
isteach i mbroinn/útaras na mná ansin agus isteach sa tiúb a théann chuig ubhagán
na mná, tiúb ar a dtugtar an tiúb fallópach. Tarlaíonn toirchiú nuair a bhuaileann
speirm an athar agus ubhán na máthar le chéile sa tiúb seo. Téann speirm an athar go
lár ubhán na máthar agus cumascann siad le chéile. Tosaíonn an chill nua seo ag
roinnt agus ag foroinnt ansin. I ndiaidh seacht go deich lá gluaiseann an babaí anuas
an tiúb fallópach agus isteach i mbroinn nó útaras na máthar. Bíonn sé ag fás an t-
am ar fad. Neadaíonn an babaí sa bhroinn ansin ar feadh daichead seachtain ar an
meán. Tugtar toirchiú agus giniúint ar an bpróiseas seo ar fad. Nuair nach dtagann
tréimhse míostraithe na máthar tuigfidh sí go bhfuil sí ag iompar clainne. Is gnách
gur ceithre lá dhéag i ndiaidh toirchithe é sin.

Ról ubhán na máthar:
Gach mí i gcorp mná aibíonn ubhán, atá chomh mór le lánstad nó mar sin, i gceann
(nó sa dá cheann) dá hubhagáin. Scaoiltear ansin é agus seolann sé anuas an tiúb
fallópach i dtreo an útarais. Beidh an t-ubhán aibí ar feadh 2-3 lá. Mura mbuaileann
sé le speirm fir le linn an dá lá sin faigheann sé bás.

Ról speirm an athar:
Tá speirm an fhir i gcruth torbáin agus tá sé a mhilliún oiread níos lú ná ubhán na
mná. Bíonn na milliúin speirm i ngach seadadh ach ní theastaíonn ach ceann amháin
chun ubhán na mná a thoirchiú agus beatha nua a thosú. Meastar gur féidir le speirm
maireachtáil 24-36 uair an chloig i ndiaidh iad a sheadadh.

Achoimre ar an bpróiseas:
1. Nuair a tharlaíonn an seadadh, fágann speirm an athar an péineas agus iontrálann
an tiúb fallópach, ag dul tríd an útaras i dtosach.

2. Nuair atá ubhán na mná aibí, fágann sé a hubhagán agus iontrálann an tiúb
fallópach.

3. Buaileann speirm an athar le hubhán na máthar sa tiúb fallópach agus cumascann
siad chun cill nua a fhoirmiú.

4. Roinneann agus foroinneann an chill sin.
5. I ndiaidh 7-10 lá gluaiseann an babaí síos isteach in útaras na máthar agus
socraíonn sa líneáil ann.

6. Leanann an babaí den fhás agus fanann i mbroinn na máthar ar feadh 40
seachtain ar an meán go dtí go mbíonn an babaí ullamh le saolú.

Bileog Dhalta 26
Toirchiú agus Giniúint

Turas speirm
� Seadtar speirm ó phéineas an fhir.
� Tiománann sí í féin isteach i mbroinn/útaras na mná agus suas isteach ina tiúba
fallópacha.

Turas ubháin
� Fágann ubhán na mná a hubhagán.
� Toirchíonn speirm an fhir é i dtiúb fallópach na mná.
� Socraítear an t-ubhán toirchithe sa bhroinn.

Cumasc an ubháin leis an speirm
� Snámhann an speirm i dtreo an ubháin.
� Tadhlaíonn speirm amháin an t-ubhán agus greamaíonn dó.
� Téann ceann na speirme isteach i lár an ubháin.

Bileog Dhalta 27
Na focail a úsáidimid chun cur
síos ar Thoirchiú agus Giniúint

Faighin: An pasáiste trína dtagann an babaí nuair a bhítear á s(h)aolú. Má úsáideann
cailín súitín sláintíoch le linn na fola míosta aici coinnítear anseo iad. Is anseo chomh
maith a choinnítear an péineas le linn caidrimh chollaí.

Ubhagáin: Luíonn dhá ubhagán, ina bhfuil na mílte ubhán, ar bharr na dtiúb
fallópach. Scaoiltear ubhán amháin (dhá cheann uaireanta i gcás cúpla neamh-
chomhionann, srl.) gach mí. Nuair a scaoiltear an t-ubhán, tosaíonn sé ar a thuras
anuas an tiúb fallópach isteach sa bhroinn nó útaras.

Útaras: An bhroinn a thugtar air seo chomh maith. Is orgán cuasach é atá chomh mór
le do dhorn. Leathnaíonn an t-útaras chun babaí a iompar le linn toirchis. Tá líneáil
spúinsiúil aige déanta d’fhuil agus fíochán eile ar a dtugtar inmheitriam a scaoiltear
gach mí mura socraíonn ubhán sa líneáil. Is í an fhuil sin a chuirtear an fhuil mhíosta.

Inmheitriam: Is é seo líneáil an útarais/na broinne agus is d’fhuil agus d’fhíochán a
dhéanta. Briseann sé síos agus díscaoiltear é tríd an bhfaighin mar fhuil mhíosta mura
sroicheann aon ubhán toirchithe é.

Tiúba fallópacha: Dhá thiúb chuasacha le deireadh amháin nasctha leis an útaras
agus an deireadh eile le cineálacha adharcán timpeall ar na hubhagáin. Fágann an t-
ubhán an t-ubhagán agus taistealaíonn anuas an tiúb fallópach isteach san útaras.
Buaileann an t-ubhán le speirm an fhir má ghintear babaí.

Míostrú: Is ‘fuil mhíosta’ é seo. Tarlaíonn sé nuair nach bhfaigheann líneáil an útarais
(inmheitriam) ubhán toirchithe. Fágann an líneáil an t-útaras agus díscaoiltear é tríd
an bhfaighin mar fhuil mhíosta.

Péineas: Tiúb trína seoltar seamhan agus fual.

Adharc: Chun dul isteach i gcorp an bhaineannaigh ní mór do phéineas an
fhireannaigh a bheith crua. Tarlaíonn sé seo nuair a spreagtar fear go gnéasach.
Éiríonn an péineas crua nuair a líonann fuil na soithí fola. Féadfaidh siad tarlú chomh
maith gan aon spreagadh gnéasach. Tarlaíonn sé seo go hainneonach.

Seadadh: Nuair atá an péineas san fhaighin, scaoiltear speirm agus leacht (seamhan)
isteach i gcorp an bhaineannaigh. Iontrálann an seamhan an t-útaras ansin agus
snámhann an speirm suas isteach sna tiúba fallópacha.

Uirí - uathu; Uiríocha - iolra: Déanann an dá fhaireog seo speirm a bhfuil an
cumhacht aici beatha nua a thosú nuair a thoirchítear le hubhán baineannaigh í.

Cadairne: Púitse scaoilte craicinn ina gcoinnítear na huiríocha.

Vas deferens: Tiúb a iompraíonn an speirm ó na huiríocha chuig an bpéineas.

Úiréadra: I mbuachaill is tiúb é an t-úiréadra a iompraíonn leacht amach ón gcorp:
fual ón lamhnán agus seamhan, ina bhfaightear speirm, ó na huiríocha agus ón saicín
seamhnach.

Saicín seamhnach: Déanann an saicín seamhnach leacht a chabhraíonn chun an
speirm a iompar agus stóráltar an speirm ann.

NB: Le haghaidh léaráidí a léiríonn na baill ar fad den chorp thuas féach na Bileoga
Dalta i gCeacht 11.

Bileog Dhalta 28
Crosfhocal

Síos
1. agus 4. Is anseo a tharlaíonn an toirchiú de ghnáth.
2. Ainm a thugtar ar scaoileadh seamhain.
6. Ball den fhear trína seoltar seamhan agus fual.
7. Faightear ubháin iontu seo.

Trasna
3. Líneáil an útarais.
5. An pasáiste trína dtagann babaí nuair a shaolaítear é/í.
8. Ainm eile ar an bhfuil mhíosta.
9. Ainm a thugtar ar phéineas a éiríonn crua.
10. Ainm eile ar bhroinn na mná.

120

An tSraith Shóisearach Ceacht 12 Míorúilt Beatha Nua

Ábha i r Acmha inn í don Oideachas Ca idr imh agus Gnéasachta

6

7

10

3

5

8

9

4

1 2

12. The miracle of......./irish:12. The miracle of......./irish  14/07/2009  09:43  Page 104



121

An tSraith Shóisearach Ceacht 12 Míorúilt Beatha Nua

Ábha i r Acmhainn í don Oideachas Ca idr imh agus Gnéasachta

Lá 1

Lá 28

Lá 14

Lá 21

Bileog Dhalta 29
An Timthriall Míosta

Tús an timthrialla.
Tosaíonn an fuiliú agus maireann thart ar 3-5 lá.

Lár an timthrialla.
Fágann an t-ubhán an t-ubhagán agus iontrálann an tiúb
fallópach.
Tugtar ubhsceitheadh ar an bpróiseas seo.

Tá an t-útaras sroichte ag an ubhán. Má thoirchítear é nascann sé
le líneáil an útarais. Mura dtoirchítear é faigheann sé bás agus
caitear amach é le líneáil an útarais (an sreabhadh míosta/an fhuil
mhíosta), thart ar cheithre lá dhéag ón uair a scaoiltear an
t-ubhán.

Deireadh an timthrialla.

NB: Ní bhíonn timthriallta rialta gach 28 lá mar a luaitear thuas ag cuid mhaith ban.
Athraíonn an timthriall ó bhean go bean. Nuair a thosaíonn an míostrú i gcailíní óga,
b’fhéidir nach mbeadh a dtréimhsí míostraithe rialta ar feadh roinnt míonna, nó
blianta fiú.

Aguisín II

Bileog Thagartha 13

Freagraí an Chrosfhocail

Síos
1. agus 4. TIÚBA agus FALLÓPACHA.
2. SEADADH.
6. ÚIRÉADRA.
7. UBHAGÁIN.

Trasna
3. INMHEITRIAM.
5. FAIGHIN.
8. MÍOSTRÚ.
9. ADHARC.
10. ÚTARAS.

Ceacht 13
Toircheas agus Breith

Aidhm: Feasacht ar thoircheas agus ar an tionchar mór a bhíonn ag babaí ar shaol
na máthar agus an athar a mhéadú.

Torthaí:
Mar thoradh ar pháirt a ghlacadh sa cheacht seo, ba chóir go mbeadh:
� scrúdú déanta ag na daltaí ar chéimeanna éagsúla an toirchis;
� tuisint níos fearr acu ar fhreagrachtaí na dtuismitheoirí nua.

Aois-oiriúnacht mholta: An chéad bhliain - an tríú bliain

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 14.

Naisc fhéideartha idir baile is scoil: D’fhéadfá iarraidh ar na daltaí plé a
dhéanamh ar an tionchar a bhí ag a mbreith féin ar shaol a dtuismitheoir(í).

Acmhainní a theastaíonn don cheacht seo:
� Cóipeanna de Bhileoga Dalta 30,31, 32, 33 agus 34.
� Páipéir, marcóirí.
� Cailc-chlár/smeach-chairt/osteilgeoir.

3. Comharthaí an Toirchis

Nós imeachta mionsonraithe:
1. Roghnach: Tionscadal Toirchis agus Breithe
Ar chúiseanna soiléire, b’fhéidir nach mbeadh an ceacht seo indéanta. Mar shampla,
má tá do scoil i mbaile beag nó i gceantar tuaithe b’fhéidir nach ann do bhean
thorrach nó, dá mba ann di, ní bheadh sé cothrom go mbeadh sí ina hábhar staidéir
ag na 30 dalta ar fad.

Mínigh do na daltaí go bhfuil siad chun dul chun cinn beatha nua a leanúint i rith na
bliana, ó ghiniúint go breith. Chun é seo a dhéanamh ní mór dóibh labhairt le bean
atá ag iompar, agus lena páirtí más féidir. Ní mór tuiscint a léiriú agus lánúin á
haimsiú. Ba chóir go dtreorófaí na daltaí sa chaoi a rachaidís chun cainte le duine a
bhfuil a fhios acu go bhfuil sí ag iompar. Más féidir, ba chóir go ndéanfadh na daltaí
an obair seo i ngrúpaí beaga de thriúr nó ceathrar, le daoine a chónaíonn sa limistéar
céanna i ngrúpa amháin. Nuair a théann na daltaí chun cainte leis an lánúin ba chóir
dóibh iad a chur ar an eolas faoi na cineálacha ceisteanna a bheidh á gcur acu orthu
agus faoina mhinice ba mhaith leo labhairt leo. Mar shampla, i ndiaidh an scanadh 18
mí, nó i ndiaidh na cuairte ag an dochtúir ag 6 mhí, srl., iarr ar na daltaí liosta
ceisteanna a dhéanamh amach ar mhaith leo iad a chur ar lánúin atá ag súil le babaí.
Gheobhaidh tú moltaí le haghaidh ceisteanna ar Bhileog Dhalta 30. Baileofar le chéile
na freagraí ar na ceisteanna a chuirtear le linn na bliana. B’fhéidir go mbeadh sé
úsáideach bord fógraí / limistéar den seomra a úsáid chun eolas a bhailiú. I ndiaidh an
cheachta seo ní mór duit seiceáil leis na grúpaí ó am go ham chun forbairt a
tionscadail a fheiceáil. Nuair a bhíonn deireadh leis an tionscadal seo, a d’fhéadfadh
tarlú sa chéad bhliain eile scoile, d’fhéadfaí an t-eolas a bhailiú agus a chur i
gcomparáid faoi na ceannteidil seo a leanas:

An Toircheas
� Mothúcháin faoi bheith ag iompar - máthair
� Mothúcháin faoi bheith ag súil le babaí - athair
� Sláinte agus dea-bhail ghinearálta le linn toirchis, lena n-áirítear aiste bia, aigéad
fólach, alcól, tobac, drugaí

� Costas an toirchis

An Bhreith
� Cathain?
� Cén áit?
� An cineál eispéiris
� Mothúcháin don bhabaí - máthair/athair
� Mothúcháin faoi bheith i do thuismitheoir - máthair/athair
� Costas
� Am agus freagracht

2. Céimeanna an Toirchis
Déan cur síos gairid ar phríomhchéimeanna an toirchis agus mínigh an tábhacht leis
an méid seo a leanas:
� toircheas a phleanáil;
� aigéad fólach a thógáil roimh thoircheas agus lena linn;
� cuairteanna rialta agus luatha ar an dochtúir;
� aiste shláintiúil agus chothrom bia a ithe;
� contúirtí an tobac, an iomarca alcóil, drugaí - lena n-áirítear drugaí ordaithe, mura
bhfuil siad ordaithe ar chomhairle dochtúra;

� scíth agus aclaíocht;
� bheith ullamh don bhreith;
� bheith ullamh le bheith i do thuismitheoir;
� bheith ullamh do theacht an bhabaí, mar shampla, éadaí, trealamh;
� cuairt ar an bhfiaclóir.

Obair Grúpa Bhig
Roinn na daltaí ina ngrúpaí de thriúr nó ceathrar. D’fhéadfadh gurb iad na grúpaí
céanna iad mar a bhí i gcéim 1. Agus iad ag baint úsáide as póstaer agus marcóirí,
iarr ar na daltaí céimeanna éagsúla an toirchis a tharraingt agus cur síos orthu. Dáil
amach Bileog Dhalta 31.

3. Comharthaí an Toirchis
Dáil amach Bileog Dhalta 32: Comharthaí an Toirchis.
Nóta don Mhúinteoir: Treisigh leis na daltaí gur ann do chuid mhaith tacaíochtaí do
dhaoine a measann go bhféadfaidís a bheith ag iompar. Mar shampla, a ndochtúir
teaghlaigh a bhfuil iallach air/uirthi gach rud a deirtear leis/léi a choinneáil faoi rún.

4. Roghnach: Liosta Miotas faoi Thoircheas
Dáil amach Bileog Dhalta 33: Liosta Miotas faoi Thoircheas. Iarr ar na daltaí a
fhreagairt an bhfuil na ráitis fíor nó bréagach. Nuair atá sé sin déanta ag na páistí
téigh tríd na ráitis ag ceartú aon eolais mhíchruinn (féach Bileog Dhalta 34).

5. Conclúid
Sa cheacht seo táimid i ndiaidh:

� ullmhú le haghaidh tionscadail leanúnaigh ar thoircheas agus breith;
� scrúdú a dhéanamh ar chéimeanna éagsúla an toirchis;
� plé a dhéanamh ar an tábhacht le sláinte mhaith le linn toirchis;
� féachaint ar chomharthaí an toirchis;
� (roghnach) scrúdú a dhéanamh ar roinnt miotas a luaitear leis an toircheas.

Aguisín I

Bileog Dhalta 30
Ceistneoir faoin Toircheas

Ainm na máthar?
Ainm an athar?
Aois na máthar?
Aois an athar?
Cathain atá an babaí le saolú?
Cathain a chuaigh an mháthair chuig an dochtúir den chéad uair nuair a mheas sí go
raibh sí ag iompar?
Cad a sheiceálann an dochtúir le linn na gcuairteanna réamhbhreithe?
Mar shampla:
� sláinte agus dea-bhail ghinearálta
� lámha agus/nó rúitíní ataithe
� brú fola
� fual le haghaidh siúcra nó ionfhabhtaithe
� meáchan - monatóireacht a dhéanamh ar fhás agus cothú meáchain an bhabaí

Cé mhéad cuairt réamhbhreithe a bheidh aici?
Cad iad na céimeanna le linn an toirchis nuair a thabharfaidh sí cuairt ar an dochtúir?
An é seo an chéad bhabaí, an dara babaí, srl. ag an mbean?
Cad í gnáth-aiste bia laethúil na mná?
� Bricfeasta
� Smailc bhia
� Lón
� Smailc bhia
� Dinnéar
� Smailc bhia
(Fair amach le haghaidh méideanna dóthanacha torthaí agus glasraí úra, próitéine
agus iarainn.)

An bhfuil aigéad fólach á thógáil ag an máthair? Cad iad na cúiseanna go/nach
dtógann sí é?
An bhfuil aon athrú déanta ag an máthair ina nós maireachtála de bharr an toirchis?
An bhfuil aon athrú déanta ag an athair ina nós maireachtála de bharr an toirchis?
Conas a bhraitheann an mháthair faoi bheith torrach? Faoin athrú i gcruth/méid a
coirp?
Conas a bhraitheann an mháthair faoin mbeatha nua agus fás ina corp?
Conas a bhraitheann an mháthair faoin mbreith?
An bhfuil breith ospidéil nó baile roghnaithe ag an máthair? Iarr na cúiseanna.
Cad iad na costais atá aici i rith an toirchis?
D’fhéadfaí an méid seo a leanas a áireamh iontu:
� éadaí máithreachais
� cuairtearnna ar an dochtuir, más othar príobháideach í
� ranganna réamhbhreithe agus ceardaíochta do thuismitheoirí
� aigéad fólach / iarann breise

Ceistneoir faoin mBreith

Dáta agus am na breithe?
Cad iad na focail a d’úsáidfeadh an mháthair/an t-athair chun cur síos ar an mbreith?
Cén mothú atá agat agus tú i do thuismitheoir - máthair/athair?
Cad iad na mothúcháin atá agat i leith an bhabaí nua?
Conas a bhraitheann tú go fisiceach anois?
Déan cur síos ar an lá tíopúil a bhíonn agat. Cé mhéad ama a bhíonn agat duit féin?
Cad a dhéanann tú san am sin?
An bhfuil beathú cíche nó buidéil á thabhairt agat? Ceistigh na cúiseanna leis sin.

Cé a ghlacann an fhreagracht as an méid seo a leanas:
(a) an babaí a bheathú
(b) a c(h)lúidín a shóinseáil
(c) níochán
(d) cócaireacht
(e) glantachán
(f) súgradh leis an mbabaí
(g) an babaí a thabhairt amach ar shiúlóid
(h) siopadóireacht

Cad iad na costais atá íoctha agat?
B’fhéidir go n-áireofaí an méid seo a leanas iontu:
� Táille ospidéil/táille mná cabhrach
� Táille dochtúra (más othar príobháideach an mháthair)
� Eipeadúrach
� Éadaí don bhabaí
� Clúidíní in aghaidh na seachtaine
� Foirmle in aghaidh na seachtaine agus buidéil má tá beathú buidéil á thabhairt
don bhabaí

� Naíchóiste
� Cliabhán
� Suíochán cairr más úinéir cairr an tuismitheoir
� Eile _______________

Bileog Dhalta 31
Céimeanna an Toirchis

Dhá sheachtain déag i ndiaidh na giniúna, bíonn an féatas
lánfhorbartha. Is féidir an croí a chloisteaáil ag bualadh, ag
baint úsáide as brathadóir ultrafhuaime.

Meánn an babaí thart ar 135g (4 unsa). Gluaiseann sé gan
bhac ina m(h)áilín uisciúil.

Bíonn an babaí thart ar 37cm ar fhad anois agus beagán os
cionn 1kg (2 phunt). Osclaíonn a s(h)úile. Dá mbeirfí an babaí
roimh am ag an gcéim seo, d’fhéadfadh sé/sí maireachtáil le
cúram ar leith in aonad speisialta nuabhreithe in ospidéal
máithreachais.

Meánn an babaí thart ar 3.4kg (7-8 bpunt) anois.
Bíonn ceann an bhabaí i dtreo na talún, ullamh le saolú.

Céimeanna an Toirchis

Bileog Dhalta 32
Comharthaí an Toirchis

1. Stopann an fhuil mhíosta. Ní bheidh a fhios ag an mbean go bhfuil sí ag iompar
go dtí go mbíonn an fhuil mhíosta déanach. Is dócha go bhfuiltear i ndiaidh an
babaí a ghiniúint 2-3 seachtaine roimh an dáta sin. Mar sin, tá sé tábhachtach go
bpleanáltar toircheas chun priacail fhéideartha sláinte don bhabaí a chosc le linn
na chéad 2-3 seachtaine seo.

2. Athruithe sna Brollaigh. Le linn na chéad ocht seachtaine bíonn athrú sna
brollaigh de ghnáth de réir mar a ullmhaíonn siad don táirgeadh bainne chun an
babaí a bheathú. Éiríonn siad níos iomláine, níos boige, méadaíonn siad agus
dorchaíonn dath na siní. Is iad na hormóin a dhéantar sa phlacaint is cúis leis na
hathruithe seo.

3. Masmas (breoiteacht na maidine). Ní tharlaíonn sé seo do gach bean ach b’fhéidir
go mbraithfeadh roinnt ban breoite, agus go gcuirfidís amach, mar gheall ar na
hathruithe hormónacha atá ag tarlú ina gcorp. Féadfaidh an bhreoiteacht seo tarlú
ar maidin, um thráthnóna nó, i gcás roinnt ban, ar feadh an lae. Tosaíonn sé ag 6-8
seachtaine de ghnáth agus imíonn sé sa dara seachtain déag nó mar sin.

4. Rialtacht lamhnáin. Bíonn na duáin ag déanamh ragoibre le linn seachtainí
tosaigh an toirchis agus, mar sin, ní mór dóibh an lamhnán a fholmhú níos minice.

Bileog Dhalta 33
Miotais faoi Thoircheas

Freagair ‘fíor’ nó ‘bréagach’ i gcás na ráiteas seo a leanas:

1. Féadfaidh bean a bheith torrach i ndiaidh caidreamh collaí a bheith aici den
chéad uair.

2. Má bhíonn an lánúin ina seasamh fad atá siad i mbun caidrimh chollaí ní bheidh
toircheas mar thoradh air.

3. Ní féidir le toircheas tarlú le linn fhuil mhíosta na mná.
4. Ní bheidh toircheas mar thoradh ar chaidreamh collaí má úsáideann an fear

coiscín lena linn.
5. Ní bheidh toircheas mar thoradh ar chaidreamh collaí má tharraingíonn an fear a

phéineas siar roimh sheadadh.
6. Má shuíonn bean ar bhabla leithris féadfaidh toircheas a theacht as.
7. Má sheachnaíonn lánúin caidreamh collaí ar feadh cúpla lá thart ar choicís i

ndiaidh fhuil mhíosta na mná, ní thiocfaidh toircheas as.
8. Ní bhíonn an fhuil mhíosta ag bean os cionn daichead bliain d’aois.
9. Is gearr go mbeidh fir in ann babaí a iompar chomh maith.
10. Is cineál frithghiniúna é an beathú cíche.
11. Ní mór súnás a bheith ag an mbean chun go mbeidh sí torrach.
12. Bíonn toircheas mar thoradh ar gach uair a bhíonn caidreamh collaí ag bean.

Bileog Dhalta 34
Miotais faoi Thoircheas

Bileog Freagraí

1. Fíor.
2. Bréagach.
3. Bréagach. Má tá timthriall na mná an-ghairid féadfaidh sí ubh a sceitheadh le

linn na fola míosta.
4. Bréagach. Teipeann ar choiscíní giniúint a chosc mura suiteáltar i gceart iad, má

úsáidtear bealadh olabhunaithe ag an am céanna agus/nó má phléascann siad nó
má stróiceann ionga iad. Go hidéalach, ba chóir coiscíní a úsáid in éineacht le
speirmicíd.

5. Bréagach. Bíonn leacht réamhsheadta ann agus faightear roinnt speirmeacha
ann. Féadfaidh speirm taisteal suas an fhaighin isteach san útaras, fiú má
scaoiltear ag oscailt na faighne iad agus ní taobh istigh den fhaighin.

6. Bréagach. Faigheann speirm bás go pras lasmuigh de chorp an fhir nó na mná.
7. Bréagach. Chun brath ar an uair a ubhsceitheann bean, ní mór don lánúin modh

rithime/teirmeach frithghiniúna a chleachtadh ar feadh roinnt míonna. Athróidh
tráth an ubhsceite ó bhean go bean.

8. Bréagach. Go dtí go stopann tréimhsí míostraithe na mná féadfaidh toircheas
teacht uirthi. Stopfaidh na tréimhsí míostraithe le linn an tsosa mhíostraithe a
tharlaíonn idir 40 agus 55 bliana d’aois.

9. Bréagach. Ní hann d’aon fhianaise eolaíoch a thugann le fios go mbeidh sé seo
ina rogha inmharthana sa gharthodhchaí.

10. Bréagach. Ach sa chuid is mó cásanna coiscfidh an beathú cíche ubhsceitheadh
agus mar sin toircheas, ach uaireanta, go háirithe nuair a bhítear ag baint babaí
de dhiúl de réir a chéile, féadfaidh an bhean ubhsceitheadh fad atá beathú cíche
á sholáthar aici agus mar sin féadfaidh toircheas a bheith mar thoradh ar
chaidreamh collaí.

11. Bréagach.
12. Bréagach.

Aguisín II

Bileog Thagartha 14
Eolas Cúlra
don Mhúinteoir

Sa cheacht seo iarrtar ar na daltaí tionscadal ar thoircheas agus ar bhreith a ullmhú.
Leanfaidh an tionscadal seo naoi mí go bliain. Mar sin, moltar go gclúdaítear an
ceacht seo sa dara nó tríú bliain agus go leantar air sa tríú nó ceathrú/cúigiú bliain.
Bheadh ar an múinteoir OCG seiceáil leis na daltaí ó am go ham maidir le dul chun
cinn an tionscadail, chun díograis a chothú agus chun deimhin a dhéanamh de go
bhfuil an fhíorfhoghlaim á déanamh. Sa cheacht seo iarrtar ar na daltaí dul chun
cainte le lánúin le haghaidh a dtionscadal. Ní mór é sin a dhéanamh go tuisceanach.
Bheadh teagmháil phearsanta le duine atá nuathorrach idéalach, mar shampla,
comharsa, máthair cara, gaol, srl. Mura n-éiríonn leis sin, b’fhéidir go mbeadh aithne
agat féin nó ag baill eile den fhoireann ar dhuine éigin atá ag iompar a bheadh
toilteanach bualadh leis na daltaí nó a bheadh toilteanach freagraí a thabhairt ar
cheistneoirí na ndaltaí ar a laghad.

Sa dara cuid den cheacht seo cuirtear síos ar chéimeanna an toirchis agus scrúdaítear
cuid de na miotais a bhaineann le toircheas. Bheadh sé tábhachtach go dtreiseofá go
bhfuil cúnamh ann d’aon duine a measann go bhfuil sí torrach, mar shampla an
dochtúir teaghlaigh nach féidir leis/léi aon eolas a nochtadh mura dtugann tú an cead
sin dó/di. Tá an-chuid gníomhaireachtaí ann a sholáthraíonn cúnamh maidir le gach
gné de thoircheas gan phleanáil. Beidh do bhord sláinte áitiúil in ann an t-eolas sin a
sholáthar duit. Bheadh sé tábhachtach polasaí na scoile a sheiceáil sula dtugtar
seoladh aon ghníomhaireachta amach do na daltaí. Le haghaidh scrúdú níos
mionsonraithe ar thoircheas déagóra tagair do Cheacht 23 sna hacmhainní seo.

Ceacht 14
An chaoi a gcaidrím

Aidhm: An cumas a thabhairt do na daltaí machnamh a dhéanamh ar an gcineál
gaolta agus ar thábhacht na ngaolta sin i saol na ndaltaí.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� i ndiaidh machnamh a dhéanamh ar an gcineál gaolta agus a thuiscint go mbíonn

gaolta éagsúil agus go n-athraíonn siad;
� in ann machnamh a dhéanamh ar chineál a ngaolta féin.

Aois-oiriúnacht mholta: An chéad bhliain - an tríú bliain

Am: Rang amháin nó dhá rang

Naisc fhéideartha idir baile is scoil:
Moltar go gcomhlánaítear Bileog Dhalta 36 ag baile.
D’fhéadfadh gur deis idéalach í seo do na daltaí chun plé a dhéanamh ar thopaic na
ngaolta lena
dtuismitheoir(í)/gcaomhnóir(í)/mamó/ndaideo/ndeartháir(eacha)/ndeirfiúr(acha)/srl.

Acmhainní úsáideacha eile:
� ‘Feasacht faoin Ólachán don Óige’ - Leabhrán 6. Ceacht Caidrimh 1.
� Beatha Shláintiúil, Ré Shláintiúil, Roghanna Sláintiúla.

Eolas Cúlra don Mhúinteoir: Mar mhúinteoir ní mór duit a bheith an-tuisceanach
go bhfuil líon na ndaltaí ó theaghlaigh neamhchoinbhinsiúnacha ag dul i méid. Is
tábhachtaí go bhfaigheann na páistí slándáil, grá agus muintearas ná gur ó
theaghlach coinbhinsiúnach iad.

Acmhainní a theastaíonn don cheacht seo:
� Spás chun gluaiseacht.
� Cártaí gearrtha amach ó Bhileog Dhalta 35.
� Cailc-chlár/osteilgeoir.
� Cóipeanna de Bhileog Dhalta 36 do gach dalta.

Nós imeachta mionsonraithe:
1. Ceacht tosaigh
Dáil cárta amháin ar a laghad ó Bhileog Dhalta 35 ar gach dalta. Aithníonn gach
cárta duine a bhféadfadh gaol a bheith ag an dalta leis/léi. Inis do na daltaí go bhfuil
tú chun ionad an duine sin atá ainmnithe ar an gcárta a thógáil le linn an cheachta
seo. Mínigh do na daltaí go léirítear gaol gairid nuair a sheastar gar duit, agus gaol i
bhfad amach nuair a sheastar i bhfad uait. Seasann gach dalta ag an achar a
mheasann siad a bheith oiriúnach ag brath ar an gcárta atá acu. Iarr ar na daltaí
ábhar an chárta a lua agus míniú a thabhairt, má tá siad compordach ag déanamh
amhlaidh, cén fáth go bhfuil siad ina seasamh san áit a bhfuil siad. Luaigh go
mb’fhéidir nach ann don té ar an gcárta a fhaigheann siad dóibh dáiríre ach a
shamhlú cén gaol a d’fhéadfadh a bheith ann.

2. (A)
Is féidir na pointí plé seo a leanas a úsáid chun na ceisteanna a eascraíonn ón
gceacht tosaigh a réiteach. Mar mhalairt, féadfar an obair grúpa bhig i rogha B a
úsáid chun féachaint ar na ceisteanna seo.

Pointí Plé:
� Feicimid agus glacaimid páirt san iliomad gaolta difriúla. Iarr roinnt samplaí de

ghaolta difriúla ar na daltaí.
� Réitímid le daoine difriúla ar bhealaí difriúla. An aontófá/easaontófá leis an

ráiteas sin?
� Cén fáth go mbíonn teorainneacha riachtanach i ngaol, dar leat?
� B’fhéidir go mbraithfeadh gach duine i ngaol difriúil faoi luach an ghaoil dóibh.

Cén fáth sin, dar leat?
� Athraíonn gaolta. Fiafraigh de na daltaí an féidir leo smaoineamh ar aon ghaol

atá acu atá i ndiaidh athrú thar am.

NÓ

(B) Obair grúpa bhig roimh phlé grúpa mhóir
I ndiaidh don cheacht tosaigh a bheith críochnaithe, iarr ar na daltaí filleadh ar a
suíocháin. Roinn an rang ina chúig ghrúpa bheaga. Tabhair topaic dhifriúil do gach
grúpa agus ceap duine chun tuairisciú don ghrúpa mór.

Iarr ar gach grúpa an chéad phointe a phlé:
� Cad is gaolta ann? (gach grúpa)
� Cén fáth go dteastaíonn gaolta uainn?
� Cad é an gaol is tábhachtaí atá againn?
� Cad is gaol maith ann?
� Cad is drochghaol ann?
� An gá gur maith leat gach duine? Tabhair cúiseanna le d’fhreagra.
� An gaolta maithe iad gach gaol ‘gairid’?
� An drochghaolta iad gach gaol ‘i bhfad amach’?

Mar mhalairt, b’fhéidir gurbh fhearr leat iarraidh ar na daltaí freagraí ar na ceisteanna
thuas a thabhairt ina n-aonar ar pháipéar. D’fhéadfaí é sin a thuairisciú ansin don
ghrúpa ranga. Úsáid an t-aiseolas ó na grúpaí beaga chun cabhrú leis na daltaí
sainmhíniú ranga ar ‘ghaol’ a sholáthar.

Nuair atá a bplé críochnaithe ag na grúpaí beaga, iarr ar gach grúpa aiseolas a
thabhairt don ghrúpa mór. Meall moltaí ó ghrúpaí eile i ndiaidh gach blúire aiseolais.
Iarr ar an rang sainmhíniú a cheapadh ar cad is gaol ann. B’fhéidir go mba ghá aon
bhearna san aiseolas a chomhlánú. B’fhéidir go mbeadh sé tábhachtach na pointí seo
a leanas a threisiú le linn an phlé ranga:
� Is daoine aonair uathúla sinn ar fad agus mar sin tá ár ngaolta indibhidiúil agus

uathúil.
� Is cuid lárnach de ghnáthshaol laethúil daoine iad gaolta.
� Is próisis leanúnacha iad gaolta. De réir mar a fhásaimid agus a athraímid,

athraíonn ár ngaolta chomh maith.
� Tá gá againn go léir le gaolta a thugann mothú muintearais agus grá dúinn.
� Tá gá againn le ciorcal cairde lasmuigh den teaghlach. Soláthraíonn an cairdeas sin

líonra ina mbraithimid luachmhar agus óna bhfaighimid tacaíocht.

3. Bileog Dhalta 36: ‘Ciorcal Cairde’
Tá an ceacht seo a leanas ceaptha chun cabhrú le daltaí éirí níos eolaí ar chineál a
ngaolta féin. Dáil Bileog Dhalta 36, ‘Ciorcal Cairde’, ar gach dalta. Mínigh conas tá an
Bhileog Dhalta le líonadh. Iarr ar na daltaí a mbileoga a líonadh ina n-aonar. Bheadh
sé tábhachtach a threisiú ag an bpointe seo an gá le meas ar phríobháideachas
daoine eile a léiriú. Mar mhalairt, agus ag brath ar an méid ama atá fágtha sa rang, is
féidir leis na daltaí an bhileog a líonadh ag baile.

4. Ciorcal Ranga
Iarr ar na daltaí an abairt seo a leanas a chríochnú go gairid (is féidir é seo a
dhéanamh i bhfoirm chainte nó scríbhinne):
‘Rud amháin a d’fhoghlaim mé ó cheacht an lae inniu ná …’

5. Conclúid
Sa cheacht seo táimid i ndiaidh:

� a shainmhíniú cad is gaolta ann;
� a aithint gur ann do chuid mhaith cineálacha gaolta;
� a fheiceáil go bhfuil gaolta tábhachtach dúinn;
� a fheiceáil go bhfuil gaolta an-indibhidiúil do gach duine againn;
� a fheiceáil go n-athraíonn gaolta.

Aguisín I

Bileog Dhalta 35

Bileog Dhalta 36
‘Ciorcal Cairde’

Sula líonann tú na ciorcail b’fhéidir gur mhian leat roinnt ama a chaitheamh ag
machnamh ar do chuid gaolta. Smaoinigh ar an duine/na daoine is ansa leat. Cén fáth
go bhfuil sé/sí/siad tábhachtach duit? Ar inis tú dó/di/dóibh le déanaí conas a
mhothaíonn tú?

Ceacht 15
Naisc Teaghlaigh

Aidhm: Machnamh a dhéanamh ar thábhacht an teaghlaigh agus ar an gcineál gaol-
ta laistigh den teaghlach.

Torthaí:
Mar thoradh ar pháirt a ghlacadh sa cheacht seo, ba chóir:
� go mbeadh tuiscint níos doimhne ag na daltaí ar thábhacht shaol an teaghlaigh;
� go mbeadh na daltaí in ann a shainmhíniú cad is teaghlach ann;
� go mbeidís i ndiaidh cloisteáil faoi na gnáth-thréimhsí ‘thuas seal thíos seal’ de
shaol an teaghlaigh;

� go mbeadh meas acu ar an gcaoi a bhfuil gach teaghlach difriúil;
� go mbeidís i ndiaidh scrúdú a dhéanamh ar an méid a theastaíonn chun teaghlach
grámhar a chruthú.

Aois-oiriúnacht mholta: An dara bliain - an tríú bliain

Am: Dhá rang nó trí rang

Eolas Cúlra don mhúinteoir: Féach Aguisín II, Bileoga Tagartha 15 agus 16.

Naisc fhéideartha idir baile is scoil: Chabhródh na bileoga dalta ‘Tréimhsí Thuas
Seal agus Thíos Seal de Shaol an Teaghlaigh’ agus ‘Bealaí Teaghlaigh’ chun plé a thosú
le tuismitheoir(í)/caomhnóir(í) ag baile.

Acmhainní a theastaíonn don cheacht seo:
� Cailc-chlár/Osteilgeoir.
� Sliocht ó fhístéip fiadhúlra.
� Bileoga Dalta 37-41.
� Bileog bhán páipéir le haghaidh gach dalta.

2. Ionchur Múinteora
3. Rogha A: Bileog Dhalta 37:

‘Tréimhsí Thuas Seal agus Thíos Seal de Shaol an
Teaghlaigh’
Rogha B: Rólghlacadh
Rogha C: Do Mo Chur ar an Mapa
Rogha D: Suáilcí Shaol an Teaghlaigh

4. Rogha A: Bileog Dhalta 40: ‘Bealaí Teaghlaigh’
Rogha B: Ceacht: Gaol-Rialacha!
Rogha C: Cé a dhéanann agus a bhriseann na rialacha?
Rogha D: Teaghlach Grámhar

5. Conclúid

Plean
Ceachta

Nós imeachta mionsonraithe:
1. Fiáin faoin Teaghlach!
Taispeáin do na daltaí sliocht as fístéip de theaghlaigh ainmhithe san fhiántas, mar
shampla, National Geographic.

Roinn na daltaí ina ngrúpaí de thriúr nó ceathrar. Iarr ar na grúpaí smaoineamh ar
shainmhíniú/chur síos ar an ‘teaghlach’. Nuair atá an ceacht seo críochnaithe ag na
daltaí, faigh aiseolas ó gach grúpa agus cuir sainmhíniú ranga ar an ‘teaghlach’ le
chéile.

Pointí Plé:
� An féidir leat róil agus freagrachtaí bhaill an teaghlaigh ainmhithe a aithint?
� Cad iad na tréithe a thug tú faoi deara i mbaill aonair an teaghlaigh?
� An bhfeiceann tú aon chosúlacht idir róil agus freagrachtaí na n-ainmhithe
agus róil agus freagrachtaí bhaill do theaghlaigh féin?

2. Ionchur Múinteora
Féach Aguisín II, Bileog Thagartha 16, Ionchur Múinteora 1.

3. (A) ‘Tréimhsí Thuas Seal agus Thíos Seal de Shaol an Teaghlaigh’
Ionchur Múinteora, féach Aguisín II, Bileog Thagartha 16, Ionchur Múinteora 2.
Le Bileog Dhalta 37, ‘Tréimhsí Thuas Seal agus Thíos Seal de Shaol an Teaghlaigh’,
soláthraítear an deis do na daltaí na gnáth-thréimhsí thuas seal agus thíos seal de
shaol an teaghlaigh a ainmniú agus a chloisteáil - coinbhleachtaí, deacrachtaí agus
suáilcí. Dáil an bhileog dhalta amach. Iarr ar na daltaí an bhileog a chomhlánú. Nuair
atá na daltaí críochnaithe le comhlánú na bileoige iarr orthu aiseolas a thabhairt i
bhfoirm a bhfreagraí don ghrúpa mór ranga.

NÓ

(B) Rólghlacadh
Iarr ar na daltaí grúpa a dhéanamh de thriúr ar a laghad, nó níos mó, chun ‘teaghlach’
a chruthú. Ansin comhaontaíonn gach grúpa ar cad iad róil an teaghlaigh a
ghlacfaidh gach ball. Ansin cothaíonn siad próifíl do gach ball teaghlaigh .i. aois,
dálaí, srl. I ndiaidh don teaghlach a bheith bunaithe, iarrtar ar gach grúpa teaghlaigh
rólghlacadh dhá nóiméad a cheapadh ag léiriú gné thíopúil áirithe de ghaolta
teaghlaigh (féach na samplaí thíos). Iarr ar gach grúpa iad féin a chur in aithne ina ról
agus a gcnámhscéal roghnaithe féin a chur i ngníomhartha. Mar mhalairt, d’fhéadfá
na rólchártaí a sholáthraítear ar Bhileog Dhalta 38 a úsáid chun cabhrú leis na daltaí
roinnt cnámhscéalta tíopúla teaghlaigh a rólghlacadh.

Cnámhscéalta rólghlactha féideartha:
� Iníon ag dul amach don oíche, í ar bheagán éadaigh;
� Buaileann an guthán fad atá an teaghlach ag ithe dinnéir - cailín/buachaill atá
ann ag iarraidh labhairt le Seán/Máire;

� An teaghlach ag féachaint ar an teilifís nuair a thagann radharcra gnéis lán-
léirithigh ar an scáileán gan choinne;

� Tá Máire/Seán ag dul amach ar coinne le buachaill/cailín den chéad uair - tá a
d(h)eartháir/d(h)eirfiúr óg ag spochadh leis/léi;

� Tagann mac abhaile istoíche, dhá uair a chloig níos déanaí ná mar a bhí beartaithe,
agus feiceann a thuismitheoir/chaomhnóir ina s(h)uí ag feitheamh leis.

Pointí Plé:
� Cad é an comhdhéanamh atá riachtanach chun teaghlach a dhéanamh?

NÓ

(C) Do Mo Chur ar an Mapa
Iarr ar na daltaí mapa dá dteaghlach a tharraingt, ag líonadh na bhfreagrachtaí
isteach, mar shampla, cad a dhéanann mo Mhamaí, mo Dhaidí agus mo shiblíní dom
agus cad a dhéanaimse dóibh. Iarr ar na daltaí suímh a aithint laistigh den
chomhthéacs sin a bhfuil siad sásta leo agus suímh eile nach bhfuil siad sásta leo nó
a bhfuil siad rófhásta dóibh. Iarr ar na daltaí ina ngrúpaí beaga plé a dhéanamh ar na
bealaí inar féidir leo cabhrú le tuismitheoirí agus siblíní a thuiscint go bhfuil a
riachtanais/róil ag athrú.

NÓ

(D) Suáilcí Shaol an Teaghlaigh
Dáil Bileog Dhalta 39 ar na daltaí. Iarr ar na daltaí an suíomh teaghlaigh a léamh
agus na ceisteanna ar an mbileog dhalta a fhreagairt. Nuair atá an ceacht seo
críochnaithe ag na daltaí faigh roinnt aiseolais ón rang. D’fhéadfá na ceisteanna seo a
leanas a úsáid le haghaidh plé grúpa mhóir:

Pointí Plé:
� Cad iad na príomhchúiseanna le hargóintí i dteaghlaigh, dar leat?
� An ann d’aon bhealach ina bhféadfaí na hargóintí sin a sheachaint?

4. (A) ‘Bealaí Teaghlaigh’
Dáil Bileog Dhalta 40, ‘Bealaí Teaghlaigh’, ar na daltaí. Tabhair dóthain ama dóibh
chun an bhileog a chomhlánú.

Pointí Plé:
� Iarr ar na daltaí scrúdú a dhéanamh ar na róil dhifriúla a ghlacann aosaigh agus
páistí i dteaghlaigh;

� Spreag na daltaí, mar ógánaigh, le machnamh a dhéanamh ar a ról malartach
laistigh den teaghlach. An bhfuil a ngluaiseacht ó pháiste go haosach léirithe le
cion níos mó d’fhreagracht an teaghlaigh?

� An bhfuil a ngaol lena dtuismitheoir(í)/gcaomhnóir(í) athraithe ó bhí siad deich
mbliana d’aois?

� An bhfeiceann daltaí an gaol sin ag athrú níos mó sa todhchaí? Conas?

NÓ
(B) Gaol-Rialacha!
Ag baint úsáide as na rólchártaí ar Bhileog Dhalta 38, roinn na daltaí ina ngrúpaí
beaga de thriúr nó ceathrar agus iarr orthu sraith rialacha a cheapadh a bhainfeadh
lena dteaghlach.

Ionchur Múinteora, féach Aguisín II, Bileog Thagartha 16, Ionchur Múinteora 3.
Iarr ar gach duine de na rannpháirtithe cúig riail ina dteaghlach a liostú, ar a mhéad
topaicí is féidir. B’fhéidir go mbeadh gá le breis samplaí a thabhairt do na daltaí chun
iad a thosú. Ullmhaigh na rannpháirtithe sula roinneann siad a liosta le chéile trí
bhéim a chur ar an tábhacht le glacadh le tuairimí agus dearcaí daoine eile. Iarr ar na
rannpháirtithe a liostaí a roinnt i ngrúpaí de thriúr nó ceathrar.

Iarr ar na daltaí na ceisteanna seo a leanas a mheas maidir leis na rialacha atá scríofa
síos acu.
� Cé a rinne na rialacha?
� Cé a choinníonn iad?
� An bhfuil aon cheann acu as dáta nó míréasúnta? Má tá, an aontaíonn gach duine
leis sin?

� Cé aige a bhfuil an cead na rialacha a athrú?

Iarr ar na rannpháirtithe riail amháin a phiocadh ón liosta a measann siad gur chóir í
a athrú. Iarr orthu a mhéad cúiseanna is féidir leo a liostú cén fáth gur chóir í a athrú.
Ina theannta sin, iarr orthu a mhéad cúiseanna is féidir leo a liostú cén fáth nár
mhaith leis an gcuid eile den teaghlach an t-athrú.

An bhfuil sé réasúnta fós a bheith ag iarraidh an riail a athrú?
Cén mhalairt rialach a d’fhéadfaí a úsáid má tá gá lena leithéid?

NÓ

(C) Cé a dhéanann agus a bhriseann na rialacha?
Iarr ar na daltaí an suíomh seo a leanas a shamhlú: Tá tú féin agus cara leat ar an trá
fholamh ar oileán. Tá a fhios agaibh go bhfuil an lucht tarrthála ag teacht ach
tógfaidh sé seachtain orthu teacht chomh fada libh. Tá bhur ndóthain uisce agus bia
agaibh le haghaidh ceithre lá go díreach. Iarr ar na daltaí cúig riail dhearfacha a
liostú ar ghá dóibh cloí leo chun teacht go maith le chéile don tseachtain. Dáil Bileog
Dhalta 41 ar na daltaí. Léigh an bhileog agus iarr ar na daltaí a bhfreagraí a líonadh
isteach i gcolúin a dó agus a trí. Nuair atá an ceacht seo críochnaithe ag na daltaí
faigh aiseolas sa ghrúpa mór. D’fhéadfá na ceisteanna seo a leanas a úsáid don phlé
grúpa mhóir:

Pointí Plé:
� Cén fáth go bhfuil gá againn le rialacha chun maireachtáil le chéile, dar leat?
� Cén áit a bhfuil gá againn le rialacha? Mar shampla, ar an mbóthar, ar scoil, ag
baile, srl.

Sa teaghlach:
� Cé a dhéanann na rialacha?
� Cé a choinníonn na rialacha?
� Cé chomh héasca/deacair atá sé na rialacha a choinneáil?
� Cé aige a bhfuil cead na rialacha a athrú?

(D) Teaghlach Grámhar
Iarr ar na daltaí a seift féin le haghaidh teaghlaigh ghrámhair a scríobh amach.
Roinneann siad le chéile ina bpéirí iad. Pléigh sa ghrúpa mór.

5. Conclúid
Sa cheacht seo táimid i ndiaidh:

� an bhrí atá againn le ‘teaghlach’ agus ár dtuiscint air a shainmhíniú;
� scrúdú a dhéanamh ar chuid den iliomad rudaí a roinneann teaghlaigh;
� a fheiceáil chomh mór atá an tionchar ag an teaghlach orainn;
� féachaint ar an gcaoi a roinntear róil agus freagrachtaí laistigh de theaghlaigh;
� scrúdú a dhéanamh ar an gcaoi a bhféadfadh athrú teacht ar ár ról sa teagh-
lach de réir mar a théimid in aois;

� cuid de na rialacha teaghlaigh nach bhfuil scríofa a aithint;
� féachaint ar na bacainní a d’fhéadfadh athrú sna rialacha a chosc;
� scrúdú a dhéanamh ar ról na rialacha i dteaghlach grámhar.

Aguisín I
Bileog Dhalta 37

Tréimhsí Thuas Seal agus Thíos Seal
de Shaol an Teaghlaigh

Ainmnigh roinnt dea-amanta a bhí éasca agus sona do do theaghlach.

Ainmnigh roinnt drochamanta nó coinbhleachtaí a thug tráthanna deacra agus
míshona chuig do theaghlach.

Ábhar machnaimh don bhaile:
� An féidir leat trí rud a aithint a d’fhoghlaim tú ó dhea-amanta a bhí ag do
theaghlach le chéile?

� An féidir leat trí rud a aithint a d’fhoghlaim tú ó choinbhleacht nó deacracht
teaghlaigh?

� Scríobh litir chugat féin faoin méid a chiallaíonn an teaghlach duitse. An mór agat
do theaghlach féin?

Bileog Dhalta 38
Rólchártaí

Máthair: Tá fearg ort le do mhac mar go dtagann sé abhaile go
déanach i gcónaí i ndiaidh chleachtadh peile.

Athair: Tá tú ag cuimhneamh ar chosc a chur ar do mhac peil a
imirt mar go dtagann sé abhaile déanach i gcónaí i ndiaidh
cleachtaidh.

Iníon: Tá éad ort go ligtear do do dheartháir fanacht amuigh
déanach i ndiaidh chleachtadh peile.

Mac: Teastaíonn uait seal a chaitheamh le do chairde i ndiaidh
chleachtadh peile.

Máthair: Tá tú bréan de bheith ag glanadh suas i ndiaidh do
pháistí i gcónaí, braitheann tú gur chóir dóibh níos mó cúnaimh
a thabhairt ag baile.

Athair: Tá tú bréan de bheith ag síorfhiafraí de do pháistí a gcion
féin d’obair an tí a dhéanamh.

Iníon: Braitheann tú nach mbíonn do dhóthain ama agat go deo
chun obair an tí a dhéanamh.

Mac: Braitheann tú ciontach nach gcabhraíonn tú níos mó ag
baile.

Máthair: Ní aontaíonn tú leis an tsaoire campála atá beartaithe
ag d’iníon agus a cairde; níl sí ach cúig bliana déag, ró-óg le
muinín a bheith agat aisti.

Athair: Tá tú i ndiaidh a rá le d’iníon nach bhfuil cead aici dul ag
campáil lena cairde; ag cúig bliana déag d’aois, tá sí i bhfad ró-
óg.

Mac: Níor ceadaíodh duitse dul ar saoire le do chairde nuair a
bhí tú cúig bliana déag d’aois.

Iníon (15 bliana d’aois): Teastaíonn uait dul ar saoire campála le
do chairde ar feadh deireadh seachtaine.

Rólchártaí ar lean

Máthair: Tá tú breoite agus tá tú tuirseach de na hargóintí sa
teaghlach i gcónaí agus teastaíonn uait an tsíocháin a choinneáil.

Athair: Coisceann tú d’iníon dul amach lena cairde agus í ag
caitheamh smididh agus ar bheagán éadaí.

Iníon: Teastaíonn uait dul amach ag caitheamh do rogha ruda.

Mac: Tacaíonn tú le do mháthair agus í ag iarraidh an tsíocháin a
choinneáil.

Máthair: Ní aontaíonn tú le ligean do do pháistí níos mó ná uair
an chloig de theilifís a fheiceáil istoíche i rith na seachtaine.

Athair: Is maith leat an teilifís a bheith agat duit féin i ndiaidh a
naoi a chlog.

Iníon: Féachann do chairde ar fad ar chlár a thosaíonn ag 10:45i.n.
Ba bhreá leat é a fheiceáil.

Mac: Bíonn tú amuigh formhór gach tráthnóna agus ní fhéachann
tú ar mhórán clár teilifíse.

Máthair: Tá tú toilteanach do mhac a thiomáint chuig cluichí
cispheile ag an deireadh seachtaine, má chaitheann sé níos mó
ama lena dheirfiúr óg nuair a theastaíonn sos uait féin.

Athair: Oibríonn tú ag an deireadh seachtaine de ghnáth.

Mac: Is fanaiceach cispheile thú. Tá an fhoireann is ansa leat ag
déanamh go maith sa léig is fearr. Tá do dheirfiúr an-tuirsiúil duit.

Iníon: Tá tú ró-óg chun a bhfuil ag tarlú a thuiscint.

Máthair: Tá an-imní ort faoi shábháilteacht d’iníne. Tá roinnt ion-
saithe ar mhná tarlaithe le déanaí sa cheantar ina gcónaíonn sibh.
Níl solas rómhaith ar an mbealach ó stad an bhus go dtí an baile
agaibh.

Athair: Tá tú toilteanach d’iníon a bhailiú ó stad an bhus, ach ní
bhíonn tú saor ach dhá thráthnóna sa tseachtain chun é a
dhéanamh.

Mac: Molann tú gur féidir leat féin cabhrú más gá.

Iníon: Téann tú ar scoil ar an mbus. Fanann tú déanach chun spórt
a imirt ceithre thráthnóna sa tseachtain.

Bileog Dhalta 39
Suáilcí Shaol an Teaghlaigh

Nuair a d’éirigh Aoife agus Oisín bhí siad ar bior agus bhí an-sceitimíní orthu. Ar
deireadh thiar, bhí an lá a raibh siad ag súil leis tagtha. Bhí siad ag dul ar saoire leis
na páistí síos faoin tír chun cuairt a thabhairt ar thuismitheoirí Oisín. Bhí sé i gceist
acu é a dhéanamh na míonna ó shin, na blianta ó shin fiú, ach leis an aire a bhí le
tabhairt do na babaithe agus le hOisín ag obair as baile i rith na seachtaine, ní raibh
sé indéanta. Roimhe seo, théadh Aoife nó Oisín leo féin ar cuairt fad a d’fhanadh an
duine eile ag baile leis na páistí beaga. Ghlaoigh Aoife ar na páistí a d’éirigh lán
sceitimíní agus rith siad chun na cistine le haghaidh bricfeasta. Nuair a d’fhill na
páistí ar a seomraí leapa chun gléasadh, d’athraigh an t-atmaisféar lán sceitiminíní
agus áthais go hatmaisféar lán eagla agus tosta. Bhí Aoife agus Oisín ag argóint faoin
airgead a bhí sábháilte acu chun tabhairt leo. Bhí siad ag gearán faoina chéile, bhí
Oisín ag díriú a mhéire ar Aoife. Bhí na páistí in ann iad a chloisteáil ag argóint. Ansin
shiúil Aoife isteach i seomra Orla agus, de ghuth garg, dúirt sí léi brostú. Chuaigh
Oisín isteach i seomra Sheáin, agus dúirt sé leis cuma a aoise a chur air féin agus gan
a bheith ag meilt a chuid ama. Thosaigh Seán ag béicíl le hOrla mar go raibh an t-aon
chrios leathair a bhí aige á chaitheamh aici. Tús an-teannasach a bhí ag an tsaoire.

Pointí Plé:
Cén tionchar a bhí ag argóint Aoife agus Oisín ar atmaisféar na saoire?

____________________________________________________________________

Cén fáth gur tugadh amach d’Orla agus do Sheán?

____________________________________________________________________

An dóigh leat go raibh sé sin cothrom?

____________________________________________________________________

An gcuirfeá síos ar shuíomh an teaghlaigh sin mar ghnách nó neamhghnách?
Tabhair cúiseanna le d’fhreagra.

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

Bileog Dhalta 40
Bealaí Teaghlaigh

Anseo thíos tá liosta de chuid de na tascanna, freagrachtaí agus tréithe a roinntear i
dteaghlaigh. Láimh le gach ceann, scríobh isteach an ball de do theaghlach atá
freagrach as na nithe seo a leanas:

1. An bhfuil aon difríocht idir na róil a ghlacann na haosaigh agus na róil a ghlacann
na páistí i dteaghlaigh? Cén fáth?

2. An bhfuil d’ainmse ar an liosta thuas?
3. An bhfuil do ról sa teaghlach athraithe de réir mar atá tú dulta in aois?
4. An bhfuil do ghaol le do thuismitheoir(í)/chaomhnóir(í) athraithe ó bhí tú 10
mbliana d’aois? Conas? Cén fáth?

Bia Grá

Spórt Spraoi

Billí Teas

Ceol Nuacht

Oideachas Sláinteachas

Cócaireacht Iarnáil

Níochán Rialacha

Eolas Éisteacht

Gáire Áthas

Siamsaíocht Compord

Éadaí Ceiliúradh

Sláinte Paidreacha

Aire Teagmhálacha

Leictreachas Garraíodóireacht

Dídean Rudaí a dheisiú

Iompar Airgead

Vótáil Aclaíocht

Siopadóireacht Comhairle

Eagrúchán Glantachán

Cabhair Roinnt

Bileog Dhalta 41
Cé a dhéanann agus a
bhriseann na rialacha?

I ngach réimse den saol tá rialacha a chabhraíonn chun go réiteoidh gach duine le
chéile. Tríd na rialacha a choinneáil léirímid meas ar chearta an duine eile agus
gníomhaímid go freagrach, ag smaoineamh ar na hiarmhairtí. Nuair a bhristear
rialacha is gnách gur ann d’údarás éigin chun sinn a stopadh. Sa chéad cholún thíos
tá roinnt suíomh ina mbíonn rialacha. I gcolúin a dó agus a trí iarrtar ort líonadh
isteach cé a dhéanann na rialacha sna suímh seo agus cé a chuireann na rialacha i
bhfeidhm má bhristear iad.

Rothaí ar an mbóthar

Tiománaí cairr

Teaghlach

Coisí

Cluiche fichille

Ollscoil

Aguisín II

Bileog Thagartha 15
Eolas Cúlra
don Mhúinteoir

Ar nós Cheacht 14, ní mór don mhúinteoir a bheith an-tuisceanach go bhfuil líon na
ndaltaí ó theaghlaigh neamhchoinbhinsiúnacha ag dul i méid. Is tábhachtaí go
bhfaigheann na páistí slándáil, grá agus muintearas ná gur ó theaghlach
coinbhinsiúnach iad.

B’fhéidir go gcuirfeadh roinnt gnéithe den cheacht seo isteach ar aon dalta ar
cailleadh duine dá t(h)eaghlach le déanaí nó má tá a t(h)uismitheoirí scartha / ag
scaradh.

Tá sé tábhachtach nach mbíonn náire ar aon dalta faoi dhálaí a t(h)eaghlaigh. Níor
chóir ach an oiread iarraidh ar dhaltaí níos mó eolais a nochtadh taobh amuigh den
mhéid a bhfuil siad compordach leis. Mar is gnách i ngach ceacht OCG, ba chóir
tuiscint agus meas ar a chéile a chur chun cinn.

Ba chóir go mbeadh an múinteoir aireach go bhfuil rialacha difriúla ag teaghlaigh
dhifriúla, agus nach féidir leis an rannpháirtithe cuid mhaith de na rialacha sin a
athrú. Níor chóir aon bhreith a thabhairt agus ní mór a threisiú gur gá cur suas le
daoine eile agus aon cháineadh a sheachaint. Ní mór don mhúinteoir a chinntiú
chomh maith nach iompaíonn an ceacht seo ina sheisiún cnáimhseála.

Bileog Thagartha 16

Ionchur Múinteora 1:
Is é an teaghlach cloch choirnéil na sochaí, dar le cuid mhaith daoine. Is éard atá sa
ghrúpáil theaghlaigh nó san aonad teaghlaigh bealach chun an tsochaí a eagrú agus
chun luachanna agus creidimh na sochaí sin a chur ar aghaidh. (Is institiúidí iad an
teaghlach agus an pósadh atá faoi chosaint i mBunreacht na hÉireann.)
Go traidisiúnta, is éard a bhíodh sa teaghlach Daidí a théadh amach ag obair, Mamaí
a d’fhanadh ag baile agus na páistí a dtugadh an mháthair aire dóibh den chuid is
mó. Agus an tsochaí ag athrú, áfach, athraíonn ár dtuiscint ar an teaghlach chomh
maith. Aithnítear inniu gur féidir le cuid mhaith grúpálacha teaghlach a dhéanamh
agus go n-athraíonn na róil a ghlacann baill an teaghlaigh go minic.
Go hidéalach, soláthraíonn an t-aonad teaghlaigh grá, muintearas agus slándáil.
Múnlaíonn sé ár bhféiniúlacht go láidir agus imríonn tionchar láidir ar ár saol.
Le léiriúcháin na meán ar shaol an teaghlaigh (e.g. The Waltons) léirítear íomhánna
sona sásta gealgháireacha de ghaolta teaghlaigh le haon mhiondeacracht a bhíonn
ann á fuascailt laistigh de chlár teilifíse uair an chloig. Ní mar sin a bhíonn an
gnáthshaol dáiríre! Is daoine, neacha daonna, iad na daoine sa saol seo agus ní
bhíonn an tsaoi féin gan locht.

Ionchur Múinteora 2:
Is mar a chéile a bheith i do bhall de theaghlach agus tú a bheith i do bhall
d’fhoireann. Seasann an fhoireann do rud éigin agus gabhann pribhléidí leis an
mballraíocht inti. Oibríonn gach ball foirne chun cur le rath na foirne - go hidéalach!
Ar dhrochlá iompraíonn na baill eile den fhoireann thú agus ar lá maith spreagann
tusa iad. Sna tréimhsí ‘thuas seal thíos seal’ den saol, laghdaíonn an teaghlach an
donas agus méadaíonn sé an mhaitheas. Le himeachtaí urghnácha nochtar tréithe
nárbh eol dúinn riamh go raibh siad againn agus tugtar an teaghlach le chéile. Níl
anseo ach cuid de na scéalta faoi theaghlaigh i nuacht lae amháin ar 22 Iúil 1996:
� Dúradh go raibh Máire Uí Raghallaigh agus a mac Brian (10) i staid chobhsaí i ndi-
aidh na ngortuithe a fuair siad i mbuamáil de chuid ETA ar aerfort gar do
Barcelona, an Spáinn. D’eitil an tUasal Ó Raghallaigh agus beirt iníonacha chucu
chun a bheith leo.

� Cuireadh iallach ar theaghlach i bhFear Manach a bhaile a fhágáil - an t-aon
teaghlach Protastúnach a chónaigh i gceantar sa Bhaile Nua - i ndiaidh go ndear-
nadh ionsaí ar a mbaile le linn círéibe i ndiaidh paráide de chuid an Oird Oráistigh
tríd an mBaile Nua ar 12 Iúil. Nuair a d’fhill an teaghlach ar a mbaile ar 21 Iúil bhí
an doras tosaigh briste agus cuireadh iallach orthu fágáil arís.

� Ceiliúrann Sorcha, Aisling agus Brian Smith an chéad bhonn óir Oilimpeach a
bhuaigh a ndeirfiúr Michelle agus iad ag baile i Ráth Cúil, Baile Átha Cliath. Tá
Mamaí agus Daidí in Atlanta, SAM.

Cé nach gá go mbeadh gnátheachtraí laethúla chomh drámata sin, bíonn thuas seal
agus thíos seal ag gach teaghlach.

Ionchur Múinteora 3:
Tá rialacha ag gach teaghlach. Nuair a chónaíonn beirt nó níos mó le chéile tá sé
tábhachtach gur ann do rialacha. Ní bhíonn na rialacha ar fad i dteaghlach scríofa,
ach thar am tuigtear gur ann dóibh agus gur mar sin “ba chóir” a bheith sa teaghlach.
B’fhéidir go mbeidís ceart nó mícheart, buan nó sealadach. Sampla de riail intuigthe is
ea go ndéanadh an bhean an dinnéar i gcónaí san am atá caite. D’athraigh an riail sin
nuair a thosaigh mná pósta, níos mó ná riamh, ag obair lasmuigh den bhaile. Ar an
dul céanna, bhíodh sé traidisiúnta i sochaí na hÉireann go n-ullmhaíodh na
baineannaigh sa teaghlach na béilte agus go nglanaidís suas ina ndiaidh. B’fhéidir
nach bhfuil aon athrú air sin i gcuid mhaith teaghlach.

Féadfaidh rialacha dul le gach rud, lena n-áirítear:
� airgead
� cúraimí an tí
� iompar
� ócáidí mar an Nollaig
� gaolta
� mothúcháin a léiriú
� grá a léiriú
� príobháideachas
� rúnta teaghlaigh, srl.

Ceacht 16

Ceacht 16
Tá cara agat

Aidhm: Feasacht a mhéadú ar na tréithe a chothaíonn cairdeas agus ar an gcaoi a n-
athraíonn patrúin chairdis.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� i ndiaidh tréithe an chairdis a scrúdú;
� i ndiaidh suímh ina gcothaítear cairdeas a scrúdú;
� i ndiaidh machnamh a dhéanamh ar chineál athraitheach an chairdis.

Aois-oiriúnacht mholta: An dara bliain - an tríú bliain

Am: Dhá rang nó trí rang

Acmhainní úsáideacha eile:
� ‘Feasacht faoin Ólachán don Óige’ - Leabhrán 6. Ceacht Caidrimh 1 agus 2.
� Beatha Shláintiúil, Ré Shláintiúil, Roghanna Sláintiúla.

Acmhainní a theastaíonn don cheacht seo:
� Grúpshraitheanna de ‘Cad ba chóir do chara a dhéanamh?’
� Dóthain sraitheanna de chártaí cairdis.
� Roimh ré, iarr ar na daltaí sleachta a bhailiú ó nuachtáin, irisí, focail amhrán,

dánta, srl., a chuireann síos ar an rud is cairdeas ann duitse.
� Cailc-chlár / osteilgeoir.

1. Rogha A: Obair grúpa bhig -
‘Cad a dhéanfadh Cara?’
Rogha B: Cad deir daoine faoi Chairdeas

2. Obair grúpa bhig - ‘Cártaí Cairdis’
3. Conclúid

Plean
Ceachta

Nós imeachta mionsonraithe:
1. (A) ‘Cad a dhéanfadh Cara?’
Tabhair an ceacht isteach trí bhéim a chur ar an tábhacht mhór le cairdeas agus roinn
an rang ina ghrúpaí beaga de thriúr nó ceathrar. Dáil cóip de Bhileog Dhalta 42: ‘Cad
a dhéanfadh Cara?’ ar gach grúpa. Iarr ar na daltaí plé a dhéanamh ar an méid a
dhéanfadh an cara i ngach suíomh agus an tréith chairdis a léirítear ina bhfreagra a
aithint.

Aiseolas don ghrúpa ranga:
Roinn an cailc-chlár ina thrí cholún. Sa chéad cholún cuir an teideal ‘cairde’, sa dara
colún cuir an teideal ‘gníomhaíocht’, agus sa tríú colún cuir ‘tréithe cairdis’. Iarr ar
gach grúpa beag aiseolas a thabhairt faoin méid a bhraith siad go ndéanfadh gach
sraith cairde sna suímh agus cén tréith chairdis a bhí á léiriú acu trína dhéanamh.

Roinnt aiseolais shamplaigh:

Obair grúpa bhig bhreise:
� An féidir leat aon tréith chairdis eile a liostú? Cuir aon tréith nua leis an tríú colún.
� Iarr ar gach grúpa an abairt seo a leanas a chríochnú: “Cairde - is fiú a gcothrom

féin den ór iad mar …”. Arís, cuir leis an liosta ar an gcailc-chlár má luaitear aon
tréith nua.

NÓ

(B) ‘Cad deir daoine faoi Chairdeas’ (nó do leagan féin ar an ábhar céanna)
Tabhair am do na daltaí roimh an gceacht chun sleachta a bhailiú faoi chairdeas, ó
nuachtáin, irisí, focail amhrán, dánta, srl. B’fhéidir gur mhian leat do chuid féin a chur
leo. I ngrúpaí de thriúr nó ceathrar iarr ar na daltaí liosta de na sleachta is ansa leo a
chur le chéile. I ndiaidh dóibh an liosta a chur le chéile iarr ar na daltaí liosta a
fhoirmiú de thréithe cairdis. Iarr ar na daltaí a aithint cad a chuireann cairdeas ag
obair. Iarr ar na daltaí a aithint cad a chuireann deireadh le cairdeas.

Brian agus Tomás

Ailís agus Máire

Seán agus an tUasal
Ó Briain

Sinéad agus Cairméal

Roibeard agus Gearóid

Siobhán agus Aoibheann

deir siad le lucht an chúigiú
bliain é a thógáil go bog

deir sí léi go bhfuil díomá
uirthi ach go dtuigeann sí

téann Seán chuig an
ospidéal

cuireann Sinéad deireadh
leis an gcairdeas

insíonn Roibeard do
Ghearóid go bhfuil fearg air
ach tuigeann sé gur
timpiste a bhí ann agus
nach gá dó a bheith
buartha faoi

déanann Siobhán trua di

cabhraíonn cairde le chéile

tá cairde macánta agus
tuisceanach

bíonn cairdeas buan

oibríonn cairde ar ghaolta
agus ba chóir go mbeadh
cairdeas déthaobhach

bíonn cairde cneasta agus
maiteach

bíonn cairde truachroíoch

3. Cártaí Cairdis (Bileog Dhalta 43)
Ionchur Múinteora:
Sa domhan éiginnte ina mairimid, nílimid cinnte ach faoi rud amháin .i. go n-
athraíonn rudaí. Bíonn dálaí ag athrú de shíor agus is fíor an méid céanna i gcás
cairdis. Éiríonn cairdeas níos doimhne agus níos láidre in áiteanna cé go dtéann
cairdeas eile in éag. De réir mar a fhorbraímid agus a ardaítear an fheasacht fúinn
féin agus faoi dhaoine eile, bíonn ár riachtanais difriúil agus athraíonn siad.

Ina ngrúpaí beaga de thriúr nó ceathrar, iarr ar na daltaí na cártaí a roinnt ina dhá
bheart - beart amháin le haghaidh rudaí a chabhraíonn le cairdeas agus beart eile le
haghaidh rudaí a bhacann cairdeas. Ar na spásanna bána comhlánaíonn siad trí chárta
dá gcuid féin ar a laghad do gach suíomh.

Nuair a bhíonn an ceacht seo críochnaithe ag na daltaí iarr ar na grúpaí beaga
aiseolas a thabhairt don ghrúpa mór. Déan nóta de na cártaí atá cruthaithe ag na
daltaí. Iarr ar an rang roinnt samplaí a thabhairt de shuímh fhíora (i) a chabhraigh le,
nó (ii) a bhac, cairdeas.

Treisigh na pointí seo a leanas:
� An tábhacht le cómhalartacht i gcairdeas;
� An gá le hobair a dhéanamh chun cairdeas a chothabháil;
� Go gcuirimid uainn cairdeas áirithe de réir mar a athraímid agus a fhorbraímid. Má

tharlaíonn sé sin, is fearr ligean dóibh dul in éag go nádúrtha;
� B’fhéidir go ngluaisfeadh cairde uainne chomh maith de réir mar a théann siad in

aois. Arís, is fearr ligean dóibh imeacht.

3. Conclúid
Sa cheacht seo táimid i ndiaidh:

� féachaint ar na tréithe a chabhraíonn le agus a bhacann cairdeas;
� féachaint conas is féidir cairdeas a fheabhsú;
� féachaint conas a athraíonn cairdeas.

Aguisín I
Bileog Dhalta 42

Cad a dhéanfadh Cara?

I ngrúpaí de thriúr nó ceathrar, déan machnamh ar na suímh seo a leanas agus (i) mol
cad a dhéanfadh cara, agus (ii) aithin an tréith chairdis a léirítear.

Brian agus Tomás
I gclós na scoile tá Tomás (ón tríú bliain) á chur faoi bhrú ag roinnt daoine ón gcúigiú
bliain atá níos airde. Tagann a chara, Brian (ón gcúigiú bliain), ar an bhfód.

Cad a dhéanfadh Brian, dar leat? ________________________________________

Tréith a léirítear: _____________________________________________________

Ailís agus Máire
Dealraíonn nach mbíonn tuismitheoirí Mháire ach ag argóint an t-am ar fad le déanaí
agus tá Máire an-bhuartha go deo faoi. Déanann sí dearmad ar bhreithlá a cara Ailís.

Cad a dhéanfadh Ailís? _______________________________________________

Tréith a léirítear: ____________________________________________________

Seán agus an tUasal Ó Briain
Tagann Seán abhaile ón scoil agus faigheann amach go bhfuil a chara mór agus
inmhuiníne, an tUasal Ó Briain, baintreach scothaosta a chónaíonn ina aonar, tugtha
go tobann chuig an ospidéal, go bhfuil sé an-bhreoite go deo. Tá ticéad ag Seán le
haghaidh chluiche sacair idirnáisiúnta an oíche sin.

Cad a dhéanfadh Seán? _______________________________________________

Tréith a léirítear: ____________________________________________________

Sinéad agus Cairméal
Bíonn an-chraic go deo ag Sinéad agus Cairméal le chéile agus baineann siad an-
taitneamh as comhluadar a chéile. Ach, tugann Cairméal faoi deara go labhraíonn
Cairméal fúithi go príomha agus gurb í féin, Sinéad, a dhéanann an sodar i ndiaidh an
chairdis.

Cad a dhéanfadh Sinéad? _____________________________________________

Tréith a léirítear: ____________________________________________________

Roibeard agus Gearóid
Mar fhabhar an-speisialta, tugann Roibeard iasacht a cheamara do Ghearóid le
haghaidh bhainis a dheirféar. Buaileann aoi atá ar meisce in aghaidh Ghearóid agus
titeann agus briseann an ceamara.

Cad a dhéanfadh Roibeard? ____________________________________________

Tréith a léirítear: ____________________________________________________

Sinéad agus Cairméal
Bíonn an-chraic go deo ag Sinéad agus Cairméal le chéile agus baineann siad an-
taitneamh as comhluadar a chéile. Ach, tugann Cairméal faoi deara go labhraíonn
Cairméal fúithi go príomha agus gurb í féin, Sinéad, a dhéanann an sodar i ndiaidh an
chairdis.

Cad a dhéanfadh Siobhán? ____________________________________________

Tréith a léirítear: ____________________________________________________

Bileog Dhalta 43
Cártaí Cairdis

Ceacht 17
Caidreamh Buachalla/Cailín

Aidhm: Deis a thabhairt do na daltaí machnamh a dhéanamh ar an gcaidreamh idir
buachaillí agus cailíní agus ar an iompar cuí sa chineál caidrimh sin.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí i
ndiaidh:
� na cúiseanna le caidreamh buachalla/cailín a athbhreithniú;
� scrúdú a dhéanamh ar an rud is luachmhaire dóibh i gcaidreamh;
� scrúdú a dhéanamh ar cheisteanna féideartha a thagann chun solais i gcaidreamh

buachalla/cailín.

Aois-oiriúnacht mholta: An dara bliain - an tríú bliain

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 17.

Acmhainní úsáideacha eile:
� ‘Feasacht faoin Ólachán don Óige’ - Aonad 2, Ag Déanamh Cinntí.
� ‘Ar Mo Dhá Chos Féin’ - Cinnteoireacht.

Acmhainní a theastaíonn don cheacht seo:
� Cailc-chlár / osteilgeoir.
� Cóipeanna de Bhileog Dhalta 44 do gach dalta.
� Cóipeanna de Bhileog Dhalta 45 do gach dalta.
� Rogha 2 (B): Cóipeanna de Bhileog Dhalta 46 (gearrtha amach agus measctha) do

gach grúpa beag agus cóipeanna de Bhileog Dhalta 47 do gach dalta.

Nós imeachta mionsonraithe:
1. Taispeáin dath do chuid airgid dom!
Dáil Bileog Dhalta 44 ar na daltaí. Iarr ar na daltaí an liosta luachanna a léamh agus
an t-airgead a chaithfidís ar gach luach a leithdháileadh, de réir an mheasa atá acu
air. Nuair atá an ceacht críochnaithe ag na daltaí, cuir liosta le chéile ar an gcailc-
chlár de na deich luach is mó a roghnaigh na daltaí. Pléigh leis an ngrúpa ranga cén
fáth gur phioc siad na luachanna áirithe sin agus cad iad na luachanna a bheadh
riachtanach i gcaidreamh/ngaol sláintiúil.

2. Cúiseanna le buachaill/cailín a bheith agat
Ionchur Múinteora: Féach Aguisín II, Bileog Thagartha 17.
Dáil amach Bileog Dhalta 45, ‘Cúiseanna le buachaill/cailín a bheith agat’, agus
tabhair cúig nóiméad do na daltaí chun í a chomhlánú. Iarr ar na daltaí a bhfreagraí a
thabhairt, ag ligean don ghrúpa mór aontú/easaontú leis na roghanna indibhidiúla.
Déan iarracht teacht ar chomhaontú ranga faoi na dea-chúiseanna le buachaill/cailín
a bheith ag duine.

Pointí Plé:
� Ar smaoinigh tú ar aon chúis eile go mbeadh buachaill/cailín ag duine? Cad

í/iad?
� An ann do dhifríocht idir an méid lena mbíonn buachaillí agus cailíní ag súil ó

chaidreamh/ghaol?
� Cén aois ag a mbíonn daoine ullamh le buachaill/cailín a bheith acu?

3. Bileog Dhalta 47: ‘Cad ba chóir dom a dhéanamh?’
Roinn an rang ina ghrúpaí de thriúr nó ceathrar. Tabhair cárta suímh amháin ar a
laghad ó Bhileog Dhalta 46, ‘Cad ba chóir dom a dhéanamh?’, do gach grúpa, in
éineacht le cóip de Bhileog Dhalta 47, ‘Cad ba chóir dom a dhéanamh?’. Ina ngrúpaí
beaga iarr ar na daltaí plé a dhéanamh ar an mbileog dhalta agus í a chomhlánú.
Ceap duine amháin i ngach grúpa chun tuairisciú don ghrúpa mór. Ag baint úsáide as
an gcailc-chlár chun freagairtí a thaifeadadh, iarr ar gach grúpa cad iad na cúiseanna
lena gcinneadh, iarmhairtí a gcinnidh agus na creidimh agus luachanna a úsáideadh
chun an cinneadh sin a dhéanamh.

4. Conclúid
Sa cheacht seo táimid i ndiaidh:

� scrúdú a dhéanamh ar an gcaoi a bhforbraíonn gach duine ag rátaí indibhidiúla;
� féachaint ar na cúiseanna le buachaill/cailín a bheith ag duine;
� scrúdú a dhéanamh ar na tréithe pearsanta atá tábhachtach i

gcaidreamh/ngaol.

Aguisín I

Bileog Dhalta 44
Taispeáin dom dath
do chuid airgid!

Tá buiséad céad punt agat. Cuir méid áirithe láimh le gach ceann de na tréithe
pearsanta liostaithe thíos de réir na tábhachta/neamhthábhachta atá leo, dar leat.

Meas ar dhaoine eile

Dathúlacht

Acmhainn grinn

Stíl mhaith gléasta

Corp maith

Gruaig dheas

Fiacla díreacha bána

Ionracas

Dílis

Macánta

Cumarsáidí maith

In ann mothúcháin a léiriú

Saibhir

Cliste

An-aclaí

Taitníonn ceol leis/léi

Uaillmhianach

Cabhrach

Cócaire maith

An tSraith Shóisearach Ceacht 17 Caidreamh Buachalla/Cailín

Bileog Dhalta 45
Cúiseanna le buachaill/cailín
a bheith agat

A, má aontaíonn tú. N, mura n-aontaíonn. ?, mura bhfuil tú cinnte.

B’fhéidir gur mhian leat cúiseanna de do chuid féin a áireamh ag an deireadh.

Mothaíonn tú go maith.

Taispeánann sé go bhfuilim normálta.

Tá gach duine á dhéanamh agus, mar sin, ba chóir dom féin déanamh
amhlaidh.

Duine éigin le spórt a bheith agat leis/léi.

Chun foghlaim faoin ngnéas eile.

Léiríonn sé go bhfuilim chomh tarraingteach is atá mo chairde.

Duine éigin a dhéanfaidh cad deirim.

Duine le labhairt trí rudaí leis/léi.

Cabhraíonn sé leat aithne a chur ort féin.

Duine éigin le pógadh is le muirniú.

Ullmhaíonn sé thú le haghaidh caidrimh/gaoil níos dáiríre níos faide
anonn.

Chun foghlaim conas an duine eile a thuiscint agus conas éisteacht le
chéile.

Mar gur maith leat é/í go mór.

Duine éigin a thugann dea-mhothú duit.

Duine éigin le haire a thabhairt dó/di.

Mar go bhfuil buachaill/cailín ag na carachtair sa sobalchlár teilifíse is
ansa leat.

Cairde buachalla/cailín.

Is maith liom comhluadar buachalla/cailín.

_______________________________________________________

_______________________________________________________

_______________________________________________________

Bileog Dhalta 46
Cad ba chóir dom a dhéanamh?

Tá mo bhuachaill an-dathúil agus tá a fhios agam go bhfuil for-
mad ag mo chairde ar fad liom. Réitíomar go hiontach i dtosach
ach le déanaí braithim gur beag a bhíonn le rá againn le chéile
agus go bhfuilim bailithe. Tá sé i ndiaidh a iarraidh orm teacht
chuig cóisir 21 a dheirféar leis i gceann míosa. Cad ba chóir dom
a dhéanamh?
Síle - 14 bliana d’aois.

Réitím féin is mo chailín go hiontach le chéile agus bainim an-
taitneamh as a comhluadar. Bhí mé ar saoire le mo theaghlach
sa Chréit agus nuair a d’fhill mé dúirt duine de mo chairde liom
go bhfaca sé í ag pógadh buachalla eile ag cóisir. Cad ba chóir
dom a dhéanamh?
Tomás - 16 bliana d’aois.

Tá an cailín seo ann a bhfuilim an-tugtha di. Feicim gach lá í ag
tógáil an bhus chun a scoile. Ba mhaith liom aithne a chur uirthi
ach gach uair a théim ina gaire deargaím agus loicim. Cad ba
chóir dom a dhéanamh?
Seán - 14 bliana d’aois.

Táim féin (sé bliana déag d’aois) agus mo bhuachaill (ocht
mbliana déag d’aois) ag siúl amach le chéile le sé mhí agus
pógaimid agus beirimid barróg ar a chéile cuid mhaith. Tá a
dheifiúr mhór ag dul as baile ar feadh an deireadh seachtaine
agus tá eochracha a hárasáin aige. Teastaíonn uaidh go bhfan-
fainn an oíche ann leis agus deir sé má tá fíorghrá agam dó go
ndéanfaidh mé amhlaidh. Ní bhraithim go bhfuilim ullamh don
suíomh sin ach ní theastaíonn uaim é a chailliúint. Cad ba chóir
dom a dhéanamh?
Clár - 16 bliana d’aois.

D’iarr mé ar Áine dul amach liom de bharr dúshláin a tugadh
dom. Tá sí an-chiúin agus cúthail agus thug na leaideanna mo
dhúshlán nach bhféadfainn í a thabhairt amach. Tarlaíonn sé go
bhfuil an-chuid suimeanna comhchosúla againn agus go
réitímid go maith le chéile. Tá eagla orm anois go n-inseoidh mo
chairde dom faoin dúshlán agus go millfí gach rud. Ba mhaith
liom leanúint de bheith ag dul amach léi agus ní fhéadfainn é a
sheasamh dá ngortófaí í. Cad ba chóir dom a dhéanamh?
Pól - 14 bliana d’aois.

Bhí dalta Spáinneach ag fanacht i dteach in aice linn an
samhradh seo caite. Bhuaileamar le chéile agus thiteamar i ngrá
le chéile. Ba í an mhí ab fhearr dá raibh riamh i mo shaol agam
í. Leanamar den teagmháil bealach litreacha agus an ghutháin.
Fuair mé litir ó José an tseachtain seo caite ag rá go raibh sé i
ndiaidh bualadh le duine éigin eile. Tubaiste mhór a bhí ann
dom. Tá iarracht déanta agam teagmháil a dhéanamh leis ach ní
bhíonn sé istigh aon uair a ghlaoim. Táim ag sábháil airgid le
tamall chun cuairt a thabhairt air sa Spáinn um Cháisc. Ní
theastaíonn uaim go dtiocfadh deireadh leis seo. Cad ba chóir
dom a dhéanamh?
Tara - 15 bliana d’aois.

Nuair a thosaigh mé ag siúl amach le mo bhuachaill an
samhradh seo caite bhí cuid mhaith airgid agam a bhí tuillte
agam ó fheighleoireacht leanaí agus d’íocainnse as rudaí
formhór an ama nuair a théimis amach. Anois agus sinn ar ais ar
scoil bíonn sé ag súil go n-íocfainnse as rudaí i gcónaí. Is maith
liom an buachaill ach ní féidir liom a sprionlaitheacht a
sheasamh. Cad ba chóir dom a dhéanamh?
Lorna - 14 bliana d’aois.

Is maith liom Ríonach (15 bliana d’aois) go mór. Measaim gurb í
an chéad duine í a bhfuil grá agam di. Oíche amháin, agus sinn
le chéile, bhraitheamar an-ghar dá chéile agus d’inis mé di go
rabhas i ngrá léi. Am speisialta a bhí ann. Seachtain ina dhiaidh
sin bhíomar amuigh lena cairde agus thosaigh siad ag magadh
fúm faoi bheith i ngrá. Conas a d’fhéadfadh Ríonach é sin a rá
faoinár mothúcháin phríobháideacha. Is maith liom í i gcónaí
ach táim goillte go mór aici. Cad ba chóir dom a dhéanamh?
Brian - 15 bliana d’aois.

Bileog Dhalta 47
Cad ba chóir dom a dhéanamh?

Sna grúpaí de thriúr agus ceathrar, léigh bhur gcárta suímh - ‘Cad ba chóir dom a
dhéanamh?’. Comhlánaigh an bhileog seo chun cabhrú libh bhur n-aigne a dhéanamh
suas.

1. Cuir síos go gairid ar an suíomh. ______________________________________

__________________________________________________________________

__________________________________________________________________

2. Liostaigh na roghanna féideartha ar fad. ________________________________

__________________________________________________________________

__________________________________________________________________

3. Cad iad iarmhairtí gach rogha atá liostaithe agaibh?
Rogha 1:
Fisiceach___________________________________________________________

Mothúchánach ______________________________________________________

Sóisialta ___________________________________________________________

Cad iad na creidimh agus luachanna atá tábhachtach agus an cinneadh seo á

dhéanamh?_________________________________________________________

Rogha 2:
Fisiceach___________________________________________________________

Mothúchánach ______________________________________________________

Sóisialta ___________________________________________________________

Cad iad na creidimh agus luachanna atá tábhachtach agus an cinneadh seo á

dhéanamh?_________________________________________________________

Rogha 3:
Fisiceach___________________________________________________________

Mothúchánach ______________________________________________________

Sóisialta ___________________________________________________________

Cad iad na creidimh agus luachanna atá tábhachtach agus an cinneadh seo á

dhéanamh?_________________________________________________________

4. Cad iad na cinntí ba chóir do gach duine a dhéanamh i ngach ceann de na suímh

éagsúla, dar libh? ____________________________________________________

__________________________________________________________________

__________________________________________________________________

__________________________________________________________________

Aguisín II

Bileog Thagartha 17
Eolas Cúlra
don Mhúinteoir

Tá sé riachtanach, sula dtosaíonn an ceacht seo, go dtuigeann an múinteoir ábhar an
cheachta seo ina iomláine agus go bhfuil sé/sí compordach lena úsáid. Tá sé
tábhachtach go mbíonn an múinteoir ullamh le haghaidh réimse leathan
frithghníomhaíochta ó na daltaí ar an ábhar agus na ceisteanna a nochtar leis.

Ag leibhéal na sraithe sóisearaí b’fhéidir go measfá gur oiriúnaí díriú ar chairdeas idir
buachaillí agus cailíní do do ghrúpa ranga. Níl sé riachtanach ach an méid atá
oiriúnach do chéim forbartha agus aibíochta do chuid daltaí a thabhairt isteach.
B’fhéidir go measfá go bhfuil cuid den ábhar a áirítear sa cheacht seo lasmuigh
d’aibíocht do chuid daltaí. Más amhlaidh atá, bain úsáid as roghanna eile.

Le linn an cheachta seo, ba chóir béim a chur ar an athrú ollmhór idir na rátaí
indibhidiúla forbartha agus idir an spéis i gcaidreamh/ngaolta gnéis. Tá gach duine
difriúil agus tá a spriocanna féin aige/aici. Fanann roinnt daoine go dtí go mbíonn an
scoil nó coláiste fágtha acu sula dtosaíonn siad caidreamh/gaol dá leithéid. B’fhéidir
go roghnódh daoine eile gan caidreamh/gaol a thosú. Tá teorainneacha pearsanta i
ngach gaol riachtanach agus ba chóir meas orthu a léiriú i gcónaí.

Is rud speisialta é an gnéas, gníomh coisricthe agus níor chóir go mbeadh caidreamh
collaí iomlán ann ach i gcaidreamh aosach, áit a bhfuil muinín, meas, glacadh agus
tuiscint ag an dá pháirtí ar a chéile - mar atá i bpósadh. Is sé bliana déag atá aois an
toilithe le haghaidh gnéis heitrighnéasaigh in Éirinn agus seacht mbliana déag atá sí
le haghaidh gnéis homaighnéasaigh. Is iad sin na híos-aoiseanna a measann an Stát
go bhfuil sé dleathach gnéas a chleachtadh acu. Toisc é a bheith dleathach, áfach, ní
chiallaíonn sé go bhfuil daoine óga aibí a ndóthain ó thaobh síceolaíochta chun
gníomhaíocht ghnéis a chleachtadh.

Tá gníomh an ghnéis olltábhachtach agus tá iarmhairtí mothúchánacha aige i bhfad
níos mó ná scóip déagóirí ar scoil. Is í an teachtaireacht atá le tabhairt rudaí a
choinneáil éadrom, cairdiúil is spórtúil agus taitneamh a bhaint as an óige!

Ceacht 18
Ná haonraigh mé!

Aidhm: Feasacht a mhéadú ar thionchair dhiúltacha an bhuanchruthaithe agus meas
ar chomhionannas agus éagsúlacht a neartú.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� in ann a aithint cad is brí le buanchruthú;
� i ndiaidh scrúdú a dhéanamh ar na bealaí inar féidir fir agus mná a bhuanchruthú;
� in ann róil athraitheacha na mban agus na bhfear i saol an lae inniu a aithint;
� i ndiaidh bealaí a mholadh inar féidir comhionannas agus éagsúlacht a chur chun

cinn idir fir agus mná.

Aois-oiriúnacht mholta: An tríú bliain

Am: Dhá rang go trí rang

Naisc fhéideartha idir baile is scoil: D’fhéadfadh na daltaí labhairt lena
mamónna/daideonna, lena ngaolta is sine, faoin gcaoi a raibh an saol dóibh féin mar
bhean/fhear in Éirinn san am atá caite. Mar mhalairt, d’fhéadfadh na daltaí bean
chlúiteach / fear clúiteach i stair na hÉireann a roghnú. D’fhéadfaidís, le cúnamh óna
dteaghlach, taighde a dhéanamh ar a s(h)aol agus ar an gcion a rinne sé/sí ar son na
hÉireann mar atá sí sa lá atá inniu ann.

Acmhainní úsáideacha eile:
� ‘Buanchruthú Gnéasach á Scrúdú’ - Fístéip agus Lámhleabhar

Múinteora/Éascaitheora agus Bileoga Dalta. An Roinn Oideachais, 1994.

Acmhainní a theastaíonn don cheacht seo:
� Cóipeanna de Bhileog Dhalta 48, ‘Ceacht Lipéadaithe’ do gach dalta.
� Rogha 4: Cóipeanna de Bhileog Dhalta 49, ‘Ní chaoineann buachaillí móra’ /

Rólghlacadh ó Bhileog Dhalta 50 do gach dalta.
� Rogha 6: Páipéar agus pinn luaidhe d’Obair Grúpa Bhig.

1. Tobsmaointeoireacht
2. Ceacht Lipéadaithe
3. Ionchur Múinteora: ‘Ionchais Mhóra’ agus

Tobsmaointeoireacht
4. (A) Cás-staidéar

(B) Rólghlacadh
5. Ionchur Múinteora: ‘Is deas a bheith difriúil’
6. (A) Ceacht Machnaimh

(B) Obair Grúpa Bhig
7. Conclúid

Nós imeachta mionsonraithe:
1. Cad is buanchruthú ann?
Déan babhta tobsmaointeoireachta leis na daltaí faoi fhreagairtí tosaigh na ndaltaí ar
‘Bhuanchruthú’.
Tabhair sainmhíniú ar bhuanchruthú dóibh. Sainmhíniú molta: aicmiú duine bunaithe
ar a d(h)ath, c(h)reideamh, (h)inscne, c(h)ine, srl. Féadfaidh leithcheal a bheith mar
thoradh ar bhuanchruthú diúltach. Féadfaidh scothroghnachas a bheith mar thoradh
ar bhuanchruthú dearfach.

2. Nuair a úsáidimid lipéid
Dáil amach Bileog Dhalta 48, ‘Ceacht Lipéadaithe’.
Iarr ar na daltaí na boscaí a chomhlánú ina n-aonar nó ina ngúpaí beaga.
Faigh aiseolas ó ghrúpaí beaga.
Déan conclúidí ón gceacht seo, cosúil leis na cinn seo a leanas:
� An gá le bheith cúramach gan daoine a bhuanchruthú;
� An gá le bheith comhfhiosach faoinár gclaontacht féin agus faoin mbealach inar

féidir leis an gclaontacht sin cur isteach ar ár dtuiscint ar dhaoine agus ar shuímh.

3. An chaoi a mbuanchruthaímid baineannaigh agus fireannaigh
Ionchur Múinteora: ‘Ionchais Mhóra’ - Féach Aguisín II, Bileog Thagartha 18.
‘Ar ais ag na bunphrionsabail’
Déan babhta tobsmaointeoireachta leis, nó iarr ar, na páistí ina ngrúpaí beaga na
ceisteanna seo a leanas a fhreagairt:
� Cad iad na tréithe a mbímid ag súil leo go traidisiúnta i mbean?
� Cad iad na tréithe a mbímid ag súil leo go traidisiúnta i bhfear?
� An dteorannaíonn na hionchais sin mná/fir? Conas?
� An bhfuil sé indéanta briseadh saor ó na hionchais sin? Tabhair samplaí.

4. (A) Cás-staidéar
Dáil amach Bileog Dhalta 49, ‘Ní chaoineann buachaillí móra.’
Nóta don Mhúinteoir: Nuair a úsáideann tú an ceacht seo bí tuisceanach d’aon bhás
nó breoiteacht i dteaghlach de chuid duine de na daltaí. Más amhlaidh go raibh a
leithéid ann, b’fhéidir gurbh fhearr rogha eile a úsáid.

Pointí Plé:
� Conas a bhraith Peadar nuair a d’inis a athair an drochnuacht dó?
� Conas a léirigh sé a chuid mothúchán?
� Ar theastaigh óna athair go léireodh sé a fhíormhothúcháin?
� An buanchruthú fear atá sa ráiteas ‘Ní chaoineann buachaillí móra’?
� Dá mbeadh deirfiúr ag Peadar an dóigh leat go bhféadfadh sé freagairt ar

bhealach eile? Mínigh.

NÓ
(B) Rólghlacadh
Déan rólghlacadh leis na suímh a gcuirtear síos orthu ar Bhileog Dhalta 50.
I ndiaidh do na gníomhartha rólghlactha a bheith críochnaithe, iarr ar na
rannpháirtithe seasamh amach ó na róil agus a thabhairt le fios ar bhain siad
taitneamh/míthaitneamh as an rólghlacadh? Cén fáth?

Pointí Plé:
� Ar aontaigh/easaontaigh siad leis an seasamh a thóg an duine a raibh a ról á

ghlacadh acu?
� Iarr ar an lucht féachana cur síos ar a bhfaca siad ag tarlú i ngach rólghlacadh?
� An raibh aon bhuanchruthú ann?
� Cad iad iarmhairtí an bhuanchruthaithe sin do dhearcaí agus iompar na

bhfear/mban sna gníomhartha rólghlactha?
� Iarr samplaí eile ar na daltaí de na bealaí ina smaoiníonn agus ina

ngníomhaíonn daoine a chothaíonn barúlacha faoi róil na mban agus na bhfear.

NÓ

Roghnaigh sobalchlár faiseanta/scannán clúiteach/liricí amhráin fhaiseanta. Conas a
léirítear fir agus mná sna meáin seo? Cad iad na róil atá ag na mná? Cad iad na róil
atá ag na fir? An ndéantar buanchruthú ar na fir agus mná sna samplaí a roghnaigh
tú?

5. Ag obair i dtreo comhionnanais agus chun glacadh leis an éagsúlacht
Ionchur Múinteora, ‘Is deas a bheith difriúil’ - Féach Aguisín II, Bileog Thagartha 18.
Dáil amach Bileog Dhalta 51: ‘Mná agus Fir i gComhpháirtíocht le chéile’.

Pointí Plé:
� An dóigh leat go mbraitheann fir faoi bhagairt agus mná ag fáil níos mó

scileanna agus ag obair níos mó lasmuigh den bhaile? Más dóigh, cén fáth?
� An dóigh leat go mbraitheann mná faoi bhagairt agus fir ag obair sa bhaile níos

mó? Más dóigh, cén fáth?
� Déan cur síos ar na róil atá ag fir agus mná i sochaí an lae inniu, dar leat.

NÓ

Pléigh an ráiteas seo a leanas:
‘Is toilteanaí atá na buachaillí na soithí a ní agus an dinnéar a dhéanamh ná mar atá
na cailíní toilteanach an gual a thabhairt isteach agus an carr a ní.’

An tSraith Shóisearach Ceacht 18 Ná haonraigh mé!

6. (A) Ceacht Machnaimh
Iarr ar na daltaí suí ina dtost agus éisteacht leis an dán machnaimh seo a leanas:

Ná Teorannaigh Mé
Ná teorannaigh mé.

Féadfaidh mé aon rud a dhéanamh!
Féadfaidh mé a bheith díreach mar … mise.

Bíonn brionglóidí agam.
An-chuid brionglóidí.

Is liom iad.
Teastaíonn uaim déanamh chomh maith agus is féidir liom.

Bheith speisialta, is ea, sin mise.

Ná haonraigh mé is ná hinis dom cén chaoi le bheith.
Nach fúm féin atá sé sin.
Ag insint duit atáim.
Níl ionam ach mise.

Ag cuardach,
ag streachailt,
ag súil le bheith

agus ag déanamh iontais
faoin gcaoi a mbeidh mé.
Sin an bhrí le saoirse,

is ea, ag cinneadh ar an gcaoi le bheith.

Le Helena Browner

Pointí Plé:
� Conas is féidir linn teorainneacha na ról buanchruthaithe d’fhir agus mná a

bhriseadh?
� Iarr ar na daltaí a bhfreagairt féin a thabhairt ar an ábhar machnaimh thuas.

D’fhéadfaidís feachtas a eagrú chun bacainní a bhriseadh, póstaeirí a chur suas,
srl. timpeall na scoile nó timpeall na háite go háitiúil. D’fhéadfaidís
scéal/dán/dráma gairid faoin mbuanchruthú a scríobh. Ag brath ar an ngrúpa
agus ar na hacmhainní/ar an am atá ar fáil, d’fhéadfaí freagairtí cruthaitheacha
eile a spreagadh mar amhránaíocht, damhsa, péintéireacht, srl. Spreag iad lena
samhlaíochtaí a ligean chun siúil - níl aon teorainn ar an rud is féidir leo a
dhéanamh!

NÓ

(B) Obair Grúpa Bhig
Roinn na daltaí ina ngrúpaí beaga de thriúr nó ceathrar. Ceaptar duine amháin ó gach
grúpa mar urlabhraí an ghrúpa. Iarr ar na grúpaí an méid seo a leanas a phlé:
Ról na mban le deich mbliana anuas agus sa lá atá inniu ann.
Ról na bhfear le deich mbliana anuas agus sa lá atá inniu ann.
Smaoinigh ar shamplaí den chaoi ar féidir le fir is mná a bheith comhionann, ach
difriúil, i ndomhan an lae inniu.

Nuair atá dóthain ama tugtha ag na grúpaí chun na ceisteanna seo a fhreagairt, faigh
aiseolas ón urlabhraí. Déan conclúidí ó thorthaí an ghrúpa bhig.

7. Conclúid
Sa cheacht seo táimid i ndiaidh a scrúdú:

� go raibh róil dhifriúla ag fir is mná san am atá caite;
� go raibh an luí ann go mbíodh róil na mban agus na bhfear buanchruthaithe,

e.g. cothaíonn mná, cinneann fir;
� go bhfuil na róil sin ag athrú inniu;
� go bhfuil breis athraithe indéanta agus inmhianaithe;
� go bhfuil mná is fir comhionann ach difriúil;
� gur féidir linn, mar fhir is mná, teorainneacha an bhuanchruthaithe a bhriseadh.

178

An tSraith Shóisearach Ceacht 18 Ná haonraigh mé!

Ábha i r Acmha inn í don Oideachas Ca idr imh agus Gnéasachta

18.Don't box me in/irish:18.Don't box me in/irish  14/07/2009  09:57  Page 178



Aguisín I
Bileog Dhalta 48

Ceacht Lipéadaithe

Leisciúil

Ard

Garbh

Bríomhar

Taghdach

‘Cliste’

Diomailteach

Míshlachtmhar

Mothálach

Féin-chomhfhiosach

Costasach

Díograiseach

Comhbhách

Ceisteanna le plé
� An bhfuil na lipéid seo fíor i gcás gach duine óig?
� Cé chomh mór a chuir an lipéad seo teorainn le do thaithí ar dhaoine eile agus a

dtaithí ortsa?

Marcáil na focail
a úsáideadh cheana
chun cur síos ar
dhaoine óga.

Cé a thug
an lipéad seo do
dhaoine óga?

Cén fáth gur
tugadh an lipéad

seo do
dhaoine óga?

Conas a bhraitheann
sé, dar leat, nuair
a chaitear leat

mar seo?

Bileog Dhalta 49
Ní chaoineann buachaillí móra

Nuair a fuair Peadar amach go raibh ailse ar a mháthair ní raibh a fhios aige conas
freagairt. Ní raibh a fhios aige cad a bheifí ag súil uaidh. D’inis a athair dó san
ospidéal é díreach sula ndeachaigh sé isteach chun a mháthair a fheiceáil. Bhí
drochbhlas sa bholg aige agus bhraith sé go raibh sé chun cur amach aon nóiméad.
Bhí boladh an ospidéil ag cur isteach air, fiú. Theastaigh uaidh teitheadh, screadaíl
agus béicíl: ‘Ní mo mhamaí, ní mo mhamaí-se’. Bhí an-fhonn air caoineadh. Ag
féachaint ar shúile a athar cuireadh in iúl dó é - ‘bí láidir, a mhic, bí láidir’. Cé mhéad
uair a bhíothas i ndiaidh a rá leis a ‘bheith láidir’, ‘nach gcaoineann buachaillí móra’.
Bhraith sé tonnta ina bholg. D’iompaigh sé óna athair ar eagla go bhfeicfeadh sé na
deora ag borradh ina shúile. Rinne sé a sheacht ndícheall análacha doimhne a
tharraingt ionas go maolódh an mothú seo. Chuir a athair a lámh ar a ghualainn, ‘tá
tú maith go leor, dírigh tú féin, ní theastaíonn uait imní a chur ar do mháthair anois,
an dteastaíonn?’ Tharraing sé anáil dhomhain amháin eile agus shiúil isteach sa
bharda lena athair.

Pointí Plé:
� Conas a bhraith Peadar nuair a d’inis a athair an drochnuacht dó?
� Conas a léirigh sé a chuid mothúchán?
� Ar theastaigh óna athair go léireodh sé a fhíormhothúcháin?
� An buanchruthú fear atá sa ráiteas ‘Ní chaoineann buachaillí móra’?
� Dá mbeadh deirfiúr ag Peadar an dóigh leat go bhféadfadh sé freagairt ar

bhealach eile? Mínigh.

Bileog Dhalta 50
Rólghlacadh

Is suímh rólghlactha buanchrutha iad seo a leanas atá ceaptha chun a léiriú conas is
féidir leis an mbuanchruthú tionchar a imirt ar ár n-iompar agus ár ndearcaí.

Suíomh: Lánúin ag cinneadh ar an gcaoi a roinnfidís cúraimí
an tí: glantachán, cócaireacht, níochán agus iarnáil.

A: Bean
Braitheann tú gur chóir daoibh an obair a roinnt go
comhionann.

Suíomh: Lánúin ag cinneadh ar an gcaoi a roinnfidís cúraimí
an tí: glantachán, cócaireacht, níochán agus iarnáil.

A: Fear
Braitheann tú gur obair mná í obair an tí. B’fhéidir go
mbeifeá sásta an folúsghlanadh a dhéanamh ach nuair a
oireann sé duitse amháin.

Suíomh: Tá roghanna gairme á bplé ar scoil. Tá an múinteoir
gairmthreorach díreach i ndiaidh roinnt eolais a thabhairt
amach ar ghairmeacha éagsúla. Tugtar an t-ábhar abhaile le
haghaidh plé.

A: Buachaill
A Mhamaí agus a Dhaidí, ba mhaith liom cad a dhéanfaidh
mé nuair a fhágfaidh mé an scoil a phlé libh. Ba mhaith liom
a bheith i m’altra.

Suíomh: Tá roghanna gairme á bplé ar scoil. Tá an múinteoir
gairmthreorach díreach i ndiaidh roinnt eolais a thabhairt
amach ar ghairmeacha éagsúla. Tugtar an t-ábhar abhaile le
haghaidh plé.

A: Athair
Ná bí amaideach. Ní féidir le buachaill a bheith ina altra - ní
post fir é.

Suíomh: Tá roghanna gairme á bplé ar scoil. Tá an múinteoir
gairmthreorach díreach i ndiaidh roinnt eolais a thabhairt
amach ar ghairmeacha éagsúla. Tugtar an t-ábhar abhaile le
haghaidh plé.

A: Máthair
Éistímis cad tá le rá ag Mícheál ar dtús sula ndéanaimid
talamh slán d’aon rud.

Suíomh: Tá folúntas poist ann le haghaidh mótarmheicneora.
Tá na hagallaimh ar siúl.

A: Fostóir Fir
Níl tú sásta bean a fhostú. Measann tú nach féidir muinín a
bheith agat as bean, go mbeadh sí taghdach agus nach
mbeadh an láidreacht aici don obair.

Suíomh: Tá folúntas poist ann le haghaidh mótarmheicneora.
Tá na hagallaimh ar siúl.

A: Agallaí Mná
Tá ceithre bliana caite agat ag oiliúint ag garáiste a dúnadh
le déanaí. Is é an rud is tábhachtaí ar domhan duit é faoi
láthair leanúint den obair mar mhótarmheicneoir agus tá an
post uait go géar.

Bileog Dhalta 51
‘Mná agus Fir i gComhpháirtíocht
le chéile’

Mná agus Fir i gComhpháirtíocht le chéile
San am atá caite, measadh nach raibh aon mhaith i mná ach chun tascanna áirithe a
dhéanamh agus nach raibh aon mhaith i bhfir ach chun tascanna eile a dhéanamh.
Théadh fir amach ón mbaile ag obair agus d’fhanadh mná ag baile agus thugadh aire
don chlann.

Sa lá atá inniu ann, aithnítear níos mó agus níos mó go bhfuil róil chomhlántacha ag
fir agus mná, cé go bhfuil siad difriúil; mar shampla, tá líon na mban a oibríonn
lasmuigh den teach dulta i méid agus tá líon na bhfear a ghlacann freagracht as
cúram leanaí agus obair tí dulta i méid.

Aguisín II

Bileog Thagartha 18
Ionchur Múinteora

‘Ionchais Mhóra’
Uaireanta, braithimid cúngaithe ag an méid a bhítear ag súil uainn toisc sinn a bheith
baineannach nó fireannach. Mar shampla, bhí tráth ann, ní i bhfad ó shin, nuair a
tógadh cailíní leis an meon gurb é an t-aon chuspóir a bhí sa saol acu ná a bheith ina
mná maithe tí agus ina máithreacha maithe. Sa lá atá inniu ann, tá an rogha ag mná
a bheith ina mná céile agus máithreacha, ach tá an rogha eile acu chomh maith .i.
gairm a bheith acu, aislingí agus ionchais a bheith acu thar na teorainneacha
traidisiúnta. Ar an dul céanna, tógadh cuid mhaith buachaillí leis an meon go raibh
orthu a bheith ina saothraithe airgid don teaghlach, a bheith láidir, freagrach, agus a
bheith ar an gcinnteoir i gcaidreamh/ngaol. Sa lá atá inniu ann, tá fir ag briseadh
amach ó na róil theorantacha sin.

‘Is deas a bheith difriúil’
San am atá caite, bhí struchtúr sa tsochaí ina nglacadh fir róil áirithe agus mná róil
chomhlántacha. Bhí na róil sin teorantach sa chaoi nár aithin siad ach sraith amháin
tréithe le haghaidh na bhfear agus sraith eile le haghaidh na mban. Níor aithin siad
go raibh tréithe difriúla ag gach bean agus ag gach fear nach mbeadh ar aon dul leis
an norm ag an am. Bhraitheadh mná ar fhir ó thaobh airgid de. Rinneadh talamh slán
de go bhfágfadh bean aon fhostaíocht íoctha chun dul ag obair sa teach a luaithe a
phósfadh sí, nó a bheadh an chéad leanbh aici. Mar sin, ní bhíodh aon ioncam
neamhspleách dá cuid féin aici. Go hidéalach, ba chóir go gcuirfí an luach
comhionann ar obair na mná ag baile agus obair íoctha an fhir lasmuigh den bhaile.
Ach, dáiríre, bhraith cuid mhaith ban nach raibh aon airgead dá gcuid féin acu.
B’fhéidir gur bhraith siad ciontach dá gcaithfidís aon airgead orthu féin in áit é a
chaitheamh ar a clann nó ar earraí tí. Go sóisialta, ní raibh an idirghníomhaíocht
chéanna ag mná mar a bhí ag a bhfir chéile agus iad ag obair lasmuigh den bhaile.
Bhain a saol agus a spéiseanna, de bharr riachtanais, lena bpáistí agus a mbaile. Go
mothúchánach, bhí an luí ann nach mbíodh aon am nó nach mbíodh ach fíorbheagán
ama ag mná dóibh féin. Thagadh lionn dubh ar roinnt ban. Fiú nuair a bhíodh na
páistí fásta suas agus nuair a bhíodh níos mó ama ag an mbean di féin, is beag scil
agus is beag muiníne a bhíodh aici chun imeacht amach as an saol ag baile.
Toisc nach mbíodh ach pá íseal ann d’obair na mban agus nach mbíodh sí ach
páirtaimseartha den chuid is mó, níor soláthraíodh aon dreasacht do na mná chun an
múnla a bhriseadh. Bhuanaigh an tsochaí an suíomh leis an meon gur mar seo ba
chóir don saol a bheith.
Tá ról na mban sa tsochaí ag athrú: i roinnt cásanna tá sé seo ag tarlú de réir a
chéile, i gcásanna eile tá sé ag tarlú go drámata. Braitheann cuid mhaith fear faoi
bhagairt ag an athrú seo. Braitheann siad go bhfuil mná ag iarraidh a bpoist, a n-
ioncam, srl., a bhaint díobh. Is é an chaoi atá sé dáiríre ná go mbaineann an t-ionad
oibre tairbhe as tréithe ban agus fear araon. Baineann an baile tairbhe as tréithe ban
agus fear chomh maith. In áit inscne amháin (an baineannach) a bheith ag comhlánú
na hinscne eile (an fireannach), féadfaidh an dá inscne obair a dhéanamh i
gcomhpháirtíocht le chéile.
Chun na comhpháirtíochta sin, tugann gach inscne tréithe difriúla agus na tréithe
céanna uaireanta. Tá sé tábhachtach go n-aithnímid go bhfuil difríocht ann idir na
hinscní agus go léirítear meas ar an difríocht. Ní mór comhionannas i measc na
ngnéas a chur chun cinn agus a léiriú i saol na mban agus na bhfear araon.

Ceacht 19
Féinmheas

Aidhm: Feasacht níos doimhne a thabhairt do na daltaí ar na fachtóirí a fheabh-
saíonn agus a laghdaíonn féinmheas.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� i ndiaidh a aithint cad iad a dtréithe dearfacha féin agus i ndiaidh iad a léiriú ar
bhealach cruthaitheach;

� i ndiaidh fachtóirí a fheabhsaíonn féinmheas a aithint;
� i ndiaidh fachtóirí a laghdaíonn féinmheas nó a fhaigheann réidh leis a aithint;
� níos eolaí ar an ngá le bheith measúil agus tuisceanach ina ndéileálacha le daoine
eile.

Aois-oiriúnacht mholta: An chéad bhliain - an tríú bliain

Am: Rang amháin, leis an rogha de rang breise

Acmhainní úsáideacha eile:
� Ar Mo Dhá Chos Féin - Féiniúlacht agus Féinmheas.
� Beatha Shláintiúil, Ré Shláintiúil, Roghanna Sláintiúla.

Acmhainní a theastaíonn don cheacht seo:
� Páipéar ealaíne, criáin, marcóirí.
� Cárta (10” x 8”) le dhá pholl déanta ar thaobh amháin agus blúire sreangáin/olann
(20” ar fhad) do gach dalta.

� Bileog Dhalta 52.

Nós imeachta mionsonraithe:
1. Tabhair topaic an fhéinmheasa isteach. Déan na pointí seo a leanas go gairid:

� is éard atá i bhféinmheas an meas atá agat ort féin;
� bíonn tionchar ag an idirghníomhaíocht a bhíonn agat le daoine eile air;
� is fearr an seans a bhíonn ag daoine óga le hardmheas orthu féin gaolta comhb-
hácha/caidreamh comhbhách a fhorbairt agus is lú an seans a bhíonn ann go
mbainfidh daoine úsáid astu;

� éilíonn daoine óga le lagmheas an iomarca orthu féin agus b’fhéidir nach bhfuil
siad in ann iad féin a mheas i gceart;

� tá sé tábhachtach do dhaoine óga go bhfuil a fhios acu conas a bhféinluach féin a
chothú agus a thacú ionas gur féidir leo déileáil le piarbhrú, priacail a thógáil agus
déileáil leis an gcáineadh agus diúltú má thagann sé chun solais.

Roinn na daltaí ina bpéirí. Iarr ar gach dalta liosta a dhéanamh de na tréithe
dearfacha a chuireann síos air/uirthi féin. Tabhair am do na péirí an méid atá scríofa
acu a roinnt le chéile, (b’fhéidir go mb’fhiú a aithint gur minic nach bhfeicimid na rudaí
dearfacha ionainn a fheiceann daoine eile agus go mbíonn deacracht againn uaireanta
na buanna atá againn a aithint).

NÓ

Iarr ar na daltaí cúig rud dhearfacha fúthu féin a scríobh amach.

2. Spreag na daltaí leis an bpost ab ansa leo a shamhlú. Inis dóibh gurb é an t-aon slí
le cur isteach ar an bpost sin ná trí fhógra fúthu féin a chur isteach in iris. Iarr ar na
daltaí fógra a léirshamhlú a thaispeánfadh a scileanna agus a láidreachtaí.

3. Dáil páipéar ealaíne, criáin, marcóirí ar na daltaí agus tabhair am dóibh a bhfógra a
chríochnú. Tabhair am dóibh an fógra a thaispeáint dá chéile i bpéirí.

D’fhéadfá úsáid a bhaint as na pointí plé seo a leanas leis an rang ar fad:

Pointí Plé:
� Cad a thaitin leat faoin gceacht seo a dhéanamh?
� Cad a bhí deacair a dhéanamh?
� Ar fhoghlaim tú aon rud fút féin nach raibh ar eolas agat cheana féin?

NÓ

4. Dáil cárta (10” x 8”) le dhá pholl déanta ar thaobh amháin agus blúire sre-
angáin/olann (20” ar fhad) ar gach dalta. Iarr ar na daltaí an píosa sreangáin/olann a
chur timpeall ar a muiníl agus na deiríocha a cheangal tríd na poill sa chárta. Iarr ar
na daltaí na focail ‘Is maith liom mé féin, tá mise go BREÁ’ a scríobh ar a gcártaí.
Léigh an scéal ar Bhileog Thagartha 19, ‘Lá amháin i saol Phádraigín’ do na daltaí go
mall. Gach uair a chaitear go dona léi sa scéal, nó gach uair a théann cúrsaí ina
coinne, stróic blúire den phíosa cárta, cosúil leis an gcárta atá tugtha agat do na dal-
taí. Faoin tráth go bhfuil an scéal críochnaithe agat beidh an cárta ar fad imithe.

5. D’fhéadfá na pointí seo a leanas a úsáid leis an ngrúpa ranga.

Pointí Plé:
� Conas a bhraith Pádraigín ag deireadh an lae, dar leat?
� Cad iad na fachtóirí a chuir ag mothú mar sin í?
� Cad a d’fhéadfadh tarlú, dar leat, chun uchtach a chur ar Phádraigín ag
deireadh an lae?

� An raibh lá mar sin agatsa riamh’

Mar rogha d’fhéadfá iarraidh ar na daltaí a gcártaí a chaitheamh ar feadh lae (taobh
istigh dá ngeansaithe, b’fhéidir) agus blúire de a bhaint gach uair a ghortaítear iad nó
a théann rud éigin mícheart.

6. Ag baint úsáide as Bileog Dhalta 52 i ngrúpaí beaga de cheathrar nó cúigear iarr ar
na daltaí a aithint cad iad na fachtóirí a fheabhsaíonn ár bhféinmheas agus cad iad
na fachtóirí a laghdaíonn é.

7. Conclúid
Sa cheacht seo táimid i ndiaidh:

� a aithint a airde/ísle atá ár bhféinmheas;
� fachtóirí a aithint a fheabhsaíonn agus a laghdaíonn ár bhféinmheas;
� an gá le bheith measúil agus tuisceanach i leith daoine eile a aithint;
� an gá atá againn go léireoidh daoine eile meas agus tuiscint orainn a aithint.

Ceacht Breise
Sa chéad cheacht OCG eile, lean ón obair a rinneadh sa cheacht seo trí fhiafraí de na
daltaí cá fhad a mhair a gcártaí féinmheasa sa cheacht roghnach.

An tSraith Shóisearach Ceacht 19 Féinmheas

Bileog Dhalta 52

Liostaigh cúig fhachtóir a fheabhsaíonn ár bhféinmheas.

1) ________________________________________________________

2) ________________________________________________________

3) ________________________________________________________

4) ________________________________________________________

5) ________________________________________________________

Liostaigh cúig fhachtóir a laghdaíonn ár bhféinmheas.

1) ________________________________________________________

2) ________________________________________________________

3) ________________________________________________________

4) ________________________________________________________

5) ________________________________________________________

Bileog Thagartha 19
Lá amháin i saol Phádraigín

Beartaíonn Pádraigín ar éirí an-mhoch ar maidin. Féachann sí amach an fhuinneog
agus tá an ghrian ag taitneamh. Braitheann sí go maith. Smaoiníonn sí di féin: ‘is
gearr go mbeidh na laethanta saoire ann agus go mbeidh mé in ann an lá ar fad a
chaitheamh ag an trá’. Déanann sí meangadh gáire léi féin agus léimeann amach as
an leaba. Nuair a théann Pádraigín síos staighre don bhricfeasta feiceann sí a Mamaí
ag béicíl lena deartháir óg faoina éide scoile a bheith salaithe arís aige roimh scoil. A
luaithe a shiúlann sí isteach doras na cistine scairteann a hathair uirthi: ‘Brostaigh
ort, a Phádraigín, táimid déanach le haghaidh scoile cheana féin’. Sula bhfágann
Pádraigín an chistin chun a sheaicéad a fháil, tagann a deirfiúr anuas ag cur ina leith
gur ghoid sí a fáinní nua cluaise. Ar an mbealach chun na scoile polltar ceann de
bhoinn an chairr. Deir athair Phádraigín go mífhoighneach léi aire a thabhairt dá
deartháir óg mar nach mbeadh aon mhaith inti chun an roth a shóinseáil. Nuair a
shroicheann Pádraigín an scoil, níos déanaí, tugann sí faoi deara go bhfuil a hobair
bhaile Fraincise dearmadta aici. Siúlann sí isteach sa rang faoi ghruaim. Ní gá a rá
ach gurb é an dara rud a dúirt an múinteoir Fraincise ná ‘Taispeáin dom d’obair
bhaile’. Ba é an chéad rud a dúirt sí ná ‘Tá tú déanach!’ Ar an mbealach abhaile ón
scoil, leanann roinnt cailíní ón gcúigiú bliain í agus tosaíonn siad ag magadh fúithi,
ag rá ‘Tá a fhios againn cé hé an buachaill a bhfuil tú an-tugtha dó, ach níl aon seans
agat!” Nuair a shroicheann sí an baile tá nóta fágtha ag a Mamaí ag iarraidh uirthi an
dinnéar a dhéanamh agus aire a thabhairt dá deartháir óg don tráthnóna mar go
gcaithfidh sí obair go déanach agus go bhfuil sé socraithe ag a hathair go mbeidh sé
ag dul amach don oíche. Ba é sin an buille scoir. Mar bharr ar an donas rinneadh an
clár is ansa le Pádraigín ‘Friends’ a athsceidealú mar gheall ar dhiabhal chluiche sacair
éigin.

Ceacht 20
Piarbhrú

Aidhm:
1. An cumas a thabhairt do na daltaí scrúdú a dhéanamh ar thionchar an phiarbhrú

ar chairdeas déagóra.
2. Deis a thabhairt do na daltaí scrúdú a dhéanamh ar bhealaí chun déileáil leis an

bpiarbhrú.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� i ndiaidh scrúdú a dhéanamh ar na piarbhrúnna a bhíonn ann d’ógánaigh;
� i ndiaidh bealaí a fhoghlaim chun an fód a sheasamh in aghaidh an bhrú.

Aois-oiriúnacht mholta: An dara bliain - an tríú bliain

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 20.

Acmhainní úsáideacha eile:
� ‘Ar Mo Dhá Chos Féin’: Tionchair a Thuiscint.
� Beatha Shláintiúil, lgh. 183-195.

Acmhainní a theastaíonn don cheacht seo:
� Cóipeann de Bhileog Dhalta 53.

Nós imeachta mionsonraithe:
1. Piarbhrú? Cad é do mheas?
Dáil cóip de Bhileog Dhalta 53 ar gach dalta. Ar an mbileog seo, tugtar roinnt suíomh
ina gcuirtear piarbhrú ar dhaoine óga. Iarr ar na daltaí, ina n-aonar nó ina ngrúpaí
beaga de thriúr nó ceathrar, léamh tríd na suímh agus na pointí plé a fhreagairt.

Nóta don Mhúinteoir: B’fhéidir go bhfaighfeá amach gur cineál gaisciúlachta í an
fhreagairt atá ag roinnt áirithe daltaí - is ea, gan dabht go dtógfaidís an deoch, srl.
Má tharlaíonn sé sin, ní mór duit a threisiú nár theastaigh ón duine sa suíomh an
deoch a thógáil, agus mar sin cad ba chóir di a dhéanamh? Faigh aiseolas ó na daltaí
ina n-aonar nó ó urlabhraí grúpa.

Pointí Plé:
� Cad é an cineál piarbhrú is measa, dar leat? Tabhair cúiseanna le d’fhreagra.
� Cad is féidir le duine óg a dhéanamh, dar leat, chun diúltú don phiarbhrú?
� Conas is féidir cabhrú le duine óg diúltú don phiarbhrú, dar leat?

2. Scileanna Diúltaithe: Bealach chun déileáil leis an bPiarbhrú
Iarr ar an rang rólghlacadh a dhéanamh den chnámhscéal seo a leanas. (B’fhéidir go
mbeartófá ar an rang a roinnt ina dhá chuid agus go mbeadh dalta amháin nó beirt
dhaltaí ag diúltú i ngach grúpa.)
Tá tú le grúpa cairde de do chuid. Teastaíonn ó do chairde cleas a imirt ar dhuine de
na daltaí eile agus tá siad ag pleanáil cad a dhéanfaidh siad. Ní theastaíonn uait páirt
a ghlacadh ann mar go bhfuil a fhios agat gur dócha go ngortófaí an dalta leis.
Tuigeann tú, áfach, mura ndéanann tú mar a dhéanann do chuid cairde, go
ndéanfaidh siad magadh fút. Cad a dhéanfaidh tú? Conas is féidir leat diúltú?

3. Nuair atá an rólghlacadh críochnaithe, treoraíonn an múinteoir an plé ranga.

Pointí Plé:
� Cén mothú a bhí agat nuair is tú féin an t-aon duine a dhiúltaigh?
� Cén mothú a bhí agat agus tú ar dhuine den ghrúpa a bhí ag pleanáil an

chleasa?
� Conas a chinnimid an bhfuil sé ceart nó mícheart dul ar aghaidh le cleas atá á

dhéanamh ag gach duine?
� An bhfuil tú i ndiaidh dul ar aghaidh riamh le rud nár theastaigh uait a

dhéanamh dáiríre?
� Cad a dhéanfá difriúil an chéad uair eile?

4. Conclúid
Sa cheacht seo táimid i ndiaidh:

� roinnt suíomh a scrúdú ina n-imríodh piarbhrú;
� féachaint ar chéimeanna is féidir linn a thógáil chun diúltú do phiarbhrú

diúltach nach dteastaíonn.

Appendix I
Bileog Dhalta 53

Piarbhrú?
Cad é do mheas?

Seo leat, bíodh deoch agat!
Is dlúthchairde iad Treasa, Méabh agus Áine. Téann siad i ngach áit le chéile. Chuaigh
siad ar an mbunscoil le chéile agus, ar ámharaí an tsaoil, d’fhan siad sa rang céanna
sa mheánscoil. D’iarr Áine ar Threasa agus ar Mhéabh dul chuig cóisir ag teach a col
ceathrair ag an deireadh seachtaine. Tá an triúr cailíní ar bís agus is deacair dóibh
cinneadh ar na héadaí a chaithfidh siad. Fiafraíonn Treasa d’Áine an mbeidh buachaillí
ann. Gáireann Áine agus insíonn di nár chóisir é mura mbeadh buachaillí ann! Oíche
Dé Sathairn atá ann ar deireadh agus faigheann an triúr cailíní an bus chuig teach
chol ceathrair Áine. Nuair a shroicheann siad an áit tá siad an-neirbhíseach faoi
bheith ag bualadh le daoine nach bhfuil aithne acu orthu, ach suíonn siad siad i
gcoirnéal agus déanann iarracht gan a bheith le feiceáil. Tagann Áine anall le buidéal
líomanáide alcólaí le haghaidh Threasa agus Mhéabh. Beireann Treasa ar an mbuidéal
le díograis, ach baintear geit iomlán as Méabh go bhfuil a beirt dhlúthchairde ag ól. Is
cinnte nach raibh sé i gceist aici ól. Féachann sí timpeall an tseomra. Tá gach duine
ag ól. Tosaíonn daoine ag féachaint ar an suíomh atá ann. Tá Áine ag éirí
mífhoighneach agus insíonn do Mhéabh an buidéal a thógáil. Tá an-imní ar Mhéabh
agus tá sé sin le brath ar a bolg - cad a dhéanfaidh sí?

Pointí Plé:
� Is léir go bhfuil Méabh míchompordach sa suíomh seo, cad ba chóir di a

dhéanamh, dar leat?
� An dóigh leat go bhfuil brú á chur ag a piaraí uirthi?
� Cad a dhéanfása sa suíomh sin?
� An dóigh leat gur cairde maithe le Méabh iad Treasa agus Áine sa suíomh seo?

Tá gach duine ag súil amach le duine éigin!
Is cairde iad Niamh agus Cáit, agus iad beirt cúig bliana déag d’aois. Tá buachaill nua,
Eoin, ag Cáit. Réitíonn siad an-mhaith le chéile agus déanann siad iarracht cairde eile
a thabhairt leo ina gcuid imeachtaí. Bíonn Niamh i láthair ina ngrúpa uaireanta. Tá
Cáit i ndiaidh iarraidh ar Niamh siúl amach le cara Eoin, Marcus. Is maith le Niamh
Marcus agus baineann sí súp as an ngrúpa cairde a théann amach le chéile ach ní
theastaíonn buachaill uaithi go fóill. Braitheann sí go bhfuil sí ró-óg agus cuireann an
idé eagla bheag uirthi. Níl an misneach aici fós é sin a rá le Cáit a bhíonn de shíor ag
iarraidh dáta a shocrú di le Marcus. Ar deireadh, deir Cáit glan amach é: ‘Cad tá cearr
leatsa, a Niamh, tá gach duine ag siúl amach le duine éigin?’

Pointí Plé:
� Cad ba chóir do Niamh a dhéanamh, dar leat?
� An aontaíonn tú le cúiseanna Niamh maidir le gan a bheith ag iarraidh

buachalla? Cén fáth?
� Ar chóir do Niamh siúl amach le Marcus mura mbraitheann sí go bhfuil sí

ullamh le haghaidh caidrimh/gaoil dá leithéid? Cén fáth?
� Conas a d’fhéadfadh Cáit cairdeas níos fearr le Niamh a léiriú?

Ní féidir liom a bheith bog os comhair na leaideanna!
Tá Risteard agus Seosamh sé bliana déag d’aois. Is é Risteard dlúthchara Sheosaimh.
Imríonn siad an-chuid spóirt le chéile agus tá an caitheamh aimsire céanna acu.
Cónaíonn siad ar an mbóthar céanna agus feiceann siad a chéile i gcónaí. Dé Sathairn
amháin sa bhaile áitiúil, bhí Seosamh agus Risteard agus cuid de na leaideanna ag
feitheamh leis an mbus abhaile. Féachann siad sa nuachtánaí in aice le stad an bhus.
Piocann Risteard iris suas le mná nocht agus leathnocht ar an gclúdach agus laistigh.
Déanann cuid de na leaideanna sciotaíl gháire, agus ansin deir Risteard go
dteastaíonn uaidh an iris a cheannach. Níl dóthain airgid aige agus iarrann sé ar
Sheosamh iasacht puint a thabhairt dó. Ní theastaíonn ó Sheosamh go mbeadh aon
bhaint aige féin leis an iris ach braitheann sé go gcaithfidh sé an iasacht airgid a
thabhairt do Risteard ionas nach mbeidh sé bog os comhair na leaideanna. Anois tá
Risteard ag insint do gach duine gur cheannaigh sé féin agus Seosamh an iris le
chéile. Tá Seosamh curtha amach faoin eachtra seo ar fad. D’inis Risteard do
dheartháir Sheosaimh, Peadar, faoin iris. Tá Peadar ag bagairt anois go n-inseoidh sé
dá thuismitheoirí é.

Pointí Plé:
� Cur síos ar an mothú atá ag Seosamh, dar leat.
� Cad ba chóir do Sheosamh a dhéanamh sa chás seo, dar leat?
� Cén cineál cairdis atá ag Risteard agus Seosamh, dar leat?
� An dóigh leat go raibh piarbhrú ar Sheosamh sa suíomh seo?

Bhíodh an-mheas acu ar Fheargal i gcónaí.
Is dlúthchairde iad Ailéin, Brian agus Liam. Is duine é deartháir Ailéin, Feargal, a bhfuil
an-mheas acu air i gcónaí. Bíonn am ag Feargal i gcónaí don triúr acu - ag imirt peile
leo agus ag taispeáint a chluiche físe is déanaí dá chuid. Oíche Dé hAoine amháin tá
Brian agus Liam i dteach Ailéin ag éisteach le dlúthdhiosca nua atá ceannaithe ag
Feargal. Insíonn Ailéin do Bhrian agus Liam go bhfuil Feargal sa seomra eile lena
chairde. Tá siad ag dul amach chuig ‘rave’. Tá roinnt eacstaise faighte ag cairde
Fheargail agus tá siad á thógáil sula n-imíonn siad. Deir Ailéin go bhfuil táibléad
amháin le spáráil acu. Teastaíonn uaidh a fháil amach an bhfuil dóthain airgid acu
eatarthu chun é a cheannach? Baintear geit ollmhór as Liam agus insíonn sé d’Ailéin
go bhfuil sé as a mheabhair ag cuimhneamh ar thábhléid eacstaise a thógáil fiú. An
bhfuil a fhios aige cad a d’fhéadfadh tarlú? Tá daoine i ndiaidh bháis mar gur thóg
siad eacstais. Tá Brian an-sásta go bhfuil an misneach ag Liam an fód a sheasamh in
aghaidh Ailéin, mar nach dóigh leis go mbeadh sé féin in ann déanamh amhlaidh.
Fágann Liam agus Brian an teach láithreach. Ar an mbealach abhaile, ní chreideann
siad beirt go bhféadfadh Feargal a bheith chomh dúr sin.

Pointí Plé:
� An dóigh leat gur imríodh piarbhrú sa suíomh seo?
� Ar dhea-rud nó drochrud é sin?
� Cad a dhéanfadh Liam mura mbeadh Brian ansin, dar leat?
� Cad a dhéanfása sa suíomh céanna?

Aguisín II

Bileog Thagartha 20
Eolas Cúlra
don Mhúinteoir

Is rud é an piarbhrú a bhraitheann ógánaigh san iliomad réimsí dá saol. Cá bhfuil an
duine ar féidir leis/léi a rá go macánta nach gcuireann ár bpiaraí faoi bhrú sinn
uaireanta. Tá an piarbhrú cultúrtha chomh maith, riail gan scríobh a ndéantar talamh
slán di. Mar shampla, déantar talamh slán de go dtacaíonn tú le do chontae má tá
siad ag imirt i gCluiche Ceannais na hÉireann.

Uaireanta, is deacair piarbhrú ceilte a aithint, go háirithe nuair atáimid glúin chun
deiridh ar chultúr óige an lae inniu. Níl na “tóirfhocail”, an “tóirfhaisean”, an
“tóircheol” chomh tábhachtach leis na cúiseanna a leanann daoine óga an cód. Má
leanann siad é ar eagla go bhfeicfí go bhfuil siad difriúil, go ndéanfaí magadh fúthu,
srl., féadfaidh siad a bheith i mbaol ó na cineálacha piarbhrú is troime. Má leanann
siad é mar go ndéanann sé ciall dóibh agus go bhfuil siad dílis dá gcreidimh agus
luachanna, is dóichí ansin go ndéanfaidh siad a gcinntí féin gan bhrú faoi cheisteanna
níos troime.

Tá an míbhuntáiste breise ag ógánaigh go bhfuil siad ag an gcéim nach bhfuil siad
ach ag tosú den aibiú go haosaigh óga atá in ann cinntí freagracha a dhéanamh. Go
fisiceach, tá siad ag oiriúnú do na hathruithe atá ag tarlú ina gcoirp, a gcruth nua, srl.
Go mothúchánach, tá siad ag lorg cothromaíochta idir a bheith ag féachaint ar
dhaoine le haghaidh athdhearbhaithe agus a bheith féinmhuiníneach. Go síceolaíoch,
laghdaíonn an féinmheas i gcuid mhaith ógánach, go háirithe i measc cailíní. Is don
réimse sin a chaithfidh an múinteoir a bheith tuisceanach. Is nuair a chreidimid
ionainn féin agus nuair a bhíonn muinín againn asainn féin amháin is féidir linn a
bheith neamhspleách ar dhaoine eile agus na roghanna cearta a dhéanamh dúinn
féin. Tá sé tábhachtach go dtapaíonn an múinteoir gach deis a thagann chun solais
san OCG chun féinmheas na ndaoine óga a chothú. B’fhéidir gur mhian leat an ceacht
seo a nascadh le Ceacht 8, Íomhá Choirp, ina scrúdaítear roinnt ceisteanna a
d’fhéadfadh teacht chun solais d’ógánaigh i gcás íomhá choirp. I gCeacht 19,
Féinmheas, féachtar ar an tábhacht le do bhuanna féin a aithint.

Is féidir leis an bpiarbhrú iompú ina mhaistíneacht uaireanta. Beidh polasaí agus
acmhainní forbartha ag an gcuid is mó scoileanna chun déileáil leis an gceist seo.
Bheadh sé tábhachtach go mbeadh an múinteoir tuisceanach d’eachtraí maistíneachta
roimhe a tharla ina ngrúpa ranga. Den chuid is mó, déileálann an ceacht seo le
piarbhrú maidir le tobac, alcól, drugaí agus caidreamh buachalla/cailín. Le roinnt
grúpaí daltaí, áfach, b’fheidir gur ceist í an piarbhrú sa réimse caidrimh ghnéasaigh.
Déileálfar leis sin níos mine in acmhainní na sraithe sinsearaí. I measc ceachtanna eile
a nascann leis an topaic seo agus a d’fhéadfadh a bheith riachtanach le clúdach le do
ghrúpa daltaí, dar leat, áirítear: Ceacht 12, Míorúilt Beatha Nua; Ceacht 13, Toircheas
agus Breith; Ceacht 16, Tá cara agat; Ceacht 17, Caidreamh Buachalla/Cailín; Ceacht
19, Féinmheas; Ceacht 22, Am Machnaimh.

B’fhéidir go mbeadh sé tábhachtach chomh maith a thabhairt faoi deara nach bhfuil
gach cineál piarbhrú go dona. Féadfaidh piarbhrú a bheith dearfach nuair a spreagtar
sinn, nuair a ardaítear ár bhfeidhmiú ag leibhéal agus i ngach gné den saol; nuair a
dhírítear an brú ar rudaí dearfacha a dhéanamh. Nuair a bhaineann an brú le rud a
dhéanamh in aghaidh ár mbreithiúnais nó ár luachanna, áfach, is ansin a bhíonn
fadhb. Sa suíomh sin caithfidh an misneach agus an ghaois a bheith againn chun an
fód a sheasamh agus rudaí a dhiúltú.

Ceacht 21
Bí Cúramach!

Aidhm: Feasacht a mhéadú agus scileanna a fháil chun sábháilteacht phearsanta a
chinntiú.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� i ndiaidh a dtuiscint a mhéadú ar an gcaoi ar féidir a n-iompar iad a chur i mbaol;
� i ndiaidh deis a fháil smaoineamh trí shuíomh go mion agus, uaidh sin, feidhmiú ar

mhodh freagrach agus sábháilte;
� in ann a thuiscint cén fáth go bhfuil rialacha ag a dtuismitheoirí/gcaomhnóirí

faoina n-iompar;
� i ndiaidh roinnt treoirlínte a dhéanamh amach dóibh féin chun go mbeidís

sábháilte.

Aois-oiriúnacht mholta: An chéad bhliain - an tríú bliain

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 21.

Naisc fhéideartha idir baile is scoil: D’fhéadfá a lua leis na daltaí go bpléifidís
lena dtuismitheoirí/gcaomhnóirí conas is féidir leo comhoibriú chun a sábháilteacht
féin a chinntiú.

Acmhainní úsáideacha eile:
� Beatha Shláintiúil, lgh. 183-195.

Acmhainní a theastaíonn don cheacht seo:
� Cóipeanna de Bhileog Dhalta 54 (a) / 55 (a) do leath an ghrúpa.
� Cóipeanna de Bhileog Dhalta 54 (b) / 55 (b) don leath eile den ghrúpa.
� Cóipeanna de Bhileog Dhalta 56 - Ag Déileáil le Suímh.
� Cóipeanna de Bhileog Dhalta 57 - Treoirlínte don tSábháilteacht Phearsanta

Procedure in detail:

Nós imeachta mionsonraithe:
1. Rólghlacadh
Roinn an rang ina dhá ghrúpa. Dáil Bileog Dhalta 54 (a) / 55 (a) ar na daltaí sa chéad
ghrúpa agus Bileog Dhalta 54 (b) / 55 (b) ar na daltaí sa ghrúpa eile. Iarr ar na daltaí
léamh trína mbileog dhalta gan aon rud a rá.

Rólghlacadh Roghnach: Lorg duine amháin ó gach grúpa chun rólghlacadh a
dhéanamh den chnámhscéal a tharlaíonn san árasán/sa charbhán.

D’fhéadfá na pointí plé a sholáthraítear ar an mbileog dhalta a úsáid chun plé grúpa
bhig nó mhóir a spreagadh. Mar mhalairt, d’fhéadfá iarraidh ar na daltaí na
ceisteanna ag bun na bileoige dalta a fhreagairt ina n-aonar.

2. Ciorcail
Iarr ar na daltaí dhá chiorcal os comhair a chéile a fhoirmiú, Tuismitheoir (Seán) ar an
taobh istigh agus Duine Óg (Lís) ar an taobh amuigh. Roinneann na rannpháirtithe a
bhfreagraí ar bhileoga dalta 54 (a) agus (b) / 55 (a) agus (b) le duine ón ngrúpa eile.
Má bhíonn an t-am agaibh, féadfaidh na ciorcail bogadh ionas go gcloisfidh an dalta
níos mó ná dearcadh Tuimitheora/Duine Óig amháin. Tá sé tábhachtach a lua nach
bhfuil aon argóint á déanamh nó moladh á dhéanamh faoi na freagraí ag an gcéim
seo.

3. Bileog Dhalta 56
Dáil amach Bileog Dhalta 56 nó bíodh sé scríofa ar an gcailc-chlár agat agus iarr ar
gach rannpháirtí í a chomhlánú. Iarr ar na daltaí an méid atá scríofa acu a roinnt ina
bpéirí. Mar mhalairt, d’fhéadfá iarraidh orthu a bhfreagairt don bhileog dhalta a chur i
bhfoirm rólghlactha.

4. Plé Grúpa Mhóir:

Pointí Plé:
� Cén tionchar a d’imreofaí ar shuíomh coinbhleachta dá roinnfí mothúcháin le

chéile, dar leat?
� Cén fáth, dar leat, go bhfuil an méid sin coinbhleachta ann i dtosach?
� Cad iad na mothúcháin a léirigh Lís agus Seán?
� Cad a tharla do na mothúcháin nuair a thuig gach páirtí dearcadh an duine eile?

5. Ionchur Múinteora:
Déan plé leis na daltaí ar na buarthaí a bhí ar Sheán faoi shábháilteacht Lís. Ag gach
céim sa saol bíonn bagairtí ann dár sábháilteacht phearsanta. Cosnaíonn ár
dtuismitheoirí nó ár gcaomhnóirí sinn ar na bagairtí sin le linn ár n-óige. Agus sinn ag
éirí neamhspleách, áfach, bímid i níos mó suíomh nach bhfuil an chosaint chéanna
againn. Cad iad na priacail don tsábháilteacht phearsanta a ndéanann tuismitheoirí
agus caomhnóirí iarracht sinn a chosaint orthu? Déan babhta tobsmaointeoireachta ar
bhuarthaí maidir le sábháilteacht phearsanta a ndéanann caomhnóirí iarracht a n-óga
a chosaint orthu. Mar shampla, éigniú, ionsaí, mí-úsáid, nochtadh mígheanasach,
gliúcaíocht, drugaí, alcól, tobac, ionfhabhtuithe gnéas-tarchurtha, féinmharú,
toircheas nach dteastaíonn, dúnmharú, srl.

6. Bileog Dhalta 57: Treoirlínte chun Sábháilteacht Phearsanta a Chinntiú
Dáil cóipeanna de Bhileog Dhalta 57 ar na daltaí. Iarr ar na daltaí an bhileog dhalta a
léamh. Nuair atá sé sin déanta acu iarr orthu a dtreoirlínte féin a chur leis, más féidir.

Ceacht Roghnach: Más mian leat leanúint de roinnt ceisteanna sábháilteachta,
b’fhéidir go mbeadh Bileog Dhalta 58 úsáideach mar thús. Dáil amach an bhileog
dhalta. Léigh tríd na cnámhscéalta leis na daltaí. D’fhéadfá iarraidh ar na daltaí na
ceisteanna a leanann gach suíomh a fhreagairt ina ngrúpaí beaga nó ina n-aonar nó
mar ghrúpa ranga.

Ceacht Roghnach: Roimh an gceacht, iarr ar na daltaí eachtraí sa nuachtán ina raibh
sábhailteacht phearsanta daoine faoi bhagairt a ghearradh amach. Mar mhalairt,
d’fhéadfá roinnt alt dá leithéid a bhailiú tú féin agus iad a dháileadh ar na daltaí.
Roinn an rang ina ghrúpaí beaga de thriúr nó ceathrar. Iarr ar gach grúpa ceann
amháin nó níos mó de na hailt nuachtáin a léamh. Iarr ar na daltaí liosta a chur le
chéile de threoirlínte sábháilteachta pearsanta bunaithe ar na contúirtí don
tsábháilteacht phearsanta i sochaí an lae inniu. Nuair atá an ceacht seo críochnaithe
ag na grúpaí, iarr ar dhalta amháin ó gach grúpa a liosta a chur in iúl don ghrúpa mór
ranga. Taifead an liosta de réamhchúraim shábháilteachta ar an gcailc-chlár/smeach-
chairt/osteilgeoir, srl. Cuir an liosta seo i gcomparáid leis an liosta ar Bhileog Dhalta
57.

7. Conclúid
Sa cheacht seo táimid i ndiaidh:

� féachaint ar shuímh ina bhféadfadh ár sábháilteacht phearsanta a bheith i
mbaol;

� scrúdú a dhéanamh ar an ngá le cloí leis na treoirlínte a leagann ár
dtuismitheoirí amach dúinn maidir le sábháilteacht phearsanta;

� freagracht a ghlacadh as cuid díobh seo agus as treoirlínte eile don
tsábháilteacht phearsanta.

An tSraith Shóisearach Ceacht 21 Bí Cúramach!

Aguisín I

Bileog Dhalta 54 (a)
Trioblóid sa Chréit

Tá Seán ar saoire lena theaghlach. Tá a iníon is sine (Lís, 15) i ndiaidh bualadh le
grúpa cheathrar cailíní atá ar comhaois léi. Molann Seán go rachadh an teaghlach
chuig an mbeár áitiúil, atá deich nóiméad de shiúl uathu, don tráthnóna. Fiafraíonn
Lís an féidir léi fanacht laistiar lena cairde nua. Tá gaol maith ag Seán lena iníon,
cailín nach gcaitheann tobac ná nach n-ólann. Braitheann sé nach ann d’aon chúis
gan muinín a chur aisti. Le linn na hoíche, ídítear an scannán sa cheamara agus
beartaíonn sé ar shiúl ar ais chuig an óstán chun ceann nua a fháil. Agus é ag siúl i
dtreo na n-árasán tugann sé lánúin faoi deara ina suí in aice leis an linn snámha a
bhí folaithe agus dorcha faoin am seo. Agus é ag siúl leis i gcónaí cloiseann sé na
guthanna agus tugann sé faoi deara gurb í a iníon an cailín ann. Is beag nach stopann
a chroí nuair a thuigeann sé gurb í a chailín beag í. Ritheann Seán síos go feargach
agus feiceann a iníon ina suí le leaid Gréagach áitiúil atá 21 bhliain d’aois ar a
laghad. Tugann Seán ordú dá iníon dul chun a seomra laistigh de dheich nóiméad
agus deir sé go mbeidh sé féin agus an chuid eile den teaghlach ann faoin tráth sin.
Agus Seán ag fágáil an linn snámha braitheann sé an-chiontach go deo agus na
ceisteanna ‘dá’ go léir ag rith trína cheann, ‘Cad a tharlódh dá … dá … dá …’.

Pointí Plé:
� Cad iad mothúcháin Sheáin, dar leat, agus é ag siúl óna iníon?
� Cén fáth gur mar sin a bhí Seán, dar leat?
� Cad iad na buarthaí a bhí ar Sheán dá iníon, dar leat?
� Ar chóir do Sheán ligean dá iníon fanacht leis na cailíní eile?
� An dóigh leat go dtabharfaidh Seán an tsaoirse sin arís di?
� An dóigh leat go mbeadh Seán chomh feargach dá mba Éireannach é an

buachaill agus dá mbeadh sé ar comhaois le Lís? Tabhair cúiseanna.
� Cad a bhraithfidh Lís faoi Sheán anois agus sa todhchaí, dar leat?
� Dá mbeadh Seán in ann rud éigin a athrú sular tharla an eachtra seo, cad é a

d’athródh sé, dar leat?

Bileog Dhalta 54 (b)
Trioblóid sa Chréit

Tá Lís cúig bliana déag d’aois, agus tá sí ar saoire lena tuismitheoirí agus a deartháir
agus deirfiúr óg sa Ghréig. Tá seal MAITH GO LEOR á chaitheamh aici ann agus tá sí
buíoch gur tugadh ar saoire í ach tá sí beagán bailithe mar nach bhfuil aon duine ar
comhaois léi mórthimpeall. I ndiaidh na chéad seachtaine tagann roinnt daoine eile
agus déanann Lís cairdeas le ceathrar cailíní eile atá ar comhaois léi. Tá craic anois
ann, ag faire ar na buachaillí dathúla áitiúla, agus tá dúshlán éigin ann. Is maith le Lís
duine de lucht an bheáir go mór. Tá sé thart ar ocht mbliana déag d’aois. Oibríonn sé
sa bheár ina bloc árasán agus ar ámharaí an tsaoil tá sé saor an oíche seo. Stopann sé
le comhrá a dhéanamh leis an ngrúpa cailíní. Is léir gur maith leis Lís mar nach
stopann sé de theagmháil súl agus meangadh gáire a dhéanamh léi, agus nuair a
ghearánann Lís faoin teas molann sé go rachaidís beirt síos go dtí an linn snámha
ionas go bhféadfadh sí a cosa a chur sa linn. Is léir do na cailíní eile nach bhfuil fáilte
rompu. Siúlann Lís síos chuig an linn snámha agus labhraíonn siad leo ar thaobh an
linn snámha. Is leaid an-deas é seo agus braitheann Lís go bhfuil sé ar tí í a phógadh
nuair a chloiseann sí guth a hathar. Tagann sé chucu agus ordaíonn sé di dul chuig an
árasán. Braitheann Lís gur babaí í agus tá sí náirithe os comhair a cara nua
Ghréagaigh. Conas is féidir lena hathair é seo a dhéanamh di? Tá Lís ar buile agus ní
thuigeann sé cad chuige an fuirseadh ar fad - ní raibh aon rud á dhéanamh aici fiú!

Pointí Plé:
� Cén mothú atá ag Lís, dar leat, agus í ag siúl suas chuig an árasán?
� Cad a déarfaidh a Daidí, dar leat?
� Cén fáth go raibh a Daidí mar sin, dar leat?
� Cad a cheapfaidh an buachaill Gréagach faoi Lís anois, dar leat?
� Conas a bhraithfidh athair Lís fúithi maidir leis an eachtra seo, anois agus sa

todhchaí, dar leat?
� Dá mbeadh Lís in ann rud éigin a rinne sí anocht a athrú, chun an coinbhleacht

lena Daidí a sheachaint, cad é a d’athródh sí, dar leat?

Bileog Dhalta 55 (a)
Titim Amach i gContae Loch Garman

Tá Seán ar saoire lena theaghlach i gContae Loch Garman. Tá a iníon is sine (Lís, 15) i
ndiaidh bualadh le grúpa cheathrar cailíní atá ar comhaois léi. Molann Seán go
rachadh an teaghlach chuig an mbeár áitiúil, atá deich nóiméad de shiúl uathu, don
tráthnóna. Fiafraíonn Lís an féidir léi fanacht laistiar lena cairde nua. Tá gaol maith ag
Seán lena iníon, cailín nach gcaitheann tobac ná nach n-ólann. Braitheann sé nach
ann d’aon chúis gan muinín a chur aisti. Le linn na hoíche, ídítear an scannán sa
cheamara agus beartaíonn sé ar shiúl ar ais chuig an gcarbhán chun ceann nua a
fháil. Agus é ag siúl i dtreo an charbháin tugann sé lánúin faoi deara ina suí in aice
leis an mbloc cithfholcadán atá tréigthe agus dorcha. Agus é ag siúl leis i gcónaí
cloiseann sé na guthanna agus tugann sé faoi deara gurb í a iníon an cailín ann. Is
beag nach stopann a chroí nuair a thuigeann sé gurb í a chailín beag í. Ritheann Seán
síos go feargach agus feiceann a iníon ina suí le leaid áitiúil atá 21 bhliain d’aois ar a
laghad. Tugann Seán ordú dá iníon dul chuig an gcarbhán. Deir sé go mbeidh sé féin
agus an chuid eile den teaghlach ann faoin tráth sin. Agus Seán ag fágáil na trá
braitheann sé an-chiontach go deo agus na ceisteanna ‘dá’ go léir ag rith trína
cheann, ‘Cad a tharlódh dá … dá … dá …’.

Pointí Plé:
� Cad iad mothúcháin Sheáin, dar leat, agus é ag siúl óna iníon?
� Cén fáth gur mar sin a bhí Seán, dar leat?
� Cad iad na buarthaí a bhí ar Sheán dá iníon, dar leat?
� Ar chóir do Sheán ligean dá iníon fanacht leis na cailíní eile?
� An dóigh leat go dtabharfaidh Seán an tsaoirse sin arís di?
� An dóigh leat go mbeadh Seán chomh feargach dá mbeadh aithne aige ar an

mbuachaill agus dá mbeadh sé ar comhaois le Lís? Tabhair cúiseanna.
� Cad a bhraithfidh Lís faoi Sheán maidir lena ghníomhaíochtaí anois agus sa

todhchaí, dar leat?
� Dá mbeadh Seán in ann rud éigin a athrú sular tharla an eachtra seo, cad é a

d’athródh sé, dar leat?

Bileog Dhalta 55 (b)
Titim Amach i gContae Loch Garman

Tá Lís cúig bliana déag d’aois, agus tá sí ar saoire lena tuismitheoirí agus a deartháir
agus deirfiúr óg i gContae Loch Garman. Tá seal MAITH GO LEOR á chaitheamh aici
ann agus tá sí buíoch gur tugadh ar saoire í ach tá sí beagán bailithe mar nach bhfuil
aon duine ar comhaois léi mórthimpeall. I ndiaidh na chéad seachtaine tagann roinnt
daoine eile agus déanann Lís cairdeas le ceathrar cailíní eile atá ar comhaois léi. Tá
craic anois ann, ag faire ar na buachaillí dathúla áitiúla, agus tá dúshlán éigin ann. Is
maith le Lís duine de lucht an bheáir go mór, agus ar ámharaí an tsaoil tá sé saor an
oíche seo. Stopann sé le comhrá a dhéanamh le Lís agus a cairde nua. Is léir gur
maith leis Lís mar nach stopann sé de theagmháil súl agus meangadh gáire a
dhéanamh léi, agus nuair a ghearánann Lís faoin teas molann sé go rachaidís beirt
amach. Is léir do na cailíní eile nach bhfuil fáilte rompu. Siúlann Lís síos i dtreo an
láithreán carbhán agus labhraíonn siad leo. Is leaid an-deas é seo. Suíonn siad síos in
aice leis an mbloc ciithfholcadán tréigthe agus braitheann Lís go bhfuil sé ar tí í a
phógadh nuair a chloiseann sí guth a hathar. Tagann sé chuig Lís agus ordaíonn di dul
ar ais chuig an gcarbhán. Braitheann Lís gur babaí í agus tá sí náirithe os comhair a
cara nua. Conas is féidir lena hathair é seo a dhéanamh di? Tá Lís ar buile agus ní
thuigeann sé cad chuige an fuirseadh ar fad - ní raibh aon rud á dhéanamh aici fiú!

Pointí Plé:
� Cén mothú atá ag Lís, dar leat, agus í ag siúl suas chuig an gcarbhán?
� Cad a déarfaidh a Daidí, dar leat?
� Cén fáth go raibh a Daidí mar sin, dar leat?
� Cad a cheapfaidh an buachaill faoi Lís anois, dar leat?
� Conas a bhraithfidh athair Lís fúithi maidir leis an eachtra seo, anois agus sa

todhchaí, dar leat?
� Dá mbeadh Lís in ann rud éigin a rinne sí anocht a athrú, chun an coinbhleacht

a sheachaint, cad é a d’athródh sí, dar leat?

Bileog Dhalta 56
Ag Déileáil le Suímh Choinbhleachta

Dearcadh an duine eile a choinneáil i do chuimhne

� Bí díreach i do chomhrá, úsáid ainm an duine, mar shampla, Lís.

� Mínigh cad iad na mothúcháin a bhí agat agus cén fáth gur mhothaigh tú mar sin.
Mar shampla: ‘Bhraith mé … mar … / Bhí … orm mar …’

� Cuir tú féin i suíomh an duine eile agus déan iarracht a thuiscint cad a mhothaigh
siad agus cén fáth gur mhothaigh siad mar sin. Mar shampla: ‘Caithfidh gur
mhothaigh tú … /go raibh … ort, mar …’.

� Ná séan an duine eile nó ná déan beag díobh: ‘Ní hé nach maith liom thú / Ní hé
nach dteastaíonn uaim go mbeadh spraoi agat’, srl.

� Mol comhréiteach. Mar shampla: ‘B’fhéidir go bhféadfaimis … an chéad uair eile.’.

207

An tSraith Shóisearach Ceacht 21 Bí Cúramach!

Ábha i r Acmhainn í don Oideachas Ca idr imh agus Gnéasachta

21. take care/irish:21. take care/irish  14/07/2009  10:00  Page 191



Bileog Dhalta 57
Treoirlínte don tSábháilteacht
Phearsanta

1. Seachain dul go háiteanna folaithe nó dorcha le strainséirí.

2. Inis do dhuine éigin i gcónaí cá bhfuil tú ag dul agus cé leis a bhfuil tú ag dul.

3. Ná húsáid leithscéalta bréagacha - má tharlaíonn rud éigin duit, ní bheidh
amhras ar éinne go dtí go mbeidh sé ródhéanach.

4. Ná téigh ag síobshiúl agus ná glac le síob a ofrálann strainséir.

5. Nuair a théann tú amach istoíche bí cinnte go bhfuil bealach abhaile sábháilte
agat.

6. Tabhair glaochárta agus roinnt airgid thirm leat i gcónaí.

7. Ná fág cara ina (h)aonar go deo má bhí sé beartaithe agaibh fanacht le chéile.
Ná dearmad má thugann tú aire do do chairde tabharfaidh siadsan aire duitse.

8. Má tá moill ort, glaoigh ar pé duine atá ag súil leat ionas go mbeidh a fhiosa
aige/aici.

9. Má bhagraíonn, má leanann, má bhuaileann aon duine thú, nó má tá amhras ort
i dtaobh duine, inis do dhuine éigin é.

10. Má bhíonn tú ag taisteal sa dorchadas bí cinnte go gcaitheann tú éadach
frithchaiteach. Má bhíonn tú ag rothaíocht, ní mór solas tosaigh bán agus solas
deiridh dearg, in éineacht le frithchaiteoir ar an bpludgharda cúil a bheith agat.
Moltar solas a iompar leat agus tú ag siúl istoíche.

11. Ná téigh isteach i gcarr le tiománaí ar léir go raibh sé/sí ag ól an iomarca.

12. Ná cuir brú ar dhuine aon rud a dhéanamh nach dtaitníonn leis/léi.

13. Seachain limistéir chúlráideacha i d’aonar nó istoíche, mar shampla, leithris
phoiblí nó páirceanna poiblí.

14. Má dhéantar glao maslach ort cuir síos an sás láimhe a luaithe is féidir - ná
tabhair d’ainm nuair a fhreagraíonn tú an guthán go deo. Má leantar díobh, téigh
i dteagmháil leis an nGarda Síochána áitiúil.

Agus ar deireadh … déan iarracht smaoineamh ar na hiarmhairtí féideartha sula
ndéanann tú do chinntí.

Bileog Dhalta 58
Cinneadh Phóil

Tá tú féin agus do chairde ag teacht abhaile ó dhioscó. Feiceann duine de na
leaideanna, Brian, carr mór spóirt. Sula dtuigeann cad tá ar siúl, tá Brian i ndiaidh
briseadh isteach sa charr. Léimeann an chuid eile de na leaideanna isteach sa charr. Tá
uafás ort, níl muinín agat as tiomáint Bhriain agus creidim tú go bhfuil aon ghoid
mícheart. Tá do chairde ar fad ag tathant ort deifir a dhéanamh agus léim isteach.

Pointí Plé:
� Cad í an rogha is sábháilte duitse sa suíomh seo?
� An dtógfá an rogha sin? Cén fáth?
� Cad iad na hiarmhairtí féideartha má léimeann tú isteach sa charr?
� Cad iad na hiarmhairtí féideartha i dtéarmaí do chairdis leis na leaideanna mura

léimeann tú isteach sa charr?

Baintear siar as Cian

Tá Cian ar saoire lena theaghlach sa Spáinn. Buaileann sé le roinnt leaideanna
Éireannacha sa bhloc árasán. An oíche dheireanach den tsaoire, eagraítear dioscó
d’aoisghrúpa Chiain agus ligeann a thuismitheoirí dó dul ann. Leathshlí tríd an oíche
feiceann Cian an cailín a bhfuil taitneamh tugtha aige di ag an linn snámha níos
luaithe sa lá. Tá sí ag fanacht san árasán láimh le hárasán a theaghlaigh, ach níor
labhair sé léi fós. Tagann an misneach chuige agus iarrann sé uirthi teacht amach ag
rince leis. Téann siad ag rince, agus réitíonn siad an-mhaith le chéile. Molann sé go
siúlóidís abhaile le chéile. Ar an mbealach abhaile, tá sé ag smaoineamh ar a
mhisneach a ardú chun í a phógadh, agus ansin go tobann beireann sí air.
Tarraingíonn sí chuici é agus tosaíonn á phógadh go paiseanta. Baintear siar as Cian.
Is maith leis í ach ní raibh sé ag súil leis seo chomh pras.

Pointí Plé:
� Is léir go bhfuil Cian míchompordach sa suíomh a luaitear, cad ba chóir dó a

dhéanamh, dar leat?
� Dá dtiocfadh tuismitheoirí an chailín ar an bhfód cad a dhéanfaidís siúd, dar

leat? Tabhair cúiseanna le d’fhreagra.
� Dá dtiocfadh tuismitheoirí Chiain ar an bhfód cad a dhéanfaidís siúd, dar leat?

Tabhair cúiseanna le d’fhreagra.
� An mbeadh an suíomh difriúil dá mbeadh Cian i ndiaidh a bheith níos ceannasaí

ná an cailín? Cén fáth?

Aguisín II

Bileog Thagartha 21
Eolas Cúlra
don Mhúinteoir

B’fhéidir go ndealraíonn sé go bhfuil an ceacht seo níos oiriúnaí do ranganna cailíní
amháin mar go bhfuil an luí ann go mbíonn siad níos leochailí maidir le coireanna
agus foréigean. Ar an taobh eile, bheidh sé tábhacht na ceisteanna seo a chlúdach
agus a threisiú: an chaoi ar féidir le buachaillí a bheith i mbaol, an chaoi ar féidir leo
cabhrú le daoine eile chun a sábháilteacht phearsanta a chinntiú agus an chaoi le
suímh a sheachaint ina bhféadfaí an milleán a chur orthu as rud éigin nach ndearna
siad.

Moltar sna naisc traschuraclaim go nascfaí an ceacht seo le hOideachas Fisiceach.
Bheadh sé sin i gcomhthéacs (a) iompair threallúsaigh agus (b) scileanna
cinnteoireachta nuair a scrúdódh na daltaí iarmhairtí cinntí, ar nós, “an seasann tú an
fód (féinchosaint) nó an dteitheann tú”, chun do shábháilteacht phearsanta a chinntiú
in aon suíomh ar leith. Mar cheacht a leanann ón gceacht seo d’fhéadfaí iarraidh ar
aoichainteoir teacht chun ionchur ar an tsábháilteacht phearsanta a thabhairt do na
daltaí. Bheadh sé tábhachtach polasaí do scoile a sheiceáil maidir leis na daoine a
bhféadfaí iarraidh orthu teacht chun cainte leis an rang faoi cheisteanna a bhaineann
leis an tsábháilteacht phearsanta.

Ceacht 22
Am Machnaimh

Aidhm: Deis a sholáthar do na daltaí cuid d’impleachtaí na gníomhaíochta gnéasaí a
scrúdú.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� i ndiaidh machnamh a dhéanamh ar an méid a theastaíonn uathu ó
chaidreamh/ghaol anois agus sa todhchaí;

� i ndiaidh dhá chnámhscéal a scrúdú maidir le gníomhaíocht ghnéasach;
� i ndiaidh na roghanna maidir le gníomhaíocht ghnéasach dóibh féin anois agus sa
todhchaí a scrúdú.

Aois-oiriúnacht mholta: An tríú bliain - An tSraith Shinsearach

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 22.

Acmhainní a theastaíonn don cheacht seo:
� Cailc-chlár/Smeach-chairt agus marcóirí/osteilgeoir.
� Cárta (10cm X 15cm) do gach dalta.
� Cóipeanna de Bhileog Dhalta 59 agus 60 do gach dalta.

212

An tSraith Shóisearach Ceacht 22 Am Machnaimh

Ábha i r Acmha inn í don Oideachas Ca idr imh agus Gnéasachta

1. Ceacht Tosaigh
2. Ionchur Múinteora
3. Bileog Dhalta 59 agus 60
4. Cad tá uaim anois? Cad a bheidh uaim sa todhchaí?
5. Conclúid

Plean
Ceachta

22. Time to reflect/irish:22. Time to reflect/irish  14/07/2009  09:59  Page 196



Nós imeachta mionsonraithe:
1. Ceacht Tosaigh
Dáil cárta bán ar gach rannpháirtí. Iarr ar na daltaí trí rud a scríobh ar thaobh amháin
den chárta a measann siad iad a bheith maith i gcaidreamh le duine den ghnéas eile.
Ar an taobh eile den chárta, iarr orthu trí rud is féidir leo a thabhairt do chaidreamh.
Nuair atá an ceacht seo críochnaithe ag na daltaí iarr orthu an méid a bhfuil siad
compordach leis a roinnt leis an duine láimh leo.

2. Ionchur Múinteora
Bíonn a fhios againn an chuid is mó den am cad tá uainn i gcaidreamh. Uaireanta
eile, áfach, bímid i suímh ina mbímid míshona mar nach bhfuil machnamh nó
cinneadh déanta againn faoi chaidreamh agus cad a theastaíonn uainn uaidh. Le linn
an cheachta seo, táimid chun scrúdú níos mine a dhéanamh ar an méid is féidir a
tharlú nuair nach bhfuil cinneadh déanta againn faoin méid atá uainn i gcaidreamh.

3. Bileog Dhalta 59
Dáil cóip den bhileog dhalta ar gach dalta. Tabhair am don rang léamh trí shuíomh A
ar an mbileog. Nuair atá sé sin déanta ag na daltaí, d’fhéadfá na ceisteanna seo a
leanas a úsáid mar phointí treorach don phlé ranga. Mar mhalairt, d’fhéadfá an rang a
roinnt ina ghrúpaí beaga de thriúr nó ceathrar agus iarraidh orthu na ceisteanna seo
a leanas a fhreagairt.

Pointí Plé:
� Cad iad na smaointe a tháinig isteach i gceann Eoin maidir le dul chuig an gcóisir
trá?

� Cad iad na smaointe a tháinig isteach i gceann Eoin maidir le gan dul chuig an
gcóisir trá?

� Cad iad na fachtóirí a imreoidh tionchar ar Eoin agus a chinneadh á dhéanamh
aige? Mar shampla, tuismitheoir(í)/caomhnóir(í), a luachanna agus creidimh
phearsanta, baill eile den teaghlach, an chléir, an teilifís, irisí, srl.

� Cad a dhéanfása i suíomh Eoin?

Iarr ar na daltaí suíomh B ar an mbileog dhalta a léamh. Déan an próiseas mar a
rinneadh roimhe seo arís, ag baint úsáide as na ceisteanna seo a leanas:

Pointí Plé:
� Cad iad na smaointe a tháinig isteach i gceann Mháire maidir le dul chuig seomra
Henri?

� Cad iad na smaointe a tháinig isteach i gceann Mháire maidir le gan dul chuig
seomra Henri?

� Cad iad na fachtóirí a imreoidh tionchar ar Mháire agus a cinneadh á dhéanamh
aici? Mar shampla, tuismitheoir(í)/caomhnóir(í), a luachanna agus creidimh
phearsanta, baill eile den teaghlach, an chléir, an teilifís, irisí, srl.

� Cad a dhéanfása i suíomh Mháire?

Ceacht breise: D’fhéadfá iarraidh ar na daltaí litir comhairle/tacaíochta a scríobh chuig
Eoin nó Máire.

4. Cé a imríonn tionchar orm?
Dáil cóip de Bhileog Dhalta 60 ar gach dalta. Iarr ar na daltaí roinnt ama a
chaitheamh ag smaoineamh ar a bhfreagraí sula scríobhann siad aon rud síos. Roinn
an grúpa mór ina ghrúpaí beaga de thriúr nó ceathrar. Iarr ar gach grúpa liosta
cuimsitheach a cheapadh de na tionchair a imrítear orthu .i. ar ghrúpa daoine óga.
Ina n-aonar iarr orthu liosta a chur le chéile de na fachtóirí is tábhachtaí ar choir
cuimhneamh orthu agus cinneadh á dhéanamh. D’fhéadfaí na cúiseanna lena
roghanna a thabhairt chomh maith le linn na tréimhse aiseolais. Nuair atá an ceacht
seo críochnaithe ag na grúpaí, faigh aiseolas ó gach grúpa, ag taifeadadh comhaontú
ranga ar na tionchair agus fachtóirí is tábhachtaí atá le cur san áireamh.

5. Conclúid
Sa cheacht seo táimid i ndiaidh:

� scrúdú a dhéanamh ar an méid atá uainn i gcaidreamh anois/sa todhchaí;
� sscrúdú a dhéanamh ar na roghanna maidir le gníomhaíocht ghnéasach i
gcaidreamh;

� sscrúdú a dhéanamh ar na fachtóirí a imríonn tionchar ar na cinntí a
dhéanaimid i gcaidreamh.

An tSraith Shóisearach Ceacht 22 Am Machnaimh

Aguisín I
Bileog Dhalta 59

Suíomh A: Rogha Eoin
Tá Eoin agus beirt chairde leis (16 bliana d’aois atá siad ar fad) i ndiaidh poist
samhraidh a fháil in óstán cois mara. Bíonn na beáir agus dioscónna in aice láimhe
lán de dhaltaí eachtrannacha agus bíonn an chraic iontach. Oíche amháin tá Eoin ag
obair déanach. Tá an oíche saor ag a bheirt chairde. Nuair a chríochnaíonn sé an obair
tá siad ag feitheamh leis, agus an-sceitimíní orthu. Insíonn siad dó go bhfuil siad i
ndiaidh a bheith sa bheár agus gur bhuail siad le triúr cailíní a bhí an-fhaiseanta agus
an-aibí. Tá siad ag campáil in aice leis an trá agus tá siad i ndiaidh iarraidh ar na
leaideanna teacht chuig cóisir trá agus an oíche a chaitheamh leo. Tá beoir
ceannaithe ag na leaideanna chomh maith. Insíonn a chairde dó go mbeidh sároíche
acu, gur beag nach ndúirt na cailíní go mbeadh gnéas acu leo. Teastaíonn uathu go
dtiocfadh Eoin ionas go mbeidh líon cothrom daoine ann. Tá cinneadh le déanamh ag
Eoin go pras.

� Cad é an cinneadh a dhéanfaidh Eoin, dar leat?
� Cad iad na fachtóirí a imreoidh tionchar ar Eoin agus a chinneadh á dhéanamh
aige? Mar shampla, tuismitheoir(í)/caomhnóir(í), a luachanna agus creidimh
phearsanta, baill eile den teaghlach, an chléir, an teilifís, irisí, srl.

� Liostaigh iarmhairtí féideartha an chinnidh sin.
� Liostaigh chomh maith iarmhairtí féideartha cinnidh eile.

Suíomh B: Rogha Mháire
Tá Máire agus beirt chairde léi (16 bliana d’aois atá siad ar fad) i ndiaidh poist
samhraidh a fháil in óstán cois mara. Bíonn na beáir agus dioscónna in aice láimhe
lán de dhaltaí eachtrannacha agus bíonn an chraic iontach. Tá cairde Mháire i ndiaidh
bualadh le cuid mhaith fear eachtrannach. Tugann Máire faoi deara gur minic nach
dtagann siad ar ais chuig a seomraí in aon chor agus go bhfanann siad amuigh an
oíche ar fad. Buaileann Máire le Francach an-deas darb ainm Henri (18). Tugann sé
amach í nuair nach mbíonn sí ag obair istoíche agus bíonn an-am aici leis. Is mór an
spórt é tamall a chaitheamh leis agus tá sé an-chaoin agus rómánsach chomh maith -
an leaid idéalach! Oíche amháin agus iad le chéile éiríonn sé an-phaiseanta agus
iarrann ar Mháire teacht ar ais chuig a sheomra don oíche. Tá cinneadh le déanamh
ag Máire go pras.

� Cad é an cinneadh a dhéanfaidh Máire, dar leat?
� Cad iad na fachtóirí a imreoidh tionchar ar Mháire agus a cinneadh á dhéanamh
aici? Mar shampla, tuismitheoir(í)/caomhnóir(í), a luachanna agus creidimh
phearsanta, baill eile den teaghlach, an chléir, an teilifís, irisí, srl.

� Liostaigh iarmhairtí féideartha an chinnidh sin.
� Liostaigh chomh maith iarmhairtí féideartha cinnidh eile.

Bileog Dhalta 60
Cé a imríonn tionchar orm?

MÉ

Fachtóirí atá le cur san áireamh agus cinneadh tábhachtach á dhéanamh:
Mar shampla, tuismitheoir(í)/caomhnóir(í), luachanna agus creidimh phearsanta, baill
eile den teaghlach, an chléir, an teilifís, irisí, srl.

1) ___________________________

2) ___________________________

3) ___________________________

4) ___________________________

5) ___________________________

6) ___________________________

7) ___________________________

8) ___________________________

9) ___________________________

Appendix II

Bileog Thagartha 22
Eolas Cúlra
don Mhúinteoir

Tá an t-eolas seo a leanas ceaptha le haghaidh stór eolais an mhúinteora in áit é a
thabhairt amach mar seo do na daltaí. Ní bheadh sé céillí beartaíocht scanrúil a úsáid
chun luathghníomhaíocht ghnéasach a chosc i measc daoine óga. Bheadh sé
fritorthúil chomh maith seanmóireacht a dhéanamh le daoine óga. Tá an ceacht seo
ceaptha chun an cumas a thabhairt do na daltaí teacht ar an gcinneadh fanacht go
dtagann an t-am ceart, trí fhéachaint, agus scrúdú a dhéanamh, ar roghanna i
dtéarmaí a luachanna agus a gcreideamh, agus cad tá uathu agus cad tá riachtanach
dóibh i gcaidreamh anois agus sa todhchaí.

Tá sé tábhachtach chomh maith go mbíonn an múinteoir tuisceanach go bhféadfadh
gur saolaíodh na daltaí nó deartháir mór nó deifiúr mhór na ndaltaí nuair a bhí a
dtuismitheoirí ina ndéagóirí. B’fhéidir go mbeadh ball dá ngartheaghlach acu a bhí ag
iompar agus í ina déagóir, mar shampla, deirfiúr, col ceathrair, srl. Níl sé i gceist go
dtabharfar breith nó cáineadh maidir le toircheas sna déaga ach féachann sé leis na
míbhuntáistí ollmhóra a ghabhann le toircheas déagóra gan phleanáil a scrúdú. I
gCeacht 23, Toircheas sna Déaga, déileáltar leis an gceist seo níos mine.

Uaireanta, de bharr a neamhaibíochta maidir le caidreamh/gaolta, feiceann daoine
óga grá agus collaíocht mar rud a ghabhann le chéile i gcónaí. I mblianta an déagóra,
áfach, ní bhíonn daoine óga ullmah d’impleachtaí sóisialta, mothúchánacha,
fisiceacha agus morálta na luathghníomhaíochta gnéasaí. Mar shampla, mar go bhfuil
daoine óga neamhaibí ó thaobh mothúchán de, b’fhéidir go mbeadh mothú
ciontachta, gortaithe, neamhleorgachta nó séanadh dlúthchaidrimh fhisicigh mar
thoradh air. Mar sin, b’fhéidir go mbeadh tionchar ag na teagmhálacha gnéasacha
déagóra seo ar a gcaidreamh gnéasach sa todhchaí. Fírinní eile is ea go bhfuil líon na
ndéagóra torracha ag dul i méid agus go bhfuil an chuma air go bhfuil méadú ar líon
na ndéagóirí a thaistealaíonn go dtí an Bhreatain le haghaidh ginmhillte. Mar go
mb’fhéidir nach dtabharfadh daoine óga iarmhairtí fadtéarma agus priacail na
collaíochta gan chosaint faoi deara, féadfaidh an claonadh a bheith ann go dtolgfaidh
agus go scaipfidh siad ionfhabhtuithe gnéas-tarchurtha. (Féach Pacáiste Oideachais
SEIF, an tAonad um Chothú Sláinte, an Roinn Sláinte agus Leanaí.)

Ceacht 23
Toircheas sna Déaga

Aidhm: An cumas a thabhairt do na daltaí machnamh a dhéanamh ar impleachtaí an
toirchis sna déaga.

Torthaí:
Mar thoradh ar pháirt a ghlacadh sa cheacht seo, ba chóir go mbeadh na daltaí:
� i ndiaidh torthaí fisiceacha, sóisialta agus mothúchánacha an toirchis sna déaga a

scrúdú;
� i ndiaidh féachaint ar na roghanna a bhíonn ag déagóir atá ag iompar;
� i ndiaidh machnamh a dhéanamh ar iarmhairtí na roghanna sin.

Aois-oiriúnacht mholta: An tríú bliain - an tSraith Shinsearach

Am: Rang amháin nó dhá rang

Eolas Cúlra don mhúinteoir: Féach Aguisín II, Bileog Thagartha 23.

Acmhainní a theastaíonn don cheacht seo:
� Cailc-chlár/Smeach-chairt agus marcóirí/osteilgeoir.
� Cóipeanna de Bhileog Dhalta 61, 62 agus 63.

1. Ceacht Tosaigh
2. Rogha A: Scéal Áine

Rogha B: Scéal Sheáin agus Laoise
3. Obair grúpa bhig
4. Conclúid

Nós imeachta mionsonraithe:
1. Ceacht Tosaigh
Iarr ar na daltaí na cúig rud is mó a thaitníonn leo a dhéanamh a scríobh síos. Nuair
atá sé sin déanta acu iarr orthu aon ghníomhaíocht a chosnaíonn níos mó ná cúig
phunt a bhaint den liosta. As na gníomhaíochtaí a scríobh siad síos cad iad na cinn a
dhéanann tú i d’aonar / le daoine eile? Cé mhéad acu a bheadh difriúil toisc babaí sé
mhí a bheith agat? Iarr ar na daltaí casadh ar an duine láimh leo agus an méid a fuair
siad amach a roinnt leis/léi.

2. (A) Scéal Áine
Iarr ar na daltaí léamh tríd an scéal ar Bhileog Dhalta 61. Mar mhalairt, d’fhéadfá tú
féin nó duine éigin eile a thaifeadadh ag léamh an scéil agus an scéal a chur ar siúl
do na daltaí. Nuair atá an scéal léite/cloiste ag na daltaí d’fhéadfá na ceisteanna seo
a leanas a úsáid chun tús a chur le plé leis an ngrúpa mór ranga. Mar mhalairt,
d’fhéadfá na daltaí a roinnt ina ngrúpaí beaga de thriúr nó ceathrar agus iarraidh
orthu gach pointe a phlé agus a bhfreagairtí a thabhairt don ghrúpa mór.

Pointí Plé:
� Cén fáth, dar leat, ar bheartaigh Áine ar a babaí a chur ar altramas?
� Cad iad impleachtaí chinneadh Áine maidir lena teaghlach, cairde, scoil, srl.?
� An ann d’aon rud eile a d’fhéadfadh Áine a dhéanamh?
� Cad a dhéanfása dá mbeifeá i suíomh Áine? Tabhair cúiseanna le d’fhreagra.
� Conas a mhothaigh tú nuair a chuala tú scéal Áine?

NÓ

(B) Seán agus Laoise
Léigh tríd an gcnámhscéal ar Bhileog Dhalta 62 leis na daltaí. Roinn na daltaí ina
ngrúpaí beaga de thriúr nó ceathrar. Iarr ar na grúpaí an méid seo a leanas a phlé:

Pointí Plé:
� Cad iad na fadhbanna roimh Sheán agus Laoise?
� Cad iad na roghanna atá acu sa suíomh seo?
� Cad í príomhbhuairt Laoise, dar leat?
� Cad í príombhhuairt Sheáin, dar leat?
� Cén duine/rud a imreoidh tionchar ar chinneadh Laoise, dar leat? Mar shampla,

a luachanna agus creidimh phearsanta, tuismitheoir(í)/caomhnóir(í),
deartháir/deirfiúr, cairde, an chléir, srl.

� Cén duine/rud a imreoidh tionchar ar chinneadh Sheáin, dar leat? Mar shampla,
a luachanna agus creidimh phearsanta, tuismitheoir(í)/caomhnóir(í),
deartháir/deirfiúr, cairde, an chléir, srl.

� Roghnaigh cinneadh do Sheán agus Laoise. Liostaigh na buntáistí, míbhuntáistí
agus iarmhairtí an chinnidh sin.

Faigh aiseolas ó na grúpaí beaga.

3. Obair grúpa bhig
Roinn an rang ina ghrúpaí beaga de thriúr nó ceathrar nó iarr orthu fanacht ina
ngrúpaí beaga. Dáil cárta ar gach grúpa ar a bhfuil ceann de na roghanna seo a
leanas os comhair déagóra atá ag iompar, in éineacht le Bileog Dhalta 63 ar féidir leis
na daltaí na boscaí a chomhánú uirthi.

Roghanna féideartha:
1. An babaí a thógáil i dteaghlach aontuismitheora.
2. Iarraidh ar an mórtheaghlach (mar shampla, máthair, deirfiúr, srl.) an babaí a

thógáil.
3. An babaí a chur ar altramas.
4. Ginmhilleadh.
5. Athair an bhabaí a phósadh agus an babaí a thógáil i dteaghlach dhá

thuismitheoir.
6. Labhairt leis an tseirbhís comhairleoireachta toirchis.

4. Conclúid
Sa cheacht seo táimid i ndiaidh:

� scrúdú a dhéanamh ar na roghanna maidir le toircheas déagóra;
� féachaint ar bhuntáistí agus míbhuntáistí na roghanna difriúla;
� scrúdú a dhéanamh ar na himpleachtaí fisiceacha, sóisialta, mothúchánacha,

morálta agus eile den toircheas sna déaga.

An tSraith Shóisearach Ceacht 23 Toircheas sna Déaga

Aguisín I
Bileog Dhalta 61

Scéal Áine

Bhí Áine 16 bliana d’aois agus ag iompar nuair a bhuail mé léi den chéad uair ag an
ngíomhaireacht uchtúcháin ina n-oibrím. Bhí an t-ospidéal i ndiaidh iad a chur
chugam i ndiaidh na chéad chuairte aici air. Bhí a máthair léi. Dúirt Áine liom gur
theastaigh uaithi a babaí a chur ar altramas mar gur bhraith sí ró-óg chun déileáil le
babaí ina haonar. D’inis sí dom go mbeadh an Ardteistiméireacht á déanamh aici an
bhliain ina dhiaidh sin agus go raibh súil aici dul le banaltracht. Le linn na chéad
chuairte seo labhair mé le hÁine faoin gcaoi gur mórtharluithe i saol duine iad an
toircheas agus an bhreith. D’inis a máthair dúinn gur thacaigh sí féin agus a fear céile
go mór le cinneadh Áine an babaí a chur ar altramas. Threisigh mé gur cinneadh é sin
a gcaithfí machnamh a dhéanamh go cúramach air agus nár chóir é a dhéanamh
róthapa.

Le linn an dara cuairt le hÁine, ba léir dom go raibh sé daingean sa cheann aici an
babaí a chur ar altramas. Threisigh sí nár bhraith sí go raibh sí ullamh le bheith ina
máthair agus nach mbeadh sí in ann chuige. Ní raibh an gaol a bhí aici leis an athair,
Brian a bhí óg go maith, chomh láidir sin agus ní fhaca sí go raibh aon todhchaí ann.
Ba mhaith léi go mbeadh baile cobhsaí ag a babaí, le beirt thuismitheoirí go
hidéalach. D’inis sí dom nuair a fuair sí amach go raibh sí ag iompar gur bhraith sí go
raibh deireadh lena saol. Bhí pleananna agam freastal ar an gcoláiste agus staidéar a
dhéanamh ar an mbanaltracht, agus roinnt taistil a dhéanamh b’fhéidir. Di féin, ba é
an t-uchtú an fhuascailt ab fhearr ar an bhfadhb do gach duine. Arís, chuir mé ar a
haire go raibh an toircheas luath fós agus gur chóir di a bheith ullamh le haghaidh
mothúchán contrártha de réir mar a d’fhásfadh an babaí laistigh di. Ach chuir mé ar a
suaimhneas í go raibh pleananna sealadacha don uchtú tosaithe agam.

Le linn na chéad chúpla coinne eile le hÁine phléamar conas a bhí an toircheas ag dul
ar aghaidh, cad iad na mothúcháin a bhí aici don bhabaí a bhí ag fás agus don
bhreith. Chuir mé síos ar mhothúcháin daoine óga eile a thug a leanaí suas le
haghaidh uchtúcháin: an chaoi ar mhothaigh siad caillteanas agus brón. Bhí sé
an-dian ar chuid acu scaoileadh leis an mbabaí cé go raibh a fhios acu go raibh an
cinneadh ceart déanta acu dóibh féin agus dá mbabaithe. D’inis Áine dom go raibh
an-tacaíocht á tabhairt ag a tuismitheoirí di. Dúirt sí nár bhraith a máthair go
bhféadfadh sí aire a thabhairt don bhabaí. D’inis sí dom go raibh cuid mhaith dá
cairde ag tathant uirthi an babaí a choinneáil trí insint di go gcabhróidís nuair a
thiocfadh an babaí. Ach dúirt sí go raibh a fhios aici gur uirthi féin a bhí an
fhreagracht ar deireadh agus gur bhraith sí go raibh an cinneadh ceart á dhéanamh
aici. Measaim go mb’fhéidir gur thuig Áine beagán den deacracht mhór a bheadh ann
scaoileadh leis an mbabaí nuair a bhraith sí an chéad ghluaiseacht laistigh di. D’inis sí
dom go raibh sé dochreidte - a shamhlú go raibh neach daonna ag fás laistigh di.

Bhuail mé le máthair Áine arís agus lena hathair den chéad uair. Labhair mé leo faoin
mbrón a bhraithfidís agus iad ag cailliúint na chéad chlainne clainne dá gcuid. Rud é
sin nár smaoinigh ceachtar acu air roimhe sin, ba í an phríomhbhuairt a bhí orthu ná
sláinte agus dea-bhail Áine. Phléamar an teaghlach uchtála agus dáta a shocrú chun
bualadh leo. D’fhiafraigh mé d’Áine an raibh sí i ndiaidh smaoineamh ar an gcineál

teaghlaigh ar mhaith léi go bhfásfadh a babaí suas ann - dúirt sí go raibh sé
tábhachtach di go mbeadh beirt thuismitheoirí grámhara ag an mbabaí a chabhródh
leis an mbabaí a thuiscint cén fáth gur cuireadh ar altramas é/í.

Mhol mé d’Áine go bhféadfadh sí Brian a thabhairt léi an chéad chuairt eile. Bhí an
chuma air go raibh drogall ar Áine é sin a dhéanamh i dtosach báire - d’inis sí dom
nach raibh an caidreamh/gaol dáiríre agus go raibh sé féin breá sásta lena cinneadh
an babaí a chur ar altramas. Threisigh mé go mbeadh brón air sin le caillteanas páiste
chomh maith agus gur minic nach mbímid ag súil leis an gcaoi a mothóimid.
Féadfaidh sé a bheith ina chabhair má labhraímid tríd le duine neamhspleách.
Mhínigh mé chomh maith dá roghnódh sí an t-uchtú go gcaithfí Brian, mar athair an
bhabaí, a chur ar an eolas faoin bplean mar go mbeadh roinnt ceart dlí aige. Agus
breith an bhabaí ag druidim labhair Áine níos mó agus níos mó faoin todhchaí. Bhí an
chuma air go raibh sí ag iarraidh féachaint thar na gnóthaí reatha, ag leagan sprice
amach di féin. Labhair mé léi faoin méid a bhraith sí faoin mbabaí anois a aithint
agus gan aon bhrón a d’fhéadfadh a bheith uirthi a cheilt.

Shocraigh mé go mbuailfeadh Áine agus Brian leis na tuismitheoirí ionchasacha.
D’éirigh go han-mhaith leis an gcruinniú seo. Sáraíodh aon chiotaí a bhí ann i dtosach
gan mhoill. Labhair Áine leis na tuismitheoirí ionchasacha faoin mbaile idéalach a
theastaigh uaithi dá babaí. D’inis sí dóibh go raibh súil aici go n-inseoidís don bhabaí
faoina m(h)áthair agus faoin gcaoi a ndearna sí iarracht an cinneadh is fearr a
dhéanamh dó/di. Mhol mé go mb’fhéidir gur mhaith le hÁine litir a scríobh don
bhabaí a d’fhéadfadh na tuismitheoirí a thabhairt dó/di nuair a bheadh sé/sí aosta go
leor chun í a thuiscint. Gheall na tuismitheoirí ionchasacha go seolfaidís grianghraif
de bhreithlaethanta agus ócáidí tábhachtacha eile i saol an pháiste chuici. Cruinniú
mothúchánach a bhí ann do gach duine ach b’fhiú é mar go raibh pictiúr níos
réalaíche ag gach duine dá chéile.

Dhá lá roimh am, saolaíodh babaí Áine gan mórán deacrachta - cailín beag álainn, 8
bpunt 9 n-unsa. Bhí máthair Áine ann le linn na breithe ar fad. Bhí an mháthair agus
an babaí ag déanamh go maith nuair a chuaigh mé ar cuairt chucu an lá ina dhiaidh.
Bhí an chuma air go raibh Áine an-ardmheanmnach go deo. Niamh a thug sí ar an
mbabaí. Dúirt sí liom nach raibh sí cinnte go raibh an cinneadh ceart á dhéanamh
aici. Níor thuig sí go mbraithfeadh sí nasc chomh láidir seo idir í féin agus an babaí.
D’inis mé di go raibh an t-amhras normálta ag an gcéim seo. Dúirt mé léi go rachadh
an babaí go dtí an teaghlach altrama ar feadh cúpla lá sula dtabharfaí aon rud chun
críche. Bheadh am aici a hintinn a athrú dá dteastódh sé sin uaithi. Nuair a bhí mé
san ospidéal le hÁine tháinig Brian isteach. Chuir sé seo iontas mór ar Áine. D’fhág
mé le chéile iad ag an tráth sin.

An lá a bhí Áine leis an ospidéal a fhágáil chuaigh mé isteach chun Áine a bhailiú
agus babaí Niamh a thabhairt chuig an teaghlach altrama. Bhí Áine trína chéile. Rinne
mé iarracht í a shuaimhniú agus misneach a thabhairt di mar nach raibh aon rud
tugtha chun críche fós agus go bhféadfadh sí am a thógáil chun a haigne a
dhéanamh suas i gceart.

I ndiaidh d’Áine a bheith ag baile ar feadh seachtaine, bhuail mé isteach chuici.
Bhraith mé go raibh sí an-ghruama agus go raibh lionn dubh uirthi. Labhraíomar faoin
mbabaí. D’inis sí dom gur bhraith sí cailliúint mhór, brón agus easpa. Dúirt sí go raibh

cuid dá cairde i ndiaidh bualadh isteach chuici ach nach raibh a fhios acu dáiríre cad
déarfaidís léi. Dúirt sí gur tháinig Brian uair amháin chun a fháil amach conas a bhí sí
ach nár theastaigh uaithi é a fheiceáil.

Le linn na chéad chuairte eile bhí sí thuas seal thíos seal - bhí an babaí ar a haigne
an t-am ar fad laethanta áirithe agus bhraith sí go bhféadfadh sí an scéal a fhágáil
laistiar di laethanta eile. Nuair a smaoinigh sí faoi na daoine a bhí ag uchtú an
bhabaí, bhí a fhios aici go raibh an rud ab fhearr déanta aici, mar go bhféadfaidís grá,
baile breá, laethanta saoire, oideachas maith, srl., a thabhairt di.

Bhí Áine leis an Ardteistiméireacht a dhéanamh ceithre mhí ina dhiaidh sin. Bhí
iarracht á déanamh aici roinnt staidéir a dhéanamh ach ba dheacair di comhdhíriú ar
an staidéar. Shocraigh mé é go dtabharfadh Áine cuairt ar Niamh sa teach altrama
chun slán a rá léi den uair dheireanach.

Thaispeáin Áine dom an litir a scríobh sí dá babaí chun an scéal a mhíniú. Thaispeáin
sí slabhra airgid a cheannaigh sí mar chuimhneachán. Choinnigh Áine grianghraf den
bhabaí, lá d’aois, in aice lena leaba.

Tháinig lá sínithe na bpáipéar uchtúcháin. Lá an-deacair a bhí ann ach le tacaíocht
óna teaghlach, dhéileáil Áine leis. Nuair a bhuail mé le hÁine roinnt seachtainí ina
dhiaidh sin, bhí meanma níos fearr aici. Bhí rudaí ag socrú síos di agus ní raibh ach mí
fágtha don Ardteistiméireacht. Bhí sí i ndiaidh cur isteach ar an gcúrsa banaltrachta
agus bhí sí ag súil leis an Meán Fómhair seo chugainn nuair a thosódh sí ar an
gcoláiste. D’inis sí dom go raibh sí brónach fós agus gur chaoin sí uaireanta dá babaí
ach go raibh sí muiníneach go mbeadh cúrsaí níos fearr ar deireadh.

Pointí Plé:
� Cad a mheasann tú faoin gcinneadh a rinne Áine?
� Cad iad impleachtaí chinneadh Áine maidir lena teaghlach, cairde, scoil, srl.?
� Cad a dhéanfása dá mbeifeá i suíomh Áine? Tabhair cúiseanna le d’fhreagra.
� Conas a mhothaigh tú nuair a chuala tú scéal Áine?

Bileog Dhalta 62
Seán agus Laoise

Freastalaíonn Seán agus Laoise ar an scoil chéanna. Tá Seán 17 mbliana d’aois, i
mbliain na hArdteistiméireachta, agus tá ag éirí go maith leis. Tá sé ag súil le dul ar
an gcoláiste chun innealtóireacht a dhéanamh. Tá Laoise 16 bliana d’aois, agus sa
chúigiú bliain. Tá sí ag súil le bheith ina dochtúir nuair a fhágann sí an scoil. Tá Seán
agus Laoise ag siúl amach le chéile le breis is sé mhí. Faigheann Laoise amach go
bhfuil sí ag iompar i ndiaidh di dhá thréimhse fola míosta a chailliúint. Insíonn sí do
Sheán é. Tá an bheirt acu an-churtha amach. Bhí sé pleanáilte acu fanacht le chéile
feadh a saoil agus páistí a bheith acu b’fhéidir ach níos faide anonn go mór nuair a
bheadh gairm acu beirt. Tá gach rud athraithe anois.

Pointí Plé:
� Cad iad na fadhbanna roimh Sheán agus Laoise?
� Cad iad na roghanna atá acu sa suíomh seo?
� Cad í príomhbhuairt Laoise, dar leat?
� Cad í príombhhuairt Sheáin, dar leat?
� Cén duine/rud a imreoidh tionchar ar chinneadh Laoise, dar leat? Mar shampla,

a luachanna agus creidimh phearsanta, tuismitheoir(í)/caomhnóir(í),
deartháir/deirfiúr, cairde, an chléir, srl.

� Cén duine/rud a imreoidh tionchar ar chinneadh Sheáin, dar leat? Mar shampla,
a luachanna agus creidimh phearsanta, tuismitheoir(í)/caomhnóir(í),
deartháir/deirfiúr, cairde, an chléir, srl.

� Roghnaigh cinneadh do Sheán agus Laoise. Liostaigh na buntáistí, míbhuntáistí
agus iarmhairtí an chinnidh sin.

� Scríobh deireadh an scéil seo.

Bileog Dhalta 63

Rogha tugtha ar an gcárta: _____________________________

Impleachtaí Dearfach Diúltach

Fisiceach

Mothúchánach

Sóisialta

Morálta

Eile

Aguisín II

Bileog Thagartha 23
Eolas Cúlra
don Mhúinteoir

Tá sé tábhachtach go mbíonn an múinteoir tuisceanach go bhféadfadh gur saolaíodh
na daltaí nó deartháir mór nó deifiúr mhór na ndaltaí nuair a bhí a dtuismitheoirí ina
ndéagóirí. B’fhéidir go mbeadh ball dá ngartheaghlach acu a bhí ag iompar agus í ina
déagóir. Níl sé i gceist go dtabharfar breith nó cáineadh maidir le toircheas sna déaga
ach féachann sé le na míbhuntáistí ollmhóra a ghabhann le toircheas déagóra gan
phleanáil a scrúdú.

Tá sé léirithe ag roinnt taighde mhíochaine agus shóisialta gur airde an baol do
dhéagóir baineannach atá gníomhach go gnéasach ná do dhéagóir baineannach nach
bhfuil gníomhach go gnéasach maidir le hailse cheirbheacsach a fhorbairt. Mar nach
bhfuil corp an déagóra bhaineannaigh forbartha ina iomláine níl an seans céanna ag a
babaí, má tá sí ag iompar, an téarma ar fad a sheasamh is atá ag babaí mná atá níos
sine. Mar shampla, tá líon níos mó tarluithe den tocsaemacht i ndéagóirí torracha. Tá
an baol ann chomh maith go ndéanfaidh an déagóir iarracht an toircheas a fholú a
fhad is féidir léi agus mar sin b’fhéidir nach bhfaigheadh an babaí an mhaoirseacht
cheart míochaine a theastaíonn le linn chéimeanna luatha-láir an toirchis.

Ní mór go mbeadh a fhios ag daltaí atá buartha faoin toircheas go bhfuil tacaíocht ar
fáil dóibh cuma cad iad na dálaí. Tá cuid mhaith seirbhísí ar fáil dóibh chun cabhrú le
toircheas gan phleanáil, comhairle ar uchtú/altramas, srl. Sna seirbhísí seo ar fad
soláthraítear comhairleoireacht don mháthair atá ag súil. Tá eolas ar na seirbhísí seo
ar fáil ón mbord sláinte áitiúil. Tá sé tábhachtach go dtéann tú i gcomhairle le polasaí
OCG do scoile nuair atá ainmneacha gníomhaireachtaí áirithe á soláthar agat do na
daltaí.

Ceacht 24
Meas agus Tuiscint ar an Éagsúlacht

Aidhm: Feasacht na ndaltaí a mhéadú ar an leithcheal, leis an aidhm meas ar
chlaontaí gnéasacha éagsúla a spreagadh.

Torthaí:
Mar thoradh ar pháirt a ghlacadh sa cheacht seo, ba chóir:
� go mbeadh tuiscint níos doimhne ag na daltaí ar an tionchar is féidir a bheith ag
an leithcheal orainne agus ar an bpobal go forleathan;

� go mbeadh na daltaí níos eolaí ar na fáthanna go ndéantar daoine a lipéadú agus
go n-imrítear leithcheal orthu, go háirithe daoine a bhfuil claonadh homaigh-
néasach iontu;

� go spreagfaí na daltaí le meas a léiriú ar an éagsúlacht agus glacadh léi.

Aois-oiriúnacht mholta: An tríú bliain - an tSraith Shinsearach

Am: Rang amháin

Eolas Cúlra don mhúinteoir: Féach Aguisín II, Bileog Thagartha 24.

Acmhainní a theastaíonn don cheacht seo:
� Cárta ó Bhileog Dhalta 64 do gach grúpa beag de thriúr nó ceathrar.
� Páipéar póstaera agus marcóir do gach grúpa de thriúr nó ceathrar.
� Cóipeanna de Bhileog Dhalta 65.

Nós imeachta mionsonraithe:
1. Ceacht Tosaigh
Roinn an rang ina ghrúpaí beaga de thriúr nó ceathrar. Tabhair cárta do gach grúpa ó
Bhileog Dhalta 64. Don cheacht seo ní mór a chur ina luí ar na daltaí gan a gcárta a
thaispeáint d’aon ghrúpa eile. Tabhair póstaer agus marcóir do gach grúpa. Iarr ar
gach grúpa na rudaí a ndéanann daoine talamh slán díobh faoin duine ar an gcárta
atá acu a scríobh ar an leathanach. Iarr orthu é seo a dhéanamh ar bhealach nach
dtugann le fios cén cineál duine atá ann go furasta. Déan cinnte nach n-úsáideann
siad an focal ar an gcárta. Nuair atá sé seo déanta acu, cuireann gach grúpa a
bpóstaer suas ar an mballa. Léigh trí leathanach gach grúpa go hindibhidiúil. Iarr ar
an ngrúpa ranga a thomhas cé tá i gceist ar gach póstaer.

2. Plé Ranga
Ag leanúint ó chéim a haon b’fhéidir go mbeadh na ceisteanna seo a leanas úsáideach
mar ábhar tosaithe plé.

Pointí Plé:
� Ar chuir aon rud ar na póstaeirí iontas ort?
� An bhfuil na híomhánna a léirítear ar na póstaeirí réalaíoch? Cén fáth?
� An dóigh leat go n-imrítear leithcheal inár sochaí ar aon duine a gcuirtear síos
air/uirthi ar na póstaeirí? Conas?

� An dóigh leat go léiríonn sé sin aon rud faoi mheas agus comhthuiscint inár
sochaí?

3. Bileog Dhalta 56
Dáil cóip de Bhileog Dhalta 56 ar gach dalta. Iarr ar na daltaí léamh tríd na ráitis,
agus a fhreagairt an aontaíonn/easaontaíonn siad nó an bhfuil siad éiginnte. Nuair
atá an ceacht seo críochnaithe ag na daltaí, cuir na freagraí le chéile. B’fhéidir gur
mhian leat díriú ar théama an mheasa agus na comhthuisceana. Cé acu de na habairtí
atá idirdhealaitheach? Conas a d’fhreagrófá do dhuine a rinne ráiteas dá leithéid seo?

4. Conclúid
Sa cheacht seo táimid i ndiaidh:

� scrúdú a dhéanamh ar roinnt daoine a n-imrítear leithcheal orthu inár sochaí;
� féachaint ar roinnt míthuiscintí faoi homaighnéasaigh;
� scrúdú a dhéanamh ar an tábhacht le meas agus comhthuiscint ar an
éagsúlacht a léiriú.

Aguisín I
Bileog Dhalta 64

Gearr an bhileog seo ina cártaí agus tabhair ceann amháin do gach grúpa beag.

Éireannach

Cailín a fhaigheann 8 ngrád A sa Teastas Sóisearach

Feirmeoir Fir

Buachaill 16 bliana d’aois a dhéanann mainicíneacht
pháirtaimseartha le haghaidh airgid phóca

Fireannach Homaighnéasach

Baineannach Homaighnéasach

An tSraith Shóisearach Ceacht 24 Meas agus Tuiscint ar an Éagsúlacht

Bileog Dhalta 65

Léigh tríd na ráitis seo a leanas agus abair má aontaíonn/easaontaíonn tú leo nó mura
bhfuil tú cinnte fúthu.

1. Féadfaidh duine a homaighnéasacht a athrú.

2. Ní féidir le fear pósta a bheith ina homaighnéasach/bean phósta a bheith ina
leispiach.

3. Féadfaidh tú homaighnéasach a aithint trí fhéachaint air/uirthi.

4. Tá gach leisbiach fireannach.

5. Tá fir bhaineanda homaighnéasach.

6. Imríonn gach homaighnéasach mí-úsáid as páistí.

7. Is leisbiacha iad na cailíní nach gcaitheann smideadh.

8. Is homaighnéasaigh iad na buachaillí nach n-imríonn spórt.

9. Níor chóir go mbeadh cead ag homaighnéasaigh pósadh.

10. Tá VEID (víreas easpa imdhíonachta daonna) ag gach homaighnéasach.

11. Déanann homaighnéasaigh iarracht a homaighnéasacht a scaipeadh, go háirithe i
measc daoine óga.

12. Is homaighnéasaigh thú de bharr na caoi inar tógadh tú.

Aguisín II

Bileog Thagartha 24
Eolas Cúlra
don Mhúinteoir

Tá easpa measa agus tuisceana i measc shochaí na hÉireann ag baill ghrúpa an
tromlaigh ar chuid mhaith grúpaí mionlaigh. Grúpaí a thagann chun cuimhne ná an
Lucht Taistil, Daoine le Míchumas, srl. Nuair a dhéileáltar leis an éagsúlacht b’fhéidir
go mbraithfeá go bhfuil do luachanna féin faoi bhagairt. Má roghnaímse maireachtáil
sa domhan seo ar bhealach áirithe, agus má aontaíonn an tromlach liom, cén fáth
nach féidir leatsa an rud céanna a dhéanamh? Is é an chaoi a gcaithimid leis an
éagsúlacht uaireanta ná caitheamh anuas uirthi nó í a bhuanchruthú. Nuair a
dhéanaimid rud éigin a bhuanchruthú tógfaimid cuid amháin de, cuid dhiúltach dar
linn de ghnáth, agus léirímid í mar an bpictiúr ina iomláine, ar nós nach ann d’aon
rud eile. Chun buanchruthú a chosc, féadfaidh sé a bheith úsáideach béim a chur ar
aon chlaonadh a bhraitheann grúpa daoine agus a thaispeáint gur ann do phictiúr i
bhfad níos leithne.

Féachann an ceacht seo le meas a chothú laistigh den ghrúpa ranga dóibh sin atá
éagsúil. Tá sé i gceist leis chomh maith go maolófaí ábhair eagla agus imní na
ndaoine laistigh den ghrúpa. Tuigimid ar fad chomh gránna agus is féidir le daltaí a
bheith le chéile. Más amhlaidh go bhfuil dalta sa ghrúpa ranga a bhfuil ceist aige/aici
faoina c(h)laonadh gnéasach, nó gan dabht b’fhéidir go gcuirfeadh an rang féin tús
lena gceisteanna féin, ba chóir déileáil leis mar rud ar chóir meas a léiriú air agus ní
magadh a dhéanamh faoi. Sa cheacht seo déantar iarracht déileáil le cuid den
bhuanchruthú a fhaightear i dtaca le claonadh gnéasach. Ní mór do mhúinteoirí a
bheith cúramach go ndéanann siad deimhin de go n-aithníonn na daltaí gur féidir leis
an leithcheal ar bhonn claonta ghnéasaigh lagmheas agus claontacht i leith duine a
chothú.

� Meastar go bhfuil suas le 10% den phobal homaighnéasach. Mar gur minic a cheil-
tear an fíorchlaonadh gnéasach is deacair staitiscticí cearta a fháil.

� Is é an príomh-mhothú a bhíonn ag daoine óga agus iad ag streachailt chun teacht
chun réitigh lena gclaonadh gnéasach de réir mar a fhásann siad suas ná mothú
leithlise nuair a bhraitheann siad meon diúltach a bpiaraí agus éagumas chun dul
chun cainte le tuismitheoirí nó múinteoirí le haghaidh tacaíochta.

� Ceann de na tascanna atá ag ógánaigh ná ionannas gnéasach a bhunú agus iom-
praíocht ghnéasach a roghnú. Mar chuid de sin, b’fhéidir go mbraithfeadh roinnt
ógánach mothúcháin ghnéasacha don ghnéas céanna. Tá sé seo mar chuid d’fhor-
bairt ionannais ghnéasaigh; homaighnéasach agus heitrighnéasach.

� De réir roinnt staidéar atá déanta tá cuid mhaith den mhaistíneacht scoile
homafóbach, is é sin, duine atá homaighnéasach a ionsaí de dheasca eagla roimh
agus mímhuiníne as an éagsúlacht.

Tagairtí

Pacáiste Oideachais SEIF agus fístéip ‘Ná hIompaigh Uaim’,
An tAonad um Chothú Sláinte, An Roinn Sláinte agus Leanaí.

“Íomhánna Dúshlánacha” - Pacáiste Acmhainní le haghaidh Scoileanna
An Bord Náisiúnta Athshlánúcháin - Baile Átha Cliath.

Feasacht faoin Ólachán don Óige
Pacáiste acmhainní ar mhí-úsáid alcóil.
An tAonad um Chothú Sláinte, An Roinn Sláinte agus Leanaí.

Buanchruthú Gnéis á Scrúdú - Fístéip agus Lámhleabhar an
Mhúinteora/Éascaitheora
An Roinn Oideachais agus Eolaíochta.

Beatha Shláintiúil
Clár na chéad bhliana den Oideachas Sóisialta, Pearsanta agus Sláinte le lámhleabhar
múinteora agus leabhair saothair daltaí.
McAuley, B., An tAonad um Chothú Sláinte, An Roinn Sláinte agus Leanaí.

Ré Shláintiúil
Clár an dara bliain den Oideachas Sóisialta, Pearsanta agus Sláinte le lámhleabhar
múinteora agus leabhair saothair daltaí.
McAuley, B., An tAonad um Chothú Sláinte, An Roinn Sláinte agus Leanaí.

Roghanna Sláintiúla
Clár an tríú bliain den Oideachas Sóisialta, Pearsanta agus Sláinte le lámhleabhar
múinteora agus leabhair saothair daltaí.
McAuley, B., An tAonad um Chothú Sláinte, An Roinn Sláinte agus Leanaí.

Ag Foghlaim don Saol
Clár trí bliana san Oideachas Sóisialta, Pearsanta agus Sláinte le lámhleabhar
múinteora agus leabhair saothair daltaí.
Coláiste Gairmoideachais Thiobraid Árann Thuaidh.

Bealaí an tSaoil - Téacs dalta, treoir múinteora, fístéip, cártaí oibre ar an bpósadh,
oideachas caidrimh agus gnéasachta.
Veritas Publishing, Baile Átha Cliath, Éire.

Ar Mo Dhá Chos Féin - Clár um Chosc ar Mhí-Úsáid Substaintí (CCMÚS)
Pacáiste acmhainní ar théamaí na mí-úsáide substaintí, an fhéinmheasa, na
cumarsáide dearfaí, na cinnteoireachta agus na mothúchán.
An Roinn Sláinte agus Leanaí, An Roinn Oideachais agus Eolaíochta agus Lárionad
Comhairleoireachta Mater Dei: Oifig CCMÚS, Institiúid Oideachais Marino, Baile Átha
Cliath 9.

Our Bodies, Ourselves for the New Century
Boston Women’s Health Book Collective
Nua Eabhrac, Simon agus Schuester, 1998.

Oideachas Sóisialta agus Sláinte
Clár Bliana le haghaidh dhaltaí na Sraithe Sinsearaí - lámhleabhar an Mhúinteora.
Dorr, F., agus Lynch E.,: Tionscadal Oideachais Shóisialta agus Sláinte Chorcaí.

Poverty in Focus, Forlíonadh na hIdirbhliana do “Fair Shares?”
An Ghníomhaireacht do Chomhrac na Bochtaineachta agus Cumann na
Meánmhúinteoirí, Éire, 1995.

NB: Eisíodh Catalóg Acmhainní chuimsitheach ina liostaítear ábhair don Oideachas
Caidrimh agus Gnéasachta agus don Oideachas Sóisialta, Pearsanta agus Sláinte,
chuig múinteoirí iar-bhunscoile i gcomhthéacs oiliúint OCG.

